
	Огоонус Цогтын энэ ном нь 2010. 12. 28˗ны өдөр, Японы нэртэй зохиолч Шибарёо Таруугийн дурсгалын Хүрээлэнгээс олгодог “Шибарёо Таруугийн 14˗р шагнал”˗ыг хүртсэн юм. 

	 

	
ОРШЛЫН ОРОНД

	 

	Дундад улс бол аугаа их шуурга юм. Төрт ёсны таван мянган жилийн түүхэнд дөрвөн зуун үндэстнийг уусган нэгтгэжээ. XX зуунд болж өнгөрсөн соёлын их хувьсгал бол коммунист үзлээр дулдуйдсан аугаа их Дундад улсын мөнхийн мөрөөдлийн биелэл байлаа. 

	Энэ хувьсгалын үр дүнд Өвөр монгол, Төвд, Уйгар өвөрт нь оров. Мэдээж хэрэг тэдний дараагийн бай бол Монгол юм. 

	Хятадын соёлын их хувьсгалын тухай өмнөд мужуудад бараг мэдэгдэлгүй өнгөрсөн байдаг. Нэгэнт хятад гэдэг ганцхан овогтой болсон хүмүүст нэмж соёлжих шаардлага байсангүй. Гадаадын олон хэл дээр бичигдсэн соёлын хувьсгалын тухай ном, судалгааны бүтээлүүдэд Төвд, Монгол, Уйгар үндэстний эсрэг хийсэн “хүйс тэмтрэл” гэж үзэхээсээ илүү коммунизмын шуурга байсан мэтээр дүгнэх нь элбэг. Гэвч бодит байдал бол өөр байсныг амьд гэрч нарын ярианаас харж болно. 

	Өвөр монголын Ордос бол соёлын хувьсгалд хамгийн бага нэрвэгдсэн газар юм. Бусад монгол үндэстнүүд амьдардаг бүс нутгууд үүнээс илүү гашуун зовлон амсжээ. Хэдийгээр соёлын хувьсгалын тухай энэ мэт номуудыг уншихад маш хэцүү, өр өвдөм, нулимс цийлгэнэмээр санагддаг боловч бид энэ түүхийг мартахгүйн тулд ийнхүү хэвлэхээр шийдсэн билээ. Өнөөгийн монголын нийгэмд ч энэхүү соёлын хувьсгалын сүүдэр туссаар байгааг бид анзаарахгүй байна. Мөн бид удахгүй энэ хувьсгалын гашуун зовлонг өөрсдийн биеэрээ ч мэдрэхийг үгүй гэх газаргүй. 

	Бүү март! Мартвал сөнөнө!

	 

	Г. Ням˗Очир

	 


ГУТГААР ХЭСЭГ: УГ ҮНДЭСЭЭСЭЭ УЛААН ЯНЬ˗АНИЙН БҮЛЭГ

	 


ДОЛООДУГААР БҮЛЭГ: “Монгол хүнийг хороож, Монгол угсаатны сэтгэлийг булаана.”

	 

	— Янь˗ан бүлэгт орсон Ордос˗Монгол бүсгүй Ки Лин Хуа˗

	 

	Өвөр Монголын баруун хэсгийн Түмт аймгийн Монгол залуучууд 1940˗өөд оны үед Хятадын Коммунист намын захиргаанд хамаарагдах Янь˗ан гэдэг газар очиж, тэрхүү жижигхэн нутгийн Үндэсний их сургуульд суралцаж байжээ. Тэд хожим нь “Уг үндэснээсээ улаан хувьсгалч Янь˗ан бүлэг” хэмээн нэрлэгдэж, Манжийн ноёрхлын үед орчин үеийн Япон маягийн боловсрол эзэмшсэн зүүн бүс нутгийн “Япон илд зүүсэн Монголчууд”˗тай харьцуулшгүй өөр байсан юм.

	Ордос˗Монголын язгууртны гэрт төрсөн Ки Лин Хуа бол Янь˗аны бүлгийн гишүүн байсан бөгөөд, Улаанхүүгийн ойрын хүрээний хүн болох Юн Пэй Фүнтэй гэрлэж, гаслант хувь тавиланг туулсан юм. 

	Фото зураг 20: Монгол дээл өмсөөд бүжиглэж байгаа охины нэг нь Хятад бүсгүй Жан Жи Син (1930˗1975, баруун гар талд). Ляонин мужийн Коммунист намын хорооны Төв зөвлөлийн гишүүн байсан тэр эмэгтэй Мао Зэдуны үзэл суртлын алдаа дутагдалтай талыг ил гарган хэлсний улмаас баривчлагджээ. Шоронд маш удаан хугацаанд хоригдож, олон удаа тамлагдан, хүчирхийлэлд өртөж байгаад 1975 оны 4 сарын 3˗нд буудуулж нас барсан. Түүнийг буудаж хөнөөхийн өмнө уриа лоозон, эсэргүүцлийн үг хэлүүлэхгүйн тулд хоолойг нь огтолж, тусгай тарилга хийж, дуугарч чадахгүй болгож байжээ. (Зохиолч)

	 


1. Оройн наранд гялбах хатан хаан

	Миний төрсөн нутаг бол Ордосын өндөрлөг нутгийн баруунтаа орших Отогийн өвөр хошууны (Газрын зураг 2) захиргааны газраас баруун зүгт ойролцоогоор 3 км зайтай байдаг өргөн уудам “Ший Янхоны ой” байдаг. “Ший Янхон буюу Оройн нарны туяа” гэдэг нь “Оройн нарны туяа” гэсэн утгаараа хөгширсөн ч гэсэн хүч чадалтай гэдгээ харуулж буй ахмад настнуудыг хэлж байгаа юм. Энэхүү “Ший Янхоны ой”˗г Ки Лин Хуа (2006 он. Тухайн үед 76 настай байсан) хэмээх Монгол эмэгтэй Бээжингийн хамгийн шилдэг гэгдэх зохиолчдыг гишүүнээр нэгтгэж үүсгэн байгуулсан юм. Лин Хуа гэдэг нь Монголоор Лянхуа цэцэг буюу удвал цэцэг гэсэн үгээс эхтэй нэр юм. Өвөр Монголын тал нутгийг цөлжихөд хүргэсэн хүмүүс бол Хятадууд. Энэ эмэгтэй цөлжиж буй тал нутгаа ойжуулах хөдөлгөөнд Хятадын сэхээтнүүдийг элсүүлье гэсэн чин зорилго тавьжээ. Ки Лин Хуа болон түүний “Ший Янхоны ой” хөдөлгөөний тухай Хятадын төрийн мэдлийн мэдээллийн хэрэгслээр ч нэлээд өргөн дэлгэр цацагдаж, улс даяараа мэддэг, нэр хүндтэй нэгэн болоод байгаа билээ. (“Хятадын үндэсний мэдээ” 2005 оны 6˗р сарын 24. Лиү Син 2007, 96˗106)

	Харин би “Ший Янхоны ой” биш өөр хоёр зүйл дээр тэр эмэгтэйг бахдан хүндэтгэж ирсэн билээ. 

	Нэгдүгээрт: Түүний хүү Сайнхүү (1953˗2005) Хятадын кино ертөнцийг төлөөлөх томоохон кино найруулагч бөгөөд Монгол хүмүүсийн амьдралыг гол сэдвээ болгосон олон тооны алдартай уран бүтээлийг бүтээж, олон улсад ч өндрөөр үнэлэгдэж байсан юм. Японд ч “Тэнгэрийн доорх тал нутаг” зэрэг бүтээл нь онцгой сайнаар үнэлэгдэн олны дунд алдар хүндийг олсон.

	Хоёрдугаарт, Ки Лин Хуа бол Ордос˗Монгол хүмүүс бидний хүндэтгэн хайрлаж явдаг Бүрэнбаярын (1922˗1951. Хятад нэр нь Ки Куан Си) дүү гэдгээрээ олонд танигдсан хүн юм. Бүрэнбаяр бол Хятад Ард Улсын Ардын намын Жюүнван хошууны ерөнхий нарийн бичгийн дарга бөгөөд Ордосын тойргийг ерөнхийлөн захирах Их Зуу аймгийн (Икэжёо) 3˗р хамгаалалтын штабын жанжин, хошууч генерал байсан юм. Ардын намд Штабын ерөнхий командлагч, хошууч генерал гэдэг өндөр албан тушаалыг хашиж байсан монгол хүн 1950 оноос хойш Ордосын хоёрхон хүн байсан юм. 

	Нэг нь Үүшин хошууны Раднаабазар (1915˗1951 Хятад нэр нь Ки Юү Шань) бөгөөд нөгөөх нь Бүрэнбаяр байсан юм. Энэ хоёр хүн хоёул Монгол угсаатны бие даасан эрх мэдлийн төлөө тэмцэж байсан бөгөөд Хятадын Коммунист Нам (ХКН) Ордос нутагт түрэмгийлэн ороход ихэд дургүйцэж байжээ. Үндэстний бие даасан эрхийг дэмжиж байсан нь гэмт хэрэг хэмээгдэж, хоёул нэг өдөр буюу 1951 оны 6 сарын 22˗нд Их Зуу аймгийн захиргааны газар байрладаг Донгшен гэдэг хотод олны өмнө цаазаар яллагдсан юм. Бүрэнбаяр, Раднаабазар хоёул Чингис хааны алтан ургийн үр сад байсан бөгөөд өндөр боловсролтой сэхээтний гэр бүлд төрсөн, шилдэг боловсрол эзэмшсэн, гарамгай удирдагч гэдгээрээ Монголын ард түмэнд хайрлагдсан хүмүүс байсан юм. Гашуун хувь тохиолоор, хоёул нэг өдөр цаазлагдсан учир Ордос˗Монголын хүмүүсийн дунд тэр хоёртой холбоотой ам дамжсан яриа домог олон үлдсэн байдаг. 

	Удам сайтай Тайжийн гэр бүлд төрж, авхай болж өсөж торнисон Ки Лин Хуа БНХАУ тусгаар тогтсоны дараа, улсын шинэ захирагч болсон ХКН˗ын гишүүн Юн Пэй Фүнтэй (1915˗ 1986) гэрлэсэн явдал нь ч миний анхаарлыг татсан юм. Юн Пэй Фүн нь ӨМӨЗО˗ны засгийн газрын хамгийн эрх мэдэлтэй удирдагч Улаанхүүтэй адил Түмт аймгийн хүн байлаа. Улаанхүү ч, Юн Пэй Фүн ч “Хувьсгалын өлгий нутаг Янь˗ан”˗д байсан учир тэдний адил Түмт нутгаас гаралтай Монгол хүмүүс “Улаан хувьсгалт Янь˗ан бүлэг” гэдгийг үүсгэн бий болгожээ. Юн Пэй Фүн бол Улаанхүүгийн үр сад хэмээгдэх “Янь˗ан бүлэг”˗ийн захиргааны чухал гишүүдийн нэг, Улаанхүүгийн хүрээллийнхэн дотроо хамгийн ойрын хүн нь гэгдэж байсан юм.

	Газрын зураг 2: Соёлын хувьсгалын үеийн Ордосын бүс нутаг (Хэсэгчлэн авав)

	 

	 

	Шинэ эрх мэдэлтэн хуучин засгийн язгууртны охиныг эхнэрээ болгон авах нь тэр үед тийм ч ховор үзэгдэл байгаагүй. Гэхдээ, шинэ засгийн эрхэнд гарсан “Янь˗ан бүлэг” Соёлын хувьсгалын үеэр Хан үндэстний зүгээс “Үндэстнийг бутаргах үзэлтнүүдийн бүлэг” гэж буруушаагдан, хэлмэгдэлд өртөж байсан. Тиймээс Ки Лин Хуа ч язгууртан гаралтай, “Хувьсгалын эсэргүү ахтай” гэгдэж мөн “Үндэстнийг бутаргах үзэлтний бүлэг болох Янь˗ан бүлэг”˗ийн Юн Пэй Фүнтэй гэрлэсэн гэдгээрээ маш удаан хугацаанд дэндүү хатуу зовлонг туулан амьдарч байжээ. 

	2006 оны 7 сарын 8˗ны өдөр би бүр эртнээс уулзахыг хүсэж байсан Ки Лин Хуатай уулзахаар “Ший Янхоны ой”˗руу очсон юм. 

	 

	2. “Цөлөөс туссан Солонго” ˗ыг дэмжсэн язгууртан

	Ки Лин Хуа 1985 онд тэтгэвэрт гарах хүртлээ Бээжингийн Үндэстний Их Сургуульд сургалтын албаны даргаар ажиллахын зэрэгцээ маш гарамгай судалгааны багийн удирдагч байсан юм. Тэр надад цай аягалан өгөөд намуухан дуугаар тайван, ихэд эмх цэгцтэйгээр ярьж эхэлсэн юм. 

	“Юн Пэй Фүний тухай засгийн газар одоо янз бүрээр олон нийтэд зарлаж байгаа ч түүний үнэн бодит байдал огтхон ч тийм байгаагүй юм. Соёлын хувьсгалын талаарх ярианд орохын өмнө эхлээд ах Бүрэнбаярын намтраас эхэлье. Цаазын ялаар шийтгэгдэж амиа алдсан ахын маань богинохон амьдрал тэр чигээрээ монгол үндэстэн бидний түүхэн амьдрал юм. Үндэстний бие даасан эрх чөлөөний түүхийг устгаж үгүй хийхийн тулд Соёлын хувьсгал гэх зүйл өрнөсөн юм. Түүхийг гажуудуулж байсан цаг үе байсан учраас л одоо жинхэнэ бодит байдлыг дуртгалдаа үлдээхгүй бол болохгүй байгаа юм.” гэж Ки Лин Хуа өөрийн байр суурийг тодорхойлон хэлсэн юм. 

	Ки Лин Хуагийн төрсөн гэр нь Жюнвангийн хошууны зүүн хэсэгт Долоодай гэдэг газар байжээ. Аав Гомбожав (... ˗ 1942) нь Жюнвангийн хошууны баруун туслагч тайж байсан. Чин улсын үе болон Хятад Ард Улсын үед Өвөр Монголын засаг захиргааны нэгжийг Хошуу гэдэг байсан бөгөөд нэг хошуунд зүүн баруун гэсэн хоёр туслагч тайж томилогддог байжээ. Ихэвчлэн баруун туслагч тайж нь илүү өндөр байр суурьтай байжээ. Туслагч тайж ч, хошуу ноён ч заавал Чингис хааны алтан ургийн хүн байх ёстой байсан. 

	Долоодай гэдэг газар бол Шар мөрний ойролцоо байдаг. Шар мөрний хөндийд баригдсан Тохайн Зуу хийдийн лам нар модон бар урлаж, монгол түвд хэл дээр судар хэвлэн Монгол нутаг даяар тараадаг байжээ. Хэвлэсэн судар номын түвшин нь нэлээд өндөр байсан учир улааны шашны өлгий Төвөдийн томоохон лам нараас “Монголын цөлөөс солонго татлаа” хэмээн бага зэргийн атаархсан өнгө аястай үгс дуулдах болсон хэмээх ард түмний дунд тархсан яриа ч байдаг. Энэхүү Тохайн Зуу хийд нь Гомбожавын угсааныхны харьяат хийд байсан юм. Жюнвангийн хошууны баруун туслах тайжийн гэрийнхэн 19˗р зууны сүүлээр нүүдэлчин малчдын амьдралыг шинэчлэн суурьшмал болгон Долоодайн талд асар том ордныг барьж босгосон юм. (Янг2008b, 629˗657. Ки Жон Ги 1991, 64) Дээд доод ордон хэмээх цэцэрлэгт хашаатай хоёр ордноос бүтэх Хятад маягийн тансаг том өргөөг барьсан бөгөөд, цаад талд байх дээд ордонд Тайжийн гэр бүлийнхэн амьдарч, доод ордонд гучаад тооны зарц туслахууд болон хамгаалалтын цэргүүд байрладаг байжээ. Баруун талд нь адууны саравч, зүүн талд нь тариа буудай цайруулах чулуун тээрэм болон ордныг цахилгаанаар хангах цахилгаан станц хүртэл байдаг байжээ. Шар мөрний эрэг даган ургах бутлаг мод нь цаас хийхэд нэн тохиромжтой байсан учир цаасны үйлдвэр ч байсан. Баруун туслах тайжийнд үйлдвэрлэн гаргасан цаасны ихэнх нь Тохайн Зуу хийдийн лам нарт нийлүүлэгдэн модон бараар хэвлэсэн ном болдог байжээ. 

	Баруун туслах тайж Гомбожав нь Шаньси мужийн хойно байдаг Фүгү мужаас гаралтай Хао Шоу гэдэг Хятад хүнийг гэрийн багшаар хөлслөн Ки Лин Хуа болон охин дүү Ки Кин Хуа нарт Хятад бичиг үсгийг заалгадаг байжээ. Түүнээс найм ах Бүрэнбаяр ч гэрийн сургуульд суралцаад 1935 онд Ардын намын Улс төрийн төв сургуулийн Баотоо (Бугат хот) дахь салбар Багшийн сургуульд сурч байсан юм. Ардын намын Улс төрийн төв сургуулийн Баотоо дахь салбар сургууль нь хожим Хятад˗Японы дайн дэгдсэний улмаас баруун зүгийн Кинхай муж руу шилжин нүүсэн тул Бүрэнбаяр 1937 онд Их Зуу аймгийн улсын дунд сургуульд шилжсэн байна. Тэрхүү Их Зуу аймгийн дунд сургууль нь Хятадын Ард Улсын засгийн газраас Монголын төлөө явуулсан цөөн тооны төрийн бодлогын нэг нь болж байгуулагдсан сургууль юм. (Ли Ки Сикин 1993, 128), би ч бас тэр сургуулийг төгссөн юм. 

	“Хао багш “Сан зи жин”, “Лунюу” хэмээх Хятад хэлний үндсэн сурах бичгийг заадаг байсан. Цээжилж чадахгүй болохоороо гараа ув улаан болтол нь заагуур модоор цохиулдаг байж билээ. Тэмцэлгүйгээр улсыг байгуулж чадахгүй, зодуургүйгээр эрдмийг сурч чадахгүй гэж сургаал сонсдог нас минь байлаа.” хэмээн Ки Лин Хуа хүүхэд насаа эргэн дурссан юм. 

	3. “Ардчилсан эрс шинэчлэлийг дэмжигч” ахан дүүс

	Бяцхан охин Ки Лин Хуагийн нүдэнд сурагчийн дүрэмт хувцас өмссөн ах Бүрэнбаяр нь маш сайхан харагддаг байлаа. Бүрэнбаяр хоёр дүүдээ Чин улсын үеийн Манжийн зохиолч Као Шүэ Киний бүтээл “Улаан гэрийн зүүд”˗ийг уншиж өгдөг байжээ. Бүр Эзэн хаантай холбоотой сурвалжит гаралтны уналт доройтлыг дүрсэлсэн зохиол байсан бөгөөд нийгмийн өөрчлөлт шинэчлэлтийн цаг үеийг язгууртан гаралтай хүмүүс хэрхэн туулж өнгөрүүлэх ёстойг ах дүү гурвуул нэлээд анхааран хэлэлцдэг байжээ. 

	“Би дүү Ки Кин Хуаг бодоход улс төрийн тухай ярианд маш дуртай байсан учир ах маань намайг их хайрладаг байсан юм. Дараагийн яриандаа ороход, ах маань Жюнвангийн хошууны улс төрийн болон цэргийн хүчийг гартаа атгаж, Ардын нам болон Коммунист нам хоёултай нь холбогдож байсан үед чухал нууц бичиг баримтыг боловсруулах, тэдгээрийг хадгалах бүх ажлыг надад хариуцуулдаг байсан юм.” гэж Ки Линхуа дурсан өгүүллээ. 

	Фото зураг 21: Монгол Төвөдийн мэргэжлийн улсын сургуульд сурч байх үеийн Ки Лин Хуа. Тэрээр Америк улсаар бахархан Америкт суралцахыг хүсдэг байжээ. (Зургийг Ки Лин Хуа өгсөн. )

	 

	 

	Ки Лин Хуа ч ахынхаа төгссөн сургууль болох Их Зуу аймгийн улсын дунд сургуульд сурч төгсөөд, 1947 онд Бээжин дэх Монгол Төвөдийн мэргэжлийн улсын сургуульд дэвшин оржээ. (Зураг 21) Монгол Төвөдийн мэргэжлийн улсын сургууль нь “Монгол Төвөдийн сургууль” гэж нэрлэгдэж заншсан юм. Өвөр Монголын зүүн өмнөд хэсгийн Харчин овгийн хунтайж Гүнсэнноров 1912 онд үүсгэн байгуулсан сургууль юм. Өвөр Монголын Ардын хувьсгалт намыг (ӨМАХН) үүсгэн байгуулагч Баянтай, Мэрсээ нарын Монгол үндэстний бие даасан байдлын төлөө хичээн зүтгэж байсан гарамгай зүтгэлтнүүдийн олонх нь энэ сургуулийн төгсөгчид байсан юм. Социалист нийгмийн үед ӨМӨЗО˗ны хамгийн том удирдагч байсан Улаанхүү ч энэхүү Монгол Төвөдийн мэргэжлийн улсын сургуульд сурч байжээ.

	Ки Лин Хуа Бээжинд очсон тэр жил ах Бүрэнбаярыг нь Хятад Ард улсын Засгийн газрын Монгол Төвөдийн хорооноос Жюнван хошууны туслах захирагчаар томилсон. Туслах захирагч гэдэг нь Хятад Ард улсад Чин улсын үеэс уламжлагдан ирсэн Монгол хүмүүст өгдөг байсан язгууртны хэргэм цолын нэг юм. 

	Удалгүй Хятад Ард улсын засгийн газраас Бүрэнбаярыг Их Зуу аймгийн Хамгаалалтын 3˗р штабын ерөнхий командлагч, хошууч генералаар томилов. 

	“Бээжингийн Монгол Төвөдийн мэргэжлийн улсын сургуулийн оюутнуудын дөнгөж нэг хувь нь эмэгтэй оюутнууд байсан. Тэдний ихэнх хагас нь язгууртан гаралтай хүүхдүүд байсан. Ордос нутгаас гаралтай хүн гэвэл би ганцаараа байсан” гэж Ки Лин Хуа ярьсан юм. Тал нутгаас их хотын том сургуульд дэвшин орсноороо Ки Лин Хуа тухайн үедээ Монголчуудын дунд нэлээд нэрд гарчээ. Амралтаараа байнга төрсөн нутаг Ордостоо очдог байлаа. Тэгээд Хятад даашинз өмсөөд цэргийн дүрэмт хувцастай ах Бүрэнбаярын хамт хурдан хүлгээр давхиж Тохайн Зуу хийдийн шашны ёслолд очдог байжээ. Хийдэд үргэлж олон монголчууд цуглардаг байсан. 

	“Монголчууд тэр үед бүгдээрээ урт хормойтой үндэсний дээлээ өмсдөг байсан. Тайжтай таарвал өвдөг сөхрөн бөхийж мэндчилдэг байсан. Өвдөг сөхрөн бөхийх мэндчилгээ нь цаг үеэсээ хоцрогдсон ёс учир арилгаж үгүй болгох хэрэгтэй гэж ах дүү бид хүмүүст хэлдэг байсан. Тэгээд Хятад даашинз, цэргийн хувцастай сүмд очдог байсан учраас ахмад настай хүмүүст тэрс үзэлтэн гэгдэж шүүмжлүүлдэг байсан. Гэвч залуучууд ялангуяа залуу язгууртнууд бүгдээрээ ах бид хоёрын үйлдлийг дэмждэг байсан юм” гэж Ки Лин Хуа нүдэндээ оч гэрэлтүүлэн, залуу насныхаа сайхан үеийг дурссан юм.

	Эцэг Гомбожав нь томоохон хуучны үзэлтэн байсан бөгөөд Чин улс үгүй болоод гучин хэдэн жил өнгөрснийг ч үл хайхран гэзэг үсээ хэвээр нь байлгасаар байжээ. Бүр 1911 онд Чин улсын хамгийн сүүлийн эзэн хаан ширээнээсээ хөөгдөж байсан үед ч Гомбожав Ордосын бусад долоон хошууны хошуу ноёдтой нэгдэж, Хятад Ард улсаас салан тусгаарлаж, Ар Монголтой нэгдэх чин хүсэлтэй байсан юм. Мөн 1933 оны 7 сард Өвөр Монголын Шилийн гол аймгийн Дэ Ван (Монгол нэр нь Дэмчигдонров орч. ) Бээлийн сүмд тусгаар тогтнох хөдөлгөөн зохион байгуулж байхад ч идэвхтэй дэмжиж байсан учир монголчуудын дунд өндөр нэр хүндтэй нэгэн байсан юм. (Ки Жон Ги 1991, 64)

	Ки Лин Хуа болон түүний ах Бүрэнбаярын амьдралд томоохон нөлөө үзүүлсэн хүн бол ааваас нь илүү ээж Ан Жинг Жи байсан юм. Ээж нь хатан хүний байр суурь дээр байдаг ч эцгийнх нь хоолыг зарц нарт даалгалгүй үргэлж өөрийн гараар бэлтгэдэг байжээ. Монголын бүх ээжүүдийн нэгэн адил хүүхдүүдээ хязгааргүй ихээр хайрлан, сайн муугийн ялгааг зааж сургадаг байжээ. 

	“Ах бид хоёр ардчилсан шинэчлэгч үзэлтэй, дэвшилтэт залуу хүний дүр төрхийг өөрсдөө бий болгож, ухаарч мэдсэнийхээ хэрээр орчин үеийн дүр төрхийг илэрхийлж нийгмийн өөрчлөлт хувьсгалыг хийхийг эрмэлзэж байсан ч нөгөө талаар, уламжлалт соёлыг эрхэмлэдэг ээжийнхээ үгнээс зөрж чаддаггүй байсан юм. Ээж маань ч бидний санааг ойлгож, үргэлж уяа сойлгыг маань тааруулан хэзээ хаана султгаж, чангалахаа сайн мэддэг, их ухаалаг хүн байсан” гэж Ки Лин Хуа эргэн дурслаа.

	 

	4. Юн Ши Пү˗гийн коммунист үзэлтэн

	Тэр үед, ХКН˗ын гишүүн нэг хүн Жюнвангийн баруун туслагч тайжийнд байн байн ирж, орж гардаг болсон юм. Түмт аймгаас гаралтай Юн Пэй Фүн гэдэг нэртэй монгол хүн байлаа. Юн Пэй Фүн “Хятадын коммунист намын Их Зуу аймгийн зүүн хэсгийг зохицуулах хорооны” нарийн бичгийн даргын хувиар Ордосын язгууртнуудыг коммунист намын үзэл сурталд итгүүлэх гэж ятгалга сурталчилгаа хийж явдаг байжээ. Монгол үндэстний түүх соёлыг гүнзгий мэддэг, коммунист үзэл суртлын хувьсгалт хөдөлгөөний гайхамшгийг чин сэтгэлээсээ ухуулан ярих Юн Пэй Фүн болон Бээжингийн Монгол Төвөдийн мэргэжлийн сургуулийн төгссөн Ки Лин Хуа нар бие биедээ хайр сэтгэлтэй болсон юм. 

	“Юн Пэй Фүн бол надаас арван тав ах хэдий ч арвин баялаг мэдлэгтэй, шинэлэг үзэл бодолтой хүн учир насны ялгаа огт мэдрэгддэггүй байсан.” гэж Лин Хуа хоёр биеийнхээ учирсан түүхийг өгүүлсэн юм. 

	Юн Пэй Фүн бол Ордостын зүүн талд орших Түмтийн зүүн хошуу Бэй Шэн Жоу Сиан гэдэг газар төрсөн. Түмт аймгийн Монголчуудын бараг наян хувь нь Юн овогтой байдаг нь Юншээбү гэдэг үгийн эхний үсгийг оруулснаас үүдэлтэй. 

	Юншээбү бол Монголын эзэнт гүрний үед Юан улсын Юншээбүү захирагч (Юншээбүүгийн жонон) гэдэг дуудлагаас үүдэлтэй. Юн Ши Пү нь өмнөд Монголын Жанбэй (Хэбэй мужийн Жанбэй аймаг) хавийн нутаг байжээ. Хаан их хотоос (Бээжин) зуны ордондоо морилох замд нь шонхрын анд мэргэшсэн хүмүүс болон дарсаараа алдартай Төв Азиас ирсэн хүмүүс Юн Ши Пү˗д ажилладаг байжээ. Монголчууд цагаан хэрмийн хойд тал руу хөөгдөж, Хятадад Мин хааны ноёрхол тогтсон 14˗р зуунд хан үндэстэн Юн Ши Пү нутгийн монгол овгийнхныг үргэлж дайрч довтолдог байжээ. Мин улстай тэмцэлдэхийн тулд нэгдсэн Юн Ши Пүгийн Монголчууд 15˗р зууны төгсгөл үе гэхэд асар том цэргийн армийг байгуулж, Юншээбү гэж нэрлэх болсон. (Няо Ен Билигэ 2005). Нэгэн цагт хамаарагдаж байсан цэргийн армийн нэр нь үндэстэн овгийн нэр болж өөрчлөгдсөн юм. Чин улсын үе болоход тэдний нэг хэсэг нь Хөх хотын баруун хэсэг Шар мөрний эрэг дагуух өргөн уудам хээр талд суурьшиж, аажмаар газар тариалангийн соёл, хан үндэстний соёлыг хүлээн зөвшөөрөх замыг сонгон явсан. Хан улсын соёлд амжилт олсон тэдгээр иргэд Юн гэдэг үгийг овгийн ханз үсэгтээ хэрэглэж эхэлсэн. Юн Пэй Фүн ч, Юн Зуо ч (Улаанхүү) ийм түүхэн замналаар явсан хүмүүс юм. 

	Хөрөнгө бэлтэй айлд төрсөн Юн Пэй Фүний жинхэнэ нэр нь Юн Ши Куй бөгөөд дөрвөн хүүхэдтэй айлын хамгийн том хүү нь юм. 1930 онд 15 настай байхад нь ээж нь нас барж, тэр бээр нийслэл Нанжин хотын сургуульд элсэн оржээ. “Залуу үеийнхний хөгжил дэвшил” гэдэг сар бүрийн сэтгүүлийг эрж хайж байж олж уншдаг байсан Юн Ши Куй ЗХУ болон БНМАУ˗ын өөрчлөлт шинэчлэлтийг мэдэж, үндэстний бие даах эрхийн талаар тунхаглах социалист нийгмийг бахдан бахархах болсон юм. Тэрээр нэг нутгийн Юн Хүэй Чүэн нартай зөвлөлдөн БНМАУ˗руу явахыг төлөвлөж байжээ. 

	1936 онд Нанжинаас Өвөр Монголд эргэж ирсэн Юн Ши Күй, Күй Пи, Чяа Ри Кэн (Монгол нэр нь Баянбат 1907˗1941), мөн Жя Ли Күй (Монгол хүн) нарын адилаар Түмт нутагт төрж өссөн залуусыг даган, үндэстний бие даах эрхийн төлөө хөдөлгөөнд бүх амь биеэ зориулахаар зориг шулууджээ. Күй Пий бүр 1925 онд, Чя Ли Кэн 1929 онд БНМАУ˗ын нийслэл Улаанбаатарт байдаг Коминтерны байгууллагад дадлага хийж байсныг мэдээд Юн Ши Күй ч бас тэдний адил ахан дүүсийн нутаг БНМАУ˗руу явахыг хүсдэг байлаа. 

	Тухайн үед Ардын намт ХАУ дотоодын хүн амын цөөнх жижиг үндэстэнд ямар эрх өгөх талаар тодорхой зүйлийг тогтоогүй байлаа. Харин, сөрөг нам гэхээс илүү ууланд бүгсэн босогчдыг хүлээн зөвшөөрч байсан ХКН нь “Жижиг үндэстэнд (үндэсний цөөнх) Хятад улсаас салан тусгаарлаж, тусгаар тогтносон улсыг байгуулах эрх”˗ийг өгөхийг хүлээн зөвшөөрч, Өвөр Монгол нь Өөртөө Засах эрхтэй улс болоход тусална” гэх зэргээр уриа лоозон гаргаж байсан. (Мао Ри 1998, 34˗35). Өвөр Монголын халуун цуст залуусын хувьд тусгаар тогтносон улс байгуулахыг дэмжиж буй Коммунист нам нь илүү сайхан санагдаж байлаа. 1940 онд Юн Ши Күй Түмт нутгийн 36 залууг удирдан дагуулж хувьсгалын өлгий нутаг Янь˗аныг зорьсон. Коминтерн ч гэсэн ХКН˗тай хамтран ажиллаж байгааг нь дэмжиж байсан юм. Тэр 36 залуугийн дотор хожим нь Баотоо (Бугат) хотын дарга болсон Мүо Жи Кинг, Жао Вэй Шинг, Руй Жүнг нар байсан юм. Янь˗ан руу явахад салаан даргын үүргийг гүйцэтгэж байсан Юн Ши Күй Шар мөрнийг гаталчхаад нэрээ сольж, Юн Пэй Фүн болгожээ. “Хойд зүгийн тал нутагт амьдрах Монголчуудын бие даасан оргил” гэсэн утгыг бэлгэшээсэн нэр юм.

	 

	5. Коммунист намын зэвсэг болсон хар тамхи

	Янь˗анд залуу Юн Пэй Фүнийг хүлээж байсан зүйл бол “Засан цэвэрлэх хөдөлгөөн” байсан юм. “Янь˗анд шургалан орсон Ардын намын болон Японы тагнуулууд үхрийн арьсны үс мэт олон” гэж үзэж байсан ХКН Японтой тэмцэхээс илүүтэй дотоодын сэхээтнүүдийн цэвэрлэгээнд анхаарлаа хандуулж байсан. Коммунист намын гишүүд “Засан цэвэрлэх хөдөлгөөн” гэгчийг “Өмдөө тайлж бөгсөө шалгуулах аян” гэж ойлгоход хялбар үгээр илэрхийлж байсан. (Хө Фан 2005, 158). Хэн ч бай “Хувцсаа тайлж бэлхүүснээс дооших биеэ шалгуулж” өөрийгөө харуулж, мөн бусдыг ч нууцаар мэдээлэхгүй бол болохгүй тийм үе байжээ. Сарын тэмдэг нь ирсэн эмэгтэйчүүд ч өршөөл энэрэлгүйгээр зодуулж, хүчирхийлэл тамлан зовоолт тартагтаа тулж, хэрцгий аллагууд удаан үргэлжилж байсан юм. (Хао Зай Жин 2006, 147˗151). Юн Пэй Фүн тэвчээр хатуужилтайгаар Янь˗аны Үндэсний их сургуульд таван жил сураад 1945 оны 6 сард ХКН˗д элсэн оржээ. 

	Хятад Японы дайны ялалт бараг шийдэгдсэн гэж үзсэн ХКН Ардын намтай ширүүн тэмцэж, ялж гарахын тулд тэмцлийн тэргүүн шугамаас илүү ар талд тагнуулын үйл ажиллагаанд хүчээ зарцуулж байсан. Тийм зорилгоор Юн Пэй Фүн 1945 оны намраас Өвөр Монголын Ордос нутагт төлөөлөгчөөр томилогдсон юм. Тэр заримдаа Төвөдийн лам болж дүрээ хувирган, заримдаа явуулын худалдаачны дүрд хувиран Монголын эрх мэдэлтнүүдийн гэрээр очдог байжээ. Гарын бэлэг нь дандаа уут дүүрэн хар тамхи байдаг байлаа. Тэр хар тамхийг Коммунист нам өөрийн захиргаанд багтах Янь˗ан болон Ордосын баруунтаах Үүшин хошууны хан үндэстнүүдээр тариулдаг байсан бөгөөд Монголын нүүдэлчин малчид болон Ардын намын захиргаанд багтдаг бүс нутгийн хүмүүст нууцаар зардаг байлаа. 

	Ордосын долоон хошуун дотроо цэргийн хүчээр хамгийн хүчирхэг байсан Жюнвангийн хошууг Юн Пэй Фүн үйл ажиллагааныхаа гол цэг гэж үзэж байсан. Жюнвангийн хошууны Монгол цэрэг нь хошууч генерал Бүрэнбаяр жанжны удирдлагад байсан учир Юн Пэй Фүн ламын дүрд хувирч нэг л мэдэхэд Бүрэнбаяр жанжны ээжтэй дотно танилцсан байлаа. Бүрэнбаяр бол аав ээжийн ачлалт хүү гэдгийг хүн бүр мэддэг байсан тул ээжийнхээ үгнээс зөрж коммунист намын гишүүн Юн Пэй Фүнийг баривчилж чадахгүй байсан юм. 

	“Жюнван хошууны Монгол цэрэг нь ХАУ˗ын Ардын намын цэргийн нэгэн хэсэг байсан учир засгаас цалин авдаг байсан. Шөнө болоход Коммунист намынхан партизан болж гарч ирээд, удирдлагууд нь эгэл ардын гэрээр орж гарч суртал ухуулга хийдэг байсан. Өдөр нь Ардын нам шөнө нь Коммунист нам өөр өөр тэнгэрийн дор оршиж байх мэт байсан. Бүрэнбаяр ах маань аль алинтай нь эвтэйхэн харилцах шаардлагатай байсан юм.” гэж Лин Хуа ярилаа. 

	Хошууч генерал Бүрэнбаяр ХКН˗ынхан хар тамхийг нууцаар худалдаалж буйд ихэд дургүйцэж байлаа. Долоодайн гэрийнх нь ойролцоо амьдардаг Юн Чин Шянь гэдэг 16 настай монгол хөвгүүн амьдардаг байсан. Тэрээр Түмт нутгаас Ордост нүүж ирээд ээжтэйгээ хоёулхнаа амьдардаг байжээ. Тэр хөвгүүн Коммунист намынхны төлөө хар тамхийг Хөх хот руу зөөвөрлөж, Фү Зуо Ей жанжны удирддаг Ардын намын цэргүүдэд зардаг байжээ. Нэг удаа очиход нь Фү Зуо Ейгийн цэргүүд түүнийг баривчилж, цаазаар авах гэсэн боловч Бүрэнбаяр учир байдлыг нь тайлбарлан гуйж насанд хүрээгүй гэдэг шалтгаанаар суллан явуулсан байна. Гэвч Юн Чин Шянь гэртээ эргэж ирээд удалгүй Коммунист намынханд нууцаар хөнөөгдсөн ажээ. Хар тамхи нууцаар худалдаалдаг талаарх мэдээллийг илчилсэн гэж үзсэн учраас түүнийг хөнөөжээ. 

	“Цэргүүд дайны фронтод Япончуудтай тулалдаж байхад коммунист намынхан хар тамхи зарж байсан нь үгээр илэрхийлэхийн аргагүй мунхаг хэрэг гэж ах маань бухимдан хэлдэг байсан. Ардын намын цэргүүд болон Монголчуудын оюун ухааныг мансууруулах хамгийн дээд зэргийн зэвсэг байсан учир ХКН˗ынхан хар тамхины үйлдвэрлэл болон нууц худалдааг зогсоохыг огт завддаггүй байсан. Хожим нь БНХАУ байгуулагдсан 1949 онд манай Жюнван хошууны агуулахад асар их хэмжээний хар тамхи хадгалагдаж байсан” гэж Лин Хуа баттай хэлсэн юм.

	 

	6. Ашиггүй гэрээ хэлэлцээрийн дагуу хийсэн “Шударга үйл”

	Хошууч генерал Бүрэнбаяр жанжны гэрт Ардын намын Сүиюан мужийн захиргаатай холбоо барихад хэрэглэгддэг холбооны хэрэгсэл байсан. Янь˗аны Коммунист намд итгэл олж чадах хүнийг шууд илгээх тухай холбоогоор ярилцдаг байжээ. Хоёр дайсан тулалдах зуур аль алинтай нь маш нууцаар харилцах үйл ажиллагаанд арван долоо, наймхан настай охин дүү Ки Лин Хуа нь идэвхтэй оролцдог байсан. Бүрэнбаярын ээж нь хан үндэстнээс бүрдсэн ХКН˗д итгэлгүй ханддаг байсан ч Түмт аймгаас гаралтай залуу монгол коммунист үзэлтэн Юн Пэй Фүний яриаг чих тавин сонсдог байжээ. Юн Пэй Фүн ХКН төдийгүй БНМАУ˗д болж буй үйл явдлын талаар дэлгэрэнгүй танилцуулж ярьж өгдөг байсан юм. Ээж нь ахан дүүсийн орон БНМАУ ч социалист улс болж өөрчлөгдсөнийг дуулаад Өвөр Монгол ч ялгаагүй адилхан замаар явах байх хэмээн төсөөлж байжээ. Мөн Янь˗аны Хан үндэстэн коммунист намын гишүүд ч Ардын намынхнаас илүү уран үгтэй байсан юм. Монголчууд ирээдүйд өөрсдийн тусгаар тогтносон улсаа байгуулахыг манай нам дэмжинэ, эсвэл холбооны улс ч болж болно гэж тунхаглан зарлаж байсан учир тэгж ойлгож байжээ. 

	Ардын нам нэгэнт ялагдаж дахин сэргэх боломжгүй болсон 1949 оны 2 сарын сүүлээр Юн Пэй Фүний зуучлалаар Бүрэнбаяр Ордос˗Монголыг төлөөлж ХКН˗ын Ардын чөлөөлөх армийн төлөөлөгч болон Ордосын баруун өмнө зүгт байх Зүүн гарын хошуунд хэлэлцээр хийхээр болсон. Бүтэн тав хоног ширүүн хэлэлцэж, ярилцсаны эцэст дараах зүйлүүдийг харилцан тохиролцсон. (Жяо Шоу Жон 1984, 18˗19). 

	1. Жюнвангийн хошуунд байгаа Ардын намын тагнуулын байгууллагыг устгах, 

	2. Жюнвангийн хошууны Монгол цэргүүд Ардын намтай харилцаагаа нэн даруй таслах, 

	3. Жюнвангийн хошууны Монгол цэргүүд ирээдүйд Ардын чөлөөлөх армийн мэдэлд шилжих боловч тэр хүртэл Бүрэнбаяр ба Юн Пэй Фүний удирдлага доор байх, 

	4. Монголчуудын болон хан үндэстний эд хөрөнгийг хамгаалж сүм хийд зэргийн түүх соёлын дурсгалт газруудыг хадгалан хамгаалах.

	Монголын талд ямар ч сайн зүйлгүй тохиролцоо байсан. Бүрэнбаяр эхэндээ “Монголын сүм хийдийг хадгалан хамгаалах”, “Хан үндэстэн цагаачдыг байлгахгүй байх”, “Монголын нутагт нийгмийн анги давхаргын ялгааг гаргахгүй байх” зэрэг зүйл заалтыг оруулахыг шаардаж байсан боловч, бүгдийг нь үл тоомсорлоод зогсохгүй эсрэгээр тал нутагт маань түрэмгийлэн орж ирээд байсан “Хан үндэстний хөрөнгийг хамгаална” гэсэн заалтыг нэмж оруулсан байна. Эндээс, ХКН нь анхнаасаа л хан үндэстний эрх ашгийг тэргүүнд тавьж байсан нь тодорхой болж байна. 

	1949 оны 8 сарын 4˗ний өдөр Гао Банг (1916˗1985), Гао Зун Пэй нараар удирдуулсан ардын чөлөөлөх армийн цэргийн томоохон хүч Шааньси мужийн хойд хэсэг Юүлинг гэдэг хотоос хойд зүгт гарч, замын турш айлган сүрдүүлэлтийн “гал асаасаар” Жюнван хошуунд түрэмгий байдлаар орж ирсэн юм. Бүрэнбаяр 1000 орчим Монгол цэргээ дагуулаад Коммунист намын ноёрхлыг хүлээн зөвшөөрсөн. ХКН энэ үйлдлийг нь “Шударга үйл хийсэн” буюу хятадаар “Chi˗i” хэмээн нэрийдсэн. “Chi˗i” хийсэн хүн нь урьдын байр сууриа хадгална гэж амласан байсан юм.

	 

	7. Коммунист намын ёс жудаггүй гишүүдийн шившигт үйлдэл

	Ардын чөлөөлөх армийн жанжин Гао Банг хүлээн авах цайллага дээр Бүрэнбаяр сэтгэл нь ихэд хөдөлж, “Би дээр үед Чончинд Чан Кай Ши генералтай хамт хоол идэж байсан удаатай. Энэ өдөр Гао Банг жанжныг угтан авч байна.” гэж хэлж байжээ. 

	Бүрэнбаяр 1941 оны 5 сард Сичуан мужийн Чончинд Чан Кай Шитэй уулзаж, “Монгол үндэстний шилдэг залуу” хэмээн хэвлэл мэдээллийн хэрэгслээр шуугиулж байсан юм. (Ки Зонг Ги 1991, 60). Түүний дараа 1945 оны 5˗р сард Чончинд явагдсан ХАУ˗ын Ардын намын 6˗р их хуралд оролцож байсан юм. Мөн 1946 оны 11 сард Нанжинд нээгдсэн Ардын намын төлөөлөгчдийн их хуралд оролцон, “ХАУ˗ын Үндсэн хууль”˗ ийг батлах Үндсэн хуульт засгийн гишүүнээр ажиллаж байсан юм. Бууж өгөхөөс өөр аргагүй тийм цаг мөчид өнгөрөн одсон өдөр хоногийн гэрэлт дурсамжийг эргэн дурссан төдий байлаа.

	Гэтэл, эзлэн түрэмгийлэгч хан үндэстэн Гао Банг энэхүү хэлсэн үгэнд нь дургүйцэж байлаа. 

	“Nii˗yuu Sha ryou puu chi” (Чам шиг юм сүржигнээд байх шаардлагагүй. ) гэж Гао Банг хундагаа газарт шидэж байжээ. 

	“Гао Банг бол боловсролгүй цэргийн хүн байсан юм. Бичиг үсэг ч сайн мэддэггүй хүн байсан. Тэр анхнаасаа л Монголчуудыг дорд үзэж, хан үндэстнийг гэх туйлширсан үндэсний үзэлтэн байсан юм. Ахад маань өгсөн амлалтаа биелүүлэх тухай огт бодож байгаагүй юм.” хэмээн Лин Хуа өгүүлсэн юм. Ки Лин Хуа тэр цайллагыг суудлын араас эхнээс нь дуустал харж байжээ. 

	Ардын чөлөөлөх армийн Гао Банг жанжин хар тамхи татдаг муу зуршилтай байсан. Шөнө болохоор хар тамхи татаж, сэрэл тачаал нь хөдлөхөөр гартаа таарсан монгол эмэгтэйчүүдийг доромжлон хүчирхийлдэг байсан. Мөн тулалдаанд орохдоо унадаг дайны мориндоо хар тамхи татуулдаг байсан гэж нэгэн цагт Гао Бангийн армид байсан Монгол удирдлагууд надад нотлон хэлж байсан юм. Гао Банг хожим нь Бээжингийн цэргийн ангийн ар талыг хариуцсан ерөнхий хэлтэст өндөр тушаалд дэвшсэн юм. 

	“Бүдүүлэг ёс жудаггүй хүмүүстэй ард түмнийхээ ирээдүйн талаар ярилцах нь үнэхээр байж боломгүй юм. Яриа таарахгүй байна, гэж ах маань өдөр бүр сэтгэл зовнин хэлдэг байсан юм.” Залуу жанжин хошууч генерал, залуухан оюутан хоёр монгол үндэстний ирээдүйд сэтгэл түгшиж, шөнө орой болтол зөвлөн ярилцдаг байсан ч сайн арга байхгүй байлаа. 

	Тэр үеийн Өвөр Монголын баруун хэсэг хот суурин газар нь Ардын намын Фү Зуо Е жанжны харьяаны их цэрэгт эзлэгдсэн хэвээрээ байсан юм. Баотоо хот болон Хөх хотод Фү Зуо Ейгийн үнэнч албат Дон Ки Вү, Сан Лан Фений удирдлага доор Ардын намын арми байрлаж байсан. Гао Банг, Гао Зун Пэй хоёрын Ардын чөлөөлөх арми өөр газар руу шилжин байрлаж байх хойгуур 1949 оны 8 сарын 14˗нд Ардын намын морин цэргийн хороо Жюнван хошуунд хүч түрэн орж Бүрэнбаярыг дагуулан Хөх хот руу авч буцсан. 

	ХКН˗ыхны хариу арга хэмжээ нь маш энгийн тодорхой байсан. Бүрэнбаярын ээжийг хулгайлан Жюнван хошуутай хиллэх Шааньси мужийн Шенмү аймагт аваачиж шоронд хорьж байсан. Бүрэнбаяр хэнээс ч илүү ээжийгээ хайрлан хүндэтгэж, ээжийнхээ хэлсэн үгнээс огт зөрдөггүй зантайг мэддэг байсан учраас тэгсэн аж. Хэдэн арван мянган Ордос˗ Монголчуудыг тулалдаж дайтахгүйгээр захиргаан доороо оруулж авахад Бүрэнбаяр жанжны байр суурь маш чухал ач холбогдолтой байсан учраас тийм зүйл хийжээ. Үнэхээрийн шившигтэй үйлдэл, хуучирсан арга байлаа.

	 

	8. Тайвань явах тийз

	Ах нь Ардын намын цэргийнхэнд, ээж нь Коммунист намын цэргийнхэнд хулгайлагдаад арга нь барагдсан Ки Лин Хуад хайрт хүн Юн Пэй Фүнээс захидал ирсэн. 

	“Хятадын бүх газар нутгийг чөлөөлөх цаг хаяанд ирээд байна. Тиймээс сайн бодож үзэхийг хүсэж байна гэдгийг ахдаа сайн дамжуулж өгөөч, гэж ах Бүрэнбаярыгаа ятгах хэрэгтэй” гэсэн агуулгатай захидал байсан. Мэдээж Юн Пэй Фүн хувиасаа тэгж бичээгүй ХКН˗ын Их Зуу аймгийн зохицуулах хорооны заавраар бичигдсэн зүйл байлаа. 

	Арван есхөн настай Лин Хуа Долоодайн гэрээсээ Баотоо хот руу зүглэн хурдан хүлгээрээ давхив. Хүдэр чийрэг хоёр монгол цэрэг бараа болж түүнийг хамгаалж явсан юм. Долоодайгаас Баотоо хүртэл ойролцоогоор 250 км зайтай боловч нэг өдөр хагаст л очиж чадсан. Баотоогоос цааш галт тэргэнд суугаад Хөх хот руу явсан. Ах Бүрэнбаяр нь Ардын намын цэрэг байрладаг Хөх хотод байсан. Тэрээр Ардын намын Жюнвангийн хошууны намын үүрийн нарийн бичгийн дарга байсан учир ХАУ˗ын хувьд ч гараасаа алдаж болохгүй чухал хүн байсан юм.

	“Бид өөрсдийн хүчээр Өвөр монголын хувь заяаг шийдэж нэгэнт чадахгүй болжээ, гэж Юн Пэй Фүний захиаг уншаад ах маань харуусан гашуудаж байсан. Ардын нам, Коммунист нам хоёул хэдэн зуун мянган цэрэг армийн хүчээ гаргаад тулалдаж байх үед сул дорой жижигхэн үндэстэн – монголчуудад мултран гарах зам хаана ч байгаагүй.” гэж Лин Хуа эргэн дурсаж байсан. 

	“1949 оны 9 сарын 18˗ны оройн 7 цагт ахынд маань онгоцны тийз ирсэн. Бага зэрэглэлийн 3 дунд зэрэглэлийн 4 билет тараагдсан байсан. Хаа нэгтээ дамжин өнгөрөөд Тайваньд хүрэх онгоцны билет байсан. Оройн 9 цагийн нислэг байсан.”

	Бүрэнбаяр дүүдээ: “Тайвань руу ч болов явах уу даа” гэж хэлсэн. 

	Бээжингийн Монгол Төвөдийн мэргэжлийн сургуульд сурч байхдаа Лин Хуа Америкийн талаар мөрөөддөг байсан. Монгол Төвөдийн мэргэжлийн сургуульд сурч байх үеийнх нь найзуудын дунд аль хэдийн Америкт сурч байгаа хүн ч байсан. 

	“Ах маань монгол, хятад хэл төдийгүй англи хэлийг ч сайн эзэмшсэн байсан. 1947 оны хавар ах маань Нанжинд “Монгол залуучуудын эвсэл” гэдэг Дэ вангийн цусан төрлийнхөнд ойр, үндэсний эрх чөлөөг зорилгоо болгосон монгол залуучуудын байгууллагын үйл ажиллагаанд оролцож байсан удаатай. Тэр Монгол Залуучуудын эвсэлд ЗХУ˗аас илүү Америк нь итгэж болох том гүрэн гэсэн үзэл бодолтой залуучууд олон байсан. Магадгүй түүний нөлөө ч байсан байх, ах маань ч Тайваниар дамжаад Америк руу явъя гэж шийдсэн байсан юм.”

	Ах дүү хоёр ихэд яаравчлан онгоцонд суух бэлтгэлээ хийж эхэлжээ. 

	“Биднийг явчихаар ээжийг маань яах бол?” гэж гэнэт Линхуа хэлсэн. Түүнийг сонсоод Бүрэнбаяр уйлан хайлж, “Ээжийг маань Хятадууд алчхаж магадгүй. Бас олон жил намайг дагаж байсан Монгол цэргүүдийг ч хөнөөх байх” гээд тэр хоёр тэврэлдэн уйллаа.

	Тайвань руу явах онгоц төлөвлөгөөний дагуу оройн 9 цагт Хөх хотын тэнгэрт хөөрөн ниссэн юм. Харин ах дүү хоёр монгол тэр онгоцонд суугаагүй юм. 

	Дараа өдөр нь 9 сарын 19˗нд Дон Ки Вү, Сан Лан Фен нар Ардын чөлөөлөх армийн тулган шаардсан бичигт гарын үсгээ зурж, “Chi˗I” (шударга үйл) хийсэн юм. Дээд түвшний цэргийн цолтнуудын нэрийн жагсаалтад Бүрэнбаярын (Хятад нэр нь Ки Куан Си) нэр бичигдсэн юм. Хятадын албан ёсны түүхэн нэрээр энэ явдлыг “Сүиюаны 9˗19˗ийн энх тайванч Chi˗i” гэж нэрлэдэг. Бүрэнбаярын хувьд 2 дахь удаагийнх нь “Chi˗I” байлаа. Энд дурдахад, Дон Ки Вүгийн “Chi˗i арми” нь түүний дараа Хятадын Ардын чөлөөлөх армийн 23˗р батальон болж өөрчлөгдөн Солонгосын дайны үеэр фронтын тэргүүн шугамд томилогдон “Дайны хууран мэхлэх тактикийн золиос болсон юм. 

	 

	9. “Ардын намын эмэгтэй тагнуулчтай” бүжиглэсэн “Ардчилсан сэхээтэн”

	Тогтноод удаагүй байсан социалист нийгмийн хосгүй сайхныг хүн амын цөөнх үндэстний өндөр албан тушаалтнуудад үзүүлэх зорилгоор ХКН ӨМӨЗО˗ны болон Сүиюан мужийн монгол язгууртнууд болон дээд албан тушаалтнуудыг цуглуулж, Бээжин, Тянжин зэргийн томоохон хотуудыг үзүүлэхээр дагуулж явах болсон. Тухайн үед тийм хүмүүсийг КН˗ыхан “Ардчилсан сэхээтэн” гэж нэрлэдэг байсан. 1950 оны 11 сарын 12˗нд Бүрэнбаяр нарын Монголын “Ардчилсан сэхээтнүүд” Ордосын өндөрлөг нутгаас гарч, дараа өдөр нь Баотоогоос галт тэргээр Бээжин рүү явсан. Энэ удаагийн аялал Бүрэнбаярыг урхинд оруулахын тулд зохион байгуулагдсан байжээ. 

	Аяллынхан Тянжинд очоод юм үзэж байсан нэгэн орой ХКН томоохон бүжгийн үдэшлэгийг зохион байгуулсан юм. КН˗ын ихэнх гишүүд хөл нүцгэн тариачдаас гаралтай байсан хэдий ч ЗХУ˗аас орж ирсэн нийтийн бүжигт онцгой дуртай байсан юм. Ардын засгийн цэргүүд фронтод Япончуудтай тулалдаж байх яг тэр үед КН˗ын гишүүд өөрсдийн эзэмшлийн Янь˗ан нутагтаа эмэгтэй хүн тэврээд бүжиглэж байсан юм. Үүнийг ялзрал доройтол гэж шүүмжилсэн Бээжингийн Их сургууль төгссөн Ван Ши Вэй гэдэг залуу алагдаж байсан гэх хэрэг маш алдартай домог болон ам дамжсан байдаг. (Хуан Чан Ёнг 2000). 

	Залуу царайлаг Бүрэнбаяраас Ли Лу гэдэг үзэсгэлэнтэй эмэгтэй англиар яриа өджээ. Бүрэнбаяр ч англиар яриад зогсохгүй уншиж, бичиж чаддаг байсан. Тэр хоёр бүжиглэж, дотноссон байна. Эмэгтэй Бүрэнбаярт өөрийн гарын үсэгтэй зургийг дурсгажээ. 

	Гэтэл “Ардчилсан сэхээтнүүд” Тянжинд байх тэр үед буюу 1951 оны 1 сарын 20˗нд Сүиюан мужийн Нийгмийн аюулгүй байдлын газрынхан гэнэт аяллынхны өмнө гарч ирсэн. “Ардын намын тагнуул эмэгтэйтэй холбогдсон” хэргээр Бүрэнбаярыг баривчилж Тянжинээс Хөх хотод аваачихаар болсон. 

	“Ардын намын тагнуул эмэгтэйтэй холбогдсон” гэдэг нь өчүүхэн шалтаг байснаас хэтрэхгүй. Яг тэр үед ХКН˗ынхан ихээр зарлан тунхаглаж байсан “Хувьсгалын эсэргүү этгээдийг нам дарах хөдөлгөөн” ид хүчээ авч байсан. Бүрэнбаяр Дон Ки Ву нарын хамт “Сүиюаны 9˗19 Энх тайванч шударга үйл” хийж байсан цэргийн өндөр тушаалтан юм. Тэгээд бас Коммунист намынхан “Энх тайванч шударга үйл”˗д нэгдэн орсон Ардын намын цэргийн өндөр тушаалтнуудын “Өнгөрсөн үеийн гэмт явдлыг” эргэн сөхөхгүй гэж амласан байлаа. Бүрэнбаярт эргэн сөхөхөөр “өнгөрсөн үеийн гэмт явдал” байхгүй байсан учраас, шинээр “Ардын намын тагнуул эмэгтэйтэй холбогдсон” хэрэгт хутгасан байлаа. Яг тэр үед Ордос˗Монголын бас нэг цэргийн жанжин хошууч генерал Раднаабазар ч (Юн Юү Шань) Жан Жиа Коуд баригдсан байлаа. Раднаабазар тэнд улс төрийн сургалтад хамрагдаж байжээ. 

	Зураг 22. Ки Лин Хуа нөхөр Юн Пэй Фүний хамт “Монгол зургийн цомог” (2˗р боть 2001)

	 

	Бүрэнбаярт дахин нэг “хэрэг” тохогдлоо. Тэр нь “Үзэгний эвсэл” нэртэй бөгөөд “аугаа жолоодогч Мао Зэдуныг нууцаар хөнөөх төлөвлөгөө боловсруулж байсан” гэх хэрэг байлаа. Бүрэнбаярт өндөр үнэтэй нэгэн үзэг байжээ. Тэр үзгээ ХАУ˗ын үед Түмтийн хошууны ерөнхий захирагч байсан найз Сан Рү Линд бэлэглэжээ. Сан Рү Лин тэр үзгийн түүний дотнын анд Улаанхүүд бэлэг болгосон байна. ӨМӨЗО˗ны засгийн газрын гол хүн болох Улаанхүү Мао Зэдунтай уулзахдаа үзгээ дэлбэлж болзошгүй гэсэн тайлбар гаргажээ. Монголчуудын хоорондоо солилцсон бэлгийг “Аугаа жолоодогчийг хөнөөх” гэх хэрэгтэй хүчээр холбосон нь тэр байлаа. 

	Ки Лин Хуа 1950 онд Жюнван хошууны нарийн бичгийн дарга байхдаа Юн Пэй Фүнтэй гэрлэж (зураг 22), Хошууны захиргааны эрүүл ахуйн хэлтсийн дарга болсон байсан. “Хувьсгалын эсэргүүг дарах хөдөлгөөн”˗ий ид үе байсан тэр үед Ордост, Үүшин хошууны язгууртан Раднаабазар жанжныг цаазаар авахад ойрхон байгаа гэсэн цуу яриа гарсан байсан. Ах Бүрэнбаяр нь ч баривчлагдсан байсан боловч “Шударга үйл хийсэн хүн” гэгдэж байсан учир “Ардын намын тагнуул эмэгтэйтэй бүжиглэсэн” төдийхнөөр алуулах хэмжээнд хүрэхгүй гэж итгэж байсан юм. 

	 

	10. “Монгол хүний амийг хороож, Монголчуудын сэтгэлийг эргүүлнэ.”

	1951 оны 6 сарын 22˗ны өглөө Бүрэнбаярыг унтлагын хувцастай чигээр нь шоронгоос туун гаргаж, ХКН˗ын Их Зуу аймгийн төв хорооны гол ажлыг нугалдаг газар болох “Олон нийтийн шүүхийн их танхим”˗д аваачсан. Үүшин хошууны Раднаабазар жанжныг цаазаар авах ялаар шийтгэж, ”Пээчян” хийнэ гэдгийг тэр сонссон байсан. “Пээчян” гэдэг нь цаазаар авах ялыг хүчээр зөвшөөрүүлж, бусдад сургамж өгөх гэсэн утгатай үг юм. Хятадуудын хамгийн сайн чаддаг зүйл нь тэр юм. Гэтэл “Олон нийтийн шүүхийн их танхим”˗д Их Зуу аймгийн даргаар дөнгөж томилогдоод байсан утсан хүүхэлдэй гэгдэх Засаг хошууны язгууртан Очирхуягт Бүрэнбаяр, Раднаабазар нарыг цаазаар авах тухай өндөр дуугаар зарласан. Үдийн 12 цагт Монголын хоёр хошууч генерал, жанжны амь КН˗ын хятад гишүүдийн буу дуунд үгүй болсон юм. 

	“Ах маань өөрийгөө арай ч алагдана гэж бодоо үгүй байсан болов уу. Гэвч үхэх ялтай гэж хэлүүлснийхээ дараа ах маань маш тайвнаар түүний ялыг биелүүлэхээр хүлээн зогсож байсан ардын чөлөөлөх армийн алах ял гүйцэтгэх хэсгийн дарга Кяо Юү Линд нууцаар гурван зүйлийг хэлж амжсан байсан. Нэгт нь, толгой руу нь буудахгүй байх, хоёрт цогцсыг нь гэр бүлийнхэнд нь өгөх, тэгээд эцэст нь ирээдүйд боломж олдвол дүү Ки Лин Хуад өөрийг нь хилс хэрэгт гүтгэсэн гэдгийг дамжуулж өгөөч гэж хэлжээ. Кяо Юү Лин ахынх нь хэлсэн гурван гэрээс үгийг Соёлын хувьсгал дууссаны дараа 1977 онд Хөх хотод надад хэлсэн юм. Ядуу зүдүүгээсээ болоод зовж явсан Кяо Юү Линд би сайн эмнэлэг танилцуулж өгсөн учир, тэр нууцалж байсан зүйлийг надад хэлсэн юм. Ахыг маань шоронгоос тууж авч ирэхэд хэлийг нь шүдний чигчлүүрээр хатгаж, аман дотор нь алчуур чихэж эсэргүүцэж чадахгүй болгох арга мэх ашиглаж байсан гэсэн. Тэр үед ах маань 29 настай байсан.”

	Гэр бүлийнхэнд нь дөчин өдрийн дараа Бүрэнбаярыг цаазаар ялласан тухай мэдээлжээ. Ээж нь уй гашууд автан хоолоо ч идэхгүй болжээ. 

	“Гол гаталчхаад гүүрийг нь нураана гэгчээр ачийг бачаар хариулагч Коммунист нам. Тэр чинь хар залуугаараа байсан шүүдээ” гэж ээж нь аймгийн захиргаан дээр очоод хятад удирдлагуудад нь эсэргүүцлээ илэрхийлсэн. Удалгүй ээж нь сэтгэцийн хямралд орж, 1952 оны хавар насан эцэслэжээ. 

	Бүрэнбаяр анхнаасаа л ХКН˗ын төрийн бодлогод үл итгэсэн байр суурьтай байсан. Гэвч Коммунист намд сайхан сэтгэл өвөрлөн байсан ээжийнхээ үзэл бодлыг хүндэтгэн, нуруугаа харуулахгүйг хичээн, болгоомжтой хянуур ажиллаж байсан юм. Тиймээс, нэг ч удаа хан үндэстний ардын чөлөөлөх арми руу бууныхаа амыг чиглүүлж байгаагүй. Тайвань руу явах боломжоос татгалзсан нь ч Коммунист намынхны гарт орсон ээждээ санаа зовсны улмаас гаргасан шийдвэр байсан. ХКН Ордосын бүс нутгийг эзлэн түрэмгийлэхэд хамтран оролцож байсан хүү нь эрх мэдэлд хүрч чадсан ч, тун удалгүй өнөөх коммунист намынхан амийг нь хөнөөсөнд ээж нь айхтар цочрол авч, хэмжээлшгүй ихээр шаналж байжээ. 

	“Ахын маань англи хэлээр бичсэн хэд хэдэн зурвас шоронд үлдсэн байсан. Өөрийгөө гэм буруугүй гэж нотолсон утгатай байсан. Ардын чөлөөлөх армийн Гао Банг жанжин болон Их Зуу аймгийн КН˗ын төв хорооны нарийн бичгийн дарга Гао Зун Пэй нарын хан үндэстэн удирдлагууд өөрийг нь өш хонзонгийнхоо золиос болсон гэж бичиж үлдээсэн байсан. Ганцхан хувь зураг байсан нь ар талаас нь авсан зураг байсан. Магадгүй цаазлуулсан өдрийнх нь байсан байх.”

	“Ах маань “Ардчилсан сэхээтэн”˗ний нэг болж, Бээжин Тянжиний аялалд гарсны дараа үнэхээр алагдаж магадгүй гэж санаа зовсон 42 монгол хүн нэрээ жагсаан бичиж, засгийн газарт хүсэлт бичиг өгч байсан. Бүрэнбаяр нь сайн хүн бөгөөд шинэ засагт чухал хэрэгтэй боловсон хүчин гэсэн агуулгатай байсан. Ардын чөлөөлөх армийн жанжин Гао Банг, Их Зуу аймгийн КН˗ын төв хорооны нарийн бичгийн дарга Гао Зун Пэй нар тэр хүсэлт бичгийг уншаад, “Бүрэнбаярыг устгахгүй бол Монголчуудын сэтгэлийг эргүүлж чадахгүй” гэж хэлж байсан гэнэ лээ. Энэ нь ахыг маань хөнөөхийг бүр ч хурдасгасан шалтгааны нэг байсан байх.” хэмээн Лин Хуа эргэж дурссан. 

	“Таны нөхөр Юн Пэй Фүн тэр үед ахыг тань цаазалсан талаар хэрхэн үзэж байсан бэ?” гэж би асуулаа. 

	“Газрыг шинэчлэх хөдөлгөөнтэй адил хэт зүүний үзэл идэвхжиж байна, гэж нөхөр маань хэлж байсан. 1940˗өөд оны сүүл хагасаас өрнөсөн газар шинэчлэлийн хөдөлгөөний үед хан үндэстэн газрын эздийг коммунист намын гишүүд чулуугаар шидэж амийг нь хөнөөж байсныг нөхөр маань нүдээрээ үзэж байсан. Ахыг цаазалсны дараа нөхөр маань ээжтэй уулзах нүүргүй болсон. Тэгэх зориг ч байхгүй байсан. Ээжид ХКН˗ын сайн сайхныг тунхаглан зарлаж байсан нь тэр өөрөө байсан болохоор аргагүй биз.”

	Юн Пэй Фүн 1980 оноос Бүрэнбаярын нэр хүндийг нь дахин сэргээхийн тулд ихээхэн оролдлого чармайлт гаргаж байсан. Гэвч Бээжингийн цэргийн ангид өндөр цолтой офицер болж тушаал дэвшсэн Гао Банг ӨМӨЗО˗ны засгийн газарт ажиллаж байсан Гао Зун Пэй нар эрс эсэргүүцэж байжээ. 

	“Намайг амьд байхад огтхон ч бүтэхгүй асуудал” гээд Гао Банг жанжин шүүхийг хүртэл дарамталж байжээ. 1987 оны 1 сарын 13˗нд Ордосын Их Зуу аймгийн шүүхээс “Ялын шийдвэрийг эргэн хянах тогтоол №5” шүүхийн шийдвэр гаргаж, Бүрэнбаярын нэр хүндийг дахин сэргээснээ зарласан. “1951 оны 6 сарын 22˗ны шүүхийн шийдвэр нь бодит баримтад тулгуурлаагүй тул хэргийн бүрдэл болохгүй” гэж бичигдсэн байжээ. (Ван Вэн Гүан, Янг Си Сиан 1988, 60). ХКН өөрт нь захирагддаг ард түмэнд бодит баримтад тулгуурлаагүй шүүх ялын тогтоолыг буулгаж, удаа дараалан алан хядлага явуулсаар ирсэн юм. 

	“Ахтай маань бүжиглэсэн Ардын намын тагнуул эмэгтэй Ли Луг байнга толгойдоо бодон эрж хайж байсан юм. 1960˗аад оны үед би санаандгүй түүнтэй тааралдсан. Тэр Ардын намын тагнуул биш, ХКН˗ын ардын чөлөөлөх армийн сувилагч байсан. Энэ л тэр хэргийн үнэн дүр төрх байлаа.”

	 

	11. Хайр сэтгэл ба коммунист үзлийн дунд

	Ахыгаа амь үрэгдсэний дараа удалгүй Ки Лин Хуа “Гурван зүйлийн эсэргүү” гэж шүүмжлүүлэх болсон. “Гурван зүйл” гэдэг нь, “Авлига хээл хахуулийн эсрэг, үргүй зардал эд хөрөнгө шамшигдуулахын эсрэг, хүнд суртлын эсрэг гэсэн хөдөлгөөний” товч нэр бөгөөд 1951 оны сүүлчээс 1952 оны

	10 сар хүртэл үргэлжилсэн ХКН˗ын дотооддоо хийсэн улс төрч аяны нэг юм. (Ван Шун Шен, Ли Жюн 2006). Төрийн эрх мэдлийг гартаа оруулаад, шууд хотод орж ирсэн тариаланч гаралтай удирдлагууд ялзран доройтохоос сэргийлэхийг оролдсон нь хамгийн эхний чиг зорилготой ажиллагаа нь энэ байлаа. Коммунист намын гишүүдэд л хамаарагдах хөдөлгөөн гэж зарлагдаж байсан боловч бодит байдал дээр тухайн үед хүчээ аван ид өрнөж байсан өргөн хүрээтэй “Хувьсгалын эсэргүүчүүдийг нам дарах” хөдөлгөөнтэй хавсарч байсан юм. 

	Ах нь Ордос˗Монголын хамгийн том “хувьсгалын эсэргүү” болсон болохоор дүү нь зугтах газаргүй болоод байлаа. Коммунист намын гишүүн биш гэдгийг нь ч үл харгалзан шударга бусаар “Гурван зүйлийн эсэргүү” гэдэг нэр хаяг зүүлгэсэн юм. 

	Коммунист намын хороо “Байгууллагынхаа цэвэр байдлыг хамгаалах”˗ын тулд нөхөр Юн Пэй Фүнд Ки Лин Хуагаас салахыг шаардаж байсан. Хувьсгалын өлгий нутаг Янь˗анаас гаралтай удирдагч нь “Уг үндэснээсээ улааных” хэмээгдэж эрхэмлэгдэж байсан аж. Энэ нь үнэн хэрэгтээ бүр өмнөөс эрх ашиг хайгчдын өөрсдийгөө магтсан сайшаал төдий байлаа. Ердөө ганцхан жилийн өмнө Ордос˗Монголын язгууртнуудын сэтгэлийг өөрсдөдөө татах гэж Юн Пэй Фүн, Ки Лин Хуа хоёрыг гэрлүүлэхийг коммунист намын ихээр дэмжиж байсан юм. 

	“Бид үнэхээр хайр сэтгэлтэй байсан хэдий ч гэрлэлтийн талаар бодоогүй байсан юм. Гарал үүслийн хувьд хэтэрхий ялгаатай байсан л даа. Би бол Ордос˗Монголын нэртэй язгууртан, Юн Пэй Фүн бол коммунист намын хичээнгүй гишүүн байсан. Хоёулаа Монгол үндэстний ирээдүйн төлөө амь биеэ зориулахыг боддог байсан учир хоёуланд нь яриа нийлэх сэдэв байсан. Гэвч Монгол үндэстний ирээдүйн бие даасан эрхийг яаж олж авах вэ гэдэг тал дээр заавал үзэл бодол нь адил байх албагүй байсан. Коммунист намын удирдлагуудын хувьд бол хувь хүмүүс хоорондоо дурлалцаж байгаа эсэх нь хамаагүй. Захиргаан доороо оруулсан бүс нутгийн нөлөө бүхий язгууртан монголтой КН˗ын монгол гишүүнийг улс төрийн зорилгоор гэрлүүлж, өөрсдөө гол захирагч болох нь л тэдний эрхэм зорилго байсан. Хувь хүмүүсийн аз жаргал гэх мэтийн зүйл бол огтхон ч бодогдоогүй биз. Тиймээс, засгийн газар гэрлэхийг идэвхийлэн дэмжиж байсан ба шаардлагатай бол салалтыг ч шургуу тулган шаардаж чадна.” гэж Лин Хуа өгүүлэв. 

	Ки Лин Хуа салахыг зөвшөөрсөн. Дөнгөж төрөөд байсан охиныгоо ч өөрөө авч өсгөнө гэж хэлсэн. Лин Хуагийн ийм сэтгэлийн тэнхээтэй байдлын өмнө Юн Пэй Фүн өвдөг сөхөрсөн юм. Тэр нэг хэсэг чимээгүй байсан ч эцэст нь КН, Засгийн газраас шаардсан салалтыг зөвшөөрөөгүй юм. Удалгүй 1951 оны сүүлээр Юн Пэй Фүнийг Шар мөрний хойд талд байдаг Хэтаод тушаал бууруулан цөлсөн юм. Лин Хуагаас салахыг зөвшөөрсөн шийдвэр гаргасан бол Хөх хотод байдаг Сүиюан мужийн шүүхийн хэлтсийн даргаар томилогдохоор төлөвлөгдөж байжээ. Юн Пэй Фүн коммунист үзэлтэн байсан хэдий ч, тэр үед өөрийн хайр сэтгэлийг сонгож, тушаал дэвших боломжийг өөрийн гараар үгүй хийсэн юм. 

	 

	12. “Ян˗ан бүлгийн” мандан бадрал ба уруудан доройтол

	Хэтао гэдэг нь Шар мөрний эрэг дагуух усжуулалттай бүс нутгийг хэлдэг. Монголчууд энэ газрыг Мүнан хошуу гэж нэрлэдэг. Мүнан бол Инзан уулын хуучнаас уламжлагдан ирсэн нэр бөгөөд хошуу гэдэг нь “Үзүүр нь шовх хэсэг”, “Уулын оргил” гэсэн утгатай. Мүнан хошуу бол Улатын болон Ордосын нутагт амьдардаг монголчуудын үржил шимтэй бэлчээр нутаг байсан юм. Тэгтэл Чин улсын ноёрхлын сүүл үеэс түрэмгийлэн орж ирсэн Шангси болон Шааньси мужийн хан үндэстэн тариаланчид цэрэг зэвсгийн хүчээр Улат˗Монгол, Ордос˗Монгол нүүдэлчин малчдыг хөөн гаргаад хязгааргүй олон тариачин ногоочдын тосгонуудыг байгуулсан. 1930˗аад оны сүүл хагаст энэ газрын хан үндэстнүүдийн толгойлогч Ван Ейн нь “Их хан үндэстний арми” гэгчийг байгуулж, Японы цэрэгтэй хүч хавсран Монголчуудыг алан хядаж байсан. Дараа нь 1940˗өөд оны үед Фү Зуо Ейгийн цэргүүд энэ нутгийг түрэмгийлэн эзэлж, Монголчуудыг Японы холбоотнууд хэмээн монголчуудыг тал талаас нь алж устгаж байсан. Ийм түүхтэй учир, БНХАУ байгуулагдсаны дараа ч монголчууд хан үндэстнүүдтэй зөрчилдсөөр байсан. Үндэстэн хоорондын мөргөлдөөн тасардаггүй Хэтао бүс нутагт “Энх тайвнаар газрын шинэтгэл” явуулахыг уриалан сурталчлуулахаар Юн Пэй Фүнийг томилсон юм. 

	ХКН “Үндэстэн хоорондын мөргөөлдөөнт асуудлын багасгахын тулд монгол хүн монголчуудтайгаа тэмцэж, хан үндэстэн хан үндэстнээ шүүмжлэх” газрын шинэтгэлийн бодлогыг хэрэгжүүлж байсан. Үнэн хэрэгтээ, өргөн уудам тал нутагтаа мал сүргээ бэлчээн амьдарч байсан Монголчууд бүгдээрээ “Мөлжигч давхаргын бэлчээрийн эзэд” гэж тодорхойлогдсон байсан. “Үндэстэн хоорондын зөрчилдөөнт асуудлаас урьдчилан сэргийлнэ” гэсэн нь ч нэрийдэл төдий шалтаг байгаад харин ч бүр зөрчилдөөнийг ихэсгэж, асуудал үүсгэхээр байсан. Тэгж асуудал үүсэнгүүт нь “Монголчуудын дотоодын зөрчил (Монголчууд хоорондоо нэгийгээ мэрж байна)” гэж буцаагаад бурууг өөрсдөд нь тохох далд явуулга байсан юм. Хөх хотыг засаг захиргааны төвөө болгосон Сүиюан муж ба Жанг Жакоуд төв захиргаа нь байрладаг ӨМӨЗО хоёр 1954 онд нэгдэж, шинэ ӨМӨЗО төрөн гарсны дараа 1955 оноос Юн Пэй Фүн Улаанцав аймгийн КН˗ын хорооны нарийн бичгийн даргаар томилогдсон. Ингэж тушаал ахин дэвшихэд нь Янь˗ан бүлгийн монгол удирдлагын өвөг дээдэс гэгдэх ӨЗО˗ны засгийн тэргүүн Улаанхүүгийн анхаарал их нөлөөлсөн юм. 

	Гэвч, үнэнч шударга Юн Пэй Фүн Улаанхүүгийн асар том стратегийн бодлого, уран нарийн улс төрийн аргыг нь бүрэн гүйцэт ойлгоогүй байжээ. Тэрээр Улаанхүүгийн санал болгосон хоёр монгол хүнийг КН˗ын гишүүнээр элсүүлэхийн эсрэг байсан юм. ӨЗО˗ны хамгийн том эрх мэдэлтний уур хилэнг ингэж бадраасан юм. 

	Тэр хоёр хүний нэг нь Улаанхүүгийн эхнэр Юн Ли Вэний (1922˗1995) авга Юн Вэй1 байсан. Улаанхүү 1922 онд 15 настай байхдаа Түмтийн бүс нутгийн Тугт аймгийн монгол хүн Юн Тингтэй гэрлэж байсан. Юн Тингтэй салсан эсэх нь тодорхойгүй ч хожим нь залуу Юн Ли Вэнтэй хамт амьдарч байсан. 

	ӨЗО˗ны засгийн тэргүүн хатагтай Юн Ли Вэний авга болох Юн Вэй нэлээд эртнээс Улаанхүүг дагалдаж байсан боловч Хятад˗Японы дайны үеэр Ардын намын удирдлага доор байсан “Шинээр эмхэтгэсэн 3˗р дивизэд” нэгдэн орж байсан түүх нь асуудал үүсгэн, удаан хугацаанд КН˗ын гишүүн болж чадахгүй байжээ. Социалист нийгэм тогтоод нэлээд хэдэн жил өнгөрч Улаанхүү одоо л Юн Вэйг КН˗ын гишүүн болохыг зөвшөөрч болох юм гэсэн санаа гаргажээ. 

	Бас нэг хүн нь, тухайн үед Юн Пэй Фүнтэй хамт ажиллаж байсан Улаанцав аймгийн орлогч дарга Түвшин байсан. Түвшин бол зүүн Монголын Хянган аймгийн Хорчин баруун гарын өмнөд хошуунаас гаралтай, Манжийн үед Японд томилогдож, Токиогийн 1˗р ахлах сургуулийг дүүргээд Токиогийн эзэн хааны их сургуульд орж байсан Монгол үндэстний төлөөлөл болсон залуу сэхээтний нэг байсан юм. 

	Хаафүнга нар 1945 оны 8 сард ӨМ˗ын Ардын хувьсгалт намыг дахин сэргээж, БНМАУ˗тай нэгдэхийг уриалж байсан тэр үед ч тэргүүн шугаман дээр үйл ажиллагаа явуулж байсан залуусын нэг юм. (Энэхүү номын тэргүүн дэвтрийн нэгдүгээр бүлэгт багтсан). 

	Хожим нь Хаафүнга нарын ӨМ˗ын Ардын Хувьсгалт нам нь Улаанхүүгийн өмгөөлж хаацайлдаг Коммунист намын нөлөөгөөр задран унаж, Ар Өвөр Монголын нэгдэх үйл явц нуран унасан. ХКН˗нь төрд ашигтайг бодож, Хаафүнгааг тэр дор нь КН˗ын гишүүн болгож, өөрсдийн хяналтдаа авсан юм. Хаафүнгааг дагалддаг байсан Монголын олон сэхээтнүүдийг КН˗ын эрдэм мэдлэггүй гишүүд атаархсандаа болж “Япон илд зүүсэн этгээдүүд” гэж нэрлэн дорд үздэг байжээ. 

	Социалист нийгмийн тогтолцоонд шилжсэн 1950˗иад оны үед ӨМ˗ын зүүн хэсгээс гаралтай “Япон илд зүүсэн этгээдүүд” Улаанхүүгийн хувьд аюул заналхийлэл байхаа нэгэнт больсон. Улаанхүү жинхэнэ чанартаа зөвхөн Өвөр Монголын зүүн хэсгээс бүтэх хэсэг нутаг “Жижигхэн ӨМӨЗО”˗д сэтгэл хангалуун байсангүй. Түүний төрсөн нутаг Түмт ч гэсэн хан үндэстний эдэлбэр газар мэт болсон Сүйюан мужийн нэг хэсэг болоод байсанд тэсвэрлэхэд бэрх байлаа. Баруун талын Сүйюан мужийг зүүнтээ орших ӨМӨЗО˗той нэгтгэж, Зүүн баруун Өвөр Монголыг бүхлээр нь нэгтгэхийг бодит ажил болгоход “Япон илд зүүсэн этгээдүүд” Улаанхүүд хэрэгтэй боловсон хүчний бүрдэл байлаа. ӨЗО˗ныг нэгтгэсний дараа дайны үймээнд хүчин мөхөстсөн эх нутгаа сэргээн мандаахад ч Япон маягийн орчин үеийн боловсрол эзэмшсэн зүүн нутгаас гаралтай монгол сэхээтнүүдийн хүч хэрэгтэй байсан юм. 

	“Янь˗ан бүлгийнхээн, зөвхөн буу бариад байлгүй үзэг ч бас баригтун!” гэж Улаанхүү Түмт гаралтай Янь˗аны үндэсний сургуульд сурсан монгол удирдлагуудад хэлдэг байсан. “Зүүн нутгаас гаралтай “Монгол сэхээтнүүдээс хараад суралцацгаая” гэж уриалан дуудаж байсан юм. Тэгээд бүх хүмүүсийг ялгахгүй байгаагаа илтгэх гэсэндээ Зүүн Монголын төлөөлөл болсон онцгой авьяас мэдлэгтэй Түвшинг КН˗ын гишүүнээр элсүүлэх шаардлага тулгарсан аж. 

	Улаанхүүгийн ийм бодлого нь Юн Пэй Фүний нүдэнд “Өөрсдийнхөө Янь˗ан бүлгийнхнээс хөндийрч, Хуурамч Манж улсын үеийн хуучин нийгмийн сэхээтнүүдийг сайшаан дэмжиж байна” гэж харагдаж байлаа. Юн Пэй Фүн шиг “угийн улаан хувьсгалч Янь˗ан бүлгийн удирдагч”˗ын зүгээс харахад, Түвшин мэтийн “Япон илд зүүсэн этгээдүүд” итгэж болохгүй хүмүүс байлаа. Дайн дуусаж, эдийн засгийн хувьд дахин сэргэхийг хамгийн түрүүнд дэмжих ёстой гэж ухамсарласан Улаанхүүгийн бодлогыг Юн Пэй Фүн хангалттай сайн ойлгоогүй байлаа. Улаанхүүгийн уур хилэнг хүргэсэн Юн Пэй Фүн 1956 оны 9 сарын 15˗аас Бээжинд нээгдсэн Бүх Хятадын КН˗ын 8˗р их хуралд төлөөлөгчөөр сонгогдож чадаагүй юм. 

	Гэвч, Юн Пэй Фүн ч гэсэн тийм “амархан аргалчих эр” биш байсан юм. 1957 он гарангуут Юн Пэй Фүн ӨМӨЗО˗ны хотын барилгын хэтсийн даргаар, Түвшин ӨМ˗ын Ардын хэвлэлийн компанийн захирлаар томилогдсон байна. Юн Пэй Фүн бол тушаал буурч томилогдсон байлаа. Яг тэр үед Мао Зэдуны шууд командалж байсан “Ян Моугийн довтолгооны төлөвлөгөө” гэгдэх “Баруунтны эсрэг бүлэг”˗ийн үйл ажиллагаа ид өрнөж байсан. Түвшин: “ӨЗО гэж нэрлэгдэж байгаа мөртөө Монголчуудад ямар ч бодит эрх алга. Монгол хэл заах асуудлыг ч тоож үзэхгүй байна.” гэх мэтчилэн үг хэлснээр, удалгүй “ӨМ˗ын гурван том барууны үзэлтний нэг” гэж тодорхойлогдож түлхэгдэж байсан. Түвшинг “баруунтан” гэгдэж байхад ӨЗО˗ны хамгийн өндөр тушаалтан Улаанхүү чив чимээгүй байсаар байв. Улаанхүүд Мао Зэдунтай түлхэлцэх чадал байсангүй. Түүнийг шударга биш гэж үзсэн Юн Пэй Фүн Түвшинг өмгөөлж чанга дуугарсан юм. 

	“Түвшин бол зөвхөн үнэнийг л хэлсэн. Монгол хүмүүст үргэлж орлогч, туслах албан тушаал л олгогдож, ӨЗО гэгдэж байгаа ч чухал албанд томилогддоггүй.”, “Монгол үндэстний дотор эрдэм мэдлэгтэй сэхээтнүүд цөөхөн байна. Барууны үзэлтэн энэ тэр гэж байхгүй.”, “Түвшин нь Улаанхүүгийн үзэл санааг гарган хэлсэн хэр нь барууны үзэлтэн болно гэдэг үнэхээрийн харамсалтай байна.” гэх зэргээр үг хэлж байсан. Ингэж Юн Пэй Фүн “Хэт үндсэрхэг үзэлтэн”, “Коммунист намд зүтгэгч биш” гэж үзэгдэх болсон. 

	“1957 оны тэр үед, Юн Пэй Фүн шиг тийм үг хэлсэн бол шууд л барууны үзэлтэн гэгдэх байсан ч, тэрээр Янь˗ан бүлгийнх байсан учир эсэн мэнд аюулаас мултарч чадсан юм. ХКН арайхандаа Янь˗аны бүлгийнхэнд хүртэл цэвэрлэгээ хийх санаа төрөөгүй байсан байх.”

	“1950˗иад оноос ХКН˗ынхан “Түмт нутгаас гаралтай Ян˗ан бүлгийнхнийг тайван орхи. Угаасаа хөдөөгийнхөн тийм үзэлтэй байдаг учир нэг их сүртэй асуудал болохгүй. Жинхэнэ аюултай хүн бол зүүн нутгаас гаралтай Япон илд зүүсэн этгээдүүд.” гэж үзэж байсан. Тиймээс зүүн нутгаас гаралтай сэхээтэн Түвшин устгагдаж, харин миний нөхөр Юн Пэй Фүн амь мултарсан юм. Гэвч, Соёлын хувьсгал өрнөхөд юм тийм амархан өнгөрөхөөргүй болсон юм.” гэж Лин Хуа өөрийнхөөрөө дүгнэн хэлсэн юм.

	 

	13. Азаар шоронд хоригдов 

	Лин Хуа үргэлж нөхөр Юн Пэй Фүнийхээ цөлөгдсөн газар руу хамт явдаг байлаа. Ар араасаа гарч ирэх Хятадын улс төрийн хөдөлгөөнүүдийг яагаад ч гүйцэхийн аргагүй байсан юм. Лин Хуа тухайн үед өөрийгөө “Мөлжигч ангиас гаралтай бөгөөд улс төрийн ухамсар дутагдаж байна” гэж бодон, хичээл сургуульд явахыг хүсэж буйгаа Засгийн газарт хэлж, хүсэлт гаргасан. Азаар гаргасан хүсэлт нь зөвшөөрөгдөж Лин Хуа 1955 онд Бээжингийн Үндэсний их сургуулийн улс төр судлалын факультетад орж, 2 жилийн дараа 1957 онд “Маркс, Лениний үзэл суртлын онол” гэдэг салбарын магистрантурт дэвшин сурсан. Мөн тэр жил их хувь заяагаар ХКН˗ын гишүүн болсон. Мөлжигч ангиас гаралтай байсан ч “Төгс төгөлдөр социалист нийгмийн засгийн бүтээн байгуулалт”˗д бүх бие сэтгэлээ зориулна гэж мөрөөдөж байсан. Нөхөр нь ӨЗО˗ны хамгийн дээд удирдагч Улаанхүүтэй санал нийлэхгүй болсоор байсан ч гэр бүлийн амьдрал нь аз жаргалаар дүүрэн байлаа. 

	1966 оны хавар Юн Пэй Фүн Улаанхүүгийн оролцоотойгоор ӨЗО˗ны Тариаланчдын холбооны эрхлэгчээр томилогдсон. Өмнө болж байсан ямар ч улс төрийн хөдөлгөөнөөс хамаагүй илүү харгис ширүүн хөдөлгөөн Бээжингээс зүг бүрд өргөжсөөр байгааг Улаанхүү аль эрт мэдсэн байсан. Тэгээд ӨМӨЗО нь “ЗХУ˗ын засварлах үзэл (Ревизионист) баримтлагчид”, “Монголын засварлах үзэл баримтлагчид”˗тай хил залгаа оршдог, Хойд талаараа Шинжянаар хүрээлэгдсэн утгаараа ч улс төрийн хувьд дарамт шахалтаас мултарч чадахгүй гэж дүгнэж байсан. Улаанхүү Өвөр Монголын их сургуулийн КН˗ын хорооны нарийн бичгийн дарга, ӨЗО˗ны мэдээллийн хорооны дарга Гүо Ей Кин нарын хятад зөвлөгч нарынхаа саналыг хүлээн авч өөртэйгөө адил Түмт нутгийн “Угийн улаан хувьсгалч Янь˗ан бүлгийнхнээр” өөрийгөө хүрээлүүлж, Бээжингээс ирэх шуургыг давж гарахаар зэхэж байлаа. 

	Улаанхүү зөөлөн ханджээ.

	1966 оны 5˗р сарын 21˗ний өдрөөс 7˗р сарын 25˗ны өдөр хүртэл Бээжингийн Qan Men˗д болсон ХКН˗ын Хойд бүс нутгийн зохицуулах хорооны хурал дээр Улаанхүү гол бай болж, Лиү Шяо Ки, Дэн Сяо Пин нарын хүч нэгтгэсэн довтолгоонд өртөж, яаж ч чадалгүй байр сууриа алдсан юм. Тэр үед Улаанхүүгийн үеэл Чи Фений цэргийн ангийн штабын орлогч дарга Юн Чэн Лиэ л гарцаараа “Түмтийхээн тэмцье. Партизан ч бай юу ч хамаагүй хийцгээе!” гэж хэлсэн боловч Юн Пэй Фүн нарын бусад Янь˗ан бүлгийн удирдлагууд юу ч хийж чадаагүй юм. Удалгүй Юн Пэй Фүн Улаанхүүгийн “Таван том хар жанжин”˗ы нэг гэгдэж бас баригдсан. Нэг тороор бүгдийг нь барина гэгчээр Юн Пэй Фүн нарын Түмт нутгаас гаралтай хүмүүсийг Хөх хотоос алслагдсан Ордосын Донг Шен хотод 1975 он хүртэл шоронд хорьсон юм. 

	“Нөхөр маань ардын чөлөөлөх армийн хяналт доор байдаг барилга дотор байнга хоригдож байсан учир зодуулах өшиглүүлэх гэх мэтийн хүчирхийллээс ангид байсан юм. Тэр талаараа тэр азтай байсан. Харин миний хувь заяа огт өөр байсан.” гэж Лин Хуа хэллээ. 

	 

	14. “Улаанхүүгийн хүүгийн эхнэр” болсон нь

	ӨМӨЗО˗ны засгийн газрын шууд харьяаны байгууллагын удирдлага болоод байсан Ки Лин Хуад тохсон хэрэг бол “коммунист намыг эсэргүүцэж, эх орноо хууран мэхэлсэн бүлэглэлийн өмхий эмэгтэй”, “Эсэргүү ноёны өмхий охин”, “Өмхий гүнж” байсан юм. Аль ч гэмт хэргийн нэрд нь “өмхий” гэдэг үг орсноороо онцлогтой байлаа. ХКН˗ын гишүүд, удирдлагуудын ихэнх хагас нь боловсролгүй уулын ногоочид байсан. Угаалга цэвэрлэгээ ч бараг хийдэггүй, гэдсээ л цатгалан байлгах гэж өдөр хоногийг өнгөрөөдөг хүмүүсийн зүгээс харахад, баян тансаг хүмүүс өөрөөр хэлбэл, “Газрын эзэд”, “Хөрөнгөтнүүд”˗ээс гардаг үнэр нь тэсэшгүй муухай байсан биз ээ. Шавар шавхай хөлсний үнэрийг буянтай үнэр гэж боддог КН˗ын гишүүд үзэн ядалтаасаа болоод “Мөлжигч ангийнхныг” “Өмхий” байр суурин дээр тавьж үздэг байсан. ӨЗО˗ны Засгийн газрын шууд харьяа байгууллагын будилаан таригч хятадууд Ки Лин Хуагийн амнаас бусдыгаа илчилсэн үг сонсоно гээд “Улаанхүүгийн хар шугамд багтдаг гишүүдийг илчлэн гаргаад ирэхээр нь тэр хорлон сүйтгэгчдийг бүгдийг нь устгая” гэж шийдсэн байжээ. Хүч хэрэглэх юм бол эмэгтэй хүн амархан өөрийгөө илчилнэ, гэж хятадууд үзэж байсан. Гэвч Ки Лин Хуа хэчнээн зодуулсан ч өөрөө болон нөхрийгөө “Улаанхүүтэй шууд хамааралтай Үндэстнийг бутаргах үзэлтэн биш” гэж нотолсоор, тулган шаардалтыг нь эсэргүүцсээр байсан юм. 

	“Тэр үед Улаанхүүгийн хар шугамд багтах гэмт хэрэгтнүүд маш их чухалд тооцогдож байсан. Засгийн газрын аль ч байгууллага, аль ч сум олон нийтийн байгууллага Улаанхүүтэй шууд холбоотой Үндэстнийг бутаргах үзэлтнийг дагуулж ирж, өөрсдийнхөө харьяа газарт шүүмжлэн хэлэлцэх хурал хийх гэж өрсөлддөг байсан. Намайг Хөх хотын захын Догой Ууланд байдаг барилгын мэргэжлийн сургуульд аваачиж, ардын шүүхэд хүлээлгэж өгөх болсон.”

	“Намайг илүү их тамлан зовоохын тулд ӨЗО˗ны хамгийн хамгийн том Үндэстнийг бутаргагч Улаанхүүгийн хүүгийн эхнэр ирнэ гэж Засгийн газар Догой Уулын ойр хавийн тариачдад хэлсэн байсан бололтой, Догой Уулын өртөөн дээр буунгуут шууд тоолохын аргагүй олон хятад тариачид үерийн ус мэт бүрхэн авсан. Миний бөгсөн бие тэр чигээрээ бэртэж, цусаар будагдан алхаж чадахгүй болсон. Хятад тариачид огт угаадаггүй шар шүдээ гарган инээлдэж байсан.” гэж Лин Хуа өнгөрснийг эргэн дурслаа. 1949 онд БНХАУ байгуулагдсанаас хойш 17 жил өнгөрч “Мөлжигч анги бол бидний дайсан” эсвэл “Үндэстнийг бутаргах үзэлтэн бол эх орноосоо урваж байгаа хэрэг” гэх мэтээр хүнийг тэр чигээр нь хүн биш болгох хүчирхийллийн үзэл санааг ХКН ард түмэнд турхирч байсан юм.” Дайсандаа бэлгийн хүчирхийлэл болон өөр ямар ч хүчирхийлэл хэрэглэж болно гэсэн хууль бус нөхцөл байдлыг улаан цайм урамшуулж байсан. Ийм нөхцөлд янз бүрийн харгис балмад үйлдэл засгийн газрын оролцоотойгоор зөвтгөгдөж байсан юм. 

	“Барилгын сургууль гэдэг нь барилгын мэргэжлийн сургууль байсан. Сайн дүнтэй хүүхдүүд их сургуульд орж, хичээл ч хийдэггүй хүмүүжилгүй залуучууд нь мэргэжлийн сургуульд ордог үе байсан. Барилгын мэргэжлийн сургуулийн хашаанд миний хоёр гарыг модонд тушиж, онгоц адил зогсоосон. Тэр үед хан үндэстэн муу хүүхдүүд үсийг маань юу ч үгүй зулгааж орхисон.” гэж Лин Хуа өгүүлэв. Эрүү шүүлт дуусахад тэр сургуулийн уурын халаагуурын өрөөнд түүнийг оруулаад түгжжээ. Хав харанхуй өрөөнд бараг үсгүй болж хуйх нь хавдсан толгойгоо тэврээд Лин Хуа чимээгүйхэн уйлж байсан юм. 

	 

	15. Нас барсан ахынх нь сэтгэл дүүгийнх нь зүрхэнд дахин сэргэлээ

	Нэгэн өдөр өнөөх мэргэжлийн сургууль дотор надтай адилхан хоригдож байсан нэгэн Монгол эмэгтэй түүнд цагаан гаа өгчээ. Одтой шөнө цагаан гаагаар толгойгоо үрвэл үс нь дахиж ургана гэж сэмхэн хэлж өгчээ. Лин Хуа хэчнээн зэрлэгээр тамлуулсан ч цагаан гаагаар толгойгоо үрсээр байжээ. Хэдэн жилийн дараа түүний үс нь бага багаар ургаж эхэлсэн байна. 

	Эрүү шүүлт бараг өдөр бүр үргэлжилдэг байснаас 1966 оны өвөл болоход Лин Хуагийн умай нь доош гарч айхтар өвдөж байжээ. Түүнтэй хамт Ордос аймгийн Отог хошууны нэгэн монгол эмэгтэй хоригдож байжээ. Тэр эмэгтэй 1950˗иад оноос өмнө Ордост Христийн шашныг сурталчилдаг байсан Белгийн христийн шашин түгээгчийг2 дагалдан анагаах ухаанд суралцаж байжээ. Тэр эмэгтэй Ки Лин Хуагийн умайг угааж цэвэрлээд биед нь буцааж хийн анхны тусламж үзүүлж байжээ. 

	“Монгол хүн гэж хэлэхийн төдийд л хятадууд эмэгтэйчүүдийг үгээр хэлэхийн аргагүй хэрцгийгээр өдөр бүр тамлан хүчирхийлдэг байсан. Дэлхий дээр тэрнээс илүү хэрцгий хүмүүн бус зүйл байдаг гэж үү.” хэмээн Лин Хуа өгүүлсэн юм. 

	Линхуаг байцаах байцаалт өдөр ирэх тусам харгис ширүүн болж байлаа. Эхэндээ “Улаанхүүгийн хар шугаман доторх гишүүн” гэж ялладаг байлаа. Тэгж тулгасан хэргийг нь эсэргүүцэж, нөхөр Юн Пэй Фүн нь Улаанхүүгийн хэлснээр ажлаа явуулдаггүй байсныг батлах хэрэг явдлуудыг хэлдэг байсан ч тэд итгэдэггүй байсан. 

	1957 он гарахад дахин “ӨМАХН˗ын (Өвөр Монголын ардын хувьсгалт нам) гишүүн” гэсэн хэрэг тохогдсон. Лин Хуа ӨМАХН˗ыг Өвөр Монголын зүүн хэсгийн монголчууд голлон байгуулсан ба БНХАУ байгуулагдахаас өмнө оршин тогтнож байсан улс төрийн нам гэдгээс өөр мэдлэггүй байлаа. Харин хувьсгалт хороо болон ардын чөлөөлөх армийн удирдлагууд Лин Хуагийн ах Бүрэнбаяр ч, ээж нь ч ӨМАХН˗ын гишүүн байсан биз хэмээн худал зүйлийг үнэн болгон гаргаж ирсэн. Ки Лин Хуа тэр бүгдийг үгүйсгэж байсан боловч тэрээр ингэж байцаагдаж байхдаа л 1951 онд коммунист намынханд цаазлагдсан ах, түүнээс болж цочролд орж өөд болсон ээжийнхээ амьдралын талаар эргэн сайтар тунгаан бодох болсон. Соёлын хувьсгал эхлэх хүртэл өөд болсон ах, ээжийнхээ түүхийг зориуд эргэн дурсъя гэж боддоггүй байсан аж. 

	Тэрээр бүр коммунист намын гишүүн хүртэл болсноороо өөрийгөө “Үзэл суртлын шинэчлэл хийж, шинээр дахин төрсөн” гэж бүрэн итгэж байжээ. Ийм байдалд хүрсэн хойноо, өөрөө ч гэсэн эцсийн эцэст ах, ээж хоёр шигээ өөрөөр хэлбэл Монгол хүн шиг амьдрах ёстой гэдгийг ухаарсан. 

	“1966 он хүртэл зөвхөн өөрийнхөө төлөө хамгийн хайртай байсан ах Бүрэнбаярын түүхийг тэр чигээр нь ой тойноосоо арилгахыг хичээж иржээ. Ядахаа нь л битүүмжилж орхиё гэж бодож байсан. Гэвч, баригдаж хоригдоод харгис хэрцгий хүчирхийллийг өдөр бүр амсаж байх үед ахын маань оюун санаа бага багаар миний сэтгэл зүрхэнд одоо ч амьдарсаар байгааг мэдрэх болсон. Ах яагаад алуулах хэрэгтэй байсан юм бэ? Ахын үхлээс хойш бүхэл бүтэн 15 жил өнгөрөөд байхад дахиад л хязгааргүй олон монголчууд хан үндэстнүүдэд алуулсаар байгааг нүдээрээ харж тунгаан бодож байсан” гэж Ки Лин Хуа дурсан хүүрнэсэн. 

	 

	16. Үе мөчийг нь мулталж, гахайн тэжээл өгдөг байжээ 

	Засгийн газраас удирдан явуулсан хүчирхийлэл 1968 оны 12 сараас улам хүчээ авсан. “Хөдөлмөрчин пролетари Мао Зэдуны зүүний үзлийг тунхаглагч бүлэг”, “Ард түмнийг чөлөөлөгч Мао Зэдуны зүүний үзлийг тунхаглагч бүлэг” гэсэн оюутнуудын бүлэг гарч ирсэн. 

	“Хөдөлмөрчин пролетари Мао Зэдуны зүүний үзлийг тунхаглагч бүлгийнхэн Барилгын сургуулийн өсвөр насны муусайн хүүхдүүд, хотын захын хятад тариачдаас ч муухай ааштай байсан юм. Тэд орой болгон шөнийн 12 цагаас 2 цаг хүртэл хамгийн их нойр хүрдэг үеийг сонгож монголчууд биднийг байцааж, байцаалт бүрдээ бие мах бодийг минь 12 төрлийн эрүү шүүлтээр тамлан зовоодог байсан. Эрүү шүүлтээ дуусаад Тунхаглалын армийн Ли Шү гэдэг цэргийн дарга өөрөө миний баруун гарыг мулталж биеэ хөдөлгөж чадахгүй болгоод орхидог байв. Зугтаалгахгүйн тулд ингэх хэрэгтэй гэдэг байсан. Гараа мултлуулсан би өглөө болтол бие засаж ч чадахгүй хөдөлгөөнгүй байхаас өөр аргагүй байсан. Тэгээд өглөө дахиад нөгөө мулталсан гарыг эргэж оруулаад албадан хөдөлмөр хийлгэхээр мориор тууж явдаг байсан. Хоолны тухайд өглөө нэг аяга будааны зутан, өдөр орой эрдэнэ шишээр хийсэн амтгүй хөөмөл боорцог нэг ширхгийг өгдөг байсан. Цагаан сар юм чинь арай ч бас хэрэгтнүүдийн хоолыг сайжруулах байх аа гэж горьдож байтал, жил бүр зориуд гахайн тэжээл өгч байсан. “Монгол Үндэстнийг бутаргагч үзэлтэн бол гахайнаас ч дор амьтан” гэж шоронгийн хятад хуяг уурлан хашхичдаг байсан.” Ингэж Лин Хуа долоон жил байжээ. 

	Юн Пэй Фүн “Азаар” ардын чөлөөлөх армийн харьяа байшин дотор хоригдож байсан ч, түүний төрсөн нутаг Түмтийн зүүн хошуу нь тэр чигээрээ “Аллагын талбар” болж хувирсан. Түмтийн Монголчуудыг бүгдийг нь “Үндэстнийг бутаргагч үзэлтний бүлэглэл ӨМАХН˗ын гишүүн” гэж гүтгэн, Түмт нутгийг аллагын томоохон талбар болгосон. Хувьсгалт хорооны хятад удирдлагууд “Нэгийг албал хүүрийг нь тэнд нь орхи, хоёрыг албал давхарлаад орхи, олныг хороовол нуурт аваачиж хая!” гэж тушаадаг байсан. (Алла Тэн Дэ ли хай 1999, 94)

	Юн Пэй Фүний төрсөн нутаг Түмтийн зүүн хошуу Бэй Шэнг Зоу хамтралд хаа сайгүй явагдаж байсан эмгэнэлт явдлын талаар өөр мэдээ баримт ч байдаг. Бээжингээс Түмт нутагт цөлөгдөж байсан сэхээтэн залуу хожим нь Бээжингийн кино урлагийн их сургуулийн профессор болсон Ву Ди дараах бодит үнэнийг танилцуулсан юм. (Ву Ди 2006, 126). 

	“Тавин найман настай Юн Ей Чанг гэдэг Монгол үндэстэн байсан. “Мао Зэдуны зүүний үзлийг тунхаглагч ядуу тариачин дорд гаралтнуудын бүлгийн” дарга нэгэн нэгдлийн Гэ Сү Гуй үйлдвэрийн бригадын хятад гишүүн Гүй Зу Зу тосгонд хүрч ирэнгүүтээ Юн Еи Чанг “ӨМАХН˗ын гишүүн” гэж хүлээн зөвшөөрөхийг тулгасан. Юн Еи Чанг үйлдвэрийн бригадад туугдан очоод, байцаагдан шалгагдсаныхаа дараа шоронд хоригдсон. Юн Еи Чанг айсандаа болоод тэндээс зугтсан байна. Тэгтэл Гүй Зу Зу шууд Юн Еи Чангийн гэр бүлийн арван хүнийг үйлдвэрийн бригадын гишүүдээр хүчээр авчруулж, адраас дүүжилж байцаалт явуулсан. Юн Еи Чанг тосгоны гадна байдаг худгийн шахуургын өрөөнд толгой хоргодож нэг шөнийг өнгөрөөжээ. Эхэндээ худаг руу үсэрч амиа хорооё гэж бодсон ч хэд хэдэн удаа оролдоод эцэст нь тосгонд эргэн очиж, хэргийг нь хүлээе гэж шийдсэн. Юн Еи Чанг бригадын байр руу орж очтол Гүй Зу Зу хүрз шүүрэн авч шууд урдаас нь цавчсан. Юн Еи Чангийн чих нь цавчигдан унаж, эгмийн яс нь хугарсан. Түүний дараа Гүй Зу Зу Юн Еи Чангийг адрын модноос дүүжилж баахан зодож занчжээ. Дараа нь түүнийг вандан сандал дээр хэвтүүлж зодон тамлаж байцаалт аваад, хөлийнх нь ясыг хугалжээ. Айхтар чанга цохилтод вандан сандал нь хүртэл хугарсан. Эргэн тойрон тэр чигээрээ цус болж Гүй Зу Зу эхнэрийг нь сөгдөж суугаад тэр цусыг нь долоо гэж тушаасан. Юн Еи Чангийг амиа алдах хүртэл Гүй Зу Зу болон бусад “Мао Зэдуны зүүний үзлийг тунхаглагч ядуу тариачин доод гаралтнуудын бүлгийнхэн” Юн Еи Чанг болон түүний гэр бүлгийнхнийг тамласан эрүү шүүлт нь “Толгой нэвт хатгах” (Толгойг нь шөвгөөр нэвт хатгах), “Буурцаг хуурах” (Хүлж дээрээс дүүжлээд олон удаа өшиглөх), “Аймшигт сандал” (Хоёр хөлийг нь тусгай модон сандалд хүлээд тэр хөлийнх нь доор тоосго шигтгэх), “Ирт хэрчигчээр хатгах” (Ирт хэрчигч дээр өвдгөөр нь сөхрүүлэн суулгах), “Хүйтэн усанд оруулах” (Дүн өвлөөр хүйтэн усанд оруулах), “Галд ээх” (Зуухны өмнө олон цагаар сөгдүүлж суулгах) зэрэг арав гаруй төрөл байсан. Юн Еи Чангийг үхэхэд Гүй Зу Зу түүний цогцсыг моринд чирүүлж, тосгоныг нэг тойруулаад, дараа нь тосгоны захын ширүүн урсгалт голын эрэг хүртэл явсан. Оршуулахыг зөвшөөрдөггүй байсан. Ингэж нэг өдөр ч өнгөрөөгүй байхад Юн Еи Чангийн нэг гэрийн арван хүний дотроос нэг нь тамлагдан амиа алдаж, долоон хүн насан туршдаа тахир дутуу болсон юм.”

	Ву Ди профессорын гаргаж ирсэн болсон явдлын баримт Бин Шань уулын нэгэн аманд байдаг. Түмтийн зүүн хошууны нийтийн номын санд 1000 хол давах хохирогчдын өргөдөл бичиг хадгалагддаг бөгөөд бүгд гаслант явдлыг амссан тухайгаа гомдоллон бичсэн байдаг. Түмт аймгийн Монголчууд Монголын аль ч нутгийнхнаас хамаагүй эрт Цагаан хэрмэн доторх хан үндэстнүүдийг хүлээн авч байсан. Ядуу тариачид ч, улс төрийн хавчлагад өртсөн цагаан лянхуан сүсэгтнүүд ч байсан. Түмт нутаг Шар мөрний эрэг дагуу үржил шимтэй хэдэн зуун бээр үргэлжлэх тэгш тал газар бөгөөд газар тариаланд нэн тохиромжтой нутаг юм. Түмт нутагт ногоо будаа тарьж амьдрах болсон хятадууд аажмаар баяжин хөлжиж, Монголчуудын өршөөл ивээлт ач тусыг умартсан байна. ХКН˗ын сургаалд ухаан нь балартсан хан үндэстнүүд өршөөлгүйгээр ачтаныхаа өөдөөс араа шүдээ билүүдсэн юм. 

	 

	17. Жижиг үндэстэнд хууль үйлчлэхгүй

	Соёлын хувьсгал дууссаны дараах 1979 онд Юн Пэй Фүн Бээжинд шилжин ажилласан. Бүх Хятадын ард түмний төлөөлөгчдийн үндэсний их хурлын нарийн бичгийн дарга, намын зохион байгуулалтын хорооны нарийн бичгийн орлогч гэсэн тушаалыг хавсран гүйцэтгэж байсан. Тэр үеийн Хятадын Парламент гэж хэлж болохуйц Бүх Хятадын ардын төлөөлөгчдийн их хурлын хэлэлцэх гол асуудал нь “Социалист нийгмийн хууль эрхийн тогтолцооны бэлтгэлийг хангах” тухай байсан. Хурлын тэргүүн нь нэгэн цагт Бээжин хотын даргаар ажиллаж байгаад Соёлын хувьсгал эхэлсний дараахан Лиү Шао Кигийн хань хамсаатан болж Мао Зэдунд түлхэгдэж байсан Пэнг Жэн (1902˗1997) байсан. Соёлын хувьсгал өрнөх болсон шалтгааныг Пэнг Жэн нарын хүмүүс “Социалист үзэл баримтлалтай хуулийн тогтолцооны бэлтгэлгүй байдал” байсан гэж үзэж байсан. (“Пэнг Жэнгийн дуртгал” Зурагт эмхэтгэл 2007, 308). Хятад улс даяараа “Tantaa, han shii faataa” буюу “Коммунист нам, хууль хоёрын аль нь хүчирхэг вэ” гэсэн орчин үетэйгээ хөл нийлүүлсэн тэмцэл болж байсан. Хууль гэж зүйл байлаа ч байхгүйтэй адил, тэр үед КН˗ынхны эрх ашигтай холбогдсон асуудал үүсэхэд хуулийн хэрэгжилт хүчгүй болдог байсан. Орон нутгийн нэгжээс эхлээд төв хүртэлх бүх шатны шүүхийн газруудад КН˗ын хороо гэж байгаад шүүхийн ямар шийдвэр гаргахыг шүүгч биш хамгийн эцсийн шатанд заавал КН˗ын нарийн бичгийн дарга нь шийддэг улс юм. Соёлын хувьсгалын тухайд ч мөн адил харгис аллага, хорлон сүйтгэл явагдсан шалтгаан нь “маш олон хэт зүүний үзэлтнүүд” байсан эсэх, мөн коммунист нам дангаараа бие даан шүүх эрх мэдэлтэй байдаг тогтолцоотой байсан эсэх талаар эргэн харж чадаагүй байсан юм. 

	“Пэнг Жэнгийн илтгэл” гэдэг нь Коммунист намын бодлогоос илүү шүүх засаглалыг тэргүүнд тавих ёстой гэж Пэн Жэнг нотлон хэлж байсан. (“Пэнг Жэнгийн дуртгал” 2007, 315). Пэн Жэнг бол Бүх Хятадын ардын төлөөлөгчдийн их хурлын нэг хэсэг төлөөлөгчдийн өмнө үнэхээр тийм зүйлийг хэлсэн байж магадгүй. Гэвч, жижиг үндэстний хувьд бол Хан үндэстэн Пэн Жэнг огт өөр байр суурьтай байсан. 

	Ки Лин Хуагийн ярианаас үзэхэд, Юн Пэй Фүн тэр үед “Үндэстний бүс нутгийн өөртөө засах эрхийн тухай” гэсэн хуулийн төсөл боловсруулах бүлгийн гишүүн байсан. Тэр бүлгийн тэргүүн мэдээж Улаанхүү байсан. Социалист холбооны улсуудад, янз бүрийн жижиг үндэстнүүдэд Өөртөө засах БНУ, эсвэл БНУ˗ыг байгуулах эрх олгогдож улмаар тэр Социалист орнуудын холбооноос салан тусгаарлах эрхийг ч зөвшөөрч байсан. Гэвч хан үндэстэн тэргүүтэй БНХАУ˗д жижиг үндэстний өөртөө засах эрхийг бүрэн үгүйсгээд зогсохгүй тодорхой нэг бүс нутаг дотор гэж хязгаарлагдсан өөртөө засах эрх өөрөөр хэлбэл, “Бүс нутгийн өөртөө засах эрх”˗ийг санал болгон шаардаж байсан. Мэдээж “Бүс нутгийн өөртөө засах эрх” гэдэг нь үнэн бодит биш гэдгийг хүн бүр мэдэх бөгөөд, жинхэнэ эрх мэдлийг бүгдийг сүүлд эзэрхийлэн орж ирсэн КН˗ын хятад гишүүдийн гарт өгч байсан. Бодит амьдрал дээр, гүйцэтгэх засаглалын байгууллагын хамгийн жижиг нэгжид ч КН˗ын нарийн бичгийн дарга нь заавал хятад хүн байхаар тусгагдсан байдаг. Жижиг үндэстнээс гаралтай хүнд орлогчийн албан тушаал л оногддог байсан.

	Юн Пэй Фүн олон жилийн турш судалгаа явуулж, өргөн хүрээнд материал цуглуулж “Бүс нутгийн жижиг үндэстний өөртөө засах хууль”˗ийн төслийг боловсруулсан. Тэрээр, “Жижиг үндэстнүүдийн бүс нутагт КН˗ын хорооны нарийн бичгийн дарга нь ч тэр үндэстнээс гаралтай хүн байна.” гэсэн өгүүлбэрийг хуулийн төсөлдөө оруулсан байсан. Нэг үгээр хэлбэл, жижиг үндэстнээс гаралтай хүн КН˗ын хорооны нарийн бичгийн дарга байх эсэхээс тухайн үндэстний өөртөө засах эрх тодорхойлогдож байгааг шалган нягтлах зорилготой туршилтын юм, гэсэн санааг илэрхийлж байсан юм. 

	Гэвч, Юн Пэй Фүний хуулийн төсөл ширүүн эсэргүүцэлтэй тулгарч, хурлаар хэлэлцэх хуулийн төслөөс хасагдаж арчигдсан. “Коммунист нам хууль хоёрын аль нь хүчирхэг юм бэ?” гэж Юн Пэй Фүн их хурлын суудал дээрээ Пэнг Жэнгээс тулган асуусан. 

	“Жижиг үндэстнийг удирдах асуудал дээр Тантаа (Коммунист нам нь илүү)” гэж Пэнг Жэн хариулсан. Пэнг Жэнгийн бэлтгэлээ сайн хийхийг яаруулж байсан хуулийн тогтолцоо ямар ч байсан хятадын хүн амын дийлэнх хэсгийг гарцаагүй эзлэх хан үндэстнүүдийн эрх ашгийн төлөө байж, жижиг үндэстнүүд хэлэлцэх асуудлаас гадуур хэзээд “Коммунист намын удирдлага доор байх объект” гэдгээр л тодорхойлогдсон юм. 

	Юн Пэй Фүн, Пэнг Жэнгийн үзэл бодлоо тулгаж байгаа нь “Хан үндэстнээ гэсэн явцуу үндсэрхэг үзэл” гэж хатуу эсэргүүцэн хэлсэн. Тэр хурал дээр эхнээсээ дуустал үг дуугүй сууж байсан Улаанхүү Юн Пэй Фүний эсэргүүцлийг дэмжээгүй юм. Ингэж, жижиг үндэстний өөртөө засах эрхээс илүү удирдлага ба дарамт шахалтыг тэргүүнд тавьсан “Жижиг үндэстний бүс нутгийн өөртөө засах эрхийн тухай хууль” 1984 оны 5 сард Бүх Хятадын Ардын төлөөлөгчдийн их хурлаар саад тотгоргүй хэлэлцэгдэн батлагдсан юм. Бусад хэд хэдэн КН˗ын удирдлагуудын ярианаас үзэхэд, хуулийн төслийг хэлэлцэх өдөр Юн Пэй Фүнийг албадан эмнэлэгт хэвтүүлсэн гэсэн. Эрүүл чийрэг байсан Юн Пэй Фүн эмнэлэгт хэвтсэн өдрөөсөө эхлэн бие нь тодорхойгүй шалтгаанаар муудсаар 1986 оны 8 сарын 12˗ны өдөр насан эцэслэсэн юм. Дөрвөн өдрийн дараа хятадын төрийн мэдлийн Синхуа агентлагаас “ХКН˗ын манлайлагч гишүүн, коммунизмын төлөө тэмцэгч Юн Пэй Фүн насан эцэслэжээ.” гэж мэдээлж байжээ. (Ба Еи Эр 2001, 138). 

	ӨМӨЗО˗нд Юн Пэй Фүн ээдрээтэй үед албадлагаар эмнэлэгт хүргэгдсэнээс хойш ХКН˗ын явуулгаар хорлогдож нас барсан гэсэн яриа олон нийтийн дунд тарсан. Өөрсдөөсөө өөр үзэл бодолтой хүн гарч ирвэл түүнийг хорлон хөнөөдөг бодит жишээ хуучин ЗХУ мэтийн социалист лагерийн улсуудад ихээхэн тохиолддог бодит үнэн билээ. 

	“Нөхөр маань Бүх Хятадын Ардын төлөөлөгчдийн их хурлын орлогч дарга болох төлөвлөгөөтэй байсан. Гэвч жижиг үндэстний өөртөө засах эрхийг баримтлан хүчтэй дуугарч Пэнг Жэнг эсэргүүцсэний улмаас үндсэрхэг үзэл баримтлалтай гэгдэж орлогч даргын албан тушаалыг алдсан.” гэж Ки Лин Хуа нөхөртэйгөө хамт Бээжинд амьдарч байсан сүүлчийн өдрүүдээ дурсан өгүүлж билээ. 

	“Ах Бүрэнбаярын эмгэнэлт түүх мөн нөхрийн тань түүхийг яриуллаа. Монголчуудын амсаж туулсан орчин үеийн түүхээс бид юуг сурах ёстой вэ?” гэж би асуулаа. Эцэст нь энэ талаар Лин Хуа ямар үзэл бодолтой байдгийг мэдэхийг хүссэн юм. 

	“Нөхөр маань нас барахынхаа өмнөхөн өөрийнхөө нэг насны амьдралд гурван зүйлийн сонголтыг буруу хийсэн гэж эцсийн үгээ хэлсэн юм. Нэгт, 1940 онд Нанжинаас эх нутаг Түмт рүүгээ буцсаны дараа ХКН˗ын өлгий нутаг Янь˗анд биш БНМАУ˗руу явах ёстой байсан юм. Хоёрт, Хятадад үлдсэн байлаа гэхэд Ардын намын захиргаанд байсан Сиан руу явах ёстой байсан. Гуравт, ХКН˗д элсэн ороогүй бол дээр байх байсан гэсэн гурван зүйлд тэрээр үргэлж харамсан гэмшиж явсан байлаа.” гэж Ки Лин Хуа өөрийн нөхөр Юн Пэй Фүний эцсийн үгийг хэлсэн юм.

	 


НАЙМДУГААР БҮЛЭГ: “Монголчуудыг алан хядсан нь зөв байсан”

	 

	— “Хөдөөгийн үндсэрхэг үзэлтнээс” хэтрэхгүй Янь˗ан бүлгийн Оонос˗

	 

	Оонос (79 настай) бол ӨМӨЗО˗ны Ордосын бүс нутгийн Үүшин хошуунаас гаралтай. Ордосын өмнөд хэсэгт ХКН˗ын “Хувьсгалын өлгий нутаг” Янь˗ан байсан. Оонос коммунист намын байгуулсан Үндэсний их сургуулийг төгсөж, “Коммунист намын үндэсний цөөнхийн удирдагч”˗аар ажиллаж байсан боловч Соёлын хувьсгалын үеэр янз бүрийн хэрэгт тохогдож, ихээхэн хүнд зүйлтэй тулгарч байсан. ӨЗО˗ны соёл урлагийн ертөнцөд он удаан жил ажиллаж байсан учир Монгол сэхээтнүүд соёлын хувьсгалд хэрхэн холбогдож байсан тухай нэлээд их мэдлэгтэй, өвөрмөц байр сууринаас ханддаг хүн юм. 

	[image: Image]

	Зураг 23: ХКН˗аас шагнагдсан төрөл бүрийн одон медалиа энгэртээ, Сталины хөрөг зургийг ардаа өлгөсөн Оонос гэдэг монгол хүн. “ЗХУ ч, Хятад ч аль аль нь олон үндэстний шорон юм” гэж тэр хэлсэн.

	 


1. Монгол хүний харсан Шааньси мужийн хойд хэсгийн хувьсгалын өлгий нутаг

	ӨМӨЗО˗ын нийслэл Хөх хотод очвол заавал уулзах ёстой нэг хүн байдаг. Тэр бол миний авга ах Оонос юм. Тэр аль ч төрлийн номд дуртай, түүхэнд ч маш дуртай. Бүр 1950˗иад оны үеэс Ордосын тал нутгаар аялж, ард түмнээс гэрэл зураг цуглуулж, судалгааны байгууллагад хандивлахын хажуугаар өөрөө ч анхаарал татахуйц зургийн цуглуулгатай болсон байсан юм. Соёлын хувьсгал эхлэхэд түүний зургийн цомгийг хувьсгалт бригадынхан жорлонд хийчихсэн юм. Азаар зарим зураг нь үлдсэн ба тэр зургийн цомгийн талаар өмнө өгүүлсэн билээ. (Ян 2002, 2005). 

	Оонос бол ӨМӨЗО˗ны залуу сэхээтэн судлаачдын “Амьд толь бичиг” юм. Түүхэн үйл явдал болон уламжлалт соёлын талаар мэдэхгүй зүйл гарч ирвэл бүгд Ооност ханддаг. Тэр үргэлж дуу, шүлгээс эш татаж, яг л тууль хайлах мэт торох гацах зүйлгүй тайлбарлан ярьдаг. 2006 оны 5˗р сарын 17˗нд Оонос надад өөрийн биеэр туулж, нүдээр үзсэн монголчуудыг үй олноор нь хөнөөсөн хэргийн учир шалтгааны талаар өгүүлсэн юм. 

	“Монголчуудын хамгийн түрүүнд ойртон харилцсан ХКН˗ын гишүүдийн ихэнх нь Шааньси мужийн хойд зүгийн хятадууд байсан” гэж Оонос яриагаа эхэлсэн юм. Ордосын бүс нутагтай хил залгаа орших Шааньси мужийн хойд хэсэг бол үржил шимгүй тарчиг уулархаг нутаг байдаг. Амьдрал нь хүнд болсон тариачид зэр зэвсэг агсан засаг захиргааныхаа эсрэг боссон. Түүний манлайлагчид дотор коммунист үзэл баримтлалтай хүмүүс байсан ч, бараг бүгдээрээ тодорхой боловсролгүй, танхай бүдүүлэг хүмүүс байсан юм. Мао Зэдун тэргүүтэй ХКН˗ын удирдагчдын илтгэлүүд болон өдөр тутмын яриан дундаас ч бэлгийн доромжлолын утгыг илэрхийлсэн бүдүүлэг үг хэллэгийг дуртайяа хэрэглэдэг болохын нотолгоог харж болно. Мөн тэдний улс төрийн арга барил нь ч хүчирхийлэл, тамлан зовоолт бөгөөд, ов заль хууран мэхлэлтээр дүүрсэн өвөрмөц онцлогтой үйл ажиллагаануудаас нь ХКН˗ыг “Танхай бүдүүлэг этгээдүүд” гэж үзнэ гэсэн ойлголт хан үндэстэн сэхээтнүүдийн дунд ч байдаг. (Яа Ей 2005, 213˗ 223). 

	“Хэдий танхай этгээдүүд ч гэлээ Шааньси мужийн хойд хэсгийн хан үндэстэн хаана ч байхгүй энгийн, шударга үнэнч хүмүүс байсан юм. Сүүлд өмнө зүгээс хүрч ирсэн улаан цэргүүдээс илт ялгаатай байсан. Улаан цэргүүд бол хуйвалдаан, далд явуулгад илүү гаршсан байсан” гэж Оонос өөрийн туршлага дээрээ үндэслэн дүгнэн ярьсан юм. Шааньси мужийн хойд хэсэгт амьдарч байсан коммунист партизануудын удирдагч нь Лиү Зи Дан байсан. Тэрээр бусдаасаа илүү тариачид дунд маш их нэр хүндтэй нэгэн байсан. “Лиү Зи Даны дуу” гэж байдаг бөгөөд тэр нь ийм үгтэй. 

	 

	Хоёрдугаар сард хаврын салхи үлээж

	Хойд зүгийн Шааньси мужид Лиү Зи Дан гэгч залуу ирлээ.

	Залуу эр Лиү Зи Дан цэргийн эрдэмд гарамгай

	Зовж зүдэрсэн ядуусыг дагуулан

	Хуаншань уул өөд Коммунизмыг зорин явлаа 

	Лиү Зи Дан цэргийн эрдэмд гарамгай 

	Хоолоо идэх бүртээ түүнийг санадаг... 

	 

	Лиү Зи Дан Хуаншаньд амьдардаг гэдэс өлсгөлөн тариачдад хоолыг нь олж өгч тусалдаг байжээ. Тиймээс, Лиү Зи Дан тариачдад Манлай баатар гэгдэж ихэд тоогдсон юм. Янь˗ анд хүрч ирсэн Хүнан мужаас гаралтай Мао Зэдун бол Лиү Зи Данаас огт өөр ямар ч нэр хүндгүй байсан юм. 

	“Нан мансү (Өмнөдийн бүдүүлэг хүү) юу хийх гээд байгаа юм бол, огт ойлгохгүй байна.” гэж Шааньси мужийн хойд хэсгийн тариачид дүрвэж ирсэн улаан цэргүүдийг гайхан харж ярилцаж байсан юм. Мао Зэдун Энэ Хуаншаний уулархаг нутагт манлай баатар болсон Лиү Зи Даныг л устгахгүй бол өөрийнх нь бурхан мэт хүндэтгүүлэх чанар ил товойн харагдаж чадахгүй юм байна гэдгийг ухааран, Лиү Зи Даныг үгүй хийхээр шийджээ.

	“1936 оны 4 сард Мао Зэдун хамтран зүтгэгч Лиү Зи Даныг хойд зүгт Япончуудыг устгах тэргүүн фронт руу томилох хэлбэрээр Янь˗анаас зайлуулж, явах замд нь Пэй гэдэг өөрийн итгэлт хүнийг араас нь явуулж сэм хөнөөлгөсөн байна. Лиү Зи Дан алагдсаны дараа түүний нутгийг Зи Дан муж гэж нэрийг нь сольсон. Лиү Зи Даны гавьяа зүтгэлийг тэмдэглэн үлдээхийн тулд гэж Мао Зэдун тунхаглаж байсан. Гэвч би тэр үед Зи Дан мужид байсан учир нутгийн тариачид бүгд эгдүүцэн хилэгнэж байсныг мэднэ. “Нан мансүгийн” харгислал гэцгээн өмнө зүгээс ирсэн улаан цэргүүдэд өширхөж байсан юм.” гэж Оонос өөрийн нүдээр үзсэн зүйлээ хүүрнэв. 1991 оны өвөл би Шааньси мужийн хойно байдаг Жинбиан аймгийн Юүлинг хотын ойролцоо судалгаа шинжилгээ хийж явахдаа ч тийм яриа сонсож байсан юм. ХКН нь Шааньси мужийн хойд хэсгийг хувьсгалын өлгий нутаг хэмээн нэрлэж байсан ч, эрх мэдлийг гартаа оруулсныхаа дараа Шааньси мужийн хойд хэсгийн тариачдад ямар ч хангамж дэмжлэгийн бодлого явуулаагүйд сэтгэл дундуур байдаг нь тод харагдаж байсан. 

	“Лиү Зи Данын дуу”˗г би ч хүүхэд байхдаа хятад тариачид баярлан дуулж байхыг сонсож байсан. Тэр дуу тухайн үед хориотой байсан ч Шааньси мужийн хойд хэсгийн тариачид харин ч эсрэгээр амны уншлага мэт эсэргүүцлийнхээ өчүүхэн сэтгэлийг шингээн дуулдаг байсан юм. 

	 

	2. Янь˗анд өмдөө шувтлуулж байсан жижиг үндэстэн

	Лиү Зи Даныг алагдсаны дараа, Шааньси мужийн хойд хэсгээс гаралтай Гао Ганг Мао Зэдунаас сүрдэн айж түүнд бүрэн бууж өгсөн юм. 

	Тэр үед Ордосын баруун хэсгийн Үүшин хошууны орчимд далдуур үйл ажиллагаа явуулж байсан КН˗ын тагнуулчдын олонх нь Гао Гангийн захиргааны хүмүүс байсан. Оонос ч мөн Гао Гангийн захиргаан доорх хүмүүсээр хичээл заалгаж байсан юм.

	ХКН 1941 оны 9˗р сард Янь˗анд Үндэсний их сургуулийг байгуулсан. Сургуулийн захирлаар Шааньси мужийн хойд хэсгээс гаралтай Мао Зэдуны аймшиг хэрцгий намын цэвэрлэгээнээс азаар мултран гарсан Гао Ганг байсан. Улаанхүү гэдэг Монгол хүн (Хятад нэр нь Юн Зуо) Сургалт боловсролын даргаар, Хойд зүгийн Ляонин мужийн Хайченг аймгийн хятад Ванг Дуо боловсролын орлогч даргаар ажиллаж байсан юм. Үндэсний их сургуулийн жинхэнэ эрх мэдлийг гартаа атгаж байсан хүн бол мэдээж, Шааньси мужийн хойд хэсгээс гаралтай Гао Ганг ч биш, Монгол үндэстэн Улаанхүү ч биш байсан юм. Тус сургуульд байрласан “Үндэсний асуудал эрхэлсэн хүрээлэн”˗ийн дарга Өмнөд Хятадын Жиангси мужаас гаралтай Лиү Чун байсан юм. 

	Тэр үеийн Янь˗анд Ордосын Үүшин хошууны Насандэлгэр нарын 30˗аад хүн дүрвэн ирсэн байсан. Насандэлгэр 1925 онд байгуулагдсан ӨМАХН˗ын шууд захирдаг цэргийн хүч болох “ӨМ˗ын Ардын хувьсгалт армийн 12˗р корпус”˗ын цэрэг байсан. Төрсөн нутаг Үүшин хошуун доторх улс төрийн мөргөлдөөнд бут цохигдон Янь˗анд зугтан ирсэн. Хувьсгалын үзэл санаанд татагдан Янь˗ан бүлэгт орсон гэхээсээ илүү зүгээр л зугтах нэг төрлийн гарц байжээ. 

	1936 оны 9˗р сард ӨМ˗ын баруун хэсгийн Түмт бүс нутгаас гаралтай зуугаад монгол залуу алс холын Янь˗анд хүрч ирсэн юм. Орчин үеийн олон нийтэд ойлгомжтой байдлаар илэрхийлбэл, Хөх хотын хойно байдаг Их Хөх уулын орчимд үйл ажиллагаагаа явуулж байсан ХКН˗ын холбоотон цэргийн ангийн зуучлалаар, “Монголын шилдэг гарамгай залуусыг хувьсгалын өлгий нутаг руу илгээв” гэсэн үг юм. “Гарамгай залуус”˗ын дотор Юн Зүо буюу Улаанхүүгийн охин Юн Шү Би, хүү Юн Шү Гуан (хожим Бөх гэж нэрээ сольсон. Зураг 24) нар ч багтсан байсан. Хятадын коммунистууд Янь˗анд байдаг монголчуудыг “Соёл гэгээрлийн түвшин бага ч, үндэсний цөөнхөд хандах намын бодлогыг заан сургахад хэрэгтэй” гэсэн зорилгоор Янь˗аны үндэсний их сургуулийг байгуулсан юм.

	Зураг 24: Улаанхүүгийн хүү Юн Шү Гуан (Бөх) болон охин Юн Шү Би хоёр 1947 онд Улаан хотод.

	 

	 

	1942 оноос ХКН Янь˗анд аймшигт “Засан цэвэрлэх хөдөлгөөн”˗ийг эхлүүлсэн. Коммунист үзлээр бахархан Янь˗анд хүрч ирсэн дэвшилтэт сэхээтнүүдийг онилж, “Ардын нам болон Японы тагнуулчид үй олноороо хэрэн хэсэж байгаа” гэсэн нэрийдлээр хатуу ширүүн улс төрийн шалгалт явагдсан. 1942 оны 3˗р сарын 9˗ний өдөр Мао Зэдун болон түүний нарийн бичиг Хү Цзяо Мү нарын хамтын бүтээл “Ягшмал онол ба өмд” гэдэг нийтлэл “Чөлөөлөлтийн өдөр тутмын мэдээ” сонинд нийтлэгдсэн. Нийтлэл бүхэлдээ бүдүүлэг үг хэллэгийг дур зоргоороо ашигласан байсан. ХКН˗ын өвөрмөц онцлог болсон бүдүүлэг танхай этгээдүүдийн үг хэллэг албан ёсоор нийтэд ил гарч ирж байна гэдгийг хүмүүс ойлгож байсан юм. (Гао Хуа 2000, 316˗ 317). 

	“Асуудал бол сэхээтнүүдийн биеийн доод хэсэгт байгаа. Сэхээтэн багш нарын бөгсөнд сүүл гэж бий. Өмдөө тайлахгүй бол тэр сүүл нь харагдахгүй. Сүүлний хэмжээ нь тухайн хүнээсээ шалтгаалаад өөр өөр байдаг. Тэр сүүлийг огтолж хаяхаар бэлтгэх илд ч өөр хэмжээтэй байна. Тиймээс эхлээд өмдийг нь тайлцгаая.”

	Мао Зэдун нарын нийтлэлээс гол түлхүүрээ олж авсан Янь˗аны Үндэсний ИС яаравчлан “Түо Бао буюу Тайлах мэдээ” гэдэг сонин гаргасан. Тэр сонины нэр нь эмхэтгэлийн дагуу “Өмдийг тайлуулах сонин” гэсэн утгатай юм. Ингэж Янь˗аны Үндэсний ИС˗ийн монгол сэхээтнүүд ХКН˗аас болж “Албадлагаар өмдөө тайлж, бөгсөн биеэ хятадуудад үзүүлэхгүй бол болохгүй болсон”. Энэ бол үндэсний цөөнхийг гол байгаа болгосон цэвэрлэгээний хөдөлгөөний үнэн төрх байсан юм. (Гао Хуа 2000, 331). 

	Үндэсний ИС˗ийн “Засан цэвэрлэх хөдөлгөөнийг” толгойлж байсан хүн бол Мао Зэдуны итгэлт хүн Лиү Чун байсан. “Буруу хөлтөн” буюу “Их том алдаа гаргасан хүмүүс”˗ ийг “татан гаргаж ирэх (Чян Чюү)” гэсэн зорилгоор байцаалт болон худал ял хүлээлгэх эрүү шүүлтийг хоёр жил гаруй хугацаанд явуулсан. Тэр үед Янь˗аны Үндэсний ИС˗ийн багш байсан хан үндэстэн Ванг Дүогийн зөөлрүүлж хэлснээр бол, 8 монгол залуу баривчлагдан хоригдсон гэдэг. (Ванг Дүо 1997, 135˗136). Өөр мэдээгээр бол, тэр үед дөнгөж долоон настай байсан Улаанхүүгийн гурав дахь хүү Ли Шя Күүг ч бараг бүтэн сар байцааж байсан гэдэг. (Ба Еи Ер 1998, 110). Үнэн хэрэгтээ, “Соёл боловсролын түвшин доогуур ” монголчуудад хятадууд огт итгэдэггүй байсан юм. 

	“Янь˗ан дахь “Засан цэвэрлэх хөдөлгөөн” нь мэдээллийн хороог удирдаж байсан Кан Шен гэдэг хүн “Хэт зүүний чиг баримжаагаар дур мэдэн хийсэн учир өргөн хэмжээтэй болчихсон” гэж КН˗ынхан дараа нь тайлбар хийсэн. (Ванг Дүо 1997, 136). Хэдэн арван жилийн дараа ХКН˗ын гишүүд дахин өмнөхтэй адилхан байдлаар уран донгодсон нь тэр юм. Соёлын хувьсгалын үеэр ӨМӨЗО˗д хэдэн арван мянган монгол хүмүүс харгис балмадаар алагдсаны дараа ч “Мэдээллийн байгууллагын Кан Шен дур мэдэн хийсэн төдий” гэж дүгнэж байсан юм. (Түмэн, Зу Донг Ли 1995). 

	 

	3. “Янь˗ан бүлэг” ба “Япон илд зүүсэн этгээдүүд”

	Янь˗аны үндэсний ИС 1945 оны 2 сард Ордосын баруун хэсгийн Отог хошууны эзэмшилд байдаг Чэн Чуан гэдэг газар нүүж очсон. Тиймээс сургуулийн нэрээ Чэн Чуаны үндэсний их сургууль гэж нэрлэх болсон. Тэр сургуульд Оонос 1945 оны 4 сарын 5˗нд элсэн оржээ. Тэр сургуульд орохоосоо өмнө Үүшин хошууны олон газраар явж, КН˗ын Гао Гангд захирагдаж байсан тагнуулуудын яриаг сонсож, тэр нөлөөнд автсан байсан. Хэсэг хугацааны дараа Оонос өөрийн үеэл дүү болох Баяндоржийг нутгаас нь нууцаар дагуулан гарч Чэн Чуаны ИС˗д оруулсан. Тэр бол миний аав байсан юм. 

	“Танай эмээгээс чинь зөвшөөрөл авалгүй Баяндоржийг авч явсан. Дараа нь мөн ч их загнуулсан шүү” гэж Оонос инээд алдан хэлэв. Миний аавын хувьд Оонос бол “Хувьсгалын ах” нь гэж хэлж болно. Аав маань одоо ч Ооносыг их хүндэтгэж явдаг. Хятадын чөлөөлөх арми Чанг Жянийг гатлаад Ардын засгийн нийслэл Нанжинд довтлон орсны дараа Мао Зэдун зарлиг гаргасан. Ардын засгийн том жижиг ямар ч албан хаагчид буу гаргаж эсэргүүцэл үзүүлэхгүй л бол бүгдийг нь өөрсдийн хийж байсан ажилд нь үлдээж, манай Ардчилсан засгийн газар ч тэднийг дэвшүүлэн томилно гэж тушаасан. (“Мао Зэдуны эмхэтгэл” 4˗р боть). Тэд Өвөр Монголын Ордос бүс нутагт түрэмгийлэн орох үедээ ч “Цагаачлахгүй. Тал нутгийг хайрлан хамгаалж, газрыг сэндийчихгүй” гэж тушаал гаргаж байсан. (Лянг Бинг 1984, 1˗188). Тал нутгийн монголчууд ч, коммунист намын цэрэгт хамаарагдаж байсан Оонос шиг монгол коммунистууд ч энэхүү бодлогыг дуулаад бүгд санаа амарсан. 

	Гэвч, амлалт нь яах ийхийн зуургүй зөрчигдөх болсон. Анхнаасаа амлалт гэж итгэсэн нь буруу болсон юм. ХКН анхнаасаа л өөрсдийнхөө зарлиг тушаалыг амлалт гэж үзэлгүй, дайсны талаа урхиндаа оруулах довтолгооны тактик болгодог байсан байж болох юм. Тиймээс социалист чиг баримжаатай Хятад улс байгуулагдсаны дараа, энэ нийгмийг хөл дээр нь босгохын тулд цусанд будагдсан улс төрийн хөдөлгөөнийг явуулсан юм. 1950 оноос эхэлсэн “Хувьсгалын эсэргүүг нам дарах хөдөлгөөн”, 1955 оноос эхэлсэн “Хувьсгалын эсэргүүг цэвэрлэх хөдөлгөөн” зэрэг нь бүгд амийг нь хөнөөх хүмүүсийн тоог урьдчилан шийдсэнийхээ дараа явуулж эхэлдэг хувьсгалт хөдөлгөөн байсан юм. Хятадын бүх газар нутагт ойролцоогоор 1 400000 хүн “Хувьсгалын эсэргүүг цэвэрлэх хөдөлгөөний” золиос болсон. (Жу Жэнг 2004, 374). Ердөө 13000 хүн амтай Ордосын Үүшин хошуунд гэхэд л зөвхөн 1951 онд 92 хүнийг баривчилж, багаар бодоход 23 хүнийг буудаж алсан байна. (БНХАУ˗ын Ву Фан, Дан Ши хошууны Жибян түүхэн товхимол 1986, 39). Тэр үед хувьсгалын эсэргүү гэгдэж байсан монголчуудыг Үүшин хошууны сум бүрд тэгш тоогоор хуваарилан, дараа нь малчдыг цуглуулж хурал хийгээд олон нийтийн өмнө цаазалдаг байсан. (зураг 25)

	Зураг 25: 1980˗аад оны үед Хятадын ӨМӨЗО дахь “Хувьсгалын эсэргүүг” олны өмнө буудан алж байгаа байдал. Хятадын хан үндэстний нийгэмд цаазаар авах ялыг олны өмнө гүйцэтгэх нь нэг төрлийн баяр наадам болдог бөгөөд хөөрөн баярлалдаж байгаагаа харуулдаг нь хачин өвөрмөц байдаг. Цаазлуулсан хувьсгалчийн цусыг мантуунд шингээж өвчнөө эдгээхийг завдаж байсныг суут зохиолч Лу Сюн дүрсэлж, аюулын харангыг дэлдэн ард түмэнд сонсгож байсан ч, 21˗р зуун гарчхаад байхад өөрчлөлт алга л байна. (Монголын зурган цомог 3˗р боть 2007).

	 

	 

	ӨМӨЗО, Шааньси муж мөн Хятадын хойд зүгийн нутгаар “Гао Гангийн холбоотон”˗ыг олж устгах “ан” явагдсан. Шааньси мужийн хойд нутгийн Гао Ганг нь БНХАУ байгуулагдсаны дараа Зүүн хойд бүс нутгийн хамгийн том дарга болсон байсан ч, тэр үед Мао Зэдуны халуун итгэлийг хүлээгээд байсан Лиү Шао Ки, Дэн Сяо Пин нарын өмнөд нутгийнхны бодлогыг эсэргүүцэж, ЗХУ˗тай нууцаар холбоо тогтоосон гэдэг “хэргээр” баривчлагдаад байсан. Гао Ганг 1954 оны 8 сарын 17˗нд түүнийг амиа хорлосон байна. (Ма Вэй Ан 2006, Чэн Да Мэнг, Лиү Ши 2008). 

	Гао Гангийг нас барсны дараа түүнтэй холбоо харилцаатай байсан хүмүүс ч мэдээжийн хэрэг цэвэрлэгээнд өртсөн. Үндэсний их сургуулийг төгссөн Монголчууд бүгд сургуулийн захирал байсан Гао Гангтай нүүр тулан харилцаж байсан. Түүний улмаас Оонос ч гэсэн “Гао Гангийн холбоотны нэг гишүүн” хэмээн сэжиглэгдэж, харгис байцаалт, эрүү шүүлтэд өртсөн юм. 

	БНХАУ байгуулагдсаны дараа ХКН ӨМӨЗО˗ны Монгол удирдагчдыг “Янь˗ан бүлгийнхэн” ба “Япон илд зүүсэн этгээдүүд” гэж хоёр бүлэг болгон ангилж байсан.

	Оонос шиг “хувьсгалын өлгий нутаг” Янь˗анд болон түүний эргэн тойронд суралцаж, аж төрж байсан туршлагатай хүмүүс “Янь˗ан бүлэг”˗т хамаарна. “Янь˗ан бүлэг” бол “Кон чин Ёохон” буюу сайн гарал үүсэлтэй, зөвөөр өсөн хөгжсөн удирдлагууд гэгдэж байсан. Үүний эсрэгээр “Япон илд зүүсэн этгээдүүд”˗ийг Японы түрэмгийллийн үед олон төрлийн цэргийн болон их сургуульд сурч дүүргэсэн өндөр боловсролтой боловч улс төрийн хувьд итгэж болохгүй гэж үзэж байсан. “Арга барил, технологи дээр хэрэг болох ч, улс төрд итгэлгүй” гэж, өөрөөр хэлбэл “Япон илд зүүсэн этгээдүүдийн орчин үеийн технологи, арга барил болон мэдлэг нь хэрэгтэй боловч, улс төрийн хувьд итгэж болохгүй.” гэж үзэж байсан юм. Оонос угаас ядуу гаралтайн дээр Чэнг Чуаны үндэсний их сургуулийг төгссөн байсан учраас “Угийн улаан хувьсгалч Янь˗ан бүлэг”˗т хамаарагдаж, идэвхтэй үйл ажиллагаа явуулна гэсэн найдвар төрүүлж байсан. Тэрээр Ордосын бүс нутгийн соёлын хэлтэст ажиллаж байсан. 

	 

	4. Цин Тао˗гийн хуралдаан дээр дайсагналцсан Жоу Ин Лай

	“Үндэсний цөөнхөд хандах хандлага өөрчлөгдсөн нь 1957 оны Цин Таогийн хуралдаанаас болсон юм.” гэж Оонос нотолж байна. 

	Хүмүүсийн сайн мэддэг Цин Таогийн хуралдаан бол 1957 оны 8˗р сард Шаньдун мужийн Цин Тао гэдэг амралтын газарт болсон “Үндэсний цөөнхийн асуудлыг зохицуулах бодлогын хуралдаан” болсон. Тэрхүү хуралдаан дээр Дотоод хэргийн сайд Жоу Ин Лай 8˗р сарын 4˗нд маш урт илтгэл тавьсан. Жоу Ин Лай илтгэлийнхээ дундуур дараах зүйлийг дахин дахин цохон тэмдэглэж байсан. (“Жоу сайдын үндэсний цөөнхийн асуудал зохицуулалтын төсөл боловсруулах хуралдаан дээр хэлсэн үг” 1986, 24).

	Зураг 26: 1957 оны зун Цин Таод болсон Үндэстний цөөнхийн асуудал зохицуулах хуралдаан дээр илтгэл тавьж буй Жоу Ин Лай (зүүн гар талд) ба түүний илтгэлд цохигдон, ийм зүйл болсонд арга тасран сууж байгаа Улаанхүү (баруун гар талд). Салан тусгаарлах эрх нь үгүйсгэгдсэн Хятад улсын жижиг үндэстнүүд хан үндэстнүүдийн хүчирхийлэл, тамлан зовоолтод хэчнээн өртсөн ч, тэсэхээс өөр аргагүй нөхцөл байдал одоо ч гэсэн үргэлжилж байна. (“Ниао Ланфү”(1990)˗ээс).

	 

	 “Хятад улсын үндэсний цөөнх бол ЗХУ˗ын олон үндэстний адил Өөртөө засах БНУ˗ыг байгуулах боломжгүй. Хятадын үндэсний цөөнхөд Бүс нутгийн хэмжээний өөртөө засах эрх л хамгийн тохиромжтой” гэж Жоу Ин Лай тэмдэглэн хэлж байсан. (Зураг 26). Социалист Хятад улс байгуулагдахаас өмнө 1945 оны 8˗р сард Мао Зэдун “Нэгдмэл засгийн газрын онол” гэдэг судалгааны бүтээлдээ “Олон жижиг үндэстнүүдэд тавих анхаарлыг сайжруулж, үндэсний бие даан шийдэх эрх болон өөрсдийнх нь бие даасан хүсэл эрмэлзэлд үндэслэн холбооны улсуудын нэгдсэн засгийг бүтээн байгуулна.” гэж бичсэн байдаг. (Мао Ри 1998, 38). Гэвч хоёр жилийн дараа буюу 1947 оны 5˗р сард ӨМӨЗО байгуулагдах үед аль хэдийн “Бие даан шийдэх эрх дээр тулгуурласан холбооны улс биш Бүс нутгийн өөртөө засах эрх” болж, байж болох хамгийн доод түвшинд очсон байсан. БНХАУ бий болсноос хойш Түвд, Шинжян, мөн Мусульман шашинтнуудын аж төрдөг газруудад ч өөртөө засах тогтсон эрхийг өгөх болоод байсан юм. ХКН өмнө нь амласан “Бие даан шийдэх эрхэд тулгуурласан Холбооны улсын тогтолцоо”˗г үгүйсгэх шаардлагатай болсон. Бусад жижиг үндэстнүүдээс түрүүлэн санаачилгыг гартаа авч “Бүс нутгийн Өөртөө засах тогтолцоог” хэрэгжүүлж байсан ӨМӨЗО төдийгүй, Өөртөө засах орны байр сууринд хүрэх бэлтгэлийг ахицтай хийж байсан Түвд, Шинжян ч “Бүс нутгийн өөртөө засах эрхээс” илүү “Бие даан шийдэх эрхийг” шаардан, хүсэлт саналуудаа хүчтэй илэрхийлээд байсан. Тэрхүү “Бие даан шийдэх эрхийг” хүсэн шаардаж байсан жижиг үндэстнүүдийн удирдлагуудын “гарыг мушгиж, доош сөхрүүлэхийн” тулд Цин Таогийн хуралдаан зохион байгуулагджээ. 

	Жоу Ин Лай цааш үргэлжлүүлэн яагаад Хятадын жижиг үндэстнүүдэд Өөртөө засах БНУ˗ыг байгуулах эрхийг өгөхгүй гэдэг талаар ийнхүү тайлбарласан юм.

	1˗рт. Хятад улс болон ЗХУ˗ын түүхэн замнал өөр хоорондоо ялгаатай. Хятадын жижиг үндэстнүүд Түвд, Уйгур хүмүүсийг эс тооцвол бусад нь бүгд хан үндэстэнтэй холилдон амьдарч байгаа. Зөвхөн жижиг үндэстнээс бүрдэх ӨЗБНУ бол байх боломжгүй юм. 

	2˗рт. Лениний байгуулсан ЗХУ Кавказын бүс нутагт байдаг олон үндэстнүүдэд ӨЗБНУ байгуулах эрх өгсөн нь Эзэнт гүрнийг эрхэмлэх үзэл суртал загасны тор мэт тэдний улсыг тал талаас нь боон авах явдлыг урьдчилах устгахын тулд хийгдсэн явдал юм. 

	3˗рт. Өнөө үед Америк мэтийн их гүрнүүд Түвд болон Тайваньд санаархан өвөг дээдсээс уламжилж ирсэн эх орныг маань задран бутаргахыг завдаж байна. Тийм хорлон сүйтгэх үйл ажиллагаа явуулахыг хүсэж байгаа. Ийм нөхцөл байдлаас үзэхэд ч Бие даан шийдэх эрхэд тулгуурласан ӨЗБНУ˗ыг байгуулах эрхийг жижиг үндэстэнд өгөх явдал нь “Өвөг дээдсээс уламжлан ирсэн эх орноо задран бутаргах явдал”˗тай холбоотой болох юм. 

	“ЗХУ˗ын Үндсэн хуульд Олон жижиг үндэстэнд салан тусгаарлах эрх, өөрөөр хэлбэл ЗХУ˗аас салан, тусгаар тогтнох эрхийг олгож байгаа ч бид бол тийм зүйл хийхгүй. Үндэстний бие даан шийдэх явдлыг дэмжих юм бол үндэстний задрал болно.” гэж Жоу Ин Лай илтгэлийнхээ эцэст тов тодорхой зарлан тунхагласан юм. 

	Цин Таогийн хуралдаанд Оонос өөрөө оролцоогүй ч хуралдаанд оролцсон монгол удирдлагууд нутагтаа буцаж ирэхдээ царай нь зэвхийсэн байхыг нүдээр харжээ. Тэгэхэд нэгэн монгол өндөр тушаалтан Цин Таогийн хуралдааныг “Албадан гэрлүүлэх хурал” боллоо гэж зүйрлэн хэлж байжээ. 

	“Цин Таогийн хуралдаанд оролцсон монгол удирдлагууд өөрсдийн сэтгэгдлээ ийнхүү ярилцаж байсан. ЗХУ ба Хятадыг жишээлэн хэлэхэд Жижиг үндэстэн ба Орос хүн эсвэл Жижиг үндэстэн ба Хятад хүн хоорондын холбоог гэрлэлт гэж бодвол ойлгоход амархан болно. ЗХУ˗ын үндсэн хуулиар, жижиг үндэстэн ба орос хүн хоёр гэрлээд сайхан амьдарч чадахгүй байвал гэр бүл салалтыг зөвшөөрнө. Харин Хятадын тохиолдолд нэгэнт гэрлэсэн бол үхэх хүртлээ дургүй хятад хүнтэйгээ насаараа хамт амьдрахаас өөр аргагүй болно. Гэр бүл салах эрх угаасаа зөвшөөрөгдөхгүй байсан. Хэчнээн хүчирхийлэлд өртсөн ч тэсэхээс өөр аргагүй байдалд хүрнэ.” гэж Оонос ярьсан юм. 

	 

	5. “Жинжоуг зээлэх төлөвлөгөө”˗г дэмжсэн “Алсын хараатай бодлого”

	БНХАУ байгуулагдсаны дараахан 1950˗иад оны эхэн хагаст Чин улсын үеэс “Өвөр Монгол” гэж нэрлэгдэж ирсэн Монголчуудын нутгийг засаг захиргааны хоёр өөр нэгжид хуваасан байсан юм. Тэр нь, зүүн хэсгийн “ӨМӨЗО”, баруун хэсгийн Шааньси муж байсан. 

	Зүүн хэсгийн ӨМӨЗО нь Манж улсын үеийн Хянганы дөрвөн мужийг бараг тэр чигээр нь авч чадсан юм. Харин баруун хэсгийн Шааньси муж нь муж хэмээгдэх засаг захиргааны нэгжийн нэрийн дагуу ХАУ˗ын засгийн газар Монголчуудын үзэл санааг эсэргүүцэж, хүчээр захиргаандаа оруулсан учраас дотор газар өөрөөр хэлбэл цагаан хэрмийн дотор талын Хятадуудын нутагтай адил улс төрийн нөхцөл байдалд байдаг. 

	Улаанхүү нь Шааньси мужийн Түмт нутгаас гаралтай ч тэрээр 1945 оны 11 сард коммунист намын дэмжлэгээр ӨМӨЗО˗ны эрхийн төлөө хөдөлгөөний нэгдсэн холбоог байгуулж байх яг тэр үед, Шааньси мужид маш хүчирхэг Ардын намын цэрэг байрлаж байсан учир, өөртөө засах эрхийн төлөө Түмт рүү явах боломж олдоогүй юм. Тиймээс, Өвөр Монголын ардын хувьсгалт намын (ӨМАХН) захирдаг зүүн хэсэгт үйл ажиллагаагаа түлхүү явуулж ахиж дээшилсээр ирсэн юм. Эцэст нь, Улаанхүү ӨМАХН˗ын эрх мэдлийг чадмагаар гартаа оруулж, БНМАУ˗тай нэгдэхгүйгээр Хятадын эзэмшил дэх Өөртөө засах орон болоход хүргэсэн талаар энэ номын эхлэл хэсэгт өгүүлсэн билээ. 

	Түмт нутгийг өөртөө багтаадаг Шааньси муж нь Шангси мужаас ирсэн хятадуудад эзлэгдсээр байгаад Улаанхүү ч сэтгэл дундуур байсан. Тэрээр төрсөн нутгийнхаа ахан дүүст ямар ч “Өөртөө засах эрх” олгогдохгүй байгааг дуугүй хараад сууж чадаагүй юм. Тиймээс, хоёр талыг нэгтгэе гэж чармайн зүтгэж, Мао Зэдун, Жоу Ин Лай нараас дэмжлэг горьдож байсан нь түүний засгийн газрын тунхаглал бичигт тэмдэглэгдсэн байдаг. (Ванг Шү Шэн 2007, 506). 

	Харин Шааньси мужийн гол эрх мэдлийг атгаж байсан хүн нь Шангси мужаас түрэмгийлэн орж ирсэн хан үндэстэн удирдлагууд байсан учир Монгол хүмүүсийг хөөн гаргаж эзлэн авсан газартаа Монгол гэдэг нэр зүүхээс эрс татгалзаж, нэгдэх хөдөлгөөнд нь санал нэгдэхгүй байсан юм. 

	Зүүн хэсгийн ӨМӨЗО˗ны засаг захиргааны төв нь Улаанхот (Ван ей Миао)˗д байрладаг байсан боловч, Улаанхүү Жоу Ин Лайгийн зөвшөөрлийг авснаар “ӨМӨЗО˗ны засгийн газар” хэмээх Захиргааны байгууллагыг 1949 оны 12 сард Шааньси мужийн ойролцоо байдаг Чанг Чэнг хотын Жанг Жиа Коуд шилжүүлж, газрын байршлыг ашигтайгаар эргүүлж, нэгтгэх үйл ажиллагаандаа хүч нэмсэн. Улаанхүү нар өөрсдийн хийж буй нэгтгэх үйл ажиллагааг хошигнон хэлэхдээ “Жинжоуг зээлэх төлөвлөгөө” гэдэг байсан. (Ван Шүй Шэн 2007, 506). 

	“Жинжоуг зээлнэ” гэдэг нь “Гурван улсын түүх”˗д гардаг алдартай үлгэр юм. Лиү Бэйгээр 3 удаа ачит үйл хийлгүүлж, түүний ачит хүмүүн нь болсон Жүгэ Кэн Мин “Тэнгэрийн доорх 3 тооцоог” хийнэ гээд хамгийн түрүүн Го улсаас Ян Цзи голын эх Жинжоуг зээлээд, Шокү улсыг өөрийн болгож аваад, Ги улсын эзэн Сау Саутай тулалдъя гэсэн санаанд оромгүй төлөвлөгөө юм. Задран бутарсан Өвөр Монголын өнөөгийн байдлыг харьцуулан дүгнэсэн Улаанхүүгийн стратеги ийм байсан нь гарцаагүй юм. Гэвч “Тэнгэрийн доорх 3 тооцоог” бодит болгосон “Жинжоуг зээлэх төлөвлөгөө” нь хэсэг хугацааны дараа “Үндэстнийг бутаргах үзэл суртал эртнээс байсан” гэж буруушаагдахад хүргэсэн. 

	Жоу Ин Лай бүр эхнээсээ л Улаанхүүгийн “Жинжоуг зээлэх нэгдсэн төлөвлөгөөг” дэмжиж байсан бөгөөд (Ван Шү Шен, Хао Юй Фэн 1989, 213˗218), 1957 онд Цин Таогийн хуралдаан дээр дараах үгийг хэлсэн. 

	“Өвөр Монголд долоо найман сая хүн амьдарч байна. Монгол үндэстэн 1 сая ч хүрэхгүй байгаа бөгөөд нийт хүн амын 13 хувийг л эзэлж байна. Бусад нь хан үндэстэн гэх мэтийн олон янзын үндэстнүүд байна. Тийм хэдий ч “Монгол” гэдэг малгай өмсөхгүй бол болохгүй. ӨМӨЗО гэж нэрлэе. Хан үндэстнүүд “Монгол” гэдэг нэрэн доор байх дургүй байна гэж ярилцаж байгаа. Тийм хэдий ч өмсөцгөөе.... (товчлов) Хөх хотын ойролцоо Кин Шүйхэд амьдардаг нэгэн хан үндэстэн “Өвөр монголын Кин Шүйхэгийн хүн” гэж өөрийгөө хэлнэ гэхээс ихэд дургүйцэж байна гэнэ. Тэгвэл, “Хятадын Кин Шүйхэгийн хүн” гэхэд болох биш үү”

	Жоу Ин Лай ингэж Улаанхүүгийн Өвөр Монголын нэгдэх хөдөлгөөнийг өндрөөр үнэлсний дээр, улмаар хоёр шийдвэрийг гаргасан. Өвөр Монголыг хөгжүүлж Монголчуудад туслахын тулд хан үндэстэн цагаачдын тоог даруй нэмэгдүүлэх, жижиг үндэстний бичиг үсгийг хэрэглэх тохиолдолд Оросын кирилл үсэг биш, Хятадын латин үсгээр тэмдэглэдэг пин˗ин буюу галиг үсгийг хэрэглэх шаардлагатай, гэсэн тушаалыг гаргасан. 

	Жоу Ин Лайгийн зорилго юунд оршиж байсан юм бол? Америкийн хүн судлаач эрдэмтэн Жанковъяк Өвөр Монголын нутагт хийсэн судалгааны дүнд олж авсан материалдаа үндэслэн дараах байдлаар задлан шинжилсэн байна. 

	Зүүн хэсгийн Улаан хотод засаг захиргааны төвийг байрлуулсан “ӨМӨЗО”–д хан үндэстний тоо харьцангуй бага байсан. Засаг захиргааны төв байгууллагад Монгол үндэстэн удирдлагууд 80%˗ийг эзэлж байсан учир хан үндэстэн шурган орох зай байгаагүй. Мэдээж, Монголчууд хан үндэстний цагаачлан ирэх асуудлыг эрс эсэргүүцэж байсан. Тиймээс, ХКН˗ын бодлогыг ахицтай хэрэгжүүлж болохгүй байсан. Үүнтэй дагалдаад, коммунист намын төв хорооны удирдамж зааврын дагуу хөдлөх өөртөө засах засгийн газар болгон өөрчлөх шаардлагатай байсан. Тэр нь юу гэсэн үг вэ гэхээр, хамгийн түрүүнд хан үндэстний тоог нэмэгдүүлэх явдал маш чухал байсан юм. Үүний эсрэгээр, баруун хэсэгт Хөх хотыг төв болгосон Шааньси мужид бол хүн амын ихэнх хувийг хан үндэстэн эзэлдэг байсан. Шинээр цагаач иргэдийг оруулна гэхээс илүү хоёр талыг нэгтгэчихвэл хан үндэстэн хүн амын тоо өсөж, шинээр нэгдсэн ӨМӨЗО боллоо ч Монгол үндэстэн хүн амын тоо харьцангуй багасна. Тиймээс, Мао Зэдун, Жоу Ин Лай нар зүүн баруун Өвөр Монголыг нэгтгэх явдалд санал нэгдсэн юм. (Жанковъяк 1988, 272). 

	Оонос ч гэсэн бараг адилхан үзэл бодолтой байгаа юм. Хэрвээ Шааньси мужийг тэр хэвээр нь байлгавал

	Монголчуудын төрөлх нутгийг хан үндэстэн эзлэн авчхаад гараасаа салгахгүй байна гэдэг ойлголт тогтож орхино. Мөн зүүн хэсгийн ӨМӨЗО˗руу шинээр цагаачлах хан үндэстэн нэмэгдэхгүй болно. “Монголчуудад туслахын тулд” гэж хий хоосон уран гоё үг урсгавч, “Түрэмгийлэн эзлэгдэж буй Шааньси муж” гэдэг байр суурь хэтэрхий том нөлөө үзүүлнэ. Нэгэнт гарт орчихсон жижигхэн Шааньси мужид байгаа ашиг хонжооноос хамаагүй илүү Монголчуудын ихээр хүсэн шаардаж байгаа “Өвөр Монголыг нэгтгэх” гэдгийг нь биелүүлж сэтгэлийг нь амраачихвал, Өвөр Монголын бүх нутгууд руу хан үндэстэн цагаачдыг шинээр оруулах ажлыг явуулж болохоос гадна, бүр эртнээс Шааньси муж орчимд нэвтрэн орж амьдарч байгаа хятадуудыг суурьшуулах томоохон ашигтай нөхцөлийг нэр төртэйгөөр бүрдүүлж чадна. Нэг чулуугаар хоёр туулай агнахтай адил юм. 

	“Жижиг үндэстнийг хэрхэн захирах вэ гэдэг тал дээр Жоу Ин Лай үнэхээр алдартай нууц ноёнтон байсан гэж хэлж болохоор юм” гэж Оонос хэлсэн юм. 

	Дахин цохон тэмдэглэхэд, 1950˗иад оноос КН˗ын төв хорооны шургуу гүйцэтгэж байсан газар тариаланг чухалчлах бодлогыг эсэргүүцэж ирсэн Улаанхүүд Жоу Ин Лай итгэдэггүй байсан юм. (Жанковъяк 1988, 272). Зүүн хэсэгт өргөн уудам нутгийг эзлэн оршин ӨМӨЗО˗ныг “Өвөг дээдсээс уламжлан ирсэн эх нутгийн тайван амгалан тогтвортой хойд хаалга” болгохын тулд тийш нь хязгааргүй олон тооны хан үндэстнийг амьдруулах шаардлагатай. Тиймээс, Өвөр Монголд түрэмгийлэн орсон хан үндэстнүүдэд, “дургүй байсан ч Монгол гэдэг малгайг өмс” гэж сэтгэлдээ хэцүү байсан ч ажил хэрэг болго гэж ятгаж байжээ. 

	Дараа нь хэлний асуудал. 

	ӨМӨЗО˗ны удирдагч Улаанхүү 1957 оны 7 сард Эрдэнэтогтох нарын хэл шинжлээч эрдэмтдийг БНМАУ˗руу томилон явуулж, “Жинхэнэ нэр, нэр томьёо” зэрэг орчин үеийн үгийн санг нэгтгэн хэрэглэе гэсэн бодлогыг санал болгож байсан. Өөр өөр төр захиргаан дор салангид оршин байгаа ч нэг угсаа гаралтай ард түмний арга ядсан хүсэлт байлаа. Хоёр тал зөвлөлдөж, 43 хүнээс бүрдсэн “Жинхэнэ нэр, нэр томьёог нэгтгэх зөвлөл” гэдэг хамтарсан судалгааны групп байгуулсан. “43 хүний зөвлөл” гэж нэрлэгдэж заншсан. (Түмэн, Жу Дон Ли 1995, 135˗136). БНМАУ˗д Оросын кирилл үсгээр монгол хэлийг бичиж тэмдэглэж байсан. ӨМӨЗО˗ны сургуулиудад уламжлалт монгол бичгээс гадна, кирилл үсгийг ч зааж байсан. Жинхэнэ нэр болон нэр томьёог нэгтгэх хөрс бол аль хэдийн боловсорсон байсан. 

	Ооносын ярьснаар, Жоу Ин Лай Улаанхүүгийн санал болгож буй БНМАУ˗тай холбоо харилцаагаа ахицтай хөгжүүлэх бодлогод нэлээд түгшүүртэй хандаж байсан. Тэрээр хоёр орны монголчуудын холбоо харилцааг бүрэн таслахын тулд Монгол хэлийг кирилл үсгээр биш, хятадын пин˗ин галиг үсгээр тэмдэглэх заавар өгч байжээ. 

	“Ингэж, Цин Таогийн хуралдааны үр дүн хан үндэстэнтэй ямар ч үр ашиггүй “гэрлэх”˗эд хүрсэн жижиг үндэстэн цаашид үүрдийн гэмээр удаан хугацаанд “салж” чадахгүй байдалд орчихсон. “Салж” чадахгүйгээр барахгүй “Төрсөн гэр” болох БНМАУ˗руу ирж очих нь ч хоригдоход хүрсэн. Бүс нутгийн өөртөө засах эрх гэж үнэн хэрэгтээ, үндэстний бие даан шийдэх эрхээс хол зөрүүтэй зүйл гэдгийг ойлгож эхэлсэн.”

	Энэ бол Ооносоор төлөөлүүлсэн монгол үндэстэн сэхээтнүүдийн үзэл бодол юм. Адилхан кирилл үсэг, адилхан орчин үеийн үгийн санг хамтдаа хэрэглэж чадахгүй болсон монгол хүмүүсийн хооронд харилцааны дутуу дулимаг нөхцөл байдал үүснэ гэж Жоу Ин Лай найдаж байжээ. 

	 

	6. Нууц хуйвалдааны ХОЛИГЧ МАШИН

	Хүн бүгдийн мэддэгчлэн, өөртөө засах нэр төдийн эрхтэй байлаа ч Монголчууд тэр л төрөлх нутагтаа амьдрахаас өөр аргагүй. 1957 оны хавар БНМАУ˗д Хятадын ӨМӨЗО˗ны ахан дүүсийг цагаачлалын хэлбэрээр олноор нь хүлээн авъя гэсэн маш таатай хүсэлт гарсан. Монголын иргэд олон тоогоор цагаачлах юм бол Социалист Хятадын давуу талыг ганхуулах нь тодорхой учир Мао Зэдун БНМАУ˗ын удирдагч Дамбад захидал илгээсэн. Тэрхүү захидалд, Цагаачлагчдын талаарх хүсэлтийг хатуу эсэргүүцэж байна. Харин оронд нь Хятад иргэдийг илгээх үү гэсэн эсрэг санал тавьсан байсан. (Мао Зэдун 1999, 300˗302)

	1956 оны 10 сард Унгар улсад сэхээтнүүд голлон санаачилсан засгийн газрыг эсэргүүцэх хувьсгал гарч, ЗХУ˗ын цэргийн хүчин оролцоход хүрсэн. 20˗р зууны хамгийн эхний “Тоталитар дэглэмийг эсэргүүцсэн хувьсгал” гэгдэх “Унгарын хэрэг явдал” юм. Сэхээтнүүд сэтгэлийнхээ гүнд социалист тогтолцоонд үл итгэдэг байсан бөгөөд түгшүүртэй байдалд ормогцоо, “Социалист ахан дүүсийн холбоотон ЗХУ”˗ын харгис оролцоог авахаас өөр аргагүй болсон. Мао Зэдун нарын хятадын коммунистууд огтхон ч тийм зүйлийг үзмээргүй байсан юм. Хэрвээ ЗХУ ба түүний эвслийн гишүүн БНМАУ˗ын “Засан шинэчилсэн (revisionist) засгийн” цэргүүд хойд зүгээс довтлон ирвэл, хязгаарлагдсан өөртөө засах эрхэд сэтгэл дундуур байгаа Монголчууд мэдээж дайсны талд орно, хэмээн бодож тооцоолсон ХКН урьдчилсан арга хэмжээг ар араасаа эрчимтэй явуулж эхэлсэн. Тэр нь Монголчуудын нийгмийн манлайлагч давхаргынхныг уг үндсээр нь устган цэвэрлэх арга хэмжээ байсан юм. 

	“Урьдчилсан бэлтгэлгүйгээр тэмцэлдэхгүй”. Энэ бол ХКН˗ын хөдөлшгүй зарчим юм. Дайсныгаа устгахын тулд зарчмын чанартай бэлтгэл үйл ажиллагаа хэрэгтэй. Тиймээс, ирэх ёстой томоохон устгал цэвэрлэгээнд бэлтгэж, түүний “удиртгал хөгжим” болгож, “206˗ийн хэрэг”, “Нэгдсэн намын хэрэг” гээд ар араасаа гарч эхэлсэн. (Эдгээрийн талаар тэргүүн ботийн “Түүхэн чухал үйл явдлууд” бүлэгт дурдсан). Аль аль нь ХКН˗ын өөрсдийнх нь зохион байгуулсан, оролцсон хэрэг байсан гэж монголчууд ойлгодог. Энэ хоёр хэрэгт хоёуланд нь Засгийн газрын талын шинжээч болж оролцож байсан хүн бол Оонос юм. Оонос тухайн үед ӨМӨЗО˗ны Соёлын хэлтсийн орлогч захирал, улс төрийн хорооны эрхлэгчийн албан тушаалыг давхар хашиж байсан. Түүнд соёлын салбараас холбоотой байж болох сэжигтнүүдийг бүгдийг нь сайн цэвэрлэ гэсэн хатуу үүрэг даалгавар өгсөн. 

	Монголын уламжлалт соёлын талаар гүнзгий мэдлэгтэй, өөрөө гэрэл зургийн цомог олныг эмхэтгэж байсан Оонос “206˗гийн хэрэг”˗ийн нотолгоо гэгдэх оньсого мэт нэгэн захидлыг хэд хэдэн удаа харжээ. 1950˗иад оны үед дөнгөж батлагдан гараад байсан үсгийн дүрмээр биш түүнээс өмнө байсан хуучин бичгийн дүрмээр бичигдсэн байсныг одоо хэр нь сайн санаж байна. Оонос Өвөр Монголын ардын хэвлэлийн хоршоо, Өвөр Монголын дуулалт жүжгийн байгууллага зэрэгт ажиллаж байсан монгол иргэдийн бичгийн хэвийг нэг бүрчлэн тулган шалгасан боловч бичгийн хэв нь тохирох хүн байгаагүй. Оонос “Соёл урлагтай хамаатай байгууллагад сэжигтэн этгээд байхгүй байна.” гэсэн дүгнэлтийг гаргаж, засгийн газарт мэдэгдсэн. Өвөр Монгол бол өргөн уудам гэж хэлэхгүй ч, коммунист намынхан өөрсдийн хамгийн сайн чаддаг арга залиар дүүрэн байлдааны тактикаар судлан шалгасан ч сэжигтэн олдоогүй учир Оонос харин ч бүр айж эхэлжээ. Тэр хэрэг нэлээд бүрхэг байгаа бөгөөд өөрийнх нь адил бүх монгол хүмүүсийг хятад удирдлагууд сэжиглэж байна гэдгийн мэдэрсэн байна. “206˗ийн хэрэг” бүрхэг хэвээрээ Соёлын хувьсгалтай золгожээ. 

	Харин, “Үндэстнийг бутаргах үзэлтэй улс төрийн нам”˗ын “Нэгдсэн намын хэрэг”˗ийн хуйвалдааны гол эзэн бол хөгжмийн зохиолч Түмпү болсон. Украйны нийслэл Киевт амьдардаг хөгжмийн зохиолчийг даган хөгжим зохиох эрдэмд суралцсан, алдартай хөгжмийн зохиол нь “Тал нутгийн өглөөний аялгуу”˗г хүмүүс сайн мэднэ. ӨМӨЗО˗д одоо ч гэсэн “Тал нутгийн өглөөний аялгуугаар” сэрдэг хүмүүс олон бий. 

	Оонос “Нэгдсэн намын хэргийг мэргэжлийн түвшинд мөрдөн шалгах комисс”˗ын гишүүн болж, олон сэжигтнүүдийг шалгаж байжээ. 

	“Түмпү гэдэг хүн их хачин хүн байсан. Хүчээр ял тулгаа ч үгүй байхад өөрөө түрүүлээд нэгдсэн намын толгойлогч бол би гээд, намынхаа гишүүдийн нэрсийг цувуулан хэлсэн. Нэг орой л гэхэд шууд 500 давах нэрийн жагсаалтыг гаргаж хэргээ хүлээсэн. Хан үндэстэн удирдлагууд том олз гэцгээн баярлаж байсан. Харин би яагаад ч ойлгож чадахгүй байсан. Энэ эрэгтэй зүгээр л өөрийнхөө мэддэг хүмүүсийн нэрийг хэлсэн юм болов уу, тийм биш бол огт байдаггүй хүмүүсийн нэрийг амны зоргоор урсгасан юм болов уу гэж бодож байсан. Яагаад тийм зүйл хийснийг одоо болтол ойлгодоггүй юм” гэж Оонос тэмдэглэн хэлсэн юм. 

	Хятадад “Фаа пүү Чиичюн” гэдэг үг байдаг. Сэжигтний тоо олон байх тохиолдолд хуульд захирагдахгүй гэсэн утгатай. Түмпү маш олон хүний нэр хэлснээр “Хэтэрхий олон хүнтэй том бүлэг учир устгаж чадахгүй байх” гэж гэнэхнээр бодож байсан ч байж болох юм. 

	“206˗гийн хэрэг” ч “Нэгдсэн намын хэрэг” ч ил тод баримт нотолгоо нэг ч байгаагүй юм. Тийм хэдий ч урьдчилан сэргийлэх гэсэн нэрийдлээр 200 орчим монгол сэхээтэн, янз бүрийн салбарт амжилт гаргасан манлайлагчдыг сэжиглэж, баривчилж харгис хэрцгийгээр алан хядсан юм. 

	“Хятадын улс төрийн хөдөлгөөн аварга том холигч машин лугаа адил олон хүмүүсийг хаман авч татсан мах болгочихдог байсан.” гэж Оонос хэлсэн юм. Нэг л удаа “Улс төрийн хувьд итгэл даахгүй” гэж КН болон засгийн газарт харагдсан л бол, дахиад хэзээ ч чухалд тооцогдохгүй. Олон тооны монгол удирдагчид бүр тэргүүн шугаман дээрээс хөөгдөж байсныг нүдээрээ үзсэн Оонос Социалист Хятад улс бол жижиг үндэстэнд угаасаа итгэдэггүй гэдгийг дахин мэдэрчээ. 

	 

	7. Байр нь өөрчлөгдсөн “Япон илд зүүсэн этгээдүүд”

	ӨЗО˗ы хамгийн том боловсролын байгууллага бол 1957 онд байгуулагдсан Өвөр Монголын их сургууль (ӨМИС) бөгөөд түүний захирлын албыг ӨМӨЗО˗ны дээд удирдагч Улаанхүү давхар хашдаг байсан боловч тэрээр маш завгүй хүн тул их сургуульд бараг үзэгддэггүй байжээ. Харин өдөр тутам гол эрх мэдлийг барьж байсан хүн бол ӨМИС˗ийн нарийн бичгийн орлогч дарга Гүо Ей Кин гэдэг хятад хүн байсан. Гүо Ей Кин Хятад ард улсын үед Хэнан мужийн коммунист намын салбар хорооны удирдагч болж байсан. 1942 онд Янь˗анд “Засан цэвэрлэх хөдөлгөөн” өрнөх үед мэдээллийн хорооны дарга Канг Шэний удирдлага доор ажиллаж байсан. Кан Шенг бол олон юман дээр “Аугаа жолоодогч” Мао Зэдуны шууд удирдлага доор ажилладаг байсан. Гүо Ей Кин 1950˗иад оны үед ӨМӨЗО˗нд томилогдон ирээд, ӨЗО˗ны намын хороонд намын албаны төлөөлөгч, мэдээллийн хорооны даргыг давхар хашиж байсан. 

	Бээжинтэй тусгай шугамаар холбоо тогтоодог байсан Гүо Ей Кин 1965 оны 5˗р сард ӨЗО˗ны намын хороонд нууц мэдээлэлтэй захидал бичсэн байна. (Түмэн, Жу Дон Ли 1995, Алла Тэн Дэ Ли хай 1999, 12˗15). 

	“Янз бүрийн эд мөрийн баримтаас үзэхэд ӨМӨЗО ялангуяа Соёл боловсролын ертөнцөд Үндэстнийг бутаргах үзэлтний бүлэг оршин байна” гэж үзэж байна. Энэ нь жижиг байгууллага огт биш бөгөөд томоохон эсэргүүгийн нам байна. Ийм зохион байгуулалттай найдвартай бэлтгэгдсэн байгууллага мөн олон улсын чанартай түшиг тулгууртай хуйвалдааны бүлгийн эсрэг хатуу арга хэмжээ авч, тэдний хуаранг устгах шаардлагатай байна. 

	Энэхүү байгууллага гэдэг нь ӨМАХН бөгөөд Ар Өвөр Монголыг нэгтгэхийг эрмэлзэж байна. ӨЗО˗ны Дээд шүүхийн газрын дарга Төмөрбаганаас эхлээд Өвөр Монголын зүүн хэсгээс гаралтай 100 юм уу 200˗аад хүнээс бүрдсэн задран бутаргах үзэлтний байгууллага байна. ӨЗО˗ны засгийн газрын удирдлага Төгс, ӨМИС˗ийн Бат нарыг багтаасан байна.”

	Гүо Ей Кин цааш хөдөлж, Улаанхүүд бас өөр нууц мэдээлэлтэй захидал илгээсэн байна. Өвөр Монголын зүүн хэсгээс гаралтай “Япон илд зүүсэн этгээдүүдэд” сэжигтэй хөдөлгөөн илэрсэн бөгөөд “улс төрийнхөн дотор Улаанхүүг эсэргүүцэх бүлэг нууцаар үйл ажиллагаа явуулж байна” гэж мэдээлсэн. Тэгээд “Хувьсгалт Янь˗ан бүлэг дэх Япон илд зүүсэн этгээдүүдийг устган цэвэрлэе” гэсэн саналыг бас өгүүлсэн байсан.

	Улаанхүү аль эртнээс шуурга адил урагшилж байсан “Дөрвөн ариун (Си кин) хөдөлгөөн” болон түүний өмнө хойно гарсан “206˗ийн хэрэг”, “Нэгдмэл намын хэрэг”˗ээс Бээжинд байгаа КН˗ын төв хороо илүү том улс төрийн зорилго өвөртөлж байгаа гэдгийг мэдэрч байсан. Тулгарах ёстой улс төрийн хөдөлгөөний хэцүү давааг даван гарахын тулд тэр өөрийг нь удаан хугацаанд дагаж ирсэн баруун хэсгийн Түмт нутгаас гаралтай Янь˗ан бүлгийн удирдлага бөгөөд өөрсдийн талынханд хатуу чанга шаардлага тавих хэрэгтэй болсон. Улаанхүү очиж очиж зүүн нутгийн “Япон илд зүүсэн этгээдүүд” хэзээ ч “Улаанхүүгийн эсрэг” биш гэдгийг мэдэж байсан. Гэхдээ, “Япон илд зүүсэн этгээдүүд”˗ийн нэг хэсгийг сольж, Янь˗ан бүлгийнхнээс тушаал дэвшүүлэхгүй бол болохгүй болсон. Улаанхүү ч мэдээж, Гүо Ей Кин Бээжингийн өндөр дээд албан тушаалтны тусгай тушаалыг хүлээн авсан гэдгийг мэдэж байсан учир тийм холио солионы жүжгээр нэг хэсэгтээ Бээжингийнхний сэтгэлийг амраахаар болсон. 

	 

	8. “Янь˗ан бүлгийнхэнд” зориулан бэлтгэсэн занга

	Хятадын Гүо Ей Кин эхнээсээ дуустал давшингуй байснаараа Улаанхүүгээс өөр байсан юм. 

	Соёлын хувьсгал эхлэнгүүт, ӨЗО˗ны Мэдээллийн хорооны дарга Гүо Ей Кин Ооносыг төрсөн нутаг Ордосын Үүшин хошуу руу томилсон. “Бэлчээрийн нутаг дахь Дажай˗Үүшин Зуу”˗ийн бодит байдлыг нягтлан судлаад ир гэсэн тушаал өгсөн байлаа. 

	Дажай гэдэг нь Шангси мужийн Сияан аймагт байдаг нэгдлийн нэг үйлдвэрлэлийн бригад байсан. Хэтэрхий тарчиг шар хөрстэй бүс нутгийг "Социалист ард түмний хүчээр нөхөн сэргээж" өндөр хэмжээнд үйлдвэрлэл явуулсан гэж зарлан тунхаглаж байлаа. Хятад улс Дажай бригадыг “Үлгэр жишээч үйлдвэрлэлийн бригад” гэх байр сууринд гаргаад, бүх улс даяараа “Дажайгаас суралцагтун” гэж уриалж байсан юм. Үнэндээ засгийн газраас асар их хэмжээний хөрөнгө мөнгө оруулж байж хийсэн усалгааны загвар төдийхөн байсан юм. (Сон Лян Шен2005). Харин Ордос нутгийн Үүшин хошуунд байдаг Үүшин Зуу нэгдэл нь өөрсдөө бие даан мод тарьж, цөлжилтийг багасган ойжуулах үйл ажиллагааг дэмжсэнээрээ “Бэлчээрийн нутаг дахь Дажай” гэж үнэлэгдэн (”Ногоон соёлын ариун нутаг” 2001), тэндэх газар ч гэсэн бүх Хятад даяар үлгэр дуурайл болон өргөгдөж байсан. Хятад даяар үлгэр жишээч болсон нэгдлийн үнэн бодит дүр төрхийг нягтлан шалга гэсэн ӨЗО˗ны мэдээллийн хорооны дарга Гүо Ей Киний тушаалыг ихэд гайхсан ч, Оонос үнэнчээр тэр газар руу явсан. ӨЗО˗ны дээд удирдлага Улаанхүү аль хэдийн 1966 оны 5 сараас Бээжингийн Кан Мэнд болсон ХКН˗ын Хойд бүс нутгийн хэлтсийн хурлаар буруушаагдан байр сууриа нэгэнт алдаад байсан юм. Гүо Ей Кин ХКН˗ын Хойд бүс нутгийн төлөөлөгчөөр Хөх хотод томилогдон очоод дарангуйллаа тогтоогоод байсан юм. 

	“Бэлчээр нутаг дахь Дажай˗Үүшин Зуу бол Улаанхүү өөрөө үндэстнийг бутаргах бодлогоо өнгөлөн далдлахын тулд хийсэн хуурамч үлгэр дуурайл юм.” гэж Гүо Ей Кин ХКН˗ын Хойд бүс нутгийн хэлтэст нууцаар мэдээлсэн байжээ. Хойд бүс нутгийн хороо нь цааш Мао Зэдунд мэдээлсэн. Үүшин Зуу нэгдлийн монголчууд цөлийг моджуулахад ахиц гаргасан нь хүртэл соёл боловсролтой хятад ногоочдын ногоо тарих, тал нутгийн газрыг тариаланд эзэмшихийг болиулахын тулд хийсэн эсэргүү бодлого бөгөөд бэлчээрийг хэт чухалд үзэж, өндөр хөгжилтэй хятад тариачдыг дорд үзсэн “Эсэргүү үйлдэлт бэлчээрийг чухалчилж газар тариаланг дорд үзсэн хуумгай бодлого” гэсэн дарамтад орсон. Ингэж ӨЗО˗ны мэдээллийн хэлтсийн дарга Гүо Ей Кин хэмээгч хятад Улаанхүүд “Япон илд зүүсэн монголчууд”˗ыг устган цэвэрлэх санал тавингаа мөн дээд байгууллага болох Хойд бүс нутгийн хэлтэст Улаанхүүг “Үндэстнийг бутаргах үзэлтэн” гэж нууцаар мэдээлсэн байсан. Гаднаа гайхамшиг дотроо гутамшиг гэдэгтэй адил нэг далайлтаар хоёрыг буулгаж авсан сайхан арга байсан. Мэдээж үүнийг Гүо Ей Кин дан ганцаар бодож боловсруулж хийсэн биш. Өндөр хэмжээний зохион байгуулалттай ХКН хэзээ ч тодорхой нэг хувь хүний үйл ажиллагааг хүлээн зөвшөөрдөггүй тогтолцоотой байсан. (Энд дээд удирдагч Мао Зэдун хамаарахгүй байхаа. ) Гүо Ей Кин коммунист намын төв хорооны зааврын дагуу үүргээ үнэнчээр гүйцэтгэсэн төдий байлаа. 

	“Бэлчээр нутаг дахь Дажай˗Үүшин Зуу”˗гийн бодит нөхцөл байдал ч “Газар тариалангийн Дажай”˗тай адил ус чийгийг ихэсгэх нөхцөлийг хангаснаараа үлгэр жишээч байлаа. Нэгдлийн удирдлага нь “КН˗ын зөв удирдлагын доор тарьж ургуулсан цөлжилтөөс хамгаалах төгөл” гэж зарлаж байсан үр дүн нь ч үнэн хэрэгтээ, өмнө алдартай сүм хийд байсан Үүшин Зуу хийдийн лам нар 1940˗өөд оноос өмнө тарьсан мод байлаа. Оонос тэрхүү цуурхлын талаар Үүшин жёо нэгдэлд амьдардаг Ванжил хэмээх дал эргэм насны хөгшнөөс сонсжээ. Ванжил бол ӨМАХН˗ын жинхэнэ гишүүн бөгөөд Тус намын үүсгэн байгуулагч Мэрсээг дагалдаж БНМАУ ба Өвөр Монголын зүүн хэсгийн Хөлөн буйрын талд үйл ажиллагаа явуулж байсан хүн юм. Оонос Үүшин Зуугаас Хөх хот руу буцаж очсоны дараахан Ванжил хөгшнийг “Үндэстнийг бутаргах үзэлтэн” гэж хэрэгт татан, тамлан зовоосон байсан. Тамлан зовоолтыг тэсэхийн аргагүй болсон ахмад намын гишүүн өөрийгөө дүүжилж амиа хорлоход хүрсэн байна. 

	 

	9. “Нохдын хэрүүл” хэмээх жүжигт тоглосон нь

	ӨМИС˗ийг жинхэнэ утгаар нь хянаж байсан нарийн бичгийн орлогч дарга Гүо Ей Кин өөртэй нь адил тэр сургуульд нарийн бичгийн орлогч даргаар ажилладаг байсан Бат гэдэг Монгол хүнийг замаасаа зайлуулахаар шийджээ. Батыг “Үндэстнийг бутаргах үзэлтний бүлгийн гишүүн” болгохын тулд эхлээд Монгол хүнээр илчилсэн үг хэлүүлэх хэрэгтэй байлаа. “Нохдын хэрүүл”, “Байгууллага дотроосоо нууцаар мэдээлэх” зэргийг чухалд тооцдог ХКН˗ын уламжлалт довтолгооны хэлбэрт яг тохирсон арга байлаа. Тэр араа хэрэгжүүлэхийн тулд Гүо Ей Киний анхааралд өртөж, ятгалгад орсон хүн бол Улаанбагана гэдэг Монгол хөгжмийн зохиолч байлаа. 

	“Улаан өнгөтэй багана” гэсэн утгыг агуулсан нэртэй тэрээр нэртэйгээ адил Өвөр Монголын урлагийн ертөнцийн нэгэн тулгуур багана болсон байсан юм. Хорчингийн баруун гарын дунд хошуунаас гаралтай Улаанбагана бол Япончуудын байгуулсан Цзин˗ан армийн цэргийн удирдлагын сургуулийн төгсөгч байсан. 1959 онд хэвлэгдсэн “Тал нутгийн галт дохио”˗ гоор гэнэт Хятадын “Жижиг үндэстний нэр хүндтэй зохиолч” болчихсон. (Энэ номын сүүлийн бүлэгт дурдана). 

	Улаанбаганын нутгаас олон сайн боловсон хүчин ар араасаа цувран гарч ирсэн. ӨМАХН˗ын гол удирдагчийн нэг болох Төгс ч гэсэн тэр хошуунаас гаралтай. Мөн Улаанбагана Төгс хоёр урьд өмнө нь зөрчилдөж байсан удаатай. Улаанбагана ӨМАХН˗ын бэлтгэл гишүүн байх үедээ Ардын засгийн газрын цэрэгт баригдаж байсан бөгөөд урвасан байж магадгүй гэж сэжиглэсний учир намын удирдагч Төгс түүний бэлтгэл гишүүний эрхийг хасаж байсан гэж яригддаг (Түмэн, Жу Донг Ли 1995, 51˗52). 

	Улаанбагана бас өөртэй нь адил зохиолч Хорчин баруун гарын өмнөд хошуунаас гаралтай Жаргаахтай ч “Урлагийн онол”˗ын хүрээнд зөрчилтэй байдаг. “Зохиолчдын дундах хардлага” гэж одоогийн Монголчууд ойлгох биз. Гэхдээ зүгээр нэг хардлага сэрдлэг биш Социалист улсад бол төр засагт хүлээн зөвшөөрөгдсөн “Мэргэжлийн зохиолч”˗д төр засгаас төрөл бүрийн хангамж олгогддог. Тийнхүү төр засагт үнэлэгдэн дээш гарахыг зорьж, зохиолчдын дунд тэмцэл өрнөж байсан. Улаанбагана мөн ӨМӨЗО˗ны дээд удирдлага Улаанхүүгийн хүү, ӨЗО˗ны урлагийн ертөнцийг удирдан захирч байсан Бөхтэй ч зөрчилдөж байсан. 1964 оны 12 сард Бээжинд нээгдсэн Бүх Хятадын ардын төлөөлөгчдийн 3˗р Их хуралд төлөөлөгчөөр сонгогдох асуудал дээр тэр хоёр тэмцэлдэж байсан удаатай. Ямартай ч, Өвөр Монголын орчин цагийн түүхэнд өөрөө орж ирж, тэр түүхийн бодит байдлыг сайн мэдэж байсан “Авьяастай, нэр хүндтэй зохиолчид” олон өрсөлдөгч байсан юм. 

	Дээр дурдсаныг дахин сөхөхөд, Улаанхүү Гүо Ей Киний далд явуулга, заль мэхийг урьдчилан таамаглаж, Баруун нутгийн “Хувьсгалч Янь˗ан бүлэг”˗ийхнийг зүүн хэсгээс гаралтай “Япон илд зүүсэн Монголчууд ”˗тай байр суурийг нь хөнгөхөн хольж сольж, ирэх ёстой Соёлын хувьсгалын шуургыг давж гарахын завдаж байсан. Ийм холио солио нь мэдээж, зүүн нутгаас гаралтай удирдлагуудын дургүйцлийг төрүүлсэн. 

	1966 оны 5 сараас Бээжинд “Кан Мэний хуралдаан” явагдах үеэр, зүүн нутгаас гаралтай Монгол удирдлагуудын олонх нь Улаанхүүд “Ойрын хүрээнийхнийгээ чухалд тооцох бодлого” явуулсан гэж ширүүн шүүмжлэлээр булсан. Энэ нь өнөөх “Янь˗ан бүлгийг эрхэмлэж байсан” явдлыг хэлж байсан. Гэвч “Янь˗ан бүлэг” гэдэг үгийг хэрэглэж чадахгүй байсан. ХКН тэр чигээрээ Хувьсгалын өлгий нутаг Янь˗ан дахь хүнд хэцүү зүйлгүй амьдралыг “Гялалзсан хувьсгалын түүх” болгож, тэмдэглэн хэлдэг байсан учраас “Янь˗ан” гэж шууд хэлж чадахгүй байжээ. Аргагүйн эрхэнд “Ойрын хүрээнийхний бодлого” гэдэг үгээр дайрсан байна. “Ойрын хүрээнийхний бодлого”˗ыг идэвхтэй шүүмжлэх зүүн нутгийнхан ХКН˗ын далд явуулгад харууштайгаар татагдан орсон юм. Энэ нь цаанаа “Япон илд зүүсэн этгээдүүдийг ашиглан, монголчуудын Янь˗ан бүлэг өөрөөр хэлбэл Улаанхүүтэй адил баруун хэсгийн Түмт нутгаас гаралтай хүмүүсийг цэвэрлэх” гэсэн далд явуулга байсныг тэд мэдээгүй байсан юм. Улмаар өөрсдөө ч цэвэрлэгдэх хувь заяатай гэдгийгээ хэн ч төсөөлөөгүй байжээ. 

	Өвөр Монголын Зүүн хэсгээс гаралтай, Цзин˗ан армийн цэргийн удирдлагын сургуулийг төгссөн Улаанбагана цэвэр “Япон илд зүүсэн этгээдүүд”˗ийн нэг байсан юм. Улаанбагана КН˗ын гишүүн биш, улс төрийн албан тушаалд ч хүрээгүй байсан тул Бээжингийн Кан Мэний хуралдаанд оролцоогүй. Улаанбагана бүр эртнээс Улаанхүүг идэвхтэй авран хамгаалж, “Улаанхүүгийн ойрын хүрээнийхэн” гэгдэж байсан. Үнэн хэрэгтээ, бүр эрт Соёлын хувьсгал эхлэхээс хоёр жилийн өмнө 1954 оноос ХКН˗ын төв хороо Хойд бүс нутгийн хэлтэст Улаанхүүгийн гэмт нөхцөл байдлыг идэвхийлэн шалгахыг тушааж байсан байна. (Тара 2001, А Мү Лан 2004). Тэр байдлыг мэдсэн нэг хэсэг хятад удирдлагууд “Сүүчин цэвэрлэгээний хөдөлгөөн”˗ийг ашиглан, Улаанхүүг унагахыг завдах үед зохиолч Улаанбагана хятадуудын далд хуйвалдааны хатуу эсэргүүцэж байсан юм. Нэг үгээр хэлбэл, Зүүн нутгаас гаралтай Улаанбагана баруун нутгаас гаралтай Улаанхүүгийн талд зогсож байсан гэсэн тайлбар бас байгаа юм. 

	Дээрх явдлуудаас шалтгаалан, “Баруун нутгийн Улаанхүүгийн талд зогсох зүүн нутгийн зохиолч Улаанбагана” нь хан үндэстэн Гүо Ей Киний нүдэнд өртсөн юм. Улаанбаганыг ашиглаж зүүн нутгийн “ӨМАХН˗ын гишүүдийг цэвэрлэн устгая” гэдэг шинэ төлөвлөгөө хийгдсэн юм. Мэдээж энэ ч бас Гүо Ей Кин ганцаар бие даан гаргасан төлөвлөгөө биш. Зохион байгуулалттай үйл ажиллагааг “Намын амин шугам” гэж үздэг ХКН, тэрхүү намын үнэнч гишүүн Гүо Ей Кин өөрийн үзэж мэдсэнийг цаг алдалгүй Бээжин дэх дээд удирдлагын байгууллагад мэдээлж байсан хэрэг юм. 

	Ооносын Ярианаас үзэхэд, Гүо Ей Кин нар ӨЗО˗ны засгийн газрын Нийгмийг аюулаас хамгаалах газарт маш нууц ангиллаар хадгалж байсан ӨМАХН˗тай холбоотой маш нууц баримт материалыг зохиолч Улаанбагана нарын хүмүүс өгч, “Аугаа эх орноо задраан бутаргахыг завдаж буй нүгэлтнүүдийн түүх”˗ийг олж гаргаж ир гэж тушаажээ. Бусад судлаачид ч, Гүо Ей Кин Улаанбаганаар ӨМАХН˗ тай холбоотой баримт материалыг орчуулан бичүүлж байсан гэж бичсэн байдаг. (Вүүди 1993, 6). Мөн үнэхээр зэрлэг алан хядлагыг удирдан командалсан Тэн Хай Чин жанжны 1980 онд КН˗ын төв хороонд гаргасан буруугаа гэмшсэн өргөдөл дотор ч адилхан баримт нотолгоо бичигдсэн байдаг. (Янг 2009а, 700)

	“ӨМАХН нь 1949 оны 5 сараас хойш ч тарж усталгүйгээр газар доор салан тусгаарлах үйл ажиллагаагаа өргөжүүлж ирсэн байна. ӨМИС˗ийн нарийн бичгийн орлогч дарга Бат ч мөн тэдний нэг гишүүн юм.” гэж ӨЗО˗ны шинэ удирдагч болоод байсан Тэн Хай Чин жанжинд 1968 оны 3 сард Гүо Ей Кин мэдээлсэн байна. Тэн Хай Чин жанжны зөвшөөрлийг аваад, Гүо Ей Кин өөрийн командалдаг ӨМИС˗ийн олон нийтийн бүлгийг дагуулаад нарийн бичгийн орлогч дарга Батыг баривчилж, олон өдөр дараалуулан өдөр шөнөгүй ял тулган байцааж тамлан зовоосон байна. 

	Зураг 27: Тэн Хай Чин

	Өвөр монголд явагдсан соёлын их хувьсгалыг гардан хийсэн учир хятадын төрийн дээд шагналыг хүртжээ. Өнөө хүртэл энэ хүнтэй холбоотой ямар нэгэн гомдлыг огт шийдвэрлээгүй байгаа болно.

	 

	 

	10. Эрүү шүүлтээр ам нээсэн “Бусдыгаа илчлэгч”

	Дөрөвдүгээр сарын 14˗ний өглөө Бат аргагүйн эрхэнд хэргээ хүлээж өөрийгөө “Эх орноо задлан бутаргахыг завдсан ӨМАХН˗ын гишүүн бөгөөд 1963 оны 2 сарын 6˗нд БНМАУ˗ руу явуулсан захидал ч өөрийнх нь бүлгийнхний хийсэн ажил” гэж хэргээ хүлээсэн.

	“ӨМИС томоохон гавьяа байгууллаа” гэж Улаанхүүг унагасны дараа ӨЗО˗ны намын байгууллагыг гартаа атгаж байсан нарийн бичгийн дарга Гао Жин Мин мэдээ хүргэж ирсэн Гүо Ей Киний ажлыг сайшаан магтсан байна. Бат цааш Өвөр Монголын цэргийн хэлтсийн улс төрийн хорооны эрхлэгч Буянжав, ӨЗО˗ны намын хорооны мэдээллийн хэлтсийн орлогч дарга Төгс, Өвөр Монголын Анагаах ухааны ИС˗ийн захирал Мөрөн, Баяннуур аймгийн намын нарийн бичгийн дарга Батбагана нарын 16 хүнийг “Үндэстнийг бутаргах үзэлтний бүлгийн гишүүд” хэмээн илчилж нэрийг нь хэлжээ. Нэг шөнийн дотор тэдгээр 16 монгол албан тушаалтнуудаас бүрдэх “Үндэстнийг бутаргах үзэлтний бүлэг”˗ийхэн нэг дор баривчлагджээ. 

	“Хятад удирдлага Лиү Жан Лон, Өвөр Монголын цэргийн хорооны улс төрийн хэлтсийн дэд эрхлэгч Буянжавыг 4 сарын 24˗ний үдээс хойшоос дараа өдрийг хүртэл угсруулан 18 цагийн турш тамлан зовоосон гэдэг. Буянжав ч аргагүйн эрхэнд ам нээж, ойролцоогоор 30 хүнээс бүрдэх “ӨМАХН˗ын газар доорх байгууллагын жагсаалт” болох зүйлд гарын үсгээ албадуулан зуржээ. ӨЗО˗ны дээд шүүхийн газрын дарга Төмөрбагана, ӨЗО˗ны ардын төлөөлөгчдийн их хурлын орлогч Хаафүнга нараас эхлээд хамгийн шилдэг гэгдэх хүмүүс байсан юм. 4 сарын 26˗ны өдөр ХКН˗ын Өвөр Монголын салбарын төв гэгдэх тухайн үед ӨЗО˗ын хамгийн том эрх мэдэлтэй байгууллагаас Мао Зэдун болон ХКН˗ын төв хороонд албан ёсоор мэдэгдэл хүргэгдсэн. “Өвөр Монголын Ардын хувьсгалт нам ˗ Эсэргүүгийн бүлэг” гэдэг бүлэг илчлэгдсэн гэсэн агуулгатай байсан. Ийнхүү таван жилийн өмнө 1963 онд гарсан “206˗гийн хэрэг” ч амжилттай тайлагдсан гэж зарласан байна. “206˗гийн хэрэг” “гарсан” тэр даруйдаа “Монгол ардын хувьсгалт нам (МАХН)” гэж товчлогдсон байсан боловч тэр үед “ӨМАХН” гэж засан бичсэн байсан” гэж Оонос ярьсан юм.

	Энэ хүртэл дэлгэгдсэн төвөгтэй улс төрийн зөрчилдөөний бүрэнхий мананг Ооносын баталгаа нотолгоо дээр үндэслэн бага зэрэг эмхэлж цэгцэлье. 

	“Сайн гарал үүсэлтэй хувьсгалт Янь˗ан бүлэг”˗ийн эгэл жирийн үнэнч шударга монгол улс төрчдийн дотоод зохион байгуулалтаа чангатгаад, Соёлын хувьсгалыг давахын төлөө зүүн нутгаас гаралтай нэг хэсгийг албан тушаалаас нь мултлан унагаасан. Дургүй нь хүрсэн зүүн нутгийнхан Бээжингийн Кан Мэний хурал дээр хүчтэй дайралтаар байдлыг эргүүлж, “Янь˗ан бүлгийг” буруушаасан. Дараа нь, тэрхүү зүүн нутгаас гаралтай “Япон илд зүүсэн этгээдүүд”˗ийн хувьд түүх дахин давтагдаж, тэдэнтэй ч бас тооцоо бодсон. Толгой эргэмээр нууц хуйвалдаан байсан. 

	Оонос 1966 оны 6 сарын 30˗нд баривчлагдсан. Түүнд тулгасан хэрэг нь “3 зүйлийн эсэргүү” юм. Тэр нь “Коммунист намын эсэргүү, Социалист үзлийн эсэргүү, Мао Зэдуны зүүний үзлийн эсэргүү” байлаа. Энэ “3 зүйлийн эсэргүү” гэдэг хэллэг 1966 оны 6 сарын 16 гэсэн огноотой “Ард түмний өдрийн мэдээ”˗ний тэргүүн өгүүлэл “Ард нийтийг эрчимтэй босгож, хувьсгалын эсрэг хар дайсныг бут цохин устгая” гэсэн өгүүлэл дотор анх гарч ирсэн юм. 

	“Би тэр өдрийнхөө орой нь шүүмжлэн хэлэлцэх хуралд хүргэгдсэн. Миний толгойноос том модон самбар зүүж, дээр нь “3 зүйл эсэргүү Оонос” гэж бичсэн байсан. Түүгээр ч барахгүй Оонос гэдэг нэрний дээр улаан хэрээс тэмдэг тавьсан байсан. Энэ хүн тэр чигээрээ үгүйсгэгдэж буйг илэрхийлсэн утгатай юм. Миний хөлийг Ян Ейн Фү гэдэг хятад хүн маш хүчтэй өшиглөсөн учир булчин, судас хоёр нь гэмтсэн. Түүнээс хойш өвөл болохоор хөлөөс цус гарч тогтохгүй болдог. Ян Ейн Фү уг нь Ардын намын гишүүн байсан. Соёлын хувьсгалын үеэр эсэргүүгийн бүлэгт орчихсон байсан. Коммунист нам эрх мэдлийг авснаас хойш тэрээр хэд хэдэн удаа шалгагдаж байсан. Тийм өш хонзонгийнхоо хариуг жинхэнэ коммунист намын гишүүдээс авч байсан. Мэдээж тэр хувьсгалын эсэргүү бүлгийн хүн болохоороо өш хонзонгоо тайлахыг хүсэж байсан байх” гэж Оонос ойлгосон байлаа. 

	Бас нэг хятад хүн Ооносыг тамлан яргалж байсан бөгөөд түүнийг Ван Сиү гэдэг. 1950˗иад оны эхэн үед дээд удирдлагад нь хятад хүн олон байдаг Сүйюан муж, ӨМӨЗО хоёрыг нэгтгэхийг дэмжин “Сүйюан ба Монголын хороо” гэгчийг байгуулсан ба Оонос Ванг Сиүтэй хамт тэнд ажиллаж байсан. Ван Сиү Шандун мужийн нэгэн сэхээтний уран бүтээлийг хулгайлсныг Оонос илчилсэн учир түүнийг үзэн яддаг байсан. 

	“Ажил хэргийн тал дээр зөрчилдөх явдал аль ч цаг үед байдаг. Гэвч соёлын хувьсгалын үеэр тийм ажил хэргийн маргааны тооцоог бодох гэж өмнө нь маргалдаж байсан монгол удирдлагуудыг “үндэстнийг бутаргах үзэлтэн” гэж хэрэгт гүтгэдэг хятад хүмүүс олон байсан.” гэж Оонос хэлсэн юм. 

	 

	11. Найдлага төрүүлсэн “Үндэстнийг бутаргах үзэлтний төрийн эргэлт”

	Ян Ейн Фү болон Ван Сиү нар өөрсдийн хувийн өш хонзонгоо авъя гэж бодож байсан учир тийм ч харгис хэрцгий байгаагүй. Түмтийн баруун талд байдаг Ордосоос гаралтай Оонос Янь˗аны үндэсний ИС буюу Чэн Чуаны Үндэсний ИС˗ ийг төгссөн. Улаанхүү бол Үндэсний ИС˗ийн захирал байсан ба түүний “ойрын хүрээнийхэн” болох Янь˗ан бүлгийнхэн ч гэсэн олонх нь тэр Үндэсний ИС˗ийг төгссөн байдаг. Ийм холбоотой учир Түмтээс гаралтай биш ч Оонос үргэлж Янь˗ ан бүлгийн гишүүн гэж тооцогддог байсан. Ооносыг бусдыгаа илчилнэ тэгэхээр нь, “Үндэстнийг бутаргах үзэлтний бүлгийн үүр уурхай” болох “Янь˗ан бүлгийг” нэг дор бүгдийг нь устган цэвэрлэнэ гэж Бээжингээс томилогдсон Куан Жиа Фү хэмээх эр улайран зүтгэж байжээ.

	Куан Жиа Фү бол ӨМӨЗО˗ны зүүн хэсгийн Ван Ей Мяа буюу Улаан хотоос гаралтай монгол хүн юм. Улаанхүүд ихэд тоогдон Бээжингийн “Үндэсний соёлын хүрээлэн”˗ийн дарга болсон. Үндэсний соёлын хүрээлэн бол Бээжингийн Си Жан Ан гудамжинд байдаг 1958 онд баригдсан “Шинэ Хятадын төлөөлөл болох 10 том барилга байгууламжийн нэг” юм. Үндэстний цөөнхийн асуудал эрхэлсэн хэлтсийг хариуцдаг Улсын үндэстний асуудал эрхэлсэн хороо нэг хэсэг хугацаанд тэнд байрладаг байсан юм. Куан Жиа Фү бас Улсын үндэстний асуудал эрхэлсэн хорооны даргын албан тушаалыг давхар хашиж байсан. Соёлын хувьсгал эхлэхэд зүүн нутгийн Куан Жиа Фү ч бас коммунист намын саналаар Улаанхүүгийн эсрэг үйл ажиллагаанд тэргүүлэн оролцсон. Түүгээр ч барахгүй, тэрээр Бээжингийн бодлогыг дамжуулахын тулд Хөх хотод эргэн очиж, ӨЗО˗ны намын хорооноос томилогдсон “Соёл боловсролыг сайжруулах бригад”˗ын дарга болж идэвхтэй үйл ажиллагаа явуулж байсан. 

	Куан Жиа Фү, Ву Дэ Пин нарын “Зохион байгуулах бригад” Ооносоос түүнтэй нэг ангид сурч байсан Юн Чэн Лиэгийн “Зэвсэгт бослого төлөвлөгөө”˗ний тухай ширүүн байцааж асууж байсан. Улаанхүүгийн үеэл Юн Чэн Лиэ ч бас Чэн Чуаны Үндэсний ИС˗ийг төгссөн. 1966 оны 5 сараас, Бээжингийн Кан Мэнд нээгдсэн хурлаар Улаанхүүг голлон довтолж шүүмжилсэн гэсэн мэдээ ӨМӨЗО˗д дуулдсан. Тэр үед Чифэний цэргийн ангийн штабын орлогч дарга байсан Юн Чэн Лиэ ихэд уурлан цухалдаж, “Түмт хүмүүсээ, хичээж сөрөн зогсоцгооё. Дачин шань ууланд гарч партизан болоод ч болсон тэмцье.” гэж чанга дуугаар хашхичсан байна. Үнэн хэрэгтээ, Монголын гарамгай сэхээтнүүд Юн Чэн Лиэгийн адил эсрэг хандлага гаргахыг ХКН чих тавин отон хүлээж байсан юм. Ингэж “Монголчууд яг бидний хэлснээр итгэл даахгүй” гэж нотолж чадах байсан юм. Юн Чэн Лиэ мэтийн Улаанхүүгийн онцгойлон томилсон Монголын цэргийн удирдлагууд тэр даруйдаа баригдсан юм. Тэгээд 1966 оны 7 сарын 17˗нд ХКН˗ын хойд бүсийн хэлтсээс Намын төв хороо, Мао Зэдунд илгээсэн мэдэгдэл бичигт “Юн Чэн Лиэгийн төрийн эргэлт хийх төлөвлөгөөгөөр Үндэстнийг бутаргах үзэлтний уг үндэс бол Улаанхүү болох нь дахин нотлогдлоо.” гэж бичсэн байжээ. (”Улаанхүүтэй холбоотой алдаатай асуудлын талаарх мэдээлэл”1967). 

	Улаанхүүгийн “Янь˗ан бүлгийг” устгахыг санаархаж, ХКН˗д нохой морь мэт зүтгэж байсан Куан Жиа Фү ч 1966 оны 11 сард Хятадын олон нийтийн байгууллагынханд баригдаж, Бээжинд хүргэгдсэн. “Үндэсний соёлын хүрээлэн”˗ гийн хувьсгалт ажилчид Куан Жиа Фүг “Улаанхүүгийн хар хамсаатан” гэж тодорхойлсон улмаас баригджээ. (Гао Шюү Хуа, Чэн Жи Жюн 2007, 143). Баруун нутгийн монгол удирдлагуудыг түлхэн унагааснаар хөөрхий Куан Жиа Фүгийн үүрэг дуусаж Зүүн нутгийн олонх Монголчуудын адил хувь заяа хүлээж байжээ. Харгис алан хядлагын машин ажиллаж эхэлсэн байлаа. 

	 

	12. Харгислалын талбар болон хувирсан Өвөр Монгол

	Оонос хамт нэг ангид сурч байсан Юн Чэн Лиэгийн “Төрийн эргэлтийн төлөвлөгөө”˗ний талаар мэдэх ямар ч аргагүй байсан ч, Янь˗ан Үндэсний ИС буюу Чэн Чуаны Үндэсний ИС˗ийн төгсөгч л бол “Үндэстнийг бутаргах үзэлтний бүлгийн гол гишүүн” гэгдэж байсан учир шоронд хорих болон эрүү шүүлтээр ял тулгах явдал нь улам бүр удаан үргэлжлэх болсон. 1966 оны 7, 8 сард Өвөр Монголын эмнэлэгт хүргэгдэж, харанхуй өрөөнд цоожлогдсон. Тэр хооронд олон янзын олон нийтийн бригадынхан байцаахаар ирж байжээ. “Үндэстнийг бутаргах үзэлтэн Улаанхүүгийн гэмт явуулгыг илчлэн гарга” гэх юм уу “Үндэстнийг бутаргах зорилготой үйл ажиллагааныхаа бодит байдлыг ярьж хэргээ хүлээ” гэх зэргээр тулган шаардаж байсан. Ярих юм юу ч байхгүй байсан тул олон нийтийнхэн уурлан баахан зодож тамлаж байгаад буцаад явдаг байжээ. 

	“Хөх хотын олон нийтийн бригадад оюутнуудаас эхлээд дарга нар гээд янз бүрийн хүмүүс байсан. Маш цөөхөн монгол хүмүүс байдаг байсан. Монгол хүмүүс зодох өшиглөх зэрэг зэрлэг балмад үйлдэл бараг хийдэггүй байсан. Улмаар 1968 оны зун Баотоо хотоос “Удирдагч Мао Зэдуны зүүний үзлийг тунхаглах бригад” ирснээр бүр хэцүү үе эхэлсэн. Тэр бригадынхан бүгд хятадууд байсан. Хар ажилчид голдуу байсан тул бие томтой, өрөвдөж энэрэлгүйгээр зоддог байсан” гэж Оонос ярив. 

	Хан үндэстнээс бүрдэх “Удирдагч Мао Зэдуны зүүний үзлийг тунхаглах бригад” Ооносыг газарт шидэж, ташуураар зогсоо зайгүй нүдсэн. 15 хоног дараалан яргалжээ. Тэр хугацаанд хоол ч, юу ч өгөхгүй, унтуулдаг ч үгүй байжээ. Ухаан алдах юм бол хүйтэн усанд булхуулна. Тэгээд дахиад л зодож эхэлнэ. Нэгэн өдөр ухаан алдсан Оонос гадаа хашаанд хаягджээ. Бороо орж байсан учир хананд наасан байсан том үсэгтэй ухуулах хуудас ховхроод биед нь наалдсан. Ухуулах хуудасны бэх борооны устай хамт шарх руу нь орж, маш их өвдөлт мэдрэгдэж ухаан орсон байна. 

	“Бэх шарханд нэвчин орсон байсан тул тамганы хээ шиг сорви үлдсэн. Би мөлхөж, өрөөнд эргэж орох гэтэл нэг хятад эмэгтэй ажилчин хүчтэй өшиглөж, дахиад ухаан алдсан.” гэж Оонос эргэн дурсав. 

	Нэг өдөр Ооност хятад ажилчин таван ширхэг банш өгчээ. Эрүү шүүлт үргэлжилж, хоолой хатсан байсан учир идэж чадаагүй. Тэгээд, Мао Зэдун хан үндэстэнд зориулан 1948 оны 12 сарын 17˗нд бичсэн “Ду Юу Мин нар даруй бууж өгөх болно” гэдэг зохиолыг унш гэж тушаасан. Ду Юу Мин бол Шужоу мужийн Ардын намын цэргийг захирч байсан жанжин юм. Мао Зэдуны бичсэн зүйл зорьсондоо хүрсэн эсэхийг мэдэхгүй ч, Ду Юу Миний цэрэг 1949 оны 1 сард бүр мөсөн сүйрсэн юм (Сү Ки Мин 2002, 258).

	“Өөрсдөө бууж өгөхгүй бол даруй бүгдийг нь устган сөнөөнө.”

	Энэ бол дайны үеийн хамгийн заналхийлэлт өгүүлбэр бөгөөд уншсан хүн айн чичрэхээр тийм сүр хүчтэй. Соёлын хувьсгалын үеэр Мао Зэдуны ийм “Хувьсгалт үзэл санааны зэвсэг” болох хүчирхийллийг дэмжсэн зохиолыг хувьсгалч олон нийт ихээр ашиглаж, “Ардын дайсан”˗ыг сэтгэлээсээ хүртэл арилгах гэж хүчтэй үйл ажиллагаа явуулдаг байсан. 

	Олон хоног өндөр халуурч үхэл амьдралын зааг дээр болсон Ооносыг эцэст нь эмнэлэгт хүргэсэн байна. 

	“Хэдэн өдрийн дараа ухаан ороход эмч: “Өгзөгний чинь мах тэр чигээрээ байхгүй болоод доторх яс нь хүртэл харагдаж байсан. Хавирганы яс чинь бүгд хугарсан байсан” гэж хэлсэн. Өшиглүүлж, ташуураар ороолгуулсны үр дүн байлаа. Маш их цус алдсан учир, хүчтэй антибиотикоор эмчилгээ хийлгэсний ачаар амь гарсан.” гэж Оонос дурсан ярьсан. 

	Эмнэлэгт хэвтэж байсан Оонос 1942 онд Хувьсгалын өлгий нутаг Янь˗анд болсон “Засан цэвэрлэх хөдөлгөөнийг” эргэн санажээ. Тагнуул гэгдсэн сэхээтнүүдийг шөнөөр туун гаргаад нууцаар хөнөөдөг байсан. Эмнэлэгт байгаа ч хэзээ ч алуулж магадгүй гэж бодож байсан Оонос гэрээслэлээ бичсэн байна. 

	“Би одоо ч гэсэн нам, ард түмэндээ итгэж байгаа. Намайг үхвэл хөгшин настай ээжид минь мэдэгдэхгүй байхыг хүсье. Цогцсыг маань авах хүн байхгүй бол хаяж болно.” гэсэн утгатай байсан. Энэ бол тэр үеийн хамгийн түгээмэл гэрээслэлийн хэлбэр байсан. Үхсэнийхээ дараа гэр бүл, эргэн тойрныхоо хүмүүст хор хохирол учруулахгүйн тулд “Эцсээ хүртэл нам ард түмэн”, “Аугаа жолоодогч Мао Зэдунд итгэж байна” гэж бичихгүй бол болохгүй байсан (Ван Ёу Кин 2004). 

	Эмнэлэг ч гэсэн хорих байр болж өөрчлөгдсөн байсан. “ӨМАХН˗ын гишүүн” гэгдэж эрүү шүүлтэд орсон монгол шархтнууд дүүрэн байсан. Ооносын хажуугийн орон дээр Шилийн голын тал нутгаас шилжин эмчлүүлж буй 16˗18 насны нэгэн монгол охин байсан. Хятадуудад олон удаа хүчиндүүлснээс болж, бэлэг эрхтэн болон умай нь юу ч үгүй болж, бие нь нэлэнхийдээ хавдан хөөсөн байсан. Сэтгэцийн гажигтай болсон охин өмнө нь үргэлж монгол ардын дуу дуулдаг байсан гэсэн. Тэр үед монгол ардын дууг ч “Феодалын үлдэгдэл” гээд дуулахыг хориглодог байсан. 

	Баяннуур нэгдлээс ирсэн нэгэн монгол залуу хоёр хөлгүй болсон байсан. Дүн өвлийн хүйтэнд усны онгоцонд хөлийг нь хийлгээд хятадуудаар өвдгийг нь хүртэл ус дүүргүүлсэн гэнэ. Тэгээд хасах 40 хэм хүрдэг Монголын хүйтэн өвөл тэр чигээр нь шоронд түгжиж орхисон байна. Монгол залуугийн хөл нь устайгаа хамт хөлдөж орхижээ. 

	Эмнэлэгт хэвтэж байхдаа нь янз бүрийн мэдээлэл сонсож байжээ. Ооносын өмнө нь ажиллаж байсан Ордос нутгийн Далт хошууны нэгэн монгол шууданч “ӨМАХН˗ын гишүүн” гэж гүтгэгджээ. Хэтэрхий харгис яргалуулж байсан тул шуудангийн хашаан дотор байдаг цахилгааны шонд авирч, өөрийгөө гэм буруугүй болохыг нотолно гээд гэдсээ хагалан дотор эрхтнээ гаргаж ирсэн байна. Нас барсных нь дараа дотор эрхтэн нь тэр чигээрээ ил гарсан цогцос нь хэдэн өдөр шонгийн модонд өлгөөстэй хэвээрээ байсаар байсан гэнэ лээ. Бас нэг мэдээлэл бол, 1969 оны өвөл, ӨМӨЗО˗ны 5˗р морин дивизийн цэрэг Гүо Жан Ки бүр 1600 удаа эрүү шүүлтэд орсныхоо дараа гэдсээ огтолж ув улаан зүрхээ гарган ирж өөрийнхөө гэм буруугүйг нотлох гэсэн хэрэг гарсан байсан. (Түмэн, Чэн Жи Жюн 1995, 225). 

	Энэ бүгд нь хүн төрөлхтний ертөнцөд байж боломгүй эмгэнэл байсан. 

	 

	13. Албадан хорих байрны “Таншань дахь Мао Зэдуны зүүний үзлийн сургалт”

	Монголын манлайлагчдаас нэгийг ч үлдээлгүй цэвэрлэн устгаж, ажилд нь ахиц гарсан гэж дүгнэсэн ХКН˗ын төв хороо 1969 оны 12 сарын 19˗нд “Өвөр Монголыг бүхэлд нь цэргийн дэглэм оруулах шийдвэр” гаргасан. Бээжингийн цэргийн ангийн хошууч генерал жанжин Жэн Вэй Шан, дэд хурандаа Ду Вэн Да нарын дөрвөн хүнээс бүрдэх “Өвөр Монголын фронтын командлалын штаб” нь Өвөр Монголын хамгийн дээд эрх мэдэлтэй байгууллага болсон. ӨЗО гэсэн өчүүхэн төдий эрхийг алдаж, дээрээс нь үндэстний тэргүүлэгч хүмүүсээ ч алдсан байсныг үл харгалзан, ХКН “Ревизионист (Засан шинэчилсэн) үзэлт улс” ЗХУ, БНМАУ˗тай дайн хийж магад гэсэн таамаглал гаргаж Монголчуудаас бүр илүү хүчээр урьтаж орохоор завдаж байсан. 

	Ардын чөлөөлөх арми нь ӨМӨЗО˗ыг бүрэн хяналтдаа авсны дараа 1970 оны 1 сард Өвөр Монголын удирдлага дарга нарыг бүгдийг нь Хэбэй мужийн Таншаньд цуглуулсан. ӨМӨЗО˗ы алдартай эсэргүү бүлэг Улаан хамгаалагчдын байгууллага, Хөх хотын дунд, дээд, мэргэжлийн сургуулийн улаан хамгаалагч хувьсгалын эсэргүү 3˗р штабын удирдагч байсан Гао Шү Хуагийн дуртгалаас үзэхэд, Таншаньд Өвөр Монголын шууд харьяаны байгууллагын ойролцоогоор 8000 дарга нарыг цуглуулсан байсан гэсэн. (Гао Шү Хуа, Чэн Жи Жюн 2007, 409˗414) Мөн тэр сургалтад хамрагдаж байсан нэгэн хүн өдрийн тэмдэглэлдээ, сургалтад хамрагдагсдын тоо нийт 7200 хүн (Үүний дотор эмэгтэй хүн 900) байгаад, түүнээс КН˗ын гишүүн 3000 гаруй хүн, монгол хүн 1000 хүрч байсан, гэж тэмдэглэн үлдээжээ (Янг 2008с, 24˗25). 

	“Таншань дахь Мао Зэдуны зүүний үзлийн сургалт” нь цэргийн дэглэмээр зохион байгуулагдаж, өглөө эртийн дохионоос эхлээд хоолоо идээд, дасгал сургуулилт, тэгээд бас улс төрийн сургалт, бүгд цэргийн жагсаалаар жагсаж, анги болон хуваагдаж явагддаг байлаа. Хоорондоо нууцаар бодол санаагаа хуваалцаж болохгүй, утсаар ярьж болохгүй, захиа бичиж болохгүй, эргэлтийн хүн дуудаж болохгүй, хот руу явж болохгүй гэсэн хорио байсан. Өдөр болгон ӨЗО˗ны хамгийн том дарга байсан Улаанхүүг шүүмжлэн буруушаасан зохиолыг уншуулдаг байсан. Улмаар хооронд нь асуулт хариулт явуулж, шүүмжлэл хэлүүлж байсан. Өнөөх л ХКН˗ хамгийн чухалд тооцон, хамгийн сайн хийдэг “хүчирхийллийн аргаар үзэл санааг нь өөрчлөн шинэчлэх” хөдөлгөөн хэвээрээ байсан. (Гао Шү Хуа, Чэн Жи Жюн 2007, 409˗414). 

	Оонос энэ “Таншань дахь Мао Зэдуны зүүний үзлийн сургалт”˗д бүтэн хоёр жил хоригдож байсан. 2006 оны 4˗р сарын 14˗нд Оонос надад дараах зүйлийг ярьж өгсөн. 

	“Би Таншаний сургалтын 3˗р бригад”˗д хамаарагдаж байсан. 3˗р бригад гэдэгт соёл урлаг, газар тариалантай холбоотой өмнө нь дарга байсан хүмүүс их байсан. Таншаний Жао Гэ Жуан гэдэг газар хуваарилагдсан байсан. Тэр сургалтад зодох өшиглөх зэргийн шууд хүчирхийлэх явдал байхгүй байсан. Гэвч хамгийн хэцүү нь шөнө унтуулдаггүй байсан. КН˗д хандах байдал нь муу, өөрийнхөө “Гэм буруу”˗г хүлээн зөвшөөрөхгүй байна гэж харагдах л юм бол шөнө нь “Муу холбоотнуудынх нь нэрийг хэлүүлнэ” гээд шөнийн турш дүүжилдэг байсан. Үүнийг хятадаар “Коокан” гэдэг. Өдөр болгон “Намдаа сэтгэл зүрхээ зориулна”, “Өөрийнхөө гэм бурууг хүлээн зөвшөөрнө”, “Улаанхүүгийн гэм бурууг илчилнэ” гэж дахин давтан хэлүүлдэг байсан. Сургалт гэхээсээ илүү албадан хорих газар байсан.”

	Ооносыг “Найз дайсан хоёрын дундах хүн” гэж үздэг байжээ. 1950 онд Ордос нутгийн Үүшин хошууны Монголчууд ХКН˗ын эсрэг өргөн хүрээний эсэргүүцлийн хөдөлгөөн явуулсантай Оонос ч холбоотой байж мэдэх юм, гэж сэжиглэж байсан. Оонос тэр үед өөрийнх нь юу хийж явсныг мэдэж байгаа хэд хэдэн өндөр албан тушаалтны нэрийг гэрчийн этгээд болгон хэлсэн. Гэрчлэх хүн байвал мөрдөн шалгалтаар гайгүй өнгөрч болох байсан юм. Оонос найдлага төрүүлж өөрийгөө (тэр үед хөдөлгөөнд оролцоогүй гэдгийг) гэрчилж чадна гэж бодоод, Гао Пин гэдэг хятад цэргийн нэрийг бичжээ. Гао Пин бол Ганьсу мужийн хан үндэстэн бөгөөд ХКН˗ын баруун хойд хэлтэст томилогдсоноор Ордосын бүс нутагт удаан хугацаагаар ажиллаж байсан хүн юм. Гэвч тэр үед Бээжингийн цэргийн нэгдсэн ангийн гамшгийн дараах хэлтсийн орлогч дарга болж тушаал дэвшээд байсан Гао Пин Оонос гэдэг монгол хүний гэм буруугүйг нотлох нэг ч үг хэлээгүй юм. 

	 

	14. “Монгол хүмүүсийг хоморголон устгасан нь зөв байсан”

	1970 оны 2˗р сарын 27, 3˗р сарын 2˗ны өдөр сургалтад хамрагдагсдыг ХКН˗ын дээд тушаалтнуудтай уулзуулсан. Тэдгээр хурал нь Жин Си Бин ордон болон Ардын их хурлын танхимд болсон. Жоу Ин Лайгаас эхлээд Мэдээллийн хорооны дээд удирдагч болох Кан Шен нарын хүмүүс байсан. КН˗ын дарга нарын нэг нь дараах байдлаар ярьсан. 

	“ӨМАХН одоо оршин байна уу үгүй юу гэвэл хариулт нь Тийм. Хуучны ӨМАХН˗ын гишүүн ч байна, шинэ үеийн ӨМАХН˗ын гишүүн ч байна. ӨМАХН бол Гадаад Монголтой холбоотой, хувьсгалын эсэргүү бүлэг юм. ӨМАХН˗ыг эсэргүүцэх хүсэл эрмэлзэл бол хамгийн зөв зүйтэй байсан. Гагцхүү арга барилын хувьд л алдаатай байсан. Гэмтээж шархлуулсан хүмүүс олон болж, цар хүрээ нь хэт өргөн болчихсон байна.”

	Сургалтад хамрагдагсдын өмнө “Ард түмний сайн жолоодогч” Жоу Ин Лай илтгэл тавьсан. Жоу Ин Лайгийн илтгэл бүх монгол хүмүүсийг гайхшируулж цочролд оруулсан юм. 

	“ӨМАХН˗ын гишүүдийг устган цэвэрлэх үйл ажиллагаа хэт өргөжчихсөн, тэр бурууг засах хөдөлгөөн ч хэт өргөн цар хүрээтэй болчихсон.”

	Жоу Ин Лайгийн яриаг сонссон Оонос нарын монголчууд чихэндээ ч итгээгүй юм. Ямар хариуцлагагүй үг хэлэх нь энэ вэ. Хэдэн арван мянган монголчуудыг харгис балмадаар хядан хөнөөчхөөд “Зүгээр л хэт өргөн цар хүрээтэй болчихсон” гэж хөнгөхөөн хэлж байдаг. Тэгээд алагдсан хүмүүсийн нэр хүндийг дахин сэргээх үйл ажиллагааг ч эсэргүүцэж байсан учир “Буруугаа засах хөдөлгөөн ч хэт өргөн цар хүрээтэй болчихсон” гэж хэлсэн. Ямар ч байсан, Монгол хүмүүсийг олноор нь хоморголон хөнөөсөн нь зөв байсан гэж Жоу Ин Лай цохон тэмдэглэхийг хүсэж байсан. Багаар бодоход, хоморголон алсан зорилго нь зөв байсан ч, алах ёстой хүмүүсийн тоо арай олон болчихсон гэсэн утгатай байсан. Хятадын судлаач: ˗Жоу Ин Лай тэр гэхийн аргагүй утга нь бүрхэг үг хэллэг хэрэглэн, соёлын хувьсгалын үйл ажиллагааг байнга идэвхтэй дэмжиж байсан гэж үзсэн байдаг. (Дин Кай 2007, 313˗348). 

	Монгол хүмүүсийг олноор нь хоморголон устгасан гэдэг асуудалд маш тайвнаар хандаж байгаагаа харуулж байсан. 

	Монголчуудын ойлголтыг харьцуулахын тулд Хятад хүмүүсийн бичиж үлдээснийг харъя. Эсэргүү бүлгийн удирдагч хятадын Гао Шү Хуагийн бичсэнээс үзвэл, 1970 оны 4˗р сарын 16˗ны шөнө “Таншань дахь Мао Зэдуны зүүний үзлийн сургалтын бүх гишүүдийг Бээжинд шилжүүлж, “Төв удирдлагууд”˗ын зааврыг өгсөн. Тэр үед Жоу Ин Лайгийн илтгэл аянга цахилгаан мэт сургалтад хамрагдагсдыг чичрүүлж байсан. 

	“Өнгөрсөн жилийн 4 сард Мао дарга дайнд бэлтгэе гэж уриалга гаргаснаас хойш жил гаруй хугацаа өнгөрчээ Өвөр

	Монгол бол хилийн бүс нутагт хэр нь олигтой ажил хийгээгүй байна. Хоёр ажиллагааны цар хүрээ хэт өргөн болсон байна. Өөрөөр хэлбэл, ӨМАХН˗ын гишүүдийг устган цэвэрлэх хөдөлгөөн хэт өргөн цар хүрээтэй болсон байна. Бас нэг нь, Цэвэрлэгээний хөдөлгөөнийг хэтрүүлж хийсэн бурууг засах явцад энэ ажил нь бас өргөн цар хүрээтэй болсон байна. Тиймээс ардын чөлөөлөх армийг томилох болсон.”

	Хан үндэстэн Гао Шү Хуан нар нь Жоу Ин Лайгийн зааврыг дараах байдлаар ангилсан байна. “Олноор нь хоморголон устгасан хэргийг хэтрүүлэн хийсэн тал байсан гэсэн илэрхийлэл нь санаатайгаар аллагыг замхруулахыг хичээж байна. Харгис аллага явуулсан бурууг засах бодлогод ч гэсэн хэтрүүлсэн зүйл байна, гэж хэлсэн үгийн жинхэнэ утга нь бурууг засахыг хүсэхгүй байна гэсэн үг” гэж үзсэн байна. (Гао Шү Хуа, Чэн Жи Жюн 2007, 415˗416). Жоу Ин Лай эцэст нь цэргийн удирдлага доор оруулсан шалтгааныг цохон тэмдэглээд Монголчуудыг захиргаадан дарлах шаардлагатайг дурдсан. 

	Дахин тэмдэглэн хэлэхэд, Жоу Ин Лай тэргүүтэй ХКН˗ын удирдлагууд ӨМӨЗО˗д явагдсан Монголчуудыг хоморголон устгасан хэргийг дараах байдлаар тайлбарлаж байсан. Үүнд:

	1˗т. Өвөр Монгол бол Хятадын хойд хэсгийн хилийн бүс нутагт байдаг. ЗСБНХУ˗тай сөрөн зогсоход хүрвэл хамгийн тэргүүн шугамд байдаг. Тиймээс, Монголчуудыг устган цэвэрлэх зайлшгүй шаардлагатай байсан. 

	2˗т. Мао даргын “Дайнд бэлтгэе” гэсэн чухал даалгаврыг мартаж болохгүй. Цэвэрлэгээнээс болж үүссэн өш хонзонгоо мартацгаая гэж ятгаж байна. 

	Нэг үгээр хэлбэл, ЗХУ˗тай дайтна гэж таамаглаад хилийн бүс нутгийг найдвартай байлгахын тулд олон монголчуудыг хөнөөж, үүрэг даалгаврыг чанд биелүүлсэн гэсэн үг юм. Хойд хилийн хамгаалалтын бүсийг бэхжүүлэхийн тулд, дайн болбол аль ч талд нь орж мэдэх Монголчуудыг олноор нь цэвэрлэн устгах шаардлага байсан, гэсэн зүйлийг сургалтад хамрагдагсдад ойлгуулахыг хүсэж байсан. 

	ХКН˗ын албан тушаалтнууд Монголчуудыг олноор нь хоморголон алах хүсэл сонирхол нь зөв байсан гэж үнэлсэн байдаг. ХКН˗ын “Аугаа удирдагч” гэгдэх Жоу Ин Лай нарын илтгэлд, тус намын жижиг үндэстэнд хандах бодлогын жинхэнэ мөн чанар тод томруун илэрч байна. Тэр нь, соёлын хувьсгалын үеэр жижиг үндэстнийг харгис хэрцгийгээр алсан явдал нь зөв байсан гэсэн үг. 

	ХКН˗ын улс төрийн тэмцлийн арга барил нь харгис хэрцгий, заль мэхээр дүүрэн. Хэдэн арван мянган монгол хүнийг алчхаад үлдсэн удирдлагуудад нь “алсан нь зөв байсан юм” гэж дахин давтан тулган шаардаж байсан. Олноор нь хядан хөнөөсөн хэргээ зөвтгөхийн тулд тархийг нь угааж буй хэрэг байлаа. Хятад хэмээх төрт улсад Монгол хүмүүсийг алах гарцаагүй шаардлага тулгарсан байсан гэдгийг хятадууд өөрсдөө үлдсэн хэдэн монгол удирдлагуудад хэлж ойлгуулахыг оролдож байсан юм. 

	 

	15. Монгол руу зугтаж алга болсон Лин Бяотай хэрэг холбогдсон нь

	1971 оны 6˗р сар, “Таншань дахь Мао Зэдуны зүүний үзлийн сургалт” зорилгодоо хүрсэн хэмээн үнэлэгдэж, дуусгавар болж тарсан. “Монголчуудыг олноор нь хоморголон алсан нь зөв байсан” гэж тархиа угаалгасан Өвөр Монголын дарга нар янз бүрийн хэлбэрээр ӨЗО˗доо буцаж ирсэн. Сургалтад хамрагдагсад 5 бүлэгт ангилагдан тус бүрдээ өөр өөр хувь заяатай золгосон юм. 

	1˗р ангилал: Буруугаа ойлгосон байдал сайн. Хуучин ажиллаж байсан засгийн газрын байгууллагад эргэн орж, ажлаа дахин хийж болно. 

	2˗ р ангилал: Буруугаа ойлгосон байдал дунд. Ажил олгогдох боловч хуваарилах албан тушаалыг өөрчилнө. 

	3˗ р ангилал: Улс төрийн асуудал тодорхой бус, “5˗7 даргын сургууль”˗д явуулж, үргэлжлүүлэн сургах шаардлагатай. 

	4˗р ангилал: Буруугаа ойлгоогүй, хөдөөгийн тосгонд цөлж хөдөлмөр хийлгэх

	5˗р ангилал: Дайсан, Таншаньд үлдэж, дахин мөрдөн шалгагдах (Янг 2008с, 25)

	Оонос 3˗р ангилалд багтаж, Баяннуур нэгдлийн Линхэд байдаг “5˗7 даргын сургуульд” хуваарилагдсан. “3˗р ангилал”˗д орсон нь “Хувьсгалын эсэргүү” дүүтэй байснаас болсон юм. 

	Оонос Нарас гэдэг эрэгтэй дүүтэй байсан. Нарас нэгэн өдөр мэдээгээр гарсан Ли Бяог хараад, “Хүүхэлдэй шиг дүр эсгэсэн амьтан бэ.” гээд хэлчихсэн аж. Лин Бяо бол үргэлж “Аугаа жолоодогч” Мао Зэдуны ард дагаж, “Хонпоошю” гэдэг улаан эрдэнийн судар гэгдэх Мао Зэдуны товхимлыг магтан дуулж байдаг байсан. Түүнийг хараад төрсөн сэтгэл хамаагүй хэлчихсэн ажээ Нарас “Дэд командлагчийг доромжилсон хэргээр” баривчлагдсан. Лин Бяо нь Мао Зэдуны залгамжлагч гэж үндсэн хуульд хүртэл бичигдсэн байсан юм. Нарас тэнсэн харгалзах хугацаатай алах ял заагдаж, Шангси мужийн нийслэл Тайюан хотын захад байдаг нүүрсний уурхайд хүнд хөдөлмөр албадан хийж байсан. Дүү нь “Дэд командлагчийг доромжилсон” тул Ооносын хэрэг дахин нэг шат хүндэрсэн байна. 

	1971 оны 9 сарын 13˗нд, БНХАУ˗ын Үндсэн хуульд заагдсан байсан “Аугаа жолоодогчийн дотнын дайчин нөхөр залгамжлагч болох дэд командлагч Ли Бяо” онгоцоор засан шинэчлэх үзэлт орон руу зугтан алга болохыг төлөвлөөд, замдаа БНМАУ˗ын тал нутагт онгоц нь унасан. Олны мэдэх “Лин Бяогийн хэрэг” юм. (Лин Бяогийн бичиг 2004, Ву Рун Шен 2006). Монголчууд олноороо нэгдэж “Төрийн эсрэг” босох вий гэж сэжиглэгдэн алуулж байсан үед “Дэд командлагчийн эх орноосоо урван тэрсэлсэн” гэсэн огт төсөөлөгдөмгүй хэрэг гарсан юм. Хоёр жилийн дараа КН˗ ынхан Нарасыг “андуурч баривчилсан” гэж мэдэгдээд гэрт нь буцаасан. 

	“Дүү маань олон жил хүнд хөдөлмөр албадан хийхэд хүрсэн ч суллагдах үед нь хилс хэрэгт тохсоны төлөө уучлал гуйх нь бүү хэл юу ч хэлээгүй. Монгол хүнтэй яг л боол шиг харьцдаг байсан. Өмнө нь ч тэр, одоо ч тэр.” гэж Оонос хэлсэн юм.

	 

	16. Их алан хядлагын тооцоо

	Цусны эхүүн үнэрээр дүүрч, олон хүнийг зэрлэг балмадаар алж хөнөөсөн Соёлын хувьсгал дууссаны дараа ӨМӨЗО˗ы тал нутагт хязгааргүй олон “Манрюү” амьдарч эхэлснийг монголчууд сая анзаарсан юм. “Манрюү” гэдэг нь чиг зорилгогүй хаа сайгүй хэрэн хэсэж байдаг хятад ногоочид болон, гэмт хэрэгтэн хууль бус хүмүүс юм. “Манрюү” нар ХКН˗ын дэмжлэгээр орж ирсэн хүмүүс юм. Тэр үед ӨМӨЗО˗ы иргэншилтэй хан үндэстний тоо аль хэдийн 16 000 000˗ийг давж дөнгөж 1500000 монгол үндэстнээс 10 дахин илүү өссөн байсан. Мөн “Манрюү” нарын тоо тодорхой мэдэгдээгүй байсан. Тэд нар партизанууд шиг янз бүрийн газарт нэг ил гарч ирж, нэг алга болж, зэвсгийн хүчээр монголчуудыг хөөж, тал нутгийнх нь газрыг нь сэндийлж, байгаль орчныг нь сүйтгэж хаячхаад өөр газар руу нүүгээд явчихдаг. Тэгээд нүүж очсон газар болгондоо хамгийн тэргүүн эгнээнд Монголчуудыг олноор нь алж хөнөөдөг байсан. Засгийн газрын захиргаанд огт ордоггүй “манрюү” нар монголчуудын өш хонзонгийн бай байсан юм. 

	1981 оны 8 сарын 3˗нд ХКН˗ын төв хороо “18˗р тогтоол”˗ыг гаргаж, ӨМӨЗО˗д байгаа “Манрюү” нарыг суурьшуулж, дээрээс нь Сичуан мужийн орчмоос 1 000 000 хятадуудыг нүүлгэн суурьшуул гэсэн тогтоол гаргасан. Нүүрэн талдаа өөрчлөгдөн сайжирсан гэж нийтэд зарлаж байсан Улаанхүү Бээжин дэх хэлтсийн гаргасан хятад “халамжлагч” нарын шийдвэрийг зүй бус гэж үзээд, ойрын хүрээний Юн Пэй Фүнийг нууцаар Хөх хот руу томилж, монголчуудыг эсэргүүцлийн хөдөлгөөнд сэмхэн урайлсан. 

	Юн Пэй Фүн нарын тараасан мэдээлэл хормын төдийд Монгол оюутнуудад хүрсэн. Их сургуулийн ихэнх оюутнуудын эцэг эх нь Соёлын хувьсгал үед алагдсан юм уу шүүмжлэгдэн буруушаагдсан хүмүүс байсан. Тэдгээр залуус өөрсдөө ч эцэг эхийнхээ хилс хэрэгт холбогдсон гашуун зовлонт өнгөрсөн үеийг туулсан байсан. Өөрсдийн өшөө хорслыг эзэд болсон өнөөх хан үндэстнүүдийг нутагт нь суурьшихыг зөвтгөсөн засгийн газрын бодлогод залуучууд ихэд хилэгнэн уурлаж, босон тэмцсэн юм. 1981 оны 9 сараас Хөх хотоос эхлэн ӨМӨЗО˗ы олон газар эсэргүүцлийн жагсаал өрнөсөн юм. Би тэр үед ахлах сургуулийн нэгдүгээр ангид байсан ч ах нарынхаа халуун зоригт тэмцлийг атаархан харж байсан юм. Оюутны хөдөлгөөний лидерүүдийн нэг Ордос нутгийн Үүшин хошуунаас гаралтай, Багшийн сургуулийн Хүчинтөгс гэдэг залуу байсан. Тэр манай гэрийн хажууханд амьдардаг байсан юм. 

	ӨМӨЗО˗ы эрх мэдлийг гартаа атгаж байсан хүн бол Жансү мужаас гаралтай нарийн бичгийн дарга Жоу Хуй байсан. Мао Зэдунд чин үнэнч сэтгэлээ зориулж, Мао Зэдун хүсэж байвал ямар ч хүнийг бут цохин устгаж чадах хүн байсан. Тэрээр өөрийгөө “Мао Зэдуны хоточ нохдын нэг” гэж хэлдэг байсан. Оюутны хөдөлгөөн өрнөхөд Жоу Хуй тэдгээр залуучуудыг тэр даруй “Үндэстнийг бутаргах үзэлтэн” гэж хэрэгт гүтгэн тэдний ард Оонос мэтийн Янь˗ан бүлгийнхэн бий гэж хэлж байсан. Тэр бүгд мөн л нөгөө Соёлын хувьсгалын арга барил байсан. 

	Оонос тэр үед “Таасаа Чан фүнсү” гэж нэрлэгддэг хүмүүсийн эгнээнд гэгдэж байсан. “Таасаа Чан фүнсү” гэдэг нь соёлын хувьсгалын үеэр дээрэм тонуул, хорлон сүйтгэх үйл ажиллагаа хийж байсан хүмүүсийг хэлж байгаа бөгөөд ихэнх нь хятадууд байсан. Нарийн бичгийн дарга Жоу Хуй ӨМӨЗО˗д алан хядлага явуулсан Хятад хүмүүст ял шийтгэл оноохыг хүсээгүй юм. Тэр “Жоу Ин Лай сайд ч ӨМАХН˗ын гишүүнийг илрүүлэн гаргаж устган цэвэрлэсэн хөдөлгөөн нь өргөн цар хүрээтэй болсон төдий гэснээс алдаж эндсэн гэж хэлээгүй” гэж тулган, “Үндэстнийг бутаргах үзэлтнүүдийн хөдөлгөөн нь одоо ч гэсэн үргэлжилж байна” гэж оюутны хөдөлгөөнтэй холбож байсан юм. Жоу Хуй монгол оюутнууд болон “Тэдний ард буй үндэстнийг бутаргах үзэлтэй этгээдүүд”˗ийг дахин бүгдийг хүйс тэмтрэхийг хүсэж байсан юм.

	“Янь˗ан бүлгийн үзэл санаа бол хөдөөгийн үндсэрхэг үзлээс хэтрэхгүй. Жинхэнэ задран бутаргах үзэлтэн бол Өвөр Монголын зүүн нутгаас гаралтай Япон илд зүүсэн этгээдүүд юм.” гэж Жоу Хуй үг хэлж байсан. Тэр нь Монголчуудыг зөрчилдүүлэн салгахын тул гаргасан төлөвлөгөө байсан. Улмаар монгол оюутнуудын бослогын удирдагчдыг бүгдийг нь баривчилж, тэрхүү хөдөлгөөн өршөөлгүйгээр нам дарагдсан юм. 

	“Өвөр Монголд үндэстнийг бутаргах үзлийн чиг хандлага хүчтэй үлдсэн хэвээрээ байна” гэсэн Жоу Хуй нарийн бичгийн даргын хэлсэн үгээр Соёлын хувьсгалын үеэр аллага хядлагад гар бие оролцсон хятад хүмүүсийг шүүн таслах засгийн бодлого тэр чигээрээ зогссон юм. 

	Удалгүй “Янь˗ан бүлгийн нэг гишүүн Ооносыг эртхэн тэтгэвэртээ гарч ажлаа өгөхийг тушаасан байна. Бодит байдлаар түрээ барьсан цэвэрлэгээ байлаа. 

	 

	
 

	ЕСДҮГЭЭР БҮЛЭГ: “Монгол хүн хэчнээн үхсэн ч булах газар хангалттай байна”

	 

	— Их элсэн цөлд унасан Янь˗ан бүлгийн удирдагч Амарлинхүү ˗

	

	ӨМӨЗО˗ы өмнөд хэсгийн Ордосын Үүшин хошуунаас гаралтай Амарлинхүү бол ХКН˗ын “Жижиг үндэстний төлөө” байгуулсан Чэн Чуаны Үндэсний ИС˗ийг төгссөн. Хувьсгалын өлгий нутагт “Зөв боловсрол” эзэмшсэн “Янь˗ан” бүлгийн удирдагч гэгдэж байсан боловч, Соёлын хувьсгалын үеэр энэ бүлгийн толгойлогч гэгдэх Улаанхүүтэй хамт түлхэгдэн унасан. Тэдгээр “Янь˗ан бүлэг”˗ийнхэд тохогдсон хэрэг бол ӨМӨЗО˗ы зүүн нутгаас гаралтай “Япон илд зүүсэн этгээдүүд”˗тэй адил “ӨМАХН˗гишүүн”, “Үндэстнийг бутаргах үзэлтэн” гэсэн хэрэг байлаа. 

	 

	[image: Image]

	 

	Зураг 8: “Аугаа жолоодогч Мао Зэдуны бүтээн байгуулж, Дэд командлагч Лин Бяогийн удирдан зааж ирсэн ард түмний ахан дүүс үр хүүхдүүдээс бүрдэх ардын арми”. Чөлөөлөх арми бол “Ард түмнээс нэг ширхэг зүү ч, нэг ширхэг утас ч авахгүй”, “Охид эмэгтэйчүүдэд хүч хэрэглэхгүй”, “Хүнийг зодохгүй” гэж тунхаглаж байсан. (Зохиолч)

	 

	
1. Хятад хүн л бичиж чадах өнгөрсөн үе

	Энд “Их цөлийн чин сэтгэл” гэдэг ном байна. Лиү Юү Сиан гэдэг хятад хүн 2002 онд гаргасан ном байна. Номон дотор ийм хэсэг бичигдсэн байна. (Лиү Юү Сиан 2002, 2, 8). 

	“Миний анд нөхөр Ки Жи Мин бүр эртнээс хувьсгалт хөдөлгөөнд оролцож, (Ардын намын) дайснуудыг хөөн зайлуулж, өөрөө алагдах шахаж байсан удаатай. (Чөлөөлөлтийн дараа) хүнд тарчиг нөхцөлд үлгэр дуурайл болон ажиллаж байсан. КН˗ын гишүүний шилдэг чанарыг нэгэн биед цогцлоосон хүн юм. Өнгөрсөн үед ч, өнөө цагт ч хүмүүст урам зориг өгсөөр ирсэн түүний сэтгэл зүрхийг дуурайл болговол манай хувьсгалт нам үүрд мөнх өстөн дайсан үгүй амар жимэр байх болно.”

	Ингэж өндөр үнэлснийг харахад, Ки Жи Мин гэдэг хүн “Аугаа их ХКН”˗ын хувьд гайхалтай боловсон хүчин байсан юм байна гэж ойлгогдох биз ээ. Алдаж болохгүй үнэтэй боловсон хүчнийг ХКН заавал эрхэмлэн нандигнаж, их өргөн хүрээгээр ажиллуулж байсан байх хэмээн хэн ч төсөөлөн бодох буй заа. 

	Харин бодит байдал огт эсрэг байсан юм. 

	Ки Жи Миний монгол нэр нь Амарлинхүү юм. Соёлын хувьсгалыг биеэр үзсэн ӨМӨЗО˗ы Ордос нутгийн хэн ч бай Амарлинхүү гэдэг нэрийг мэдэх биз ээ. Мөн өндөр боловсролтой хятад хүмүүс ч түүний хятад нэр Ки Жи Мин гэдгийг санаж байгаа. 

	Бодит амьдрал дээр, Ки Жи Мин буюу Амарлинхүү социалист үзэлтний хувьд ХКН˗д итгэж, хувьсгалт хөдөлгөөнд биеэ золин оролцож байсан ч Соёлын хувьсгалын үеэр амаар хэлж, үсгээр бичихийн аргагүй аймшигтай хэрцгий байдлаар алагдсан юм. Өмнө гарсан шиг сайхан магтаал бол алагдсанаас нь хойш 33 жил өнгөрсний дараа л арайхийн Хятадын засгийн газар хүлээн зөвшөөрсөн үнэлгээ юм. Нэгэнт хэрэггүй болчихвол янз бүрийн хэрэг тохон зүй бус аргаар алж орхино. Хэсэг хугацааны дараа дахиад “Пин Фан” (Нэр хүндийг нь дахин сэргээх) хийчихнэ. Энэ л “Аугаа их, цог жавхлант, зөв зүйтэй ХКН”˗ын намаа байгуулснаас хойш тасралтгүй хэрэглэн ирсэн түүхэн арга юм. Амарлинхүү ч бас тийм эмгэнэлт явдалтай улаан нүүрээрээ тулгарч цохигдсон монголчуудын нэг юм. 

	2008 оны 3 сарын 6˗ны өглөө би ӨМӨЗО˗ы Ордос хотын зүүн Дон Шен дүүрэгт амьдардаг Алтанбүлт (65 настай Хятад нэр нь Бай Жин Ан) гэдэг хүнийд зочлон очсон юм. Алтанбүлт бол Далт хошуунаас гаралтай, Баганас гэдэг овгийн хүн юм. Энэ Баганас овгийн хүмүүс Далт хошууны Чандам гэдэг газар амьдарч байсан боловч, 1939 оны 10 сард Японы цэрэг Баотоог эзэлснээс болж, Баруун зүгийн Хангин хошуунд нүүн очжээ. Хангин хошуунд очсон Алтанбүлт дотнын анд Амарлинхүүгийн охин дүү Урангачүүх (Ки Лин)˗тэй гэрлэжээ. 

	Дээр дурдсан “Их цөлийн чин сэтгэл” номын зохиолч Лиү Юү Сиан бол Амарлинхүүгийн доор ажиллаж байсан хүн бөгөөд Соёлын хувьсгалын үеэр Хангин хошууны засгийн газарт нарийн бичиг хийж байсан. 

	“Соёлын хувьсгалын үеэр би ч бас Ки Жи Минийг бут цохин унагаая гэж хашхирдаг байсан” гэж Лиү Юү Сиан үнэнээ хүлээсэн байсан. ХКН нэг намын дангаар захирах тогтолцоотой нийгэмд, Амарлинхүүг магтан сайшаасан зүйлийг хэвлэх нь амархан хэрэг биш. Хятад хүн болохоороо л чадаж байгаа юм гэж Ордос нутгийн монголчууд боддог. Нөгөө талаар, Амарлинхүү гэгч Монгол хүн яагаад алагдах болсныг зөв талаас нь гарган бичихийг одоо хэр нь зөвшөөрөөгүй байгаа. Оролдоод үзье гэх эр зоригтой монгол хүмүүс одоохондоо цөөхөн байгаа нь бодит үнэн юм3. 

	Цаашид Алтанбүлтийн яриаг гол болгон өгүүлэх боловч, шаардлагатай үед Лиү Юү Сиан нарын бичсэнээс ч эш татах болно.

	 

	2. “Коммунист нам бол ард түмний авралын од”

	Амарлинхүү бол Өвөр Монголын баруун өмнөд хэсгийн Ордосын өндөрлөг нутгийн Үүшин хошууны Чуудай гэдэг нутагт амьдардаг тайжийн гэрт 1927 оны 12˗р сарын 29˗ний өдөр төржээ. Түүний гэрийнхнийг нутгийнхан нь “Да хүрээний язгууртан” гэж нэрлэдэг байжээ. 1662 онд бичигдсэн алдарт он цагийн бичээс “Эрдэнийн товч”˗ийг зохиосон Саган Сэцэн хунтайжийн үр сад юм. “Да хүрээ” гэдэг нь хан үндэстэн дээрэмчдийн гэнэтийн довтолгооноос хамгаалахын тулд 19˗р зууны сүүлээр барьсан бат бэх цайз бөгөөд нэгэн овгийнхны шилтгээнийг хэлж байгаа юм. 

	Өвөр Монголын тусгаар тогтнол, Монголын ард түмний бие даах эрхийн төлөөх нам ӨМАХН 1925 оны 10сард байгуулагдсаны дараа БНМАУ болон Коминтерны идэвхтэй дэмжлэгийг авч, Ордос нутгийн Үүшин хошуунд бие даасан цэрэг зэвсгийн хүчийг бий болгосон. Тэр нь “Өвөр Монголын ардын хувьсгалт цэргийн 12˗р дивиз” юм. (Sachu rilatu 2006, 110). Амарлинхүүгийн өвөө Жигдэнванжил тэр дивизэд цэргийн эмч, аав Чагнаадож нь мөн тус дивизэд цэрэг байсан. Амарлинхүү бага байхаасаа л өвөө, аав нарынхаа улс ард түмний бие даасан байдал болон хувьсгалтай холбоотой яриаг сонсож өсжээ. (Ванг Бао Шан 2001, 552). 

	“ӨМ˗ын ардын хувьсгалт цэргийн 12˗р дивиз” нь байгуулагдсанаасаа хойш үйл ажиллагааныхаа байршлыг бага багаар өөрчилж, Шар мөрний баруун талын Нисиагийн Ин Чуан гол руу шилжин очсон боловч, уугуул нутаг Үүшин хошууны харьяат цэргүүдийн нэг хэсэг нь тэндээ үлдсэн. 1940˗ өөд он болоход Үүшин хошуунд үлдсэн “ӨМ˗ын ардын хувьсгалт цэргийн 12˗р дивиз”˗ийн цэргийн нэг хэсэг нь Шааньси мужийн хойд хэсгийн Янь˗анд төвлөрсөн байсан ХКН˗тай ойртон очсон. Түвдэндорж (Ки Гүо Сиан) тэргүүтэй Амарлинхүүгийн авга ах нар байсан юм. ХКН ч мэдээж Монголд хэрэгжүүлэх бодлогынх нь дотор, ийм коммунист үзэлтэй монголчуудыг идэвхтэй ашиглах гэсэн төлөвлөгөө багтсан байсан.

	Амарлинхүүгийн гэр “Да хүрээ”˗нд Янь˗анаас КН˗ын тагнуулууд байн байн ирдэг байсан. Авга ах Түвдэндорж нь ХКН˗аас намуу цэцгийн (хар тамхины ургамал) үрийг их хэмжээгээр авч оруулан тариалж, хар тамхины худалдаа хийхэд ч хамтарч байжээ. ХАУ˗ын Ардын засгийн цэргүүд фронтын шугамд Японы цэргүүдтэй тулалдаж байх тэр үед Коммунист нам өөрсдийн захиргааны газартаа намуу цэцэг тариалан баярлаж суусан. Ордосын Дон Шэнгд байрлаж байсан Ардын засгийн цэргийн Чэн Жан Жиэ генерал заль мэх гарган Дөвчиндоржийг баривчилж, 1942 оны 10˗р сард цаазаар авсан. Алагдсан Дөвчиндоржийн шарилыг дүү Доржнямбуу нь төрсөн нутаг Үүшин хошуу руугаа авч харьсан. Тэгж явах замдаа манай гэрээр дайрч амсхийж байсан юм. 

	 

	Коммунист нам ард түмний төлөө тэмцэж байна

	Коммунист нам ард түмний авралын од

	 

	Коммунист намыг магтан дуулсан ийм дууг “Да Хүрээнд” ирж очдог байсан Чан Хо Ран гэдэг коммунист намын тагнуул өсвөр насны Амарлинхүүд зааж өгсөн гэдэг. Хоран гэдэг нь тал нутгаар явдаг хан үндэстэн наймаачныг хэлж байгаа юм. Чан хоран дахин дахин ирж залуу хүү болон тэдний гэрийнхнийг ятгаж байсан нь, мөн авга ах нарынхаа хувьсгалт үзэл бодлын нөлөөнд хүчтэй автаж байсан тэр мэдлэгээрээ Амарлинхүү 1945 оны 5 сарын 5˗нд Бор Балгасанд ирж ХКН˗ын Чэн Чуаны Үндэсний ИС˗д элсэн оржээ. 

	Өмнө нь Янь˗аны Үндэсний ИС байгаад дараа нь Чэн Чуаны Үндэсний ИС болсон сургуулийн оюутнуудын ихэнх нь Өвөр Монголын баруун хэсгийн Ордос болон Түмтийн бүс нутгийн монголчууд байсан. Тухайн үеийн дайн тулааны улмаас 1945 оны 2 сард Янь˗аны хойно байдаг Ордосын Отог хошууны Бор Балгасанд шилжин нүүсэн. Бор балгасан гэдгийг Хятадууд Чэн Чуан гэж нэрлэдэг байсан. Тэр үед, Коммунист үзэл санаанд автсан монгол залуучуудын хувьд Чэн Чуан Үндэсний ИС˗д орох нь нэг ёсны “мода” болоод байсан юм. Миний аав ч тэдгээр хүмүүсийн нэг бөгөөд Чэн Чуаны Үндэсний ИС˗д Амарлинхүүтэй нэг ширээнд суун суралцаж байсан юм. 

	 

	3. “Коммунист нам байгаагүй бол Шинэ Хятад улс гэж байхгүй”

	Төрсөн нутаг Чуудайгаас баруун зүгийн Бор балгасан хүртэл 18˗хан настай Амарлинхүүг мориор хүргэж өгсөн хүн бол авга ах Доржнямбуу нь байсан. (Ванг Бао Шан 2001, 554. Лиү Юү Сиан 2002, 26˗27). 24 жилийн дараа 1969 онд Доржнямбуу, бахархаж явсан коммунист намдаа алуулсан үеэл дүү Амарлинхүүгийн шарилыг нь авахаар явна гэж төсөөлөө ч үгүй байсан нь гарцаагүй. Доржнямбуу тэр үед ч манай гэрээр дайраад явсныг би санаж байна. (Энэ номын тэргүүн ботийн удиртгал хэсэгт дурдсан). 

	Ардын нам, Коммунист нам хоёр гол дүрийг булаацалдан байсан Хятадын дотоодын тэмцэл улам бүр ширүүсэж байх үед буюу 1949 оны 3 сард Нинсиагийн Мусульман шашинтан Ма Хон Куйбаатар их цэргийг хөдөлгөж “Хувьсгалын өлгий нутгийг” дайлаар мордсон юм. Ардын засгийн Ху Зонг өмнөдийн цэргийн анги Янь˗аныг эзлэн авсан. Амарлинхүүгийн байсан Үндэсний ИС˗ийн монгол залуучууд ч коммунист намын цэргүүдтэй хамт Шааньси мужийн хойд хэсгийн Хуанг Тугийн уулархаг газарт нутаг сэлгэн тулалдсан. Тэд “Улаан цус, халуун амиараа коммунист нам, Мао Зэдунг хамгаалан гарсан” гэж үнэлэгдэж байсан. 1947 оны 4 сарын 4˗нд Амарлинхүү “Цог жавхлантайгаар ХКН˗ын гишүүн болж коммунист цэрэг” болсон. (Лиү Юү Сиани 2002, 31˗31). Тэр үед хорин нас арай хүрээгүй байсан юм. 

	Удалгүй Амарлинхүү ХКН˗ын баруун хойд хэсгийн намын сургуульд дадлага хийгээд, Шангси мужийн Лин аймагт нээгдээд байсан “Энх тайванч газрын шинэтгэл” хөдөлгөөнд оролцсон. Тосгоны “Пиисү” гэгдэх танхай залуусыг эгнээндээ элсүүлж, “мөлжигч анги” гэгдэх газрын эзэд болон баян тариачдыг өршөөл энэрэлгүйгээр чулуугаар шидэн алж, жадаар сүлбэн хөнөөж цусанд улайрсан балмад хүчирхийллийг үйлдэж байсан. Газрыг эздээс нь булаан авч, ядуу тариачдад өгөөд дараа нь тэр тариачдын залуу хүүхдүүдийг фронтын тэргүүн шугам руу илгээнэ. “Газрын шинэтгэл” өөрөөр хэлбэл, “Газрын шинэтгэл хийгээд чөлөөлөх армид орно” гэсэн уриа доор явагдаж байсан. 

	Амарлинхүү коммунист намын “Зүүний үзлийг баримталсан газар шинэтгэлийн хөдөлгөөнөөр баян тариачдын эрх зөрчигдөж” байгаад сэтгэл дотроо дургүй байсан гэдэг. (Лиү Юү Сиан 2002, 32). Тэрээр коммунист намын гишүүний хувьд намынхаа бодлогыг үнэнчээр хэрэгжүүлэх ч, үргэлж тухайн бүс нутгийн бодит байдлыг харьцуулан бодож байж хянуур болгоомжтой ажилладаг байсан. Дээд шатны байгууллагын тушаал зарлигийг шүүмжлэлгүйгээр тэр чигээр нь гүйцэтгэж байсан юм биш. Энэ тал нь ард олныг баярлуулж байсан ч хожим нь аминд нь хүрэх гэмт хэрэг болсон тул энд ингээд зогсъё. 

	Хятадын бүх газар нутгийг хараандаа авсан ХКН өөрсдийнх нь томоохон ар тал болох Өвөр Монголын баруун хэсгийг түшиц газраа болгон бэхжүүлэхийн тулд 1949 оны 1˗р сард Амарлинхүүг түүний төрсөн нутаг Ордосын Үүшин хошуу руу томилсон. “ХКН˗ын Үүшин хошууны салбар хэлтсийн мэдээллийн хорооны дарга” болж нутагтаа ирсэн Амарлинхүүг эмх замбараагүй байдал хүлээж байлаа. Чин улс 1911 онд задран унасны дараа хойд зүгийн Монголын тал нутгийн ахан дүүстэйгээ адилхан тусгаар улсыг байгуулахыг зорьж хичээн зүтгэж ирсэн Үүшин хошууны монголчууд, 1949 оны 2 сард ХКН˗ыг дэмжиж байгаагаа нэг удаа илэрхийлж байсан ч, удалгүй тэр жилийнхээ 9 сард өөрчлөгдөн эсэргүүцлийн бослого гаргав. ХКН˗ыг эсэргүүцсэн Үүшин хошууны монгол цэргүүд бослогын үед хэд хэдэн коммунист намын гишүүнийг алсан ч Амарлинхүү эсэн мэнд аюулаас мултарч чадсан юм. “Эсэргүүгийн цэргүүдтэй нууц холбоо тогтоож байсан байх магадлалтай” гэж сүүлд соёлын хувьсгалын үеэр сэжиглэгдэх бас нэг хэрэг болсон. 

	Мао Зэдун Бээжингийн Тиан Анминын хэрмэн хашааны цамхаг дээрээс БНХАУ байгуулагдсаныг тунхаглан зарласнаас хойш хагас жилийн дараа 1950 оны хавар, Үүшин хошууны монголчууд дахин Хятадын коммунистуудын дарлалыг эсэргүүцэж, зэвсэгт бослого гаргасан. Амарлинхүү ах дүү нар нь өршөөл энэрэлгүйгээр дарлуулан хавчигдаж байсныг зовж шаналан харж суухаас өөр арга байгаагүй. 

	“Коммунист нам бол аугаа их. Бид намаа дагаж бүх хүн төрөлхтнийг чөлөөлнө. Коммунист нам байхгүй бол шинэ Хятад улс ч төрөхгүй байсан.” гэсэн утгатай дууг Амарлинхүү дуулж байсан гэсэн. (Лиү Юү Сиан 2002, 37). 

	 

	4. Эзлэн түрэмгийлэгч “Эгэл ард” болов. 

	Зэвсэгт бослогын үеэр алагдсан монголчуудын шарил тал нутгийн гүн мухарт яс нь цайран харагдаж байсан 1952 оны 1˗р сар, Амарлинхүү Бээжингийн Улс төрийн төв хорооны удирдлагын сургуульд нэг жил дадлага хийжээ. Удирдлагын сургуулийн захирал нь хожим Бээжин хотын дарга болсон Пэн Жэн байсан. Дадлагаа дуусгаад Ордосын өндөрлөг нутагтаа эргэж ирсэн Амарлинхүү “13˗р зэргийн тушаалтан” болсон байсан юм. ЗХУ˗ын загварыг тэр чигээр нь дуурайж, “ноомэн күра цүүра” гэгчийг хятадад хэрэгжүүлсэн. Тэр нь, 1˗7˗р зэрэг нь “Маш өндөр албан тушаалтан”, 8˗13˗р зэрэг нь “өндөр албан тушааалтан” гэж ангилагддаг. (Ши Чуй 1989, 40). Дөнгөж 25 нас хүрээд байсан Амарлинхүүгийн хувьд зүйрлэмгүй өндөр албан тушаал байлаа. 

	Амарлинхүү эхнэр Дэчингэрэл (Хятад нэр нь Ван Сиа Мин) болон хоёр охин дүүгээ дагуулаад Ордосын Хангин хошуунд хошууны дэд захирагчаар томилогдсон. (Зураг 28). Дэчингэрэлийн эгч бол миний нагац эгч бөгөөд миний ээж бас Амарлинхүүгийн дүү нартай их дотно байсан.

	Зураг 28: Амарлинхүү эхнэрийн хамт 1962 он. (“Их цөлийн чин сэтгэл” (2002)˗оос.)

	 

	Хангин хошууны захирагч нь Сэдэндорж гэдэг “Хуучны Ардын намын засгийн” үед эрх мэдэлтэй байсан, КН засгийн эрхэнд гарах хүртэл Хангин хошууг авч явж ирсэн хүн юм. Тэр хүн бүр эрт 1939 оны үеэс КН˗ын тагнуулчидтай харилцдаг байжээ. Мөн 1941 онд Коминтерноос томилогдсон монгол хүн Ардын намын цэрэгт баригдах үед, түүнийг суллуулахын тулд чармайн хөөцөлдөж байсан. (Ван Бао Шан 2001, 561). Ордосын Монголчууд 1930˗аад оны сүүлээс Ардын нам, Коммунист нам, дээрээс нь Японы цэргүүд гэсэн гурван хүчтэний дунд эвтэйхэн аргыг нь олохгүй бол болохгүй болоод байсан. Нэг үгээр хэлэхэд, Сэдэндорж бол коммунист намд ач тус хүргэсэн хүн байлаа. 

	“Өдөр нь Ардын намын цэргүүд толгой дээгүүр алхаж, шөнө нь коммунист намын тагнуулууд бөртөлзөн харагдана. Тэгээд бас Япон цэргүүд ч байн байн үзэгддэг үе байсан.” гэж Албанбүлт ярьсан юм. 

	ХКН эхэндээ “Хуучин ардын намын засгийн” талын хүмүүсийн дундаас бэлэг тэмдэг болгож хэдэн хүмүүсийг сонгоод эрх мэдэлтний талд томилсноор хүмүүсийн сэтгэлийн хуурсан. Мэдээж, “Хуучин ардын намын засгийн” талын хүнд ямар ч эрх мэдэл байхгүй байсан. КН˗ын гишүүн, хошууны дэд захирагч Амарлинхүү ч, “Хуучин ардын намын засгийн” талын хошууны захирагч Сэдэндорж ч Чингис хааны алтан ургийн хүмүүс байсан. Залуу Амарлинхүү Сэдэндоржийг маш их хүндэтгэдэг байсан боловч, дараа нь Соёлын хувьсгал болоход тэр нь “Феодалын нийгмийн үеийн язгууртантай адил санаа бодолтой байсан” гэж гэмт хэрэг болсон. 

	1953 онд “Хувьсгалын эсэргүүг устган цэвэрлэх” аян өрнөсөн. Коммунист нам “Хуучин нийгэм”˗д харьяалагдах албан хаагчдыг баривчилж, алах ял шийтгэж байсан. Тэгээд 1955 оноос “Нэгдэл” гэдэг ард нийтийг өмчжүүлэх байгууллага бий болж, 1958 онд улам өргөжин бүх монголчуудыг нэгдэлд нэгтгэж эхэлсэн. Хувийн өмчийг бүгдийг нь хүчээр хураан авч, улсын өмч болгож байсан. 

	Амарлинхүү хошууны дэд захирагчийн хувьд ямар ч бодлогыг хэрэгжүүлэхийг шаардахгүй бол болохгүй байсан ч, алинд нь сэтгэл зүрхнээсээ ханддаггүй байсан. Тийм бодлого Ордосын нутагт хэрэгжүүлэхэд тохирохгүй гэж үзэж байсан юм. Нийт газар нутгийн хэмжээ нь ойролцоогоор 20, 000 км2 хүрэх Хангин хошууны нутагт 9511 км2 талбайтай Ордосын хамгийн том Хүзүүвчийн элсэн цөл багтдаг. Хүзүүвч гэдэг нь “Хүзүүний зүүлт” гэсэн утгатай. Энэхүү шар өнгийн “хүзүүний зүүлт” нь уулархаг нутгийн баруун хойд хэсгээс зүүн өмнөд хүртэл үргэлжилдэг байна. 

	“Чин улсын сүүл үеэс орж ирсэн Шааньси мужийн хятад иргэд зэвсгийн хүчээр түрэмгийлж тал нутгийн газрын хөрсийг сэндийлж, бэлчээрийг сүйтгэснээрээ Монголчуудын сэтгэлийг ч хүндээр шархлуулсан” гэж өндөр боловсролтой хятадууд ч хүлээн зөвшөөрдөг. (Лиү Юү Сиан 2002, 66). Ургамал ногоо тун бага, нэг удаа л анжис зоовол аажмаар цөл болж хувирдаг дахин сэргэдэггүй байгалийн зарчмыг Амарлинхүү хар багаасаа мэддэг байсан. Хятад тариаланчид бол эзлэн түрэмгийлэгчид гэж хэлж болохоор авч, коммунист Хятад улсын “эгэл ардын” хувиар Ордос нутагт нэгэнт суурьшчихсанаас хойш тэднийг хөөн зайлуулах ямар ч боломжгүй болсон. Нэгдэлжих болон үйлдвэржилтийн хөгжлийг ч дэмжихгүй бол болохгүй, төрсөн нутгийнхаа уламжлалт амьдрал ахуйг ч хамгаалан үлдэхгүй бол болохгүй. Амарлинхүү шийдвэрээ гаргахгүй бол болохгүй байсан. 

	 

	5. Хан үндэстний эгэл ардыг аврагч

	Амарлинхүү Хангин хошуунд амьдардаг хятад тариачдад “хошуун дотроо шилжин суурьших”˗ыг санал болгосон. “Экологийн орчинд шилжин суурьших төсөл” гэж нэрлээд, Яст нэгдэл, Шинг Ли нэгдэл, Аманчарга нэгдэл, Сиши либин нэгдэл, Тараан хуурай нэгдэл гэсэн хан үндэстнээс бүрдэх нийт таван нэгдлийн тариачдыг элсүүлээд, Хангин хошууны хойгуур урсдаг Шар мөрний хөндийд шилжин суурьшихыг уриалсан. Шар мөрний хөндийд өргөн уудам тэгш тал үргэлжилж, газар тариаланд сайхан тохирсон байдаг. Хан үндэстнүүд тал нутгаас холдвол газрын хөрсийг сэндийлэх нь ч зогсож, тал нутгийн амьд амьтад дахин сэргэх хандлагатай. Ингэж нэг сумаар хоёр туулай агнажээ. Амарлинхүүгийн энэ бодлого хятад тариачдаас ихээхэн дэмжлэгийг авч биелэгдсэн байна. 

	“Мао Зэдун дарга бүх улс ард түмний авралын од боловч бидний аврагч бол Амарлинхүү юм” гэж хятад тариачид нулимс унаган байсан гэдэг. 

	“Шар мөрөнд зуун муу хор байдаг, харин цорын ганц сайн нь Ордосыг усжуулсан” гэсэн утгатай зүйр цэцэн үг хүртэл байдаг. Тэр усжуулалтын нэг хэсэг нь мөнхүү Хангин хошууны хойд хэсэг байсан юм. Цагаан хэрмийг даван тэр чигээрээ хойд зүгт газар ахисаар байгаа хан үндэстнүүд бол хаа явсан газраа тариалангаас ангид байж чадахгүй. Газар тариалангаар амь зуудаг хан үндэстний хувьд үр будаа, идэх мах ч арвин ихээр хурааж болох газрыг өөрсдийн болгосондоо баярлахаас өөр аргагүй. 1960˗аад оны эхэн болоход Шар мөрний хөндийд шилжин суурьшсан хятад иргэд олон удаа хошуундаа хамгийн орлоготой нэгдэл болж байсан. Хан үндэстэн Лиү Юү Сиан үүнийг “Хангин хошууны шижир алтан цаг үе” гэж нэрлэсэн байдаг. Гэвч соёлын хувьсгал болоход Амарлинхүүгийн шилжүүлэн суурьшуулах бодлого “хан үндэстнийг зайлуулах гэсэн”, “Хятад иргэдийг Шар мөрөн рүү үйхийг завдсан” гэж буруушаагдах болсон. (Лиү Юү Сиан 2002, 66˗68, 124˗125, 157˗159). 

	Хятадын ӨЗО болсон Өвөр Монголын хятад удирдлагууд чухамдаа БНМАУ˗ыг өрсөлдөгчөө гэж үзэж байсан. Хятадын талд амьдарч буй Монголчууд тусдаа бие даасан улстай БНМАУ˗ын Монголчуудаас илүү баян, аз жаргалтай байна гэдгийг харуулна гэж өрсөлдөж байсан. 1959 онд нээгдсэн “ӨМӨЗО˗ы бэлчээрийн бүс нутгийг сайжруулах 8˗р хурал” дээр “Зуун эх мал, зуун төл” гэсэн хөдөлгөөнийг хэрэгжүүлэх заавар гарсан. Энэ нь “Зуун эх малаас багаар бодоход зуун төл төллүүлэн бойжуулах” гэсэн утгатай. 

	Малчин айлын хүү Амарлинхүү бага байхаасаа мал маллаж байсан учир “100 эх малаас 100 төл” гэдэг нь маш ажилсаг хичээнгүй малчин хүн л хийж чадах ажил гэдгийг сайн мэдэж байлаа. Сайхан тал нутагт, цаг агаарын байдалд тохируулан нүүдэллэж, намар хээлтэй эх малыг чадал тэнхээтэй байлгахын тулд хамаг анхаарлаа тавина. Эр мал ч гэсэн сайн удмынх байх нь чухал. Тэгээд бас хүйтэн байдаг мал төллөх үед бүтэн шөнөжингөө унталгүй асарч сувилна. Амарлинхүү Их˗Ус нэгдлийн Уранчимэг, Алтанхуар гэх ажилсаг монгол малчдын туршлагыг захиргааны хурал дээр танилцуулж, хошууныхан бүгд тэр арга технологийг хэрэгжүүлэхийг зөвлөсөн. Амарлихүүгийн бодлого маш сайн үр дүнд хүрч, 1964 он болоход Хангин хошууны малын тоо толгой 1 170 000 болж өссөн. (Лиу Юү Сиан 2002, 83˗84). Тэр үед ӨМӨЗО даяар малын тоо толгойгоо 1 саяыг давсан хошуу гуравхан л байсан. Амарлинхүү гэнэтийн амжилт гаргаж, ӨМӨЗО˗ы “Шилдэг залуу хошууны захирагч” гэгдэн анхаарал татах болсон. Тэр үед Амарлинхүү 30 нас хүрч байжээ.

	 

	6. Ган гачигтай цагаар хүн малыг туйлдуулсан хятад удирдлагууд

	Малын тоо толгой 1 саяыг давсан 1964 он сайн жил болсон байж магадгүй, харин дараа жил нь 1965 онд нөхцөл байдал тэр чигээрээ хөмрөх мэт өөрчлөгдсөн. 

	Ордосын өндөрлөг нутаг бол туйлын хуурайшилттай газар бөгөөд хур тунадасны жилийн дундаж хэмжээ нь 150 мл хүрэхтэй үгүйтэй байдаг. Хэдэн жил болоход нэг ч дусал бороо орохгүй жил ч байдаг. 1965 он ч мөн тийм гантай жил байгаад, хүмүүс туйлын хүнд нөхцөлд орсон. Социалист Хятад улс байгуулагдахаас өмнө бол Хангин хошууны Монголчууд зун болохоор малаа туугаад хойшоо юм уу зүүн тийшээ Шар мөрний хөндий рүү нүүдэллэн очдог байсан. Гэвч коммунист нам төрийн эрх мэдлийг барьснаас хойш, малын бэлчээр даган нүүдэллэхийг хориглоод зогсохгүй ус чийгтэй Шар мөрний хөндийгөөр хятад тариачид суурьшаад газар тариалангийн бүс болгож хувиргасан. Хятадууд малаа туусан монголчууд яваад очвол огтхон ч баярлахгүй нь мэдээж. 1 сая малаараа бахдан бахархаж байсан Хангин хошууны тарга тэвээрэг сайтай байсан мал сүрэг нь харсаар байтал турж эцээд, адуу морьд дэл сүүлээ идэхчээн болж, хонь ч бас өөрийнхөө үс ноосыг зажилж иднэ. Тэгж байснаа шууд үхчихнэ. Гэдэс дотор нь элс, үснээс өөр юу ч байхгүй байдаг байв. 

	Ийм үед Хангин хошууны намын нарийн бичгийн даргаар томилогдсон Амарлинхүү “Нүүдэлчин малчдаас суралцаж ган гачгийг давна” гэсэн уриа лоозон гаргасан. Ордосын энэ нутагт төрж өссөн Амарлинхүү нутаг нутагт ган гачгийг давах өвөрмөц онцлогтой аргууд байдгийг сайн мэдэж байсан болохоор тийм уриа гаргасан байлаа. Гэтэл удирдлагуудын ихэнх нь ӨМӨЗО˗ы гаднаас томилогдон ирсэн хятадууд бөгөөд Монголчуудыг бүдүүлэг соёлгүй, соёл боловсролын түвшин доогуур үндэстэн гэж үздэг байлаа. Хятад дарга нар мал аж ахуйн талаар ямар ч мэдлэггүй, монгол хүн ган гачгаас болоод зовж зүдэрч байхад харийн хүн шиг огтхон ч тоохгүй байлаа. Хятад удирдлагууд бусдын адил мал сүргийг Шар мөрний хөндийн ойролцоо нүүлгэе гэж богино ухаанаар бодож байв. Харин Амарлинхүү л толгой дохин зөвшөөрөөгүй юм. Хятадуудын суурин руу дөхөөд буулгачихвал мал сүрэг нь тариа ногооны талбай руу орж, ургацыг нь идчихнэ. Тэгээд үндэстэн хооронд мөргөлдөөн гарч болзошгүй. Тийм зүйлээс зайлсхийхгүй бол болохгүй. 

	Амарлинхүү өөрөө явж, малчдын санаа бодлыг сайн сонсож нягталжээ. Элсэн толгодын урдхан талын хэвгий газар хуучин хатсан өвс булагдсан байсан. Хэдэн арван жил давхарлагдсаар нэлээд зузаан болчихсон байсан. Тэгээд бас цөлийн гүний эзгүй хээр газар гүний ус байгааг олж мэдээд жаахан ухтал ус гарч худагтай болов. Хонь, ямаагаа Шар мөрний хөндий рүү биш, Хүзүүвчийн элсэн цөл рүү оруулъя гэж Амарлинхүү заавар гаргасан. Үхэр, тэмээгээ Хүзүүвчийн цөлийн эргэн тойронд бэлчээж, мөн тэнд байдаг хүйтэнд тэсвэртэй ургамал ургадаг Баянбүрд рүү ч бэлчээсэн. Тэр газарт нутгийн Монголчууд ердийн үед бол дөхөж ч очдоггүй газар бөгөөд “Зэрлэг үхрийн өвс” гэж нэрлэдэг байв. 19˗р зууны сүүл үед Исламын шашинтан иргэд үймээн самуун дэгдээж, Ордост дураараа нэвтрэн орж ирэх үед Монголчууд мал сүргээ орхиод зугтжээ. Тэгээд нэлээд удсан тул зарим мал нь эргэж зэрлэгшсэн тэр үеэс “Зэрлэг малын өвс” гэдэг болжээ. (Янг 2007а, 61). 

	Адуун сүргийг Шар мөрний хөндийд байх Монголчуудад үлдсэн өчүүхэн газарт бэлчээхээр болов. Амарлинхүү бас тусгай арга хэмжээ болгож, малчдад ноогдох идэшний хэрэгцээний малын тоог нэмэгдүүлэх арга хэмжээ авсан. Нэгдлийн үед мал хүртэл улсын өмч байсан. Малчид тухайн жилд идшинд хэрэглэх малын тоо хязгаартай байсан бөгөөд захиргаан дээр өргөдөл өгч зөвшөөрөл авч байж, идэшний малаа төхөөрдөг байсан. Малаа өлсгөж үхүүлж байснаас идшинд хэрэглэсэн нь илүү оновчтой гэж бодсон шийдвэр байсан. Гэвч нэг жилийн дараа соёлын хувьсгал эхлэхэд Амарлинхүү “Улсын өмчийн малыг үр ашиггүй олноор нь төхөөрч, идшинд хэрэглэсэн” гэж буруутгагдаж байсан. 

	“Амарлинхүү үргэлж бүхний түрүүнд байж өөрөө ханцуй шамлан зүтгэдэг байсан. 1965 онд бараг бүтэн жил тал нутагт байсан. Тэгээд хятад дарга нарт ч тэнд очиж, ард түмнээс суралцацгаая гэж хэлдэг байсан. Хангин хошууны дарга нарын ихэнх нь гаднаас ирсэн хятадууд байсан ч ган гачгаас болж бүгд ядарсан байсан. Тэдний дотор Амарлинхүүг өөрсдийнх нь хөдөлмөрийг мөлжиж амраадаггүй гэж боддог хүн ч олон байсан” гэж Алтанбүлт эргэн дурсаж хэлсэн юм. 

	“Ард түмний төлөө хүчин зүтгэнэ” гэх ч юм уу “Ард түмнээсээ суралц” гэх зэргээр сайхан үгтэй уриа лоозон хэчнээн байдаг байсан ч, үнэн хэрэгтээ, ХКН˗ы ихэнх дарга нар эрх мэдлийг гартаа оруулангуутаа тусгай эрхтэн дархтан болж хувирдаг байсан. Таатай амьдрах нөхцөлтэй хот сууринд амьдарч, ган гачиг гэгчээс огт эсрэгээр тансаг сайхнаар амьдрахыг хүсдэг байсан Хятад дарга нарыг “мөлжиж” байсан Амарлинхүү хоёр жилийн дараа тэр өш хонзонгийнх нь хариуд амиа өгөх хувь заяатай байсан ажээ. 

	 

	7. “Эсэргүүцсэн сэтгэл нь” үе үе илрэн харагдах болсон нарийн бичгийн дарга

	1966 оны хавар болоход Хангин хошууг гэнэт алдартай болгосон 1 сая толгой мал нь дөнгөж 530 000 болтлоо цөөрсөн байсан. Хамгийн хүнд хэцүү байсан Их˗Ус нэгдэл 100 000 толгой малаас 70 000 тоо толгойг алдсан байсан. 

	“Тийм айхтар гарз хохирол гарсан нь зөвхөн ган гачгаас шалтгаалаагүй юм. Би тэр үед Баянбулаг нэгдэлд ган гачгийн эсрэг ажиллагаанд туслахаар очсон байсан учраас нөхцөл байдлыг сайн мэдэж байна. Цаг агаарын гамшиг нэг шалтгаан байсан ч түүнээс гадна социалист нэгдлийн тогтолцоонд орсонд л үндсэн шалтгаан байсан юм. “Малын туурайд ч ус байдаг” гэж Монголчууд хэлдэг биз дээ. Өөрөөр хэлбэл нүүдэллэж байж л ус ургамал олно гэсэн үг. Тэгтэл ХКН Монголчуудыг суурьшуулж, нүүдэл огт хийлгэхгүй байсан. Нүүдэл хийлгэх юм бол бүгдээрээ хойшоогоо БНМАУ˗руу зугтчихна гэж сэжиглэж байсан” хэмээн Алтанбүлт гашуунаар инээмсэглэн хэлсэн юм. 

	“Бас нэг шалтгаан нь БНМАУ˗тай өрсөлдөнө гэх мэтийн юм ярьж, малын тоо толгойг бодлогогүйгээр хэт их өсгөсөн явдал юм. Нутгийн ихэнх хэсэг нь элсэн цөл байдаг Хангин хошуунд нэг сая гаруй толгой мал тэжээх байгалийн нөөц яагаад ч хүрэлцэхгүй. Мао Зэдун Бээжинд амьдарч, хэдэн жилийн дотор Англи, Америкийг гүйцэж түрүүл гэх мэтийн зааврыг улс нийтэд гаргадаг байсан. Улс даяар энд тэндгүй Аугаа жолоодогчийн мөрөөдөлд нь тааруулж олон үгтэй нуршаа тайланг гаргаж байдлыг жаахан намсгадаг байсан. Социалист тогтолцоо нь өөрөө ган гачигт өвдөг сөхрөхөд хүргэсэн нь гарцаагүй” гэж Алтанбүлт дүгнэн хэлсэн юм. 

	1958 онд Нэгдлийн тогтолцоонд шилжиж, Ордос нутагт ч бусдын адил “Төмөр хайлуулах шавар зуухыг” барьж, ган төмөрлөгийн үйлдвэрлэлтэд бэлтгэж байсан. Тэгээд бас тал нутгийн хөрсийг сэндийчиж, хүнсний үйлдвэрлэлийг нэмэгдүүлэх засгийн бодлого өргөн хүрээтэй ахиж байсан. Амарлинхүү аль алинд нь дургүйцэж байсан. 

	“Амарлинхүү малын тоог хэт их хэмжээгээр өсгөхийн эсрэг байсан ба намын байгууллагын бодлогыг эсэргүүцэж чадаагүй. Тэгсэн ч түүний “Эсэргүүцсэн сэтгэлийн хөдөлгөөн” нь үе үе илэрч байгааг хятадуудад анзаарчээ. Соёлын хувьсгал болоход энэ нь аминд нь хүрсэн юм” гэж Алтанбүлт үргэлжлүүлсэн юм. 

	1964 онд “Улс төр, эдийн засаг, үзэл суртал, зохион байгуулалт гэсэн дөрвөн зүйлийг цэвэрлэнэ” гэсэн “Сүүчин хөдөлгөөн” эхэлсэн. Өнөө үед “Сүүчин хөдөлгөөн”˗ийг соёлын хувьсгалын “удиртгал хөгжим” байсан гэж ойлгодог хүмүүс олон бий. Амарлинхүүгийн нарийн бичгийн даргаар ажиллаж байсан Хангин хошуунд Жаргалант нэгдэл, Бархай нэгдэл мөн Хороон цайдам нэгдэлд “Сүүчин цэвэрлэгээний хөдөлгөөнийг” голлон явуулахаар болсон. 

	“Цэвэрлэгээний хөдөлгөөн эхлэнгүүт “Коокан” гэдэг эрүү шүүлтийг тэсвэрлэж чадаагүй нэгдэл, үйлдвэрийн бригадын дарга нар амиа хорлоход хүрч зарим нь зугтан алга болж байсан. Нарийн бичгийн дарга Амарлинхүү ч ХКН˗ын ийм улс төрийн арга хэмжээнд итгэлгүй хандаж байсан ч оролцохоос өөр аргагүй байсан. “Ард түмний дундаас “Ангийн давхаргад багтах хүн”˗ийг илрүүлэн засан сайжруулсны үр дүнг мэдэгдэхийн сацуу, мөн шинээр 200 тариачдыг “Мөлжигч анги”˗ийн газар эзэмшигч болон баян этгээд гэж гаргаж ирцгээе” гэсэн нэгдэл ба үйлдвэрийн бригадын гаргасан мэдэгдэл бичгийг Амарлинхүү үл зөвшөөрсөн. (Лиү Юү Сиан 2002, 241˗245). Шааньси мужийн тарчигхан шар элстэй уулархаг нутгаас Ордост ирсэн хятад тариачдын дунд тийм олон тооны “Мөлжигч анги давхаргынхан” байхгүй гэдгийн Монгол Амарлинхүү сайн мэдэж байсан. Түүний шийдвэрээр олон хятад тариачид ангийн тэмцлийн шуурганаас амьд гарч, харин тэр өөрөө “Цэвэрлэгээний хөдөлгөөнийг үл тоомсорлосон” гэж буруутгагдах болсон. 

	 

	8. “Ян˗ан бүлэг” ба “Япон илд зүүсэн этгээд”˗ийн дунд

	1965 оны хавар, “Сүүчин цэвэрлэгээний хөдөлгөөн” улам хатуу ширүүн болсон. Амарлинхүү Ордсын 7 хошууны захирагч нараас бүрдэх томоохон “Цэвэрлэгээ явуулах бүлэг” гэдэг бүлгийн орлогч дарга болж Отог хошуунд ажиллаж байсан. 

	Тэр бүлгийн дарга нь Ян Яао Сиан бөгөөд бас нэг орлогч дарга нь Зүүн гар хошууны монгол Хуан Фэн Ки байсан. Тэд яаралтай мэдэгдэл хүлээн авч, Бээжинд нээгдсэн ХКН˗ын хойд бүсийн хэлтсийн “Кан Мэний хурал”˗д оролцохыг тушаасан байсан.

	“Кан Мэний хурал” гэдэг нь ХКН˗ын хойд бүсийн хэлтэс ӨМӨЗО˗ны дээд удирдлага Улаанхүүг унагаах зорилготойгоор явагдсан байсан. Хурлын төлөөлөгчдийн олонх нь ӨМӨЗО˗ы дарга удирдлагууд байсан бөгөөд 1966 оны 5˗р сарын 21˗нээс 7˗р сарын 25˗нд хуралдсан. Кан Мэн хуралтай бараг давхцаад “ХКН˗ын улс төрийн төв хорооны өргөтгөсөн хурал” ч 5˗р сарын 4˗нөөс 26˗ны хооронд Бээжин хотод зохион байгуулагдсан. Энэ хоёр хурал нээгдэхийн өмнө 1966 оны 4˗р сард ХКН˗ын хойд хэлтэс бэлтгэлээ ханган Улаанхүүтэй холбоотой материалыг бэлтгэж цуглуулсан байсан. Улаанхүүг унагаах бэлтгэл ажил бүр эрт 1964 оны “Сүүчин цэвэрлэгээний хөдөлгөөн”˗ий үеэс Хойд бүс нутгийн хэлтсийн явуулгаар нууц байдалд явагдаж байсан. (Хөх хотын дүүргүүдийн пролетари соёлын хувьсгалын их түүх” 1967, 7. Да ла 2001, 363˗365. А Ки Лан 2004, 45˗46). 

	Кан Мэний хуралд оролцсон ӨМӨЗО˗ы дарга нар бүгд зүүний үзэлтэн гэж нэрлэгдэж байсан хүмүүс сонгогдсон. Хурал дээр ӨМӨЗО˗ы зүүн хэсгээс гаралтай Монгол дарга нар баруун хэсгийн Түмт нутгаас гаралтай Улаанхүүг голлон шүүмжлэн буруушаах шоу тоглогдож байсан. Түүний шалтгаан нь Улаанхүү баруун нутгаас гаралтай хүмүүсийг эрхэмлэн үзэж, албан тушаалд томилж, “Ойрын хүрээнийхний бодлого” явуулж байна гэсэн хэрэгт буруутгаж байсан. Улаанхүү үнэхээр “Сүүчин цэвэрлэгээний хөдөлгөөн”˗ий сүүл хагаст өөрийг нь дагалдаж ирсэн Янь˗ан бүлгийн нэг хэсгийг зүүн хэсгийн “Япон илд зүүсэн этгээдүүд”˗ээр солих бодлого явуулж байсан. Тэр нь ӨЗО˗ы намын хорооны Мэдээллийн хорооны дарга Гүо Ей Кин гэгч хятад хүний нууц мэдээллийн дагуу хийсэн зүйл байсан юм. 

	Тэр үед Ордосын бүс нутгийн дээд удирдагч нь Их Зуу аймгийн нарийн бичгийн дарга Буянбат (1921˗) байсан. Өвөр Монголын зүүн хэсгийн Харчин зүүн гарын хошуунаас гаралтай Буянбат бол Японы Хууль зүйн их сургууль төгссөн жинхэнэ “Япон илд зүүсэн этгээдүүд”˗ийн нэг байлаа. (Е˗Иег Дүо Си 1967, 1)

	Буянбат ч Лиү Шао Ки, Дэн Сяо Пин, мөн хойд бүсийн хэлтсийн нарийн бичиг Ли Шүэ Фэн нарын эгнээнд орж, Улаанхүүгийн талаар маш их “Санал” хэлсэн. Буянбат их ухаалаг зарчимч байсан. Тэрээр эхнээсээ дуустал “Ажил хэргийн талаар санал бодлоо” хэлсэн тул Лиү Шао Ки нарын найдаж байсан “Голыг нь олсон шүүмжлэл” гэхэд дэндүү хол байсан. 

	“Амарлинхүү бол Янь˗аны Үндэсний ИС˗ийн”төгсөгч байсан. Ордос бол Түмтийн зэргэлдээ оршдог. Тиймээс Амарлинхүү ч Улаанхүүг дагалдаж Янь˗ан бүлгийн жинхэнэ гишүүн мэт үзэгддэг байсан. Гэхдээ Амарлинхүү бас зүүн хэсгээс гаралтай Буянбаттай их дотно байсан. Тэрээр Буянбатын хэрхэн авирлахыг ихэд гайхан харахаас өөр арга байгаагүй.” гэж Албанбүлт тухайн үед Амарлинхүүгээс өөрөөс нь сонсож байсныгаа ярив. 

	ХКН эхлээд Өвөр Монголын хойд хэсгээс гаралтай “Япон илд зүүсэн этгээдүүд”˗ийг ашиглаж, баруун хэсгийн “Янь˗ ан бүлэг”˗ийг унагаасан. Тэгээд удалгүй илдээ эсрэг эргүүлж, Улаанхүүг шүүмжлэн буруутгаж байсан зүүн нутынхныг ч бас тэр чигээр нь устгасан. “Кан Мэний хурал дээр ширээгээ цохин чанга дуугаар Улаанхүүг шүүмжилж” байсан Буянбатыг хурал дуусаад Ордост буцаж очингуут нь баривчилсан байна. Өөрийг нь ч өмнө нь “Улаанхүү бол Монгол үндэстний удирдагч”, “Улаанхүү мандтугай” гэж хашхирч байсан болон “Аугаа Хятад үндэстнийг эсэргүүцсэн” хэргээр түлхэн унагаасан байна. (Е˗Иег Дүо Си 1967, 2). 

	 

	9. Танхай пролетариудын хардлага

	“Кан Мэний хурал” нээгдсэнээр соёлын хувьсгал албан ёсоор гараагаа эхэлсэн юм. Түүний дараа 1966 оны намар Ордосын дарга удирдлагууд Дон Шен гэдэг хотод дуудагдсан. “Их цөлийн чин сэтгэл”˗ийн зохиогч Лиү Юү Сиан Хангин хошууны захиргааны нарийн бичгээр тэр хуралд оролцож байсан. Улаанхүү болон түүний “Ордос дахь төлөөлөгч” Буянбатыг шүүмжлэн хэлэлцэх хурал байсан. Хорин өдөр улс төрийн сургалт явагдсаны дараа бусад дарга нар тус тусын хошуу руу буцацгаасан боловч Амарлинхүүг л ганцаарыг нь үлдээсэн. Энэ удаад “Янь˗ан бүлэг”˗ийн Амарлинхүүд “Япон илд зүүсэн” Буянбатын хэргийг илрүүлэн гаргаж ирэхийг тулган шаарджээ. 

	Баруун хэсгийн Ордос нутгаас гаралтай Амарлинхүүгийн хувьд, Өвөр Монголын зүүн хэсэг Манжийн дарангуйллын үед ямар нөхцөл байдалд байсныг бараг мэддэггүй байсан. Японы түрэмгийллийн үед “Ард иргэд морь нохой мэт мөлжигдөн үхэл амьдралын зааг дээр байсан.” гэж ХКН олон нийтэд зарладаг байсан. Буянбат тэргүүтэй “Япон илд зүүсэн этгээдүүд” инээмсэглээд тийм ч гэдэггүй үгүй ч гэдэггүй байсан юм. ХКН˗ын хятад гишүүдийн ихэнх нь боловсролгүй, харанхуй бүдүүлэг хүмүүс байсантай харьцуулахад Буянбат мэтийн япон илдтэнгүүд хамаагүй өндөр боловсрол хүмүүжилтэй, соёлтойгоор биеэ авч явдаг байсан нь сэтгэлд үлдсэн байна. 

	“Олны мэддэг Янь˗ан бүлэг болон Япон илд зүүсэн этгээдүүдийн дунд төрөлх нутаг Өвөр Монголоо хэрхэн хөгжүүлэх ёстой вэ гэдэг тал дээр янз бүрийн санал бодлууд гарч ирж байсан бололтой. Тэр явдлыг Амарлинхүү ч хүлээн зөвшөөрдөг байсан. Санал бодлын хувьд эв найрамдалгүй байсан ч ямартай ч зүүн нутгийнхны эрдэм мэдлэг, эзэмшсэн боловсролыг Амарлинхүү бишрэн бахаддаг байсан. Тэр үнэхээр Өвөр Монголын зүүн нутгийнхнаар бахархдаг байсан юм.” гэж Алтанбүлт батлан хэлсэн юм. 

	Лиү Юү Сианы бичсэнээр, Хангин хошуунд “Ахмад дарга нарын оролцоотойгоор Амарлинхүүгийн эсрэг ажиллагаа” хүчтэй явагдаж байсан байна. Шааньси муж, Шангси мужийн хан үндэстнүүд “хэдэн арван жил КН˗ын хувьсгалт үйл ажиллагаанд оролцож байсан” гэж гавьяа зүтгэлээ үнэлүүлсэн, цалин хөлсний тал дээр ч “өндөр зэрэглэлийн дарга” нараас халамж анхаарал авдаг байсан ч бичиг үсэг ч сайн уншиж мэддэггүй байснаас засгийн чухал албан тушаал дээр томилогдож чаддаггүй байжээ. Тэд энгийн үед бол бусдын юмыг хулгайлах, эмэгтэйчүүдийг хүчирхийлэх зэргийг хийдэг байсан тул хүмүүс тэдний “Үүчан (5 үргэлж) дарга нар” гэж нэрлэдэг байсан. “Үүчан” гэдэг нь “Үргэлж бурууг хийж, үргэлж донгодуулж, үргэлж шалтаг хэлж, үргэлж буруугаа хүлээдэг ч, үргэлж засардаггүй хэвээр” гэсэн утгатай юм. (Лиү Юү Сиан 2002, 206˗208, 249˗255). ХКН˗ын гишүүд тэр цагаас өдийг хүртэл “Танхай пролетариудын” уламжлалт ёс заншлыг жаахан ч мартаагүй. Тэд залуухан монгол Амарлинхүү Хангин хошууны намын нарийн бичгийн дарга болсон, тэгээд ч зогсохгүй Япон илд зүүсэн этгээдүүдийг хүндэтгэж явдаг байсанд нь ихэд хилэгнэн уурлаж байсан. 

	1966 оны 10˗р сард Дон Шен хотод хоригдож байсан Амарлинхүүг “гэмт хэрэгтэн болгож” Хангин хошуунд баригдан ирсэн. Энэ хэрэгт ард нийтийг удирдан тэргүүлэн оролцсон хоёр хүн бол тэр үед бүр 60 гарсан “хувьсгалын ахмад хятад дарга нар” байсан. Лиү Юү Сиан тэр хоёр хүний нэрийг хэлэлгүй орхисон байсан ба тэдний хоч нэр нь “Рооланхоо”, “Арү кансү” гэдэг байсан юм. “Рооланхоо” гэдэг нь “Ульж буй хөгшин чоно” гэсэн утгатай, “Арү кансү” гэдэг нь “Танхай хулигаан” гэсэн утгатай. Хүчирхийллийг түрүү болгодог “Танхай пролетариуд”˗д яг таарсан нэр байна. “Хувьсгалч ахмад дарга нар” Амарлинхүү болон “түүний доор алба хашдаг тагнуулууд”˗ыг туун хот тосгоны гудамжаар жигшүүлэн цээрлүүлэхээр дагуулан яваад, эрүү шүүлтээр тамлан зовоож байжээ. Хангин хошуунд очсон өдөр нь Амарлинхүүгийн нэг хурууг хугалсан байна. (Лиү Юү Сиан 2002, 255, 367˗368). 

	“ХКН˗ын улс төрийн үйл тэмцлийг аварга том холигч машинаар зүйрлүүлдэг. Эхэндээ Амарлинхүү рүү дайрч давшилж байсан хүмүүс бол түүнийг илчилсэн залуу дарга нар байсан. Албаны хэлтсийн эрхлэгч Янг Юе Вэн, Малын эмнэлгийн төвийн дарга зүүн хойд нутгаас гаралтай монгол Чянхо, Хүнсний компанийн Лиү Гэн Киан зэргийн найман хүн илүүтэй зүтгэж байсан. Гэвч дараа нь тэр найман хүн ч гэсэн “Амарлинхүүгийн зарц болох найман том хүчтэн” гэгдэж устагдсан. Алс холын Дон Шен хүртэл явж Амарлинхүүг хэрэгтэн болгоод аваад ирсэн хувьсгалч дарга болох хоёр ахмад ч гэсэн удалгүй баригдан нэг нь үхэж, нөгөө нь хүнд өвчин туссан юм.” гэж Алтанбүлт ярьсан. Амарлинхүүгийн дүүтэй 1962 оны 6˗р сард гэрлэсэн байсан Алтанбүлт ч тун удалгүй “Засан шинэчлэх үзэлт БНМАУ˗ын тагнуул, Улаанхүүгийн ойрын хүрээний хүн” гэгдэж, Баянбулагийн талд цөлөгдөн хөдөлмөрөөр хүмүүжих тушаал авсан. 

	 

	10. Алж устгах нь хятад хүн

	Нарийн бичгийн дарга Амарлинхүү огцорсны дараа 1967 онд Хангин хошуу эмх замбараагүй байдалд орсон. 9˗р сарын 4˗нөөс бүтэн долоо хоног Ордост аялж явсан Монгол зохиолчийн бичсэнээс үзэхэд, Хангин хошуунд томоохон “зэвсэгт бослого” гарч зам хаагдаж, цус урсгасан гэмт хэргүүд цувран гарч байсан гэнэ. (Янг 2008d, 48˗70). 

	Удаан хугацаанд үргэлжилсэн эмх замбараагүй байдлын дараа шинээр “Хангин хошууны хувьсгалт зөвлөл” гарч ирсэн. 1968 оны 1˗р сарын 24˗нд “Хангин хошууны хувьсгалт зөвлөл”˗ийн эрхлэгчээр томилогдсон хүн бол Хэбэй мужийн Вэн аймгийн Ли Вэн Жиэ бөгөөд мөн Хэбэй мужийн Куй Юу Вэн байсан. Хангин хошууны захиргааны байгууллагын дарга байсан Лиү Юү Сианы бичсэнээр бол, Ли Вэн Жиэ 1950˗иад оноос ардын чөлөөлөх армийн нэг салааг захирч, Хангин хошуунд ирсэн ба хошууны зэвсгийн хэлтсийн даргаар 9 жил ажиллаж байсан хүн юм. Уншиж бичиж огт чаддаггүй, харанхуй бүдүүлэг хүн байсан ч Ардын чөлөөлөх армийн төлөөлөгч гэдэг утгаар нь Амарлинхүү үргэлж түүнийг хүндэтгэн Хангин хошууны КН˗ын байнгын хорооны гишүүний албан тушаалд хүртэл томилж байжээ. (Лиү Юү Сиан 2002, 267). 

	Куй Юу Вэн бол 2 метр гаруй өндөр, маш их иддэг асар том биетэй аварга эр байсан юм. 1960 оноос 1966 он хүртэл Хятад улсын нийт нутаг дэвсгэрт урьд өмнө дуулдаагүй их өлсгөлөн гачиг тохиолдсон. Хятад улс одоо ч гэсэн “Гурван жил үргэлжилсэн байгалийн гамшиг”˗аас болсон гэж үздэг ч үнэн хэрэгтээ, нэгдэлжүүлэх гэдэг нэрийдлээр улсыг өмчжүүлсэн үйл ажиллагааны үр дүн гэж үздэг. Их өлсгөлөнд нэрвэгдэн нас барсан хүний тоо 36 000 000 гаруй гэсэн судалгаа байдаг. (Шао Ян Сиан 2007, 8˗15. Янг Жи Енг 2008, 12). Хангин хошуунд ч малчин тариаланчид гэдэс нь хов хоосон учир бие нь хавагнан, ажлаа хийж чадахгүй болж байсан. Тийм атал, энгийн иргэдээс илүү хангамж авдаг байсан улс төрийн удирдлагуудад сар бүр 13˗15 кг хүнсний зүйл олгодог байсан. Куй Юу Вэнгийн хувьд Амарлинхүүгийн тусгай зөвшөөрлөөр бусад дарга удирдлага дарга нараас 5 кг илүү хүнсний бүтээгдэхүүн олгогддог байсан. 

	“Куй Юу Вэн хэд хэдэн удаа тушаал дэвшихийг хүсэж байсан ч тэр нь биелэгдээгүй. Дарга нарын тушаал дэвших асуудлыг ганц Амарлинхүү шийддэг байгаагүй юм. Амарлинхүүгийн сайн халамжаар их өлсгөлөнгийн үеийг эсэн мэнд давж гарахад тусалж амийг нь аварсан байтал албан тушаалд ахиулсангүй гэсэн өс санаж нэгэн цагт тус хүргэж байсан ачтан Амарлинхүүгийн амийг хөнөөсөн.” гэж Лиү Юү Сиан бичсэн байна. (Лиү Юү Сиан 2002, 267). 

	Хангин хошууны олон газраар жигшээн цээрлүүлэхээр дагуулж явсны дараа 1968 оны 12˗р сард Амарлинхүүг захиргааны мэдлийн газар болох Шинэ балгасанд байдаг дунд сургуулийн нэг өрөөнд хорьсон. Тэрээр энд амьдралынхаа сүүлчийн өдөр хоногийг өнгөрөөсөн юм. Амарлинхүүг янз бүрээр яргалан тамлаж, хэрцгий балмад аргаар хорлон амийг нь егүүтгэсэн хүн бол захиргааны хувьсгалт хорооны эрхлэгч Ли Вэн Жиэ, түүний доор ажилладаг Куй Юу Вэн нар байсан юм. Нийслэл Бээжингээс ирсэн Хятадын ардын чөлөөлөх армийн элитийн “38˗р батальоны” харьяаны “Жинжигийн 355˗р хэсэг”˗ийн цэргүүд ч зохион байгуулалттайгаар хүч нэмэгдэн оролцсон юм. Ардын чөлөөлөх арми нь “Монгол босогчдыг урьдчилан дарах”˗ын тулд КН˗ын төв хорооноос томилогдон ирсэн байсан ба бүгд Хятад хүмүүс байсан юм. 

	 

	11. Үндэстний түүхэн замнал, хувь хүний хийж байсан ажлаас гаргаж ирсэн “Гэмт хэрэг”

	Коммунист намын хувьсгалт хорооноос Амарлинхүүд тулгасан хэрэг бол “ӨМАХН˗ын Хангин хошууны дэд хорооны тэргүүн”, “Үндэстнийг бутаргах үзэлтэн”, “Засан шинэчлэх үзэлт БНМАУ˗д урвахыг завдсан урван тэрслэгч” гэсэн байсан. 

	ӨМАХН 1925 оны 10 сард Чан Чэний бэлд байдаг Жан Жиа Коу гэдэг хотод Коминтерн болон БНМАУ˗ын дэмжлэгээр байгуулагдсан улс төрийн нам юм. Монгол хүн тусгаар тогтнол болон жинхэнэ бие даах эрхийн төлөө зорьсон үндсэрхэг нам байсан. Өвөр Монголын баруун хэсгийн Түмт нутгаас гаралтай Юн Зуо ч нам байгуулагдах их хуралд оролцож байсан боловч, бусдын анхааралд өртөөгүй залуу хүн байсан. ӨМАХН байгуулагдсанаасаа хойш олон зүйлийн муруй тахир замаар явсаар 1945 оны 8 сард Японы цэргүүдийг ялан, нутгаасаа хөөж явуулсан үйл явдлаар дахин сэргэсэн ч, тэр үед гол үүргийг Өвөр Монголын зүүн нутгаас гаралтай, ХКН–аас дараа нь “Япон илд зүүсэн этгээд” гэж нэрлэгдэх болсон сэхээтнүүд гүйцэтгэж байсан нь юм. Харин тэр үед Юн Зуо Японы эсрэг тэмцэлд үнэнээрээ бол ямар ч хамааралгүй ХКН˗тай хамт Хувьсгалын өлгий нутаг Янь˗аны Үндэсний их сургуульд тансаг сайхнаар амьдарч байсан юм.

	Юн Зуо дараа нь 1945 оны намраас 1947 оны зун хүртэл ХКН˗ын төлөө бүх хүч чадлаа зориулж, БНМАУ˗тай нэгдэхийг зорьж байсан ӨМАХН˗ын гишүүдийг цэргийн хүчээр далайлган өөрсдийн талд дагаар оруулсан. Өвөр Монгол Хятадын ӨЗО болж ӨМАХН ч таран бутарсан. Юн Зуо Улаанхүү гэдэг нэрээр ӨЗО˗ы удирдагч болж хувирсан. 

	Гэвч, Соёлын хувьсгал эхлэхэд, Улаанхүүгийн Янь˗анд хамаг хүч чадлаа дайчлан өсгөн бойжуулсан баруун нутаг Түмт болон Ордосоос гаралтай “Янь˗ан бүлгийнхэн” мөн нэгэн цагт энэрэх сэтгэлгүйгээр хяхан хавчиж байсан зүүн нутгийн “Япон илд зүүсэн этгээдүүд” ч бүгд адилхан “ӨМАХН˗ын гишүүд” гэгдэх болсон. Тэгээд “ӨМАХН бол эсэргүү, үндэстнийг бутаргах үзэлтэй нам” болон тодорхойлогдсон юм. 

	Янь˗аны Үндэсний ИС Ордосын Бор балгасанд шилжээд Чэн Чуаны Үндэсний ИС болсон бөгөөд тэндхийг төгссөн Амарлинхүү ч бас мэдээж “Улаанхүүгийн ойрын хүрээнийхэн” гэгдэх заяагдсан гэж хэлж болохоор “гэмт хэргээс” зугтах газар огт байгаагүй юм. 

	Амарлинхүүгийн явуулсан “Үндэстний бутаргах үзэлтэн”˗ний шинжтэй үйлдлийн нэгд, “Аугаа хан үндэстэн тариаланчдыг албадан нүүлгэж, Шар мөрөнд үйж алах гэсэн” хэрэг байсан. Үнэн хэрэгтээ, Шар мөрний хөндийн ус чийг ихтэй газарт нүүлгэсэн хятад тариаланчид нь Амарлинхүүг “Авралын од” гэж үзэж байсныг өмнө нь дурдсан билээ. Усжуулалтын системтэй хятад иргэдийн нутаг нь Монголчуудын бэлчээрийн нутгаас илүү тухтай амьдрахад дөхөм сайхан газар байсан. Хятадуудын амьдардаг газраар жигшээн цээрлүүлж, буруутгахаар дагуулж явсан үед Амарлинхүүг эрүү шүүлтээр тамлан зовоохыг эсэргүүцэж байсан тариачид ч байсан гэдэг. 

	“Амарлинхүүг өдөр болгон янз бүрийн газраар жигшээн цээрлүүлэхээр авч явдаг байсан. Монголчуудын амьдардаг газар бол бүгд дуугаа хураан өнгөрөөж хэн ч ам нээдэггүй байсан. Монгол үндэстнийг бүгдийг дайсан гэж захиргааныхан сэжиглэдэг байсан учраас тэр юм. Хан үндэстний хувьд Шар мөрний ойролцоо байдаг Барилгачдын нэгдэлд дагуулж очиж байсан. Барилгачдын нэгдлийн хятад хүмүүс 1960 оны их өлсгөлөнгийн үед ч, 1965 оны ган гачгийн үед ч айхтар нөлөө амсаагүй. Тэд нарийн бичгийн дарга Амарлинхүүгийн ачаар Хангин хошуунд хамгийн баян болсон гэдгээ мэдэж байсан. Ухамсартай тариачид үзэл суртлаас илүү гэдэс цатгалан байлгасан хүнд талархал илэрхийлдэг.” гэж Алтанбүлт өгүүлсэн юм. 

	“Засан шинэчлэх үзэлт БНМАУ˗д урвахыг завдсан урвагч ” гэдгийн баталгаа болсон нэг зүйл бол Хүзүүвчийн цөлийн гүнд “хувьсгалын эсэргүү төрийн эргэлт хийх газрыг байгуулсан” гэсэн явдал юм. 

	Өргөн уудам цэлийх Хүзүүвчийн элсэн цөлийн хүн ойртож очиход хэцүү гүн мухарт хэд хэдэн баян бүрд байдаг бөгөөд тэнд 19˗р зууны сүүл үеэс зэрлэгшсэн үхэр сүрэг амьдарсаар ирсэн. Нутгийн монголчууд ч гэсэн мэдэх хүн нь л мэддэг нууц газар байсан. КН төрийн эрхийг авснаас хойш хятадууд олширч, 1950˗иад он болоход зэрлэг үхрийн ихэнхийг хятадууд буудаж устгасан. 

	1965 онд их ган гачиг тохиолдох үед Амарлинхүү тэрхүү нууц газрыг санасан. Тэрээр мал сүргийнхээ дийлэнхийг элсэн цөлийн гүн рүү нүүлгэсэн. Найдаж байснаар Баянбүрдэд өвс ногоо сайн ургасан байсан тул малчид гарз хохирол багатай өнгөрсөн. Тэрхүү Хүзүүвчийн элсэн цөлийн баянбүрд Амарлинхүүгийн “Хувьсгалт төрийн эргэлтэд бэлтгэх нууц газар” гэгдэх болсон юм. (Лиү Юү Сиан 2002, 402˗403). 

	 

	12. КН˗ын хятад гишүүдийн зохион байгуулалттай хүчирхийлэл

	Хангин хошууны дээд эрх мэдэлтэй байгууллага болох Хувьсгалт хорооны дарга Ли Вэн Жиэ гэгчийн “Хангин хошуунд амьдардаг ӨМАХН˗ын гишүүдийн нэрсийн жагсаалтыг гаргаж өг.” гэсэн тушаалыг сонсоод Амарлинхүү: “Ли гуай, та ч Хангин хошууны КН˗ын хорооны байнгын гишүүн, бүх л хуралд оролцож байсан биз дээ. Миний удирдлага доорх Хангин хошууны бүх хүн ӨМАХН˗ын гишүүн байх юм бол та ч гэсэн тэдний нэг болно биз дээ.” гэж эсэргүүцсэн. 

	Амарлинхүү “Гэм буруугаа хүлээхийг хүсэхгүй байна.”, “засагдах хандлага нь муу байна” гэгдэж, ардын чөлөөлөх арми болон хувьсгалт хорооны хятад намын гишүүдээс бүрдсэн зохион байгуулалттай хүчирхийлэгчдийн яргалалд өртөх ёстой болсон юм. Амарлинхүүг тамлан зовоож байсан янз бүрийн шийтгэл тамлалыг Лиү Юү Сианы “Их цөлийн чин сэтгэл” номд бичсэнээс эш татъя. (Лиү Юү Сиан 2002, 386˗ 392). 

	“Түүнийг 1968 оны 2˗р сараас эхлэн 10 өдөр шөнө дараалан эрүү шүүлт тулгаж, нэг дусал ч ус өгөөгүй. 90 удаа тонгойлгоод олон цаг зогсоогоор нь байлгасан. Дараа нь вандан дээр хэвтүүлж, биен дээр нь арван хэдэн сандал давхарлан тавьж даруулсан. Тэр сандлууд дээр нь хэд хэдэн эрчүүд бас гарч зогссон. Хумсных нь завсар хулсан сам шигтгэсэн. Гал нь дүрэлзэн асаж буй зуухны дэргэд зогсоож галд шарсны дараа тэсгэм хүйтэн гадаа хөөн гаргасан. Үүнийг “Халуун илчээр аварч, хүйтэн жавраар сэнхрүүлэх” гэдэг. Тэгээд дараа нь дээврийн дам нуруунаас дүүжилж, усаар норгосон олс юм уу төмөр утсаар бүх биеийг нь шавхуурдана. Халуун ногоо хийсэн гашуун ус амруу нь асгана. Толгойг нь төмөр утсаар ороогоод түүнийгээ бахиар чангална. Иртэй зүйлийн ирийг нь дээш харуулж тавиад түүн дээр өвдөг сөхрүүлнэ. Бүх биеийг нь тогт цохиулна. Ухаан алдаж унахаар нь хүйтэн ус цацаж сэргээнэ.”

	Энэ бүхэн “Аугаа их, соёл иргэншилт хан үндэстэн хүмүүс” ганцхан монгол хүнд үзүүлсэн удаан хугацааны яргалал байсан юм.

	Амарлинхүүгийн дүүгийн нөхөр Поошяны дурсан ярьснаар, Ли Вэн Жиэ, Куй Юу Вэн нарын хятад хүмүүс Амарлинхүүг газар шидэж унагаад улайсгасан халуун төмөр савааг бөгс рүү нь хийж мөн төмөр бороохойгоор толгойг нь цөм цохиж байсан гэж ярьсан юм. (Ван Бао Шан 2001, 573). 

	БНХАУ˗д КН˗ын баатарлаг гишүүн үхэхдээ заавал “Мао Зэдун мандтугай”, “ХКН мандтугай” гэж хашхираад үхдэг гэж яригддаг байсан. Гэвч Амарлинхүүгийн амнаас тийм сайхан үг гараагүй юм. 1969 оны 1˗р сарын 23˗ны шөнө ухаан алдсан Амарлинхүү Хангин хошууны эмнэлэгт хүргэгдсэн юм. Насан эцэслэхийнхээ өмнө нэг удаа ухаан орж нүдээ нээгээд сувилагч Хуан Фэн Ейнээс “Намайг авраач. Би амьд байвал энэ хөдөлгөөн дууссаны дараа Хангин хошууны асуудлыг цэгцлэх үед би хэрэг болох ёстой.” гэж гуйж байжээ. 

	Амарлинхүү ч гэсэн ХКН байнга улс төрийн элдэв хөдөлгөөн өрнүүлж, ард түмнийг жаахан ч амраадаггүй үнэн байдлыг сайн ойлгож байсан. Тэгж айхтар тамлагдсан хэр нь энэ хөдөлгөөн удахгүй дуусах байх гэж итгэж байсан бололтой. Гэвч Амарлинхүү дараа өглөө нь эх нутаг Ордосын талд ургах нарыг үзэж чадалгүй 6:20 цагт тэнгэрт хальсан юм. (Ван Бао Шан 2001, 573). 

	Хоригдож эхэлсэн өдрөөс нь эхлээд үхэх хүртэл нь Амарлинхүүг харж байсан хятад хөдөлмөрчин Цяо Мао Рэн, Ван Тао Юн хоёр ийнхүү нотлон ярьсан юм. (Лиү Юү Сиан 2002, 364). 

	“Бүтэн сар гаруй болоход өдөр болгон харгис балмадаар тамлагдаж, эрүү шүүлтэд орсоор байсан учир биед нь шархлаагүй нэг ч хэсэг байхгүй болсон. Үхэх өдөр нь толгой нь яг л исгэсэн бөөрөнхий гурил шиг томорч хөөгөөд нүд хамар нь ч мэдэгдэхгүй болсон. Бид түүнд нууцаар нэг алим өгсөн. Тэр идэх гэсэн боловч ам нь ангайхгүй болсон байсан.”

	Алтанбүлт: “Хувьсгалт хорооны дарга Ли Вэн Жиэ дандаа өөрөө цохиж өшиглөж тамладаг байсан. Зодож байгаад ядрахаараа ардын чөлөөлөх армийн цэргүүдийг үргэлжлүүлэхийг тушаадаг байсан. Амарлинхүүгийн давсаг бүхлээрээ гэмтсэн байсан. 1973 онд Хөх хотоос ирсэн Шүүхийн задлан шинжлээч эрдэмтэд нэг удаа булшийг нь онгойлгож үхлийн шалтгааныг шинжлэн үзсэн. Толгойн тус газар нь 6 см орчим төмөр хадаас зоогдсон байсан гэж ярьж байсан.” гэж хэлсэн юм. 

	 

	13. Монгол хүн хэчнээн үхсэн ч булах газар хангалттай байна

	Амарлинхүүг алагдсаны дараа Хангин хошууны захиргааны зохион байгуулалтын хэлтсийн дарга ТанЖан Хай гэдэг монгол хүн, хошууны нийгмийн аюулаас хамгаалах хэлтсийн монгол удирдлага Хуан Вэн Хуа, Хошууны захиргааны хэсгийн Амгалан нар ч шил дараалан алагдсан юм. Хуан Вэн Хуаг Ардын чөлөөлөх армийн цэргүүд тогт цохиулж амийг нь хөнөөсөн. Амгалан бол талд хаягдсан байдлаар олдсон ба толгойг нь тасалчихсан байжээ. 

	Өөр бусад зохион байгуулалттай аллага дарангуйллын жишээг авч үзье. 

	Хан үндэстэн Ли Вэн Жиэ, Куй Юу Вэн нар мөн Бээжингээс ирсэн ардын чөлөөлөх армийн хятад цэргүүд Сайшаалт гэдэг Монгол хүний бөгсний нүхийг улайсгасан төмрөөр түлж, бэлэг эрхтэн рүү нь төмөр хадаас хийх зэргээр тамлаж байсан. Мөн Баянбулаг нэгдэлд нэгэн монгол эмэгтэйн цээжийг нь хүртэл газар булчхаад түүний 11 настай охиныг ээжийгээ модон саваагаар зод гэж хүчээр тулгасан. Жаахан охин тэр явдлаас хойш сэтгэцийн гажигтай болсон байна. 

	Баян˗Энгэр нэгдлийн нарийн бичгийн дарга Арвиндалай “Амарлинхүүгийн хань хамсаатан, ӨМАХН˗ын гишүүн” гэгдэж, удаан хугацаагаар тамлагдсаны эцэст тэсвэрлэлгүй амиа хорлосон. Түүнийг мэдсэн эхнэр нь мөн амиа хорлосон. Хятадууд тэр хоёрыг хамтад нь цөлд булжээ.

	Нэгэн тооцоогоор, 1968 онд Хангин хошуунд 16912 монгол хүн, 100 000 хан үндэстэн амьдарч байжээ. (Янг, Эрюү 2003, 139). Соёлын хувьсгалын үеэр Хангин хошуунд 500 гаруй хүн алагдсан байна. (Лиү Юү Сиан 2002, 390˗391). 

	“500 гаруй хүн үхсэний 90 гаруй хувь нь монгол хүн. Хангин хошуу өргөн уудам, Монгол хүн хэчнээн үхсэн ч булах газар хангалттай байна, гэж хувьсгалт хорооны дарга Ли Вэн Жиэ ил тодоор хэлж байсан. Ли Вэн Жиэ 1970 онд ардын чөлөөлөх армийн цэргүүдтэй хамт Бээжин рүү ялалтын дуу аялан буцсан юм. Хэбэй мужийн аль нэг аймагт зэвсгийн хэлтсийн даргаар тушаал дэвшсэн гэсэн. Тэр хүн бол Амарлинхүүг гардан хөнөөсөн хүн. Гэтэл ХКН тэрхүү гэмт хэрэгтнийг үргэлж хамгаалж байдаг.” гэж Алтанбүлт батлан хэлсэн юм. 

	Алтанбүлт “БНМАУ˗ын тагнуул” гэгдэж ажлаасаа халагдаад Баянбулгийн талд албадан хөдөлмөр хийж байжээ. 1967 оны өвөл Хангин хошууны газар бүрээр жигшээн цээрлүүлэхээр туугдан явж байхдаа үед нэг удаа Амарлинхүүтэй тааралдсан аж. Холоос бие биеэ хараад үг ч сольж чадалгүй өнгөрчээ. 1969 оны 3 сарын 8˗д Самданжамц гэдэг таньдаг хүн нь албадан хөдөлмөр хийж байсан газарт нь ирээд Амарлинхүүг алагдсан гэдгийг сэмхэн хэлсэн байна. Алтанбүлт энэ эмгэнэлт мэдээг эхнэр Урангачүүхэд хэлэлгүй нуусаар байжээ. Амарлинхүү дүүдээ их хайртай байсан учир (зураг 29), түүнийг нас барсан тухай мэдээг дамжуулах зориг хүрээгүй юм.

	Зураг 29: Амарлинхүү дүү нарын хамт 1960 онд авхуулсан зураг “Их цөлийн чин сэтгэл” (2002)

	 

	“Тэр үед монгол хүний амь нохой муураас ч хямдхан байсан. Үхчихвэл хаана ч хаячхаж болно гэсэн улайрсан бодолтнуудад алагдсаар байсан. Захиргааны хувьсгалт хорооны хятад удирдлагууд, ардын чөлөөлөх армийн хятад цэргүүд эргэлзэж тээнэгэлзэх зүйлгүй, айж ичихийг мэдэхгүй алан хядсаар байсан. Гэвч бид Амарлинхүүг хүндэтгэн хайрладаг байсан тул түүний үхэл тэсвэрлэхийн аргагүй байсан. Би гадаа гарч уйлчхаад гэр лүүгээ ордог байсан.” гэж Алтанбүлт эргэн дурсаж билээ. 

	“Албадан хөдөлмөр хийгээд ядарсан юм уу?”, “Өнөөдөр ч бас дүүжлүүлээд хэцүү байсан юм уу?” гэх зэргээр эхнэр Урангачүүх нь янз бүрээр асууна. Юу гэж хариулахаа мэдэхгүй байдаг байлаа. Удалгүй эхнэр Урангачүүх нь ахынхаа нас барсныг хэн нэгнээс сонсчихсон байсан. Гаслант мэдээг сонссон эхнэр нь мэдрэлийн хямралд орж ухаан самуурсан байна. 

	“Бид 1962 онд гэр бүл болсон. Эхнэр маань 2005 онд нас барсан. Орон доор хэн нэгэн байна, хэн нэгэн биднийг баривчлах гэж байна шүү, хятад хүнд алагдлаа, гэж тэр маань үргэлж бувтнаж, соёлын хувьсгалын үеийн зүйлийг хий хоосноор харж байсан. Үхэл зовлонг амссан айдас хүйдэс нь эхнэрийн маань толгойноос нэг ч өдөр арилаагүй юм.” гэж Алтанбүлт ярьсан юм. 

	 

	14. “ХКН түүнийг хэзээ ч мартахгүй”

	Амарлинхүү түүний эхнэр Дэчингэрэл нарын дундаас хүүхэд төрөөгүй аж. 1957 оны намар 7 жилийн өмнөөс Солонгосын дайнд оролцож байсан Хятадын ардын сайн дурын арми Солонгосоос эргэж ирсэн өдөр нэгэн эрэгтэй хүүхдийг өргөж авчээ. Хувьсгалын удирдагч болог гээд “Чий Юан” (Хүсэлт) гэж нэр өгсөн. Чий Юан маш ухаалаг сэргэлэн, хөөрхөн хүү байсан ч, 1957 онд хурч тархины үрэвсэлт өвчин тусч, өндөр халуурч нүд нь хараагүй болсон. Эхнэр Дэчингэрэл нь ч өвчний улмаас сул биетэй болж, астматай болж олон жил зовсон. 

	1967 оны 12˗р сар болон дараа жилийх нь 3 сард Захиргааны хувьсгалт хорооны Ли Вэн Жиэ нар Амарлинхүүгийн гэрт хэд хэдэн удаа “Чяо чя” өөрөөр хэлбэл, хүчээр гэрийг нь нэгжиж, дээрэм хийсэн. Хятадууд нүд нь сохорсон Чий Юан хүүг жад, илдээр далайлгаж, чангаар уурлан хашхичиж, буланд зогсоогоод, Амарлинхүүг нүв нүцгэнээр нь зогсоон эрүү шүүлтээ явуулж байжээ. Чий Юан хүү ийм хүчирхийллээс болж цочролд орж, өвчин тусаж байжээ. 

	“Хөөрхий муу хүү минь, манайх гэртээ авч ирээд зовлон л үзүүллээ дээ. Өршөөгөөрэй хүү минь” гэж Амарлинхүү алагдахынхаа өмнө уйлж байсан гэсэн. 

	“Сургууль руугаа явахдаа би үргэлж хүнд харагдахгүйг хичээн хана даган айн бэмбэгэнэж явдаг байсан. Бүх хүүхдүүд муу хүний хүүхэд гэж зоддог байсан.” гэж дараа нь Чий Юан дурсан ярьж байсан. (Жи Зи Юан 2002, 521˗528). 

	Амарлинхүүг алагдсаны дараа түүний цогцсыг хошууны захиргааны баруунтаа байдаг элсэн цөлд булжээ. Шөнө болоход Монголчууд мориор ирж, тэмдэг ч тавиагүй булшинд нуугдан байж маань уншиж байхыг мөшгөн мэдсэн хувьсгалт хорооны Ли Вэн Жиэ нар Үүшин хошуунд амьдардаг Амарлинхүүгийн төрсөн гэрийнхэнд “Шарилыг нь аваад яв” гэсэн мэдэгдэл явуулжээ. 

	Үүшин хошууны баруун хэсгийн Чуудайн талд амьдардаг нас дээр гарсан авга ах Доржнямбуу нь хэдэн зуун километрийн алсаас Хангин хошуунд хүрч ирсэн. Тэр хөгшин юу ч хэлэлгүйгээр эргэн харьсан юм. 1945 оны 5 сарын 5˗ны өдөр, 18 настай идэр залуу Амарлинхүүг ХКН˗ын Чэн Чуан Үндэсний ИС˗д явахад нь ч авга ах Доржнямбуу нь хүргэж өгч байсан юм. 

	“Бидний анд нөхөр Ки Жи Мин (Амарлинхүү) коммунизмд чин сэтгэлээ зориулсан баатарлаг дайчин, Ордосын ард түмний сайн хүү байсан юм. ХКН түүнийг хэзээ ч мартахгүй. Хятадын ард түмэн ч түүнийг мөнхөд дурсах болно.”

	Ингэж “Япон илдтэнгүүдийн” нэг Амарлинхүүтэй хамт хүнд хүчрийг туулж явсан Ордосын КН˗ын хорооны нарийн бичгийн дарга Буянбат түүнийг үнэлж байжээ. (Лиү Юү Сиан 2002, 521˗528). Буянбат шиг монгол хүмүүс өөр тохирох үгээр тэр айхтар аллагыг эргэн дурсах боломж байхгүй. Монгол хүн бол ХКН˗ыг сайшаан магтахаас өөрөөр өнгөрснийг ярьж болохгүй байгаа нь өнөөгийн үнэн бодит байдал юм.

	 


ДӨТГӨӨР ХЭСЭГ: ТУГИЙН ЭМГЭНЭЛТ ТҮҮХ – ЖИЖИГХЭН НЭГДЭЛД БОЛСОН ТОМ АЛЛАГА

	 


АРАВДУГААР БҮЛЭГ: “Соёл иргэншилт хүмүүс”˗ийн бүтээсэн цаазын тавцан

	 

	— Туг нэгдлийн нарийн бичгийн дарга байсан Хасбилэгтийн туулсан амьдрал˗

	 

	Хасбилэгт бол ӨМӨЗО˗ы алдартай яруу найрагч бөгөөд, угсаатны зүй судлаач эрдэмтэн хүн юм. Тэрээр Аймшигт алан хядлага тохиолдсон Туг нэгдлийн нарийн бичгийн даргаар найман жил ажиллаж байсан. Харгис алан хядлага газар авч байх үед ч Туг нэгдэлд мөнхүү шүүмжлэлт тэмцэлд өртөн өдөр хоногийг өнгөрөөж байсан юм. 

	Зураг 30: Залуухан яруу найрагч Хасбилэгт эхнэрийн хамт 1950˗иад оны үеэр. ХКН˗ын харгис хэрцгийн мөн чанарыг нь арайхан таниагүй байх үеийн зураг (Зургийг өгсөн Keriyed Keyirub)

	 


1. Тайлагдашгүй оньсого мэт алан хядлага

	Миний өмнө хоёр баримт байна. 

	Нэг нь 1978 оны 7˗р сарын 27˗нд ӨМӨЗО˗ны намын захиргааны байгууллагын сонин “Өвөр Монголын өдрийн мэдээ”˗ний сэтгүүлч Поо Чин Үү˗ийн бичсэн мэдээлэл байна. (Түмэн, Чэн Жи Жюн 1995, 202)

	“1969 онд Туг (Хятад нэр нь Түкэ) нэгдлийн хүн ам 2961 байсан. Тэр үед ӨМАХН˗ын гишүүн гэгдсэн хүний тоо 926 байсан ба үүний 70 хувь нь насанд хүрсэн хүн байжээ. Алагдаж эсвэл тамлан зовоолтын дараа өвчнөөр нас барсан хүн 49, эрүү шүүлтийн улмаас хүнд гэмтэл авсан хүн 270 байна. Эмэгтэй малчдын хувьцсыг тайлж, ув улаанаар шатаж буй модны мөчрөөр хэвлийн хэсгийг нь түлж шатааж байсан. Арьс нь өмөрч хуулраад, дотор гэдэс нь ил харагдаж байсан. Тэгээд дараа нь бэлэг эрхтнийг нь түлж шатаасан. Бэлэг эрхтний гадна хэсэг нь тэр чигээрээ түлэгдээд эрэгтэй эмэгтэй нь мэдэгдэхээргүй болсон байсан.”

	Бас нэг баримт бол Туг нэгдлийн оршин суугч Чойдол гэдэг монгол хүний 1997 оны 10 сард бичсэн олон нийтэд дэлгээгүй нутгийн жижигхэн тосгоны түүх байна Тэнд бичсэнийг харахад, 1969 оны хавар Туг нэгдэлд 3060 хүн амьдарч байжээ. Хүн амын 90 хувь нь Монгол хүн байжээ. Соёлын хувьсгал эхлэхэд зэрлэг балмадаар алагдсан “ӨМАХН˗ын гишүүн” 10 хүн, амиа хорлоход хүрсэн 24 хүн, эрүү шүүлтээс шалтгаалж нас барсан 20 хүн, нас барсан хүний нийт тоо 54 болсон байна. Хүнд гэмтэлтэй үлдсэн 116 хүн байна. (Coyidar 1997, 26, 69˗72). 

	Дээр өгүүлсэн хоёр баримт дээр нас барсан хүний тоо ялгаатай байгаа нь нийт тоог гаргасан цаг үе нь өөр байсантай холбоотой юм. Өөр бас 69 хүн алагдсан гэсэн мэдээ баримт ч байдаг. 

	Нэгдэл гэдэг ойлголт түүхэн цаг хугацааны уртад алга болоод, Туг нэгдэл одоо Туг сум гэж нэрлэгдэх болсон. (Газрын зураг 3). Туг сум бол миний төрсөн нутаг ӨМӨЗО˗ы [image: Image]Ордосын өндөрлөгийн Үүшин хошууны зүүнтээ оршдог. Гашуун зовлон зүдүүрийн гэрч болсон элсэрхэг тал хээрийн бүс нутагт монголчууд нам гүмхэн амьдарч байна. Би 1991 оноос хойш хэд хэдэн удаа тэрхүү Туг суманд очиж, сурвалжилга авч байсан. Тугийн монголчууд юу юунаас илүүтэй ардын чөлөөлөх армийн цэргүүдээс их айдаг. Цэрэг ногоон хувцас өмссөн хүн харангуут л дотор муухай оргидог гэж бүгд л ам амандаа хэлж байдаг. 1969 оны хавар, ердөө хоёрхон сар хүрэхгүй хугацаанд багаар бодоход 54 хүний амийг хороосон хүмүүс бол “Ард түмний” үр сад болох ардын чөлөөлөх армийн цэргүүд юм. Тэдгээр хүмүүсийн дунд нэг хятад хүн байсныг эс тооцвол, бусад 53 нь бүгд монгол хүмүүс байсан юм. Тэгвэл яагаад, Ордосын өндөрлөг нутгийн Туг нэгдэлд ийм эмгэнэлт хэрэг тохиолдсон юм бол? 

	Газрын зураг 3: Ордосын бүс нутгийн Үүшин хошуу Туг нэгдэл

	 

	 

	2. Өндөр мэдлэг, соёлтой Туг нутгийнхан

	Алдартай яруу найрагч, угсаатны зүйч Хасбилэгт (76 настай) одоо ӨМӨЗО˗ны нийслэл Хөх хотод амьдарч байна. Би хүүхэд байх үеэсээ тэдний гэрт их очиж тоглодог байсан. Тэр шинэ шүлэг зохиохоороо үргэлж бид нарт уншиж сонсгодог байсан. Судлаач болсныхоо дараа ч орон нутгийн судалгаанд ойлгохгүй зүйл гарвал би үргэлж Хасбилэгтийнд асууж зөвлөхөөр очдог. 

	2005 оны 9 сарын 12˗нд би Хасбилэгтээс Туг нэгдлийн хэргийн талаар ярьж өгөхийг хүссэн юм. Маш сэргэлэн цовоо, тоглоом шоглоом хийх дуртай Хасбилэгтийн царай гэнэт барайж өөрчлөгдсөн юм. 

	Хасбилэгт нэлээд удаан дуугаа хураасны эцэст: “Туг нэгдэлд болсон хэрэг бол бүх хүн төрөлхтний эсрэг гэмт хэрэг юм. Соёл иргэншлийн эсрэг гутамшиг юм. Тэр хэргийн талаар хэзээ ч мартаж болохгүй Бидний монгол үндэстэн буй болсон цагаасаа эхлээд тийм нүд халтирам аймшигтай өдрүүдийг туулж өнгөрөөсөн тохиолдол өөр байхгүй.” гэж яриагаа эхэлсэн юм. Хасбилэгт бол зэрлэг алан хядлага болсон 1969 онд Туг нэгдэлд шүүмжлэн хэлэлцэх хурлаар шүүгдэж байсан юм. Өдөр болгон Монголчуудыг зэрлэгээр хөнөөж байхыг тэр нүдээрээ үзсэн юм. 

	Хасбилэгт Ордос нутгийн Үүшин хошууны Үүшин Зуу хийдийн лам байсан. 1950 онд Ордосын бүс нутагт социалист эрх мэдэл тогтоход тэр бусад дэвшилтэт үзэлтэй залуучуудын адил лам хувцсаа тайлж, хувьсгалт үйл хэрэгт идэвхтэй оролцож эхэлсэн. Монгол, Түвд хэлийг гаргууд сайн эзэмшсэн тэрээр сахил санваараа орхисны дараа шууд л дарга болон дэвшиж, 1956 онд 23 настай цэл залуугаараа ХКН˗ын гишүүн болсон юм. 

	“ХКН бол пролетарийн дэглэм өндөр хөгжсөн байгууллага бөгөөд олон үндэстний шилдэг манлайлагчдаас бүрддэг.”

	Ийм тунхаглалд Хасбилэгт эргэлзэлгүй итгэдэг байлаа. Тэрээр удалгүй Үүшин хошууны 6˗р хэсгийн нарийн бичгийн даргаар томилогдсон. Тэр үед Туг нутаг Үүшин хошууны 6˗р хэсэгт хамаарагддаг байжээ. Тэрээр Үүшин хошуун дотроо хамгийн залуу нарийн бичгийн дарга гэдгээрээ алдаршсан юм. 

	Зургаадугаар хэсэг нь 1958 онд Туг нэгдэл болж нэрээ өөрчилсөн юм. Ордосын өндөрлөг нутгийн Туг нэгдлийнхэн соёл урлагийн хувьд өвөрмөц онцлогтой байсан юм. Энэ нутгийн хүмүүс хөгшин залуугүй бүгдээрээ шүлэг дуунд дуртайгаараа онцлогтой юм. Эрдэм ухаан, авьяас чадвараараа халгиж цалгисан Хасбилэгт нарийн бичгийн даргын удирдлага доор Туг нэгдлийн яруу найрагчид 1958 онд ӨМӨЗО˗ы эрх мэдэл бүхий “Өнөр цэцэг” утга зохиолын сэтгүүлийн 3 дахь дугаарын тусгай нүүрт шүлгийн эмхэтгэл нь хэвлэгдсэн. Нэгдлийн малчин яруу найрагчид алдартай сэтгүүлийн тусгай нүүрэнд бөөнөөрөө шүлгээ нийтлүүлнэ гэдэг нь энэ нутгийн монголчуудын соёл боловсрол, эрдэм мэдлэгийн түвшин ямар өндөрт байсныг нотлон харуулж байгаа юм. Туг нэгдэл ингэж Бүх Хятадын “Соёлын тэрүүний байгууллага”˗аар сонгогдож байсан юм. Нарийн бичгийн дарга Хасбилэгт ч Бээжинд зохиогдсон “Бүх Хятадын тэргүүний залуучууд”˗ын хуралд оролцох төлөвлөгөөтэй байсан ч Хятад хэлээр ярьж чаддаггүй гэсэн шалтгаанаар хурал эхлэхийн өмнөхөн төлөөлөгч байх эрхээ хасуулж байсан юм. 

	 

	3. “Дагуул гаригийг чөлөөлсөн” Яруу найрагч дарга

	Залуухан нарийн бичгийн дарга Хасбилэгт янз бүрийн улс төрийн хөдөлгөөн үйл ажиллагаанд чин сэтгэлээсээ идэвхтэй оролцдог байсан. 1960 онд “Маркс Лениний зохиол бүтээлээс суралцах улсын уралдаан”˗д оролцож, 1961 онд “Залуу идэвхтэн” болж, Зүүн хойд Манжуурын Харбин хотод зохиогдсон Бүх Хятадын залуу боловсон хүчний хурал”˗д оролцож байсан. 

	Тэр үед Хятадад “Фанүй Шин (Дагуул гаригийг чөлөөлөх)” буюу Үйлдвэрлэл хөдөө аж ахуйн бүтээгдэхүүнийг сайжруулж, үзэмжтэй болгох төлөвлөгөөгөөр өрсөлдөх уралдаан явагдаж байсан юм. “Дагуул гаригийг чөлөөлөх” гэдэг бүтээгдэхүүнийг сайжруулж үзэмжтэй болгох уралдаан засгийн газрын заавар дэмжлэгээр зохиогдож байсан ба улсдаа хамгийн анх нэгдэлд хамрагдсан Хэнан мужаас анх эхэлж байсан. Эцэст нь, үзэмжтэй болгохын тулд хэрэглэсэн зүйлээ хүнсний бүтээгдэхүүнээр эргэн төлдөг байсны улмаас 36 000 000 хүн өлсгөлөнд нэрвэгдэх аюулыг дуудсан юм. (Ян Жи Еин 2008, 12˗ 89)

	Одон орны гариг эрхэс адил олон тооны гоёж чимэглэн сайжруулсан бүтээгдэхүүнүүд хятадын сонины нүүрэн дээр хиймэл дагуул шиг гялалзан гялтганан байсан юм. Мэдээж яруу найрагч Хасбилэгтийн нарийн бичгийн даргаар ажиллаж байсан Туг нэгдлийнхэн ч гэсэн “Дагуул гаригийг чөлөөлсөн юм.”

	“Санаанд оромгүй зүйл байдаг ч, хийж чадахгүй зүйл бол байхгүй.” гэж ХКН˗ын удирдлагууд бардамнан сайрхаж, малаас гарах бүтээгдэхүүнийг сайжруулахыг шаардаж байсан. Үүшин хошуу болон хил залгаа орших Эзэн хороо хошуутай хамтран, нэг хониноос 30 кг ноос авч болох гийм шинэ үүлдрийн хонь гаргана гэж мөрөөддөг байсан. Энд хамаагүй ч гэсэн нэгэн баримт дурдахад, тэр цагаас хойш хэдэн арван жил өнгөрсөн өнөө цагт, сайн үүлдрийн нэг хониноос ойролцоогоор 10 кг ноос самнадаг нь хамгийн дээд хэмжээ юм. 

	Хасбилэгт Хятадын энд тэнд зохиогдсон хурлуудад оролцох болгондоо ӨМӨЗО˗ы монгол удирдлагуудтай уулздаг байсан. Тэр бас яруу найргийн ертөнцөд алдартай найрагч Н. Сайнцогт (1914˗1973 өөр нэр нь Сайчинга)˗той холбоо харилцаатай байсан. Н. Сайнцогт бол 1939 оноос 1941 он хүртэл Японы Тооёо их сургуульд суралцаж, Японы эзэн хааны цэргийн флотын мэдээллийн “FRONT” сэтгүүлийг монгол хэл рүү орчуулж байсан яруу найрагч юм. (Иноүэ 2005, 11˗34). Соёлын хувьсгал эхлэхэд Н. Сайнцогт бол “Японы тагнуул”, “БНМАУ˗ын тагнуул” гэгдэж, янз бүрээр тамлагдан шийтгэгдэж байсан. 

	“Миний шүлэг яруу найраг Н. Сайнцогтын уран бүтээлийн нөлөөг ихээхэн тусгасан байдаг. Түүнийг түлхэн унагаасны дараа намайг түүний бууны нохой гэж үзсэн учир тийм талын улс төрийн нөлөөлөл бас байгаа.” гэж Хасбилэгт ярьсан юм. 

	Лиү Шао Ки˗ийн удирдлагаар “Сүүчин цэвэрлэгээний хөдөлгөөн” 1954 оноос эхэлж нарийн бичгийн дарга Хасбилэгт бусад удирдлагын хамт Ордосын “Сүүчин цэвэрлэгээний хөдөлгөөний гол цэг” болох Үүшин хошуу, Отог хошууны газар бүрээр явсан. Тэгээд жилийн эцсээр Үүшин хошууны намын мэдээллийн хороо руу шилжин ажиллах шийд гарч, бүтэн найман жил ажилласан Туг нэгдлээсээ холдож, хошууны захиргааны төв байдаг Давцаг тосгонд нүүж очсон. 

	Мао Зэдуны ХКН˗ын төв хороо “5˗16˗р мэдэгдэл” гэгчийг орон даяар тарааж, Соёлын хувьсгал эхлэхийг тушаасан 1966 оны 5 сард Хасбилэгт ӨМӨЗО˗ы зүүн хэсгийн Хөлөн буйр аймагт томилолтоор ажиллаж байсан. Шүлэг яруу найрагт дуртай учир улс төрийн мэдрэмж муухан байсан тэрээр дөхөн ирж буй улс төрийн шуургыг огт мэдэлгүйгээр бичсэнийх нь дагуу “Соёлын хувьсгал” гэж бодож байсан. 

	 

	4. Эхийн хэвлийд байгаа хүүхэд ч үндэстнийг бутаргах үзэлтэн болсон

	“Соёлын хувьсгал”–д ямар байдлаар холбогдоод байгааг ойлгохгүй болоод байсан 1967 оны өвлийн хүйтэн өдөр, Хасбилэгт гэнэт баригдаж, өмнө нь ажиллаж байсан Туг нэгдэлд хүргэгдсэн. Өмнө нь өөрийнх нь удирдлага доор ажиллаж байсан хүмүүсээр “гэмт хэргийг” илчлүүлдэг нь ХКН˗ын хамгийн сайн чаддаг улс төрийн арга юм. Түүнд дараах “11 зүйлийн хэрэг”˗ийг тулгасан. 

	А. Улаанхүү, Хаафүнга нарын толгойлдог үндэстнийг бутаргах үзэлтний бүлгийн гишүүн

	Б. Хөрөнгөтний замаар алхагч Лиү Шао Кигийн хань хамсаатан

	В. Эсэргүү шүлэгч, “Японы тагнуул”, “БНМАУ”˗ын тагнуулч” Н. Сайнцогтын бууны нохой... 

	“Би үнэхээр ӨЗО˗ы бэлчээрийн мал аж ахуйн бодлогын хуралд оролцож байхдаа ӨЗО˗ны хамгийн дээд удирдагч Улаанхүүтэй таарч байсан. Гэвч тэр үед олон залуу удирдагч нарын уулзалтын ёслолын ажиллагаа болж байсан учир үг солих ч завдал болоогүй. Тэгтэл харин түүний Үндэстнийг бутаргах үзэлтний бүлгийн гишүүн гэж тодорхойлогдсон.” гэж Хасбилэгт ярьсан юм. 

	Улаанхүү суудлаасаа түлхэгдэн унасны дараа ӨМӨЗО˗ы шинэ захирагч болсон Тэнг Хайн Кин гэгч хятад жанжин 1967 оны 1˗р сарын 17˗нд “Улаанхүүгийн хар шугамыг сэт татаж, түүний хорлон сүйтгэгчдийг нэг мөсөн устгана” гэж зарлиг гаргасан. (Янг 2009а, 38, 157˗171). Үргэлжлүүлээд, “Улаанхүүгийн талынхны хар шугам бол монголчуудын нам болох ӨМАХН˗ын гишүүдээс бүрдэнэ”гэсэн улс төрийн дүгнэлт гаргаж, зөвхөн монголчуудаас бүрдэх “ӨМАХН˗ын гишүүдийг илрүүлэн гаргаж ирж, устган цэвэрлэх” үйл ажиллагаа эхэлсэн. ӨЗО˗ы нийслэл Хөх хотоос тушаал хүлээн аваад дахин 12 дахь хэргийг нэмж тулгасан. “ӨМАХН˗ын гүйцэтгэх төв хорооны гишүүн” гэсэн хэрэг байсан. 

	Үндэстний бие даан шийдэх эрхийн төлөө тэмцэж байсан гэрэл гэгээтэй түүхэн замналтай ӨМАХН˗ын түүхийг Хасбилэгт сайн мэддэг байсан. Хасбилэгтийн хувьд Хаафүнга шиг ӨМАХН˗ыг байгуулж, толгойлж ирсэн Өвөр Монголын зүүн нутгаас гаралтай удирдагчдыг хүндэтгэх ёстой гэж боддог ч тэд ойртож очихын аргагүй үүлэн дээр байгаа мэт аугаа хүмүүс байсан. *131хуудас

	Нөгөө талаар, ӨМАХН бол 1925 оны 10˗р сард байгуулагдсан, дараа жилээс нь Ордосын Үүшин хошуунд бие даасан зэвсэгт хүчин “ӨМ˗ын ардын хувьсгалт армийн 12˗р цэргийн анги”˗ийг байгуулж, тэр цэргийн ангид Хасбилэгтийн хамаатны хүмүүс, танилууд олноороо очиж нэгдэж байсан. Нэг үгээр хэлбэл, ӨМ˗ын ардын хувьсгалт армийн цэргүүд түрэмгийлэн орж ирсэн Хятадуудтай хэрхэн тэмцэж ирснийг дотно сайхнаар боддог байлаа. 

	ӨМАХН Ордосын Үүшин хошуунд гялалзсан амжилт гаргасан ч тэр нь 1933 онд төрсөн Хасбилэгтэд намын “Гүйцэтгэх төв хорооны гишүүн” болж чадах хугацаа биш байсан юм. 

	“Намайг ӨМАХН˗ын гүйцэтгэх төв хорооны гишүүн байсан гэсэн нь жаахан ч эргэлзээ төрүүлээгүй. Туг нэгдлийн монголчуудын 95% нь үндэстэн бутаргах үзэлтэй нам болох ӨМАХН˗ын гишүүн гэгдэж байсан. Тэр хүмүүсийн дотор 3˗8 настай хүүхдүүдийг хүртэл хамруулж байсан юм” гэж Хасбилэгт ярьсан юм. Өөр нэг баримтаас үзэхэд, Туг нэгдлийн Төгөлдэй үйлдвэрийн бригадын дарга Батцэрэнгийн эхнэр жирэмсэн байсан. Тэгтэл Хятадууд гэдэс дотор нь байгаа хүүхдийг “Эхийнхээ гэдсэнд байгаа хүүхэд ч ӨМАХН˗ын гишүүн мөн” гэж хүлээн зөвшөөр хэмээн эрүү шүүлт тулгаж, байсан байна. (Алла Тэн Дэли Хай 1999, 113. Алтандэлхий 2008, 27). 

	“Хувьсгалын эсэргүү, Үндэстнийг бутаргах үзэлтэй бүлгийн гишүүд бид өдөр нь хүнд ажил хийж, шөнө нь шүүмжлэн хэлэлцэх хурлаар шүүгдэн зогсдог байсан. Хамгийн өрөвдөлтэй нь ӨМАХН˗ын гишүүн гэгдсэн хүүхдүүдийг ч үргэлж хамт зогсоодог байсан” гэж Хасбилэгт ярьсан. 

	 

	5. Овоо хараанд нь бүрэн орсон Туг нутаг

	Аймшигт цуст алан хядлага 1969 оны 1 сараас эхэлсэн юм. Зэрлэг балмадын туйл болсон алуурчид бол ардын чөлөөлөх армийн цэргүүд байсан юм. Үүшин хошууны захиргааны эмхэтгэн гаргадаг “Үүшин хошууны мэдээ”˗д, 1967 оны 1 сарын 7˗нд ӨМӨЗО˗ы хувьсгалт хорооны томилсон ардын чөлөөлөх армийн нэг суман цэрэг Үүшин хошууны Туг нэгдэлд ирж байрласан байна. (“Үүшин хошууны мэдээ” эмхэтгэлийн хороо 2001, 72). Гэвч, тэр нийтлэлд ардын чөлөөлөх арми нь Туг нэгдэлд хэчнээн олон Монгол хүмүүсийн амийг хөнөөсөн тухай огт бичээгүй байна. 

	“Томилогдон ирсэн цэргүүд бол Жинжигийн 355˗р корпусын нэг суман цэрэг бөгөөд яг хэдэн цэрэг байсныг над шиг баривчлагдан хоригдож байсан хүн мэдэхийн аргагүй юм. Бээжингээс шууд томилогдсон учраас, “Жинжигийн (нийслэлийнхэн)” гэж нэрлэгдэж байсан. Ардын чөлөөлөх армийнхан ирэх хүртэл бол нэгдэлд байсан хятад тариачид биднийг зодон тамлаж байсан. Тэдний ихэнх нь Ордосын өндөрлөг нутгийн өмнө талд байдаг Шааньси мужийн Юлин нутгаас 1950˗иад оны үед шилжин суурьшсан хүмүүс юм. Юлингийн бүс нутагт их үер болж идэх юмгүй болсон учир Монголчууд тэднийг халуун дулаан сэтгэлээр хүлээн авч байсан. Гэвч Соёлын хувьсгал эхлэхэд гэнэт араа шүдээ билүүдэж, бүр уугуул нутаг Шааньси мужаасаа олон найз нөхдөө дуудан авч ирж, монголчуудыг хайр энэрэлгүй зодож нүдэн тамладаг байсан.” гэж Хасбилэгт хэлсэн юм. 

	Яагаад Ардын чөлөөлөх армийн “Жинжигийн 355˗ р корпус” алслагдсан нутаг Ордосын Үүшин хошууны Туг нэгдэлд хэрэг болгон томилогдон ирсэн юм бол? Үүнийг Монголчууд дараах байдлаар ойлгож байсан. 

	“Фүүтаа үүжюнпи жийчян” буюу “Урьдчилсан бэлтгэлгүй тулааныг хэзээ ч хийхгүй”. Энэ бол ХКН˗ын хатуу тогтсон дүрмүүдийн нэг юм. Өндөр түвшинд зохион байгуулагдсан, хүч чадалтай Ардын намын цэргүүд ба муу аргаар дайн тулааныг удаа дараалан явуулж ирсэн ХКН дайснуудаа яаж бүрэн устгах аргаа маш сайн мэддэг. Туг нэгдлийн монголчууд нэг үгээр хэлбэл, “ӨМАХН˗ын үүр уурхайд амьдардаг гишүүд” гэгдэж, нэг дор бүгдийг нь хүйс тэмтрэх төлөвлөгөөнд орчихсон ажээ. Ийм байдалд хүрэхэд нөлөөлсөн хүчин зүйлийн тухай өгүүлье.

	Өмнө цухас дурдсанчлан, ӨМАХН бол 1925 оны 10 сард Чанчэнг хотын Жан Жиа Коуд байгуулагдсан. Нам байгуулах их хуралд Ордос нутгаас Үүшин хошууны Өлзийжаргал (өөр нэр нь Шинэ лам), Засаг (1) хошууны Ванданням, Зүүн гар хошууны язгууртан Ки Жи Жүн нар оролцож, гүйцэтгэх төв хорооны гишүүдээр сонгогдсон байна. Өлзийжаргал нар нь нутагтаа буцаж ирээд нэлээд далайцтай үйл ажиллагаа явуулж, үндэсний бие даах эрхийн төлөө ихээхэн чармайлт гаргаж байжээ. 1926 оны сүүлээр Үүшин хошуу даяар найман “ӨМАХН˗ын салбар” байгуулагдаж, намын гишүүд нь 450 хүн болсон. Өвөр Монголын бусад аль ч нутгаас илүү олон хүнийг намдаа элсүүлжээ. Өлзийжаргал нарын үйл ажиллагааг Үүшин хошуу дэмжиж захиргааны газар гарган өгч байсан. Тэр намын захиргааны аюулгүй байдлыг хамгаалах цэргийг түшиглэн “ӨМ˗ын ардын хувьсгалт армийн 12˗р цэргийн ангийг” байгуулж, хятадын цэргүүд болон түрэмгийлэн орж ирсэн тариачидтай тулалддаг байсан. 

	Тэр үед, ӨМАХН˗ын төв нь Ордостой хил залгаа орших Баотоод байсан ба 1926 оны 11сард Ордосын баруун талд байдаг Ейнчуанд шилжин нүүсэн. 1927 оны 8˗р сард БНМАУ˗ын нийслэл Улаанбаатарт явагдсан ӨМАХН˗ын онцгой их хуралд Ордосын Үүшин хошуунаас гаралтай Мөнх˗Өлзий намын хорооны даргаар сонгогдсон. (Сачу Ривэй Ту 2006, 107˗140. Сай Ханг, Жин Хай, Судэ Би Лигэ 2007, 68˗73). 

	ӨМАХН˗ын хорооны дарга Мөнх˗Өлзий Туг нутгаас гаралтай. ХКН˗ын хувьд, “Үндэстнийг бутаргах үзэлтэй нам ӨМАХН”˗ын гишүүн олон байдаг, дээрээс нь намын хорооны дарга нь эндээс төрөн гарсан Туг нутаг бол яг л “Дайсны үүр” болсон байна. Мөнх˗Өлзий 1949 оны 6˗р сард нас барсан ч түүний охин Дэжидийг 1969 оны хавар ардын чөлөөлөх армийн цэргүүд, Хятад тариачид тамлан зодож, баруун гарыг нь хугалсан. Тэгсэн хэдий ч өдөр болгон хүнд хөдөлмөр албадан хийлгэж байсан учир удалгүй нас барсан. Ердөө л 3060 хүнтэй тал нутагт бүтэн суман цэрэг томилж явуулах үнэ цэнэ хангалттай байсан юм. 

	 

	6. КН˗ын хараанд орсон “тэрс үзэлтэн”

	“Үндэстнийг бутаргагч үзэлтнүүдийн үүр уурхай” гэгдэх Ордост Монгол үндэстний Агуу өвөг дээдэс Чингис хааныг онголсон онгон шүтээн байдаг. Чингис хааны онгон гэдэг бол нийт монгол үндэстнийг нэгтгэн барих төрийн бэлгэдэл юм. Жил бүрийн цагаан сараар Монголын нутаг бүрээс хаад ноёд тэдний угсаа залгамжлагч нар мөргөн залбирахаар ирдэг байсан. 1911онд Монголын өргөн уудам нутаг Чин улсын дарангуйллаас гарч тусгаар тогтнолоо олох үед Шинэ Монгол улсын мэдээлэл хариуцсан албаны хүмүүс Чингис хааны онгонд ирж, Их хааны ариун шүтээний эд зүйлсийг хойд нутгийн Өргөө рүү (Сүүлд Улаанбаатар болсон) шилжүүлэхийг хүсэж байсан. Тусгаар тогтносон төрт улсын бэлэг тэмдэг болгохыг хүссэн юм. 1930˗аад оны үед Өвөр Монголд түрэмгийлэн орж ирсэн Японы арми ч Чингис хааны онгоныг захиргаан доорх газартаа байрлуулна гэж төлөвлөж байсан. Эцэст нь Японы төлөвлөгөө биелээгүй, харин оронд нь Өвөр Монголын зүүн хэсэг Ван Ие Мяо гэдэг газар өөр нэг “Чингис хааны онгон” гэгчийг байгуулсан юм. (Янг 2004, 301˗ 304). Энэхүү номын 1˗р хэсгийн бүлгүүдэд дурдсан “Япон илд зүүсэн монгол хүмүүс”˗ийн олонх нь “Чингис хааны онгон”˗ыг байгуулахад сайн дураар оролцож байсан. 

	Ордос нутагт Чингис хааны онгон тахилга байдаг учир, Ордос˗Монгол хүмүүс өдөр бүр Чингис хааныгаа хажуудаа тахин шүтэж ирсэн. Тиймээс, үндэс язгуураа дээдлэх үзэл маш хүчтэй оршин тогтносоор ирсэн юм. Ордос˗Монгол хүмүүсийн үндэстэн язгуураа дээдэлсэн хүчирхэг үзэл санаа нь ХКН˗д огт таалагдаагүй юм. 

	Үүшин хошуу бол Ордосын өндөрлөг нутагтаа хамгийн түгшүүртэй газар юм. Энэ нутгийн монголын манлайлагч нар хойд талын БНМАУ˗руу байн байн очдог, Коминтернтой нууц холбоотой байсан. Монголын коммунистууд Хятадын коммунистуудтай нэгдэн нэг улс байгуулахыг эсэргүүцэж, БНМАУ˗ын ах дүү нартайгаа нэгдэхийг чин сэтгэлээсээ хүсэж байсан юм. Коммунистууд төрийн эрхэд гарсны дараахан 1950 оны хавар Үүшин хошууны монголчууд ХКН˗ын дарангуйллыг эсэргүүцэж, томоохон бослого гаргаж байсан. 

	Үүшин хошууны монголчууд бас Түмт нутгийн Улаанхүүг дагалдаж, Янь˗аны үндэсний их сургуульд орж байсан нь ч бий. Түмт, Ордос нутгийг Шар мөрөн зааглан оршдог. Ордосоос төрж гарсан монгол удирдлагууд Улаанхүүгийн төрийн бодлогыг идэвхтэй дэмжиж ирсэн. Одоо Улаанхүү өөрөө “Аугаа жолоодогч” Мао Зэдуны явуулгаар түлхэн унагаагдсан учир түүнийг дагалдагчдыг ч өнөөх устган цэвэрлэх хөдөлгөөн нь хүлээж байлаа. 

	Товчоор хэлэхэд, Туг нэгдлийн Монголчууд ХКН˗ын хувьд яахын аргагүй “тэрс үзэлтэн” байсан юм. Тиймээс тэндхийн монголчууд бүр урьдаас тэдний овоо хараанд орсон байсан ба нарийн боловсруулсан төлөвлөгөөний дагуу явуулсан алан хядлагад өртсөн юм. 

	 

	7. Ардын чөлөөлөх армийг горьдон хүлээх “Сульдаа хурга”

	Хасбилэгт Туг нэгдлийн нарийн бичгийн орлогч дарга Сэмчиг, нэгдлийн дарга Гүнгээ (зураг 31) нарын хамт “Туг нэгдлийн 3 том хэрэгтэн” гэгдэж баригдсан юм. Нарийн бичгийн дарга Сэмчиг бол Хасбилэгттэй өсвөр наснаас эхлэн танил бөгөөд социалист эрх мэдэл тогтсоны дараанаас “хувьсгалын төлөө хамтран зүтгэсэн анд” нь болсон юм. ӨҮүшин хошууны тал нутгаас 250 км явган явсаар, Доншен хотод очиж, ХКН˗д элсэн орох хүсэлт гаргаж байсан хоёр юм. КН˗ын захиргааныхан ч тэр хоёрын чин эрмэлзлийг ойлгож, залуу удирдагч болгон албан тушаалд томилж байсан юм.

	Зураг 31: Гүнгээгийн гэр бүл.

	 

	Гүнгээ нэгдлийн дарга бол залуудаа ардын чөлөөлөх армид орж, миний аавтай хамт тулалдаж байсан цэргийн анд юм. 

	“Туг нэгдлийн гурван хэрэгтэн” нэгдлийн төвөөс холгүй орших жижиг байшинд хоригдож байлаа. Хасбилэгт “өөрийгөө шүүмжлэх”˗ийг идэвхтэй гүйцэтгэж байлаа. Цаасан дээр өөрийнхөө “гэмт хэрэг”˗ийг цуврал зураг маягаар зурж, хошин шүлгийн хэлбэрт оруулан олон нийтийн байгууллагынханд чангаар уншиж өгнө. Олон нийтийнхэн элгээ даран эвхэрч унатлаа инээлдэн эрүү шүүлт нь ч хөнгөхөн өнгөрдөг байв. Харин Сэмчиг огт өөрөөр омог бардам байж, “Үндэстнийг бутаргах зорилготой үйл ажиллагаа”˗г огт хүлээн зөвшөөрдөггүй байсан учир түүнийг харгис хэрцгийгээр зовоодог байсан. Тэгж байтал нэгэн өдөр, эсэргүүг шүүмжлэн хэлэлцэх хурлын үеэр Сэмчиг нарийн бичгийн даргын гурван хавиргыг хятадууд зодож байгаад хугалчихсан юм. 

	Сэмчиг тэр үед: “Би ч хаврын сульдаа хурга шиг болчихлоо” гэж гаслан хэлж байсан юм.

	“Хаврын сульдаа хурга” гэдэг нь монголчуудын хэрэглэдэг өвөрмөц хэллэг юм. Идэх өвс ч үгүй өвлийн тэсгэм хүйтэнд бас өвдсөнөөсөө болоод сульдан үхэхийн даваан дээр байгаа амьтныг тэгж хэлдэг. Хасбилэгт Сэмчигийн цээжийг дарж үзэхэд ясны хугарсан хэсэг нь шууд мэдэгдэж байжээ. Тэгсэн ч хятадууд улан доороо гишгэн тамлан зовоохоо үргэлжлүүлсээр байсан юм. 

	“Төд удалгүй Ардын чөлөөлөх армийнхан ирнэ гэсэн цуу яриа сонслоо. Цэргүүд ирвэл зодуулахаа ч болих байх” гэж Сэмчиг шөнө болсон хойно Хасбилэгт, Гүнгээ хоёрт сэмхэн хэлсэн юм. “Аугаа жолоодогч Мао Зэдуны цэрэг арми ард түмний талд” гэдэгт Сэмчиг хатуу итгэж байсан юм. 

	“Сэмчигийн хугарсан хавирга нь өвдөөд шөнө жаахан ч унтаж чадаагүй. Тэр үнэхээр ардын чөлөөлөх арми ирэхийг тэсэн ядан хүлээж байсан юм. Гэхдээ би бол нэг их найдахгүй байлаа. 1942 онд Янь˗анд болсон засан цэвэрлэх хөдөлгөөн бүтэн 3 жил үргэлжилсэн. Тэр үед Хятад улсынхаа төлөө Японтой тулалдаж байсан ид үе байсан ч ХКН дотоодынхоо хүмүүсийг цэвэрлэхэд илүү анхаарал тавьж байсан. Хязгааргүй олон сэхээтнүүдийг балмад хэрцгийгээр алж байсан гэж дарга болсныхоо дараа Янь˗анд амьдарч байсан нэгэн найзаасаа сонсож байсан юм. Соёлын хувьсгал ч гэсэн дөнгөж эхэлж байсан бөгөөд багаар бодоход 3 жил гаруй үргэлжлэх нь гарцаагүй гэж бодож байсан. Гэвч хажууд маань зовж буй Сэмчигт тийм урмыг нь хугалсан зүйлийг хэлж чадаагүй юм.” гэж Хасбилэгт ярьсан юм. 

	 

	8. Жинжигийн 355˗р корпусын цэргүүд хүрч ирсэн нь

	1969 оны 1˗р сарын 7˗нд харанга бөмбөрийн нижигнэх чимээ хоригдож байсан өрөөнд маань сонсогдлоо. “Чөлөөлөх армийн цэргүүдээ халуун дулаанаар угтъя” (Зураг 9) гэсэн олон хүмүүсийн уухайлан хашхирах ч сонсогдлоо. “Жинжигийн 355˗р корпус”˗ын нэг суман цэрэг Туг нэгдэлд хүрч ирсэн нь тэр аж. “Жинжи” гэдэг сумангийн нэр нь цэргүүд “аугаа эх орны нийслэл Бээжин”˗ээс шууд ирсэн гэсэн утгыг илэрхийлж байлаа. Харанхуй хорих өрөөнд хажуулдан хэвтэж байсан Сэмчигийн царайнд нууцхан инээмсэглэл тодорсон юм. Хэрээс хэтэрсэн их тарчлаант өдрүүдээс өөрийгөө “чөлөөлөгдөнө” гэж Сэмчиг бат итгэж байсан юм. 

	Юү гэдэг захиргааны гишүүн хятад хүн цэргүүдийг захирч байсан юм. Тэр Юү Чин Үй бол тэр өдрөөс хойших яргалал хүчирхийллийг толгойлон гүйцэтгэж, удирдан командалж байсан учир монголчууд түүнийг “Алаач Юү Чин Үй” гэж нэрлэдэг болсон. Цэргүүдийн дотор монгол хүн цөөн хэд байсан. 

	Сэмчигийн горьдлого өглөөний манан адил сарнин алга болсон. Ардын чөлөөлөх армийн цэргүүд хүрч ирэнгүүтээ шууд л “Туг нэгдлийн гурван хэрэгтэн” тэргүүтэй “ӨМАХН˗ын гишүүд” гэгдсэн монголчуудыг шүүмжлэн хэлэлцэх хурлын талбайд цуглуулж “харгислал” гэгчийг мэдрүүлсэн. Цэргүүд залхана гэдгийг мэдэхгүйгээр зодож, өшигчиж байсан юм. 

	“Ардын чөлөөлөх арми ирэхээс өмнө нутгийн хятад тариачид, хятад удирдлагууд тамлаж байсан ч тэд нар заримдаа эргэлзэж тээнэгэлзэн, эсвэл чадал нь хүрэхгүй байх зэргээр жаахан зай завсар гардаг байсан. Харин дасгал сургуулилт хийсэн цэргүүд бүгд залуухан, булчин шөрмөс нь зангирсан эрчүүд байсан. Тэд өөр газраас ирсэн учир нэрэлхэж эргэлзэнэ гэсэн зүйл байхгүй байсан. Бас цэргийн амжилт гаргахын тулд хамаг чадлаараа махран зүтгэж байсан. Цаасан дээр гэмт хэргээ бичээд хөнгөхөн өнгөрөөдөг арга маань ч нэмэргүй болсон. Ван ей гэдэг хятад цэрэг үргэлж намайг сонгон зоддог байсан.” гэж Хасбилэгт эргэн дурссан юм.

	Зураг 9: Айлд орохдоо хүйтэн зэвсэг барьж орохыг Монголчууд хатуу цээрлэдэг боловч, соёлын хувьсгалын үеэр өргөн дэлгэр тараагдсан энэ зурагт ардын чөлөөлөх армийн цэрэг буугаа үүрсэн чигээрээ айлд сууж байгаа дүр төрх харагдаж байна. Ардын чөлөөлөх армийнхан гэрт нь дайран ороод хүүхдүүдийнх нь нүдэн дээр эцэг эхийг нь буудан алж байсан гэж Америкийн хүн судлаач эрдэмтэн тэмдэглэсэн байдаг.

	 

	Ардын чөлөөлөх армийн цэргүүд Туг нэгдлийн үйлдвэрийн бригадад хэсэг хэсгээрээ хуваагдан байрлаж, газар бүр “Хувьсгалт тэмцэл”˗ийг явуулж байсан юм. “Хувьсгалт тэмцэл” гэдгийг хэлэлтгүй боловч дайсан гэгдсэн хүмүүсийг яргалан зовоож, бие махбодыг нь ч устгах гэсэн утгатай. 1940˗ өөд оны сүүл хагаст Хятадын тосгодод “Энх тайванч газрын шинэтгэл” явагдах үеэр ч ардын чөлөөлөх армийн цэргүүд хөдөөгүүр явж, аллага яргаллыг удирдан гүйцэтгэж байсан. Тэд “Хувьсгалт үйл хэргийн арвин баялаг туршлагатай” байсан юм. Хасбилэгт, Сэмчиг хоёр нэгэн орой Баянбулаг гэдэг газар шүүмжлэн хэлэлцэх хурлаар шүүгдэн, тамлуулж байжээ. Шөнөжингөө харгис хэрцгийгээр зодуулж тамлуулсаар арай хийн өглөө болоход тэр хоёрт түлээ түү гэж тушаал буулгасан. Шарх нь ихэд хүндэрсэн байсан Сэмчиг хэдэн арван кг түлээг үүрээд явж байсан. 

	“Миний хүү одоо долоо хүрэх гэж байгаа. Намайг үхэхээр хүү маань оршуулах байх даа” гэж чөлөөлөх армынханд урам нь хугарсан Сэмчиг үхлийн тухай үг цухуйлгасан юм. Хүн үхэх гэх мэтийн үг хэлбэл муу ёр гэдэг ч Сэмчиг гэр бүлийнхэндээ санаа зовохгүй байхын аргагүй байлаа. 

	Хасбилэгт, Сэмчиг хоёрын ярьж байхыг цэргүүд харчихсан тул тэр оройноос хойш тус тусад нь өрөөнд оруулж хорих болсон. “Чюүчи Шянтоо” буюу “Өмхий амьтад санаагаа нийлүүлж байна” гэж чанга хашхичаад хүрээд ирсэн. 

	Баривчлагдаад, эрүү шүүлтэд орж байсан “ӨМАХН˗ын гишүүд”˗д “Газар доогуур шурган орсон хань хамсаатан”˗уудаа илчлэхийг тулган шаардаж байсан. Хасбилэгт өнгөрсөн хугацаанд Туг нэгдлийн нарийн бичгийн даргаар ажиллаж байх үедээ доороо ажиллаж байсан хэд хэдэн хүнийг КН˗ын гишүүнээр элсүүлсэн. Тэгээд тэр хүмүүс ч гэсэн мэдээж “ӨМАХН˗ын гишүүд” гэгдэж баривчлагдаад байсан. Хасбилэгт, “ӨМАХН˗д хүн танилцуулж байгаагүй, харин ХКН˗д хүмүүсийг оруулж байсан” гэж хэлтэл, хэлсэн үгийг нь тэр дор нь мушгиж “ХКН биш ӨМАХН шүү дээ” гэж хашхичиж уурласан. 

	Харин, үнэнч шударга Сэмчиг өөрийнхөөрөө байж гэмт хэргээ хүлээн зөвшөөрөхгүй байсан тул “Дарангуйлагч командлал” гэгдэх ардын чөлөөлөх армийн цэргүүдийн бий болгосон Хувьсгалын төвд хүргэгдэн очсон. Тэр “Дарангуйлагч командлал” нь ч Туг нэгдлийн захиргааны байранд байсан. Хасбилэгт хүнсний төвд хоригдох болсон. Хүнсний төвийн хорих байрнаас Сэмчигийн байгаа “Дарангуйлагч командлал” хүртэл хэдэн арван метрийн зайтай байсан.

	 

	9. Ардын чөлөөлөх армийн хүн төрөлхтний эсрэг хийсэн гэмт хэрэг

	“Ардын чөлөөлөх армийн хятад цэргүүд 50 төрлийн харгис яргаллыг бодон олж, Монгол хүмүүсийг тамлаж байсан. Сэмчиг бид хоёр тэр 50 төрлийн яргаллыг бүгдийг нь амссан.” гэж Хасбилэгт хэлсэн юм. Тэдгээр яргаллын аргуудын заримыг доор бодитоор дүрслэн өгүүлье. 

	1˗рт, Тогтой утсаар зодох. Дотуур цус алдалт болж, гаднаа харагдах шарх ул мөр үлддэггүй учир цэргүүд тэр аргыг дуртай хэрэглэдэг байсан. 

	2˗рт, Хуучин шарх дээр цохих. Түүнийг “дахин сургах”, “шилдэг үр дүнтэй” гэдэг байсан. 

	3˗рт, “Яа чёо” Сөгдүүлээд нугарсан хөлийн булчингийн завсар урт саваа мод хавчуулаад хоёр талд нь чөлөөлөх армийн цэргүүд гарч зогсоод их хүчээр дарна. 

	4˗рт, “Халуун илчээр аварч, Хүйтэн жавраар сэнхрүүлэх”. Гал нь дүрэлзэн асаж буй зуухны ойрхон галд шаран зогсоож хөлсийг нь гаргачхаад тэсгэм хүйтэн гадаа хөөж гаргана. 

	5˗рт, Төмөр саваагаар биеийг шарах, улайсгасан төмөр савааг амин газарт нь хүргэж яргалах арга

	6˗рт, Уяагаар хүнийг хүлчхээд дээврийн модноос дүүжилнэ. Эсвэл эрхий хуруунаас нь дүүжилнэ. Нэгдлийн төвийн байрны дээврийн модонд дэндүү олон хүнийг дүүжилж байсан учир олон мөр гарсан байсан. 

	“Олон энгийн хятад хүмүүсийг ардын чөлөөлөх армийн цэргүүд болон Японы цэргүүд янз бүрийн зүй бус аргаар тамлан зовоож байсан гэж ярьдаг ч, би өөрөө харж байгаагүй учир юу ч хэлж чадахгүй. Гэвч ХКН˗ынхан 50 төрлийн зэрлэг аргаар монгол хүмүүсийг удаан хугацааны туршид тамлан зовоож байсныг нүдээр үзэж биеэр туулсан маань чин үнэн юм. Би өөрөө ч судлаач хүн. Яагаад соёл иргэншилт хүн төрөлхтний төлөөлөл болсон хятад хүмүүс тийм олон тооны тамлан зовоох аргыг бодож олж чаддаг байна аа. Одоо ч гайхаад учрыг нь олохгүй байна. Дахин давтаж хэлэхэд 50 төрлийн яргалах арга, эрүү шүүлт бол нийт хүн төрөлхтний эсрэг гэмт хэрэг” гэж Хасбилэгт хэлсэн юм. Тэр ярьж байх зуураа нуруун дээрх төмөр саваагаар түлсэн шархны сорвийг үзүүлсэн. Ув улаан товгор шарх байсан. Хасбилэгтийн сээр нуруу гурван газраа хугарсан байсан. 

	 

	10. Сэмчигийн гэр бүлийнхний үүрсэн зовлон

	“Сэмчиг гэдэг монгол хүний гэрээс ганц охин нь л амьд үлдэж бусад нь бүгд алуулсан.”

	Энэ болсон явдлыг мэдэхгүй Ордос˗Монгол хүн байхгүй ӨМӨЗО˗нд ч олны дунд дурсагдан яригддаг эмгэнэлт түүхэн хэрэг юм. Би хүүхэд байхдаа Сэмчигийн гэр бүлийнхэнд тохиолдсон гашуун түүхийг сонсож байсан ч дахин Хасбилэгтээс асууж яриулсан юм. 

	“50 төрлийн тамлах арга”˗ыг Сэмчиг бүгдийг нь биеэр эдэлсэн. Тэр ардын чөлөөлөх армийн цэргүүдээр мануулан Туг нэгдлийн Дархан лам, Мээрийн сүм, Хөхүүрч, Арцат зэрэг үйлдвэрийн бригадууд гээд бараг өдөр болгон шилжүүлэгдэж байсан. Эцэст нь тэр алхаж чадахгүй болсон. 

	1969 оны 3 сарын дундуур, Эрдэнэ˗Уул гэдэг эрэгтэй мориор давхиулсаар Дарханлам үйлдвэрийн бригадад байдаг Сэмчигийн гэрт очжээ. Дарханлам бол 1926 онд ард түмний бие даах эрхийн төлөө ӨМАХН˗ын 12˗р анги тэмцэн босож байх үеийн өлгий нутаг юм. Энэ газрыг бусад монгол хүмүүс тэрхүү гэрэл гэгээт түүхэн үеийн бахархал гэж бодож байсан бол одоо энд тэндгүй цусны эхүүн үнэр шингэсэн байна. 

	Эрдэнэ˗Уул Сэмчигийн эхнэрт “Бригад дээр болох шүүмжлэн хэлэлцэх хуралд оч.” гэж дамжуулсан гэдэг. 

	“Сэмчигийн эхнэр долоон настай хүүгээ дагуулаад гарсан байна. Замдаа хүү нь алхаж чадахгүй болсон тул үүрээд явжээ. Гэвч, шүүмжлэн хэлэлцэх хурлаас айсан бололтой. Сэмчигийн эхнэр нь долоон настай хүүгээ тэврээд талд байдаг тогтоол ус руу орж амиа хорлосон гэсэн.”

	“Сэмчигийн том охин Үүшин хошууны зэргэлдээх Эзэн хороо хошуунд айлын бэр болоод очсон байжээ. Ээж дүү хоёр нь ор сураггүй алга болсон гэж дуулаад явсан газраар нь даган хайсан байна. Тогтоол усны хажууд очтол ээж дүү хоёрынх нь цогцос давалгаанд цохигдон эрэг дээр гарсан байхыг олж харжээ. Цочролд орсон бүсгүй мөн адил тогтоол ус руу орж амиа хорлосон гэдэг. Тэр бүсгүй жирэмсэн байсан бөгөөд төрөхөд хоёрхон долоо хоног дутуу байжээ.” гэж Хасбилэгт нулимсаа арчин өгүүлсэн юм. 

	Нэг өдөр Хасбилэгт Сэмчиг, Гүнгээ нартай Туг нэгдлийн Төгөлдэй үйлдвэрийн бригадад болсон шүүмжлэн хэлэлцэх хурал дээр янз бүрийн эрүү шүүлтэд оржээ. Ардын чөлөөлөх армийн цэргүүд Сэмчигийн толгойг Хасбилэгтийн салтаанд, Гүнгээгийн толгойг Сэмчигийн салтаанд хавчуулаад хэлхээтэй эрих шиг болгочхоод үхрийн сураар хийсэн чөдрөөр ташуурдаж эхэлсэн. Хэдэн цаг үргэлжилсэн учир гурвуул өтгөн шингэнээ барьж чадахгүй болжээ. Шөнө дунд болоход зодсоор ядарсан цэргүүд унтаж байх хооронд нэгэн монгол залуу ирээд Хасбилэгтэд зугтаарай гэж сэмээрхэн хэлсэн аж. Хасбилэгт юу ч бодох сөхөөгүй зугтсан боловч тэр дороо цэргүүдэд баригдчихсан. Олон цаг зодуулж тамлуулаад дээрээс нь бараг юм идээгүй байсан учир бие нь бодсоноор нь хөдөлж чадахгүй болсон байжээ. Цэргүүд Хасбилэгтийн хоёр мөрөөс зуурч, толгойгоор нь хана мөргүүлж байсан. Хасбилэгт тэр чигээрээ ухаан алдсан байна. 

	“Дараа өдөр нь ухаан ороход Туг нэгдлийн төв рүү тууж аваачсан. Сэмчиг хорих өрөөнөөс мөлхөн гарч ирэхэд өвчиндөө шаналсан царай нь тод харагдсан. Хоёул бие бие рүүгээ харж таарсан учир гараа хөнгөхөн даллаж нэгэндээ урам өгч байсан” гээд Хасбилэгт яг тэр үеийнх шигээ гараа хөдөлгөсөн юм. 

	“Сэмчигийн хоёр дахь охин Чимсүрэн Туг нэгдлийн төвөөс холгүй байдаг бага сургуульд сурдаг байсан. Бие засах газар луу мөлхөн явж байсан аавыгаа харсан Чимсүрэн охин гүйн хүрч ирээд ээж, дүү, бас жирэмсэн эгч нь бүгд нас барсан гэдгийг уйлан байж хэлжээ. Тэгэхдээ л тэр үед Сэмчиг охиноо аргадаж байсан гэдэг.”

	Тэр явдлын дараа Сэмчиг хорих өрөөний ойрхон байдаг шуудуу руу орж хуучин гар хадуураар хоолойгоо хэрчин амиа хорлосон гэж сонссон. Тэр гар хадуурыг хэдэн өдрийн өмнө бие засахаар явах замдаа олж авсан байсан гэдэг. 

	 

	11. Хулганаас ч хямдхан монгол хүний амь

	Сэмчигийг нас барсны дараа Хасбилэгт, Бат˗Очир, Ринченлавай нарын “Үндэстнийг бутаргагч үзэлтнүүд”˗ийг “Шуурхай цугларалтад” дуудсан. 

	“Энэ бол Үндэстнийг бутаргагч үзэлтэн, ӨМАХН˗ын эцсийн мөч” гэж ардын чөлөөлөх армийн цэргүүд уурлан хилэгнэж байсан. Тэгээд нэг нарийхан уяа өгч “Одоо хурдхан энийг янзлаадах” гэж тушаасан. Хасбилэгт тэр олсыг хараад Сэмчиг үнэхээр амиа хорлосон эсэхэд эргэлзэхэд хүрсэн байна. Хасбилэгт, Бат˗Очир нар Сэмчигийн цогцсыг нөгөөх уяагаар нь татан чирч хотын зах руу гарсан. Ардын чөлөөлөх армийн цэргүүд ч, хятад тариачид ч, бас монгол хүмүүс ч бүгдээрээ харж байсан. 

	“Нас барсан хүний шарилыг юм зөөж байгаа юм шиг чирч гаргахыг тушаасан. Тэр цогцсоос цус нь дусалж байсан. Тэр үед Хятадад амьдарч байгаа монгол хүн˗бидний амь хулганаас ч хямдхан юм гэдгийг өөрийн биеэр мэдэрсэн юм.”

	Хасбилэгт нар нэгдлийн захиргааны газрын зүүн хойно байдаг элсэн толгойн энгэрт Сэмчигийн шарилыг тавьжээ. Тэнд хаврын шуурганаар элс хийсэн ирэхийг хүлээж хоцорсон. Тэр бол 1969 оны 3 сарын 28˗ны өдөр байсан юм. Монголын шар элс тал нутгийнхаа хүмүүсийн шарилыг өвөртөө шингээн авсан ч тэнд булшны чулуу байхгүй байлаа. 

	Дөрвөн өдрийн дараа 1969 оны 4˗р сарын 1˗ээс ХКН˗ын 9˗р бүгд хурал Бээжинд эхэлсэн. Маш өргөн хүрээг хамарч удаан үргэлжилсэн алан хядлагыг биечлэн удирдаж байсан Тэн Хай Чин жанжны тайланг сонсоод “Олон үндэстний аугаа жолоодогч” Мао Зэдун “Арай өргөн хүрээтэй болчихсон байна” гэж хөнгөхөн зэмлэжээ. Мао Зэдуны заавар 5 сарын 22 гэсэн огноотойгоор “5˗22˗р мэдэгдэл” гэж ӨМӨЗО даяар зарлагдсан ч, цаг нь аль хэдийн оройтсон байлаа. 

	“Сэмчиг болон түүний эхнэр бас жирэмсэн охин нь үнэхээр амиа хорлосон эсэхэд би одоо хүртэл эргэлздэг юм. Туг нэгдлийн монголчууд ч бүгд эргэлздэг. Дахиад жаахан тэссэн бол гэж бодохоор үнэхээр харамсалтай.” гэж Хасбилэгт эхэр татан уйлж билээ. 

	“ХКН˗ын 9˗р бүгд хурал эхэлсэн гэсэн мэдээг хотын радиогоор сонссон. Гэвч тэр бүгд хурал явагдаж байх хоорондуур ч ардын чөлөөлөх армийн алан хядлага зогсоогүй. Хэзээ миний ээлж ирэх бол гэж сэтгэл түгшин өдөр хоногийг өнгөрөөж байсан.” гэж Хасбилэгт ярьсан юм. 

	 

	12. “Олон Монгол хүн үхэх тусмаа бидэнд сайн”

	Нарийн бичгийн дарга Сэмчиг алагдсаны дараа Хасбилэгт, “Туг” нэгдлийн нарийн бичгийн орлогч дарга эмэгтэй Цолмон, Дарханлам үйлдвэрийн бригадын нарийн бичгийн дарга Хасцогт, Үүшин Зуу нэгдлийн зэвсгийн хэлтсийн дарга Шажиндалай нарын дөрвөн хүн “Туг нэгдлийн хэрэгтэн” болсон юм. 

	Тэр бүгд зөвхөн аллага байгаагүй юм. Хятад тариачид, ардын чөлөөлөх армийн цэргүүд янз бүрийн бэлгийн хүчирхийллийг гэгээн цагаан өдөр нууж хаалгүй үйлддэг байсан. Алтандэлхий дараах мэдээллийг бичсэн байна. (Алла Тэн Дэ Лихай 1999, 113. Алтандэлхий 2008, 27˗28). 

	Туг нэгдлийн Төгөлдэй үйлдвэрийн бригадын Чэн Вэн Куй, Ма Лан Фан гэгч эхнэр нөхөр хоёр хятад хүн 50 төрлийн тамлан зовоох аргыг бодон олж, өдөр болгон монгол хүмүүсийг яргалдаг байсан. Нэгдлийн дарга Донровыг 12 төрлийн эрүү шүүлтээр тамлаж, цусаар шээгээд байхад нь ч илжигтэй бэлгийн ажил хийхийг тулган шаардаж байсан. Чэн Вэн Куй Донровын хүзүүн дээр суугаад илжгийг дуурайхыг тушаасан. Малчин ард Цолмон, Балдан нарыг гахай, илжигтэй бэлгийн ажил хийхийг тулган шаардаж, “Та муусайн юмнууд ч мал шүү дээ” гэж харааж байжээ.... 

	Мээрэн сүм үйлдвэрийн бригадын нарийн бичгийн дарга Данзанд ч “ӨМАХН˗ын нарийн бичгийн дарга” гэж хэрэг тулган, түүний аманд адууны хазаар зуулгаж дээрээс нь мордож байжээ. Эцэст нь Данзанг бууны жадаар сүлбэж амийг нь хөнөөсөн. Шидээ гэдэг монгол хүний 83 настай хөгшин эцгээс нь эхлээд, төрөөд дөчхөн хонож байгаа нялх хүүхдийг нь хүртэл хамааруулан нэг айлын зургаан хүнийг бүгдийг нь алсан байжээ. Түмэнжаргалын хүүгийн эхнэрийг хадам аавынхаа толгой дээр мордохыг тулган шаардаж байжээ. 

	Туг нэгдлийн нарийн бичгийн орлогч дарга бүсгүй Цолмонг (Зураг 32) бүх хувцсыг нь тайлж, бүтэн таван өдөр шөнө улан доороо дэвсэлж, хүчиндэж байсан юм. “(Монгол хүн) Олноороо үхэх тусам бидэнд сайн. Үхчихвэл хоол хүнсэнд хэмнэлттэй. ӨМАХН˗ын гишүүд ингээд үхээд байвал бид нар тайван амьдарч чадна.” гэж тэд ил тодоор хэлж байсан.

	Зураг 32: Ордос˗Монгол хүн Цолмон. “Муу янхан! ӨМАХН˗ын хэчнээн гишүүнтэй унтсан бэ?”гэж хятадуудыг асуухад “Монгол хүн төрсөн биеэ үнэлдэггүй юм. Хайртай хүндээ хайрынхаа хэрээр өгдөг юм.”гэж хариулаад олон удаа хүчиндүүлсэн. Цолмон гэдэг нь үүрийн цолмон одны нэр юм.

	 

	Хасбилэгт бас нэгэн бэлгийн хүчирхийллийн жишээг дурдсан юм. 

	“1950˗иад оноос өмнө Үүшин хошууны зүүн хэсэгт Түмэнбаяр гэдэг баян амбан байсан. Хүмүүс бүгдээрээ түүнийг ихэд хүндэтгэдэг байсан юм. Түүний охин хошуу нутагтаа алдартай сайхан бүсгүй байсан. Соёлын хувьсгалын үеэр 1968 оны өвлөөс дараа жилийх нь хавар хүртэл тэр эмэгтэйд тохиолдсон зүйл бол үнэхээр хэлэхийн аргагүй айхтар байсан. Шатаж буй саваа модыг бэлэг эрхтэн рүү нь хийсэн гэсэн. Бөгснийх нь нүх, бэлэг эрхтэн нь тэр чигээрээ шатаад юу ч үгүй болсон гэсэн.”

	 

	13. Долоон настай үндэстнийг бутаргах үзэлтнүүд

	Ихэнх алан хядлага эмэгтэйчүүд хүүхдүүдийг хамруулсан арга ядсан шинжээрээ онцгойрдог. (Купер 1986, 61). Туг нэгдлийн алан хядлагын хувьд, 7 настай хүүхдүүдийг “Үндэстнийг бутаргах үзэлтний бүлэг”, “ӨМАХН˗ын гишүүн” болгосон байна. Анарууд гэдэг ядуу эрийн хүү Нарандалай гэж байсан. Түүний аав Анарууд нь КН засгийн эрхэнд гарахаас өмнө Үүшин хошууны засгийн цэрэгт алба хашиж байсан учир “хуучин нийгмийн эсэргүү цэрэг” гэгджээ. Тэгээд зогсохгүй, “Дутагдлын нам”˗ын гишүүн гэж сэжиглэгдсэн байна. “Дутагдлын нам” гэдэг нь “ӨМАХН˗ын өөр нэг төрөл” гэсэн үг. Үүшин хошуу, хөрш Эзэн хороо хошуу нь малаас гарах бүтээгдэхүүнийг сайжруулах хамтарсан баг байгуулж, багийн гишүүд нь жилд хэд хэдэн удаа хамтран уулзалт зохион байгуулдаг байсан нь “гэмт хэрэг” болсон байна. “Малаас гарах бүтээгдэхүүнийг сайжруулна гэсэн уран гоё үгийн ард үндэстнийг бутаргах шинжтэй нууц хуйвалдаан зохион байгуулж байсан” гэсэн зүйлийг гаргаж ирсэн. “Дутагдлын нам”˗ын тэргүүн нь Туг нэгдлийн дарга Гүнгээ бөгөөд бусад гишүүд нь үйлдвэрийн бригад, багуудын монгол дарга нар гэж гүтгэж байжээ. 

	Нарандалай бага сургуульд дөнгөж ороод байсан. Түүний эцэг Анарууд нь янз бүрийн эрүү шүүлтэд орж, тэсвэрлэшгүй болсон тул шүүмжлэн хэлэлцэх хурлын байрнаас оргон хөндий тал руу зугтжээ. Гэвч удалгүй ардын чөлөөлөх армийн цэргүүд болон хятад тариачдад баригдаж, баригдсан газраа алагдсан байна. Цэргүүд дараа нь “Амиа хорлосон” гэж худал хэлсэн юм. 

	Нарандалайгийн ээж амаржаад удаагүй байлаа. Амаржсан эх нэг сараас дээш хугацаанд гам барихгүй бол болдоггүй. Энэ бол монголчуудын эртнээс баримталж ирсэн заншил. Гэвч, ардын чөлөөлөх армийн цэргүүд нас барсан Анаруудыг гэртээ алт мөнгө нуусан гэж зүтгээд, амаржаад гам барьж байсан эхнэрийг нь гэрээс нь хөөн гаргаж, гэрийнх нь шалыг онгичиж хаясан. Тэгээд сургууль дээр очиж 7 настай Нарандалайг баривчлаад уур хилэнгээ дүрэлзүүлэн ширүүн гал адил байцаан хашхичсан байна. 

	“Юу ч ойлгохгүй 7˗хон настай хүүхэд шүү дээ. Тэгээд бас аав нь нас бараад цочролд орсон байсан. Түүнийг айлган сүрдүүлж, чангаар зодож нүдсэн учир хүү удалгүй сэтгэцийн гажигтай болсон. Монгол хүнийг хэн ч хүн гэж үздэггүй байсан.” гэж Хасбилэгт ярьсан юм. 

	“Бас нэг долоон настай хүүхдийн тухай ярья. Бага Дампил гэдэг залуу байсан. Түүний эхнэрийг ах дүүсээр нь “Хувьсгалын эсэргүү” болгосон. Дампил нэг хүүтэй байсан. Тэр хүүг нь бас үргэлж шүүн хэлэлцэх хурал дээр зогсоодог байсан. Түүний хүүг Дарханлам үйлдвэрийн бригад дээр хятадууд зодсоны улмаас үг хэлж чадахгүй болсон. Эцэг эхийг нь өөр газар аваачсан тул хүү удалгүй өвчин тусч, өлсгөлөнгөөр нас барсан юм. 

	 

	14. “Аугаа жолоодогч”˗ийн цэргүүдийн авч ирсэн Фашизм

	Төгөлдэй үйлдвэрийн бригадад Лам Дампил гэдэг оточ байжээ. Сахил санваараа болиогүй байсан ч нэгэн эмэгтэйтэй дотно харьцаатай байсан юм. “Шашин бол хар тамхи” гэж буруушаагддаг үе байсан тул тэрээр хар болж гэрлэх төлөвлөгөөтэй байсан. Эрдэм чадалтай оточ байсан учир хоёр ч шавьтай байсан. Түүнийг ч бас “ӨМАХН˗ын гишүүн” гэж тулгасан боловч тэр яаж ч зодуулаад хүлээн зөвшөөрөхгүй байсан. Арлын чөлөөлөх армийн цэргүүд түүнийг гэрт нь зуухан дээр зогсоогоод нойтон суран ташуураар занчиж гарсан. 

	“Ташуураар цохиход цус нь үсэрч, өрөөний цагаан хананд цацагдан ханын зураг шиг болж байсан. Удалгүй бие нь тэр чигээрээ хавдаж нас барсан. Цэргүүд, хятад тариачид түүний эд хөрөнгийг хувааж авсан. “Ардын чөлөөлөх арми энгийн иргэдээс нэг ширхэг зүү, нэг ширхэг утас ч үнэгүй авахгүй” гэж Мао Зэдун сайхан үгээр ярьж байсан ч, бодит байдал огт өөр байсан.” гэж Хасбилэгт хэлсэн юм. Лам Дампилийг алагдсаныг үзээд Төгөлдэй бригадын Борчулуу гэдэг эрэгтэй “Мао даргын илтгэлүүд”˗ийг бариад ардын чөлөөлөх армийн цэргүүд дээр очжээ. “Мао даргын бичсэн зүйлд хүнийг зод гэж бичсэн юм нэг ч алга байна шүү дээ” гэж эсэргүүцэн хэлтэл, эсрэгээр нь түүнийг баривчлан хорьсон байна. Хэдэн өдрийн дараа Борчулууг ч бас ухаангүй болтол нь тамлан зовоогоод гэрийнхэнд нь аваачсан байна. 

	“Төгөлдэйд Шарав гэдэг өндөр настай лам байсан. ӨМАХН˗ын гишүүн гэгдэж баригдаад, хэчнээн эрүү шүүлтээр тамлуулсан ч өөрөө хүлээн зөвшөөрөөгүй. Чөлөөлөх армийн цэргүүд хамар луу нь хүхэр хийж тамладаг байсан. Тэгээд эцэст нь улайсгасан төмөр хүрзийг толгой дээр нь тавьтал толгой нь дэлбэрээд тархи нь задраад үхсэн. Энэ бүхэн Фашизмын арга барил байсан.”

	“Мөн тэр Төгөлдэйд Чоймон гэдэг эрэгтэйг бургасаар зодсон. Олон хоног үргэлжлүүлэн зодсон учир бургасны мөчир салбаран биед нь шигдсэн байсан. Цус нь хувцсандаа нэвчиж арьсанд нь наалдчихсан байсныг хятад цэргүүд хараад шоолон инээлдэж, зориуд хүчтэй татан хуулж тамлаж байсан. Эцэст нь арьс махыг нь хуулаад байсан учир их хэмжээний цус алдаж нас барсан.”

	“Дарханлам бригадад Насандэлгэр гэдэг эрэгтэй байсан. КН засгийн эрхэнд гарахаас өмнө Үүшин хошууны засгийн газрын цэрэгт алба хааж байсан учир “Хуучин нийгмийн ёс суртахуунгүй цэрэг” гэж буруушаагдсан. Мөн малаас гарах бүтээгдэхүүнийг сайжруулах үйл ажиллагаанд ч идэвхтэй оролцож байсан учир ӨМАХН˗ын бас нэгэн төрөл “Дутагдлын нам”˗ын гишүүн гэж гүтгэгдсэн. Эрүү шүүлтийг тэсвэрлэхгүй болж оргон зугтаад, бригадын будааны талбайн манааны байшинд орж гал тавин өөрийгөө шатаасан.”

	“Бас Сүргэм гэдэг лам байсан. “БНМАУ˗ын тагнуул” гэгдэж, холбооны хэрэгслээ хаа нэгтээ нуусан гэж сэжиглэгдсэн. Бүтэн сар гаруй тамлагдаж, аргаа бараад тэсэхгүй болсон Сүргэм талд нэг газрыг зааж, “энд холбооны хэрэгслээ булсан” гэж хэргээ хүлээсэн байна. Булсан газраа өөрөө ух гэж цэргүүд тушаасан байна. Хэчнээн ухсан ч хэргийн баримт олдоогүй. Уурлан хилэгнэсэн ардын чөлөөлөх армийн цэргүүд Сүргэмийг ухсан нүх рүү нь түлхэн унагаж, амьдаар нь булсан байна. 

	“Хөөрхий Сүргэм өөрийгөө үхэхийг мэдэж байсан бололтой тэр нүхийг ухаж байхдаа уйлж байсан гэсэн. Хөх тэнгэрийн доор амьдаараа булуулна гэж төсөөлж чадах уу. Өөрийнхөө булшны нүхийг ухах шиг эмгэнэл гэж байхгүй.” гэж яриад Хасбилэгт нулимсаа арчсан юм. 

	 

	15. Агуу аллагын талбар, мөн одоог хүртэл үргэлжлэх дарамт шахалт

	Туг нэгдлийг нэгэн ардын шүүх болгоод, агуу том шийтгэлийн газар болгоё хэмээн Хан үндэстнүүд болон Ардын чөлөөлөх армийн цэргүүд дахин дахин хашхиралдаж байлаа. Тэдний хүссэний дагуу Туг нэгдэл 2 сар орчмын хугацаанд жинхэнэ аллагын талбар болон хувирсан юм. Монголчуудыг яг л хонь шиг баривчлангуутаа л алан хядаж байв. ˗Би одоо хүртэл Тугийн газар нутагт дөхөж очих бүрд уй гашууд автдаг. Хотод Ардын чөлөөлөх армийн хувцастай хүнийг хармагц аймшигтай санагдаад алхаж ч чаддаггүй. хэмээн Хасбилэгт ярина. 

	1969 оны намар Хасбилэгт арай гэж Туг нэгдлээс холдон, Үүшин хошууны харьяа нутаг болох Давцаг тосгонд байх гэртээ буцаж ирлээ. Үүшин хошууны монголчууд Туг нэгдэлд Ардын чөлөөлөх армийнхан маш идэвхтэйгээр олноор нь хоморголон устгах аллагыг үйлдэж байгааг мэдэж байлаа. Хасбилэгт Туг нэгдлээс хүргэгдсэний дараа эхнэрийг нь, мөн аавыг нь ч тэр япон улсад сурч байснаар нь далимдуулан японы тагнуул хэмээн буруутгаж байв. Мөн эхнэрийнх нь талын өвөг эцгийг нь урьд нь БНМАУ˗д байсан болохоор “ревиозинист (буюу марксизмын үзлийг засан шинэчлэх) үзэлт улсын” тагнуулд тооцон шийтгэх болсон байна. Тэр үед нутаг нэгт улс оронд эцэг эх нь байгаа гэдэг нь гэмт хэрэгт тооцогддог байсан юм. Эхнэр нь өдөр бүр 5 настай хүү болон дөнгөж төрсөн нялх охиноо дагуулан хүнд хүчир хөдөлмөр хийдэг байсан. Гэртээ эргэж ирсэн Хасбилэгтийг хараад нүдэндээ итгэлгүй дахин дахин чин сэтгэлээсээ “Энэ үнэхээр чи мөн гэж үү” хэмээн асуусан гэдэг. ˗Би нөхрөө аль хэдийн алуулсан гэж бодож байсан. Сүнс хий үзэгдэл болчхоод гэртээ ирчихсэн юм болов уу л гэж бодсон. Тэр их аллагаас амьд эргэж ирнэ гэдэг бол гайхамшиг гэхээс өөр аргагүй шүү дээ. хэмээн миний хажууд сууж байсан Хасбилэгтийн эхнэр тэр үеийн тухай өгүүлсэн юм. 

	Одоогийн өвөр монголын өөртөө засах оронд соёлын их хувьсгалын талаар судлах нь маш их хүндрэлтэй байдаг. Судалгаа маань олигтой урагшилж өгөхгүй байгаа миний бие Хасбилэгтээс ингэж асуулаа. ˗ Социалист Хятад улсын хувьд монгол үндэстэн бид ямар байр суурь эзэлдэг юм бол ?

	— 1949 оноос өмнөх монголчууд тал нутагтаа нам гүмхэн маш их аз жаргалтай амьдардаг байсан. 

	— Хятад улсын хувьсгалт нам монголчуудыг чөлөөлсөн гэж ярьдаг. Хэнээс, ямар дарамт шахалтаас чөлөөлсөн гэх гээд байгаа юм бол доо? Тэр “чөлөөлөгдөх” гэгчээс өмнөхтэй харьцуулахад ямархан сайн сайхныг авчирсан гэх гээд байгаа юм бол? Аллагаас өөр юуг өгсөн гэж байгаа юм бол? Хэдэн арван мянган элит хүмүүсээ алдсан монгол үндэстний амссан хор хохирол бол урьд хожид түүхэнд байгаагүй явдал юм. Энэ нь монгол үндэстнүүдийг “хятад улсын ард түмэн” болгосны үр дүн байхаа даа. 

	— Соёлын их хувьсгал гэгдэх улс төрийн хөдөлгөөн бүрэн үгүйсгэгдсэн хэдий ч одоог хүртэл янз бүрийн хорио цээр их байдаг. Хятадын хувьсгалт нам өөрсдийн үйлдсэн гэм нүгэл болон алдааныхаа төлөө ард түмнээсээ уучлал ч гуйгаагүй, ямар ч тайлбар хийгээгүй. Тэр утгаараа аймшгийн засаглал одоо ч үргэлжилсээр байгаа гэсэн үг юм. 

	— Хятад улсад соёлын их хувьсгал шиг улс төрийн хөдөлгөөн дахин өрнөх сэтгэл зүйн болон соёлын шинж чанартай дэвжээ болон уламжлал бол байгаа. Хэзээ ямар хэлбэрээр оргилж гарахыг хэлж мэдэхгүй юм. Тэгээд л бүгд тэрхүү соёлын их хувьсгалын талаар ярихыг оролддоггүй. Засгийн газар ч өнгөрсөн дурсамжийг зөвхөн битүүмжлэн дарж, хүмүүст дурсан сануулахгүй, энэ сэдвийг хөндөхийг ч хүсэхгүй байгаа. Соёлын их хувьсгалын дундуурх аллагын тухай яригдахгүй байгаа нь аллага тэр чигээрээ үргэлжилсээр байгаа бодит байдлыг илэрхийлж байгаа юм. Энэ нь монголчуудыг төлөөлөх үзэл бодол болов уу. 

	(Жасаг хошуу, Жүнван хошуу аль аль нь хувьсгалт намын засаглал бий болохоос өмнөх нэршил юм. Энэ 2 хошуу нэгдэн Энжин хороо хошуу болж өөрчлөгдсөн. Монголчууд социалист нийгэмт хятад улсын өгсөн нэрээс илүүтэйгээр урьдын засаглалын үеийнхээ нэршилд дотно ханддаг юм. )

	 

	
 

	Сүүдэр үл тусах тал нутаг

	 

	АРВАН НЭГДҮГЭЭР БҮЛЭГ: “Хятад улсын нутаг дэвсгэрт монгол хүний амь нас шиг хямд зүйл үгүй”

	 

	— Гэр бүлийнхнийгээ бүхэлд нь алдсан Чимсүрэн˗

	

	Маш их өргөн хэмжээний хоморголон алан хядах үйл ажиллагааны дараа Ордосын тал нутаг дахь Үүшин хошууны Туг нэгдлийн хүмүүсээс ганцхан охин амьд үлдэн, бусад бүх хүмүүс нь алагдсан нэгэн бодит түүх байдаг. Энэ бол Туг нэгдлийн дэд нарийн бичиг Сэмчигийн гэр бүлийн түүх юм. Амьд үлдсэн охины нэрийг Чимсүрэн гэдэг. 

	 

	[image: Image]

	Зураг 33. Монголчуудыг аймаглан устгасан үйл ажиллагааны нэгэн жишээ болсон Сэмчигийн гэр бүлийн зураг. Сэмчигийн эхнэр бага хүүгээ өвөр дээрээ суулган, баруун талд нь ууган охин сууж, гэр бүлээсээ цор ганцаараа амьд үлдсэн охин Чимсүрэн ээж эгч хоёрынхоо дунд коммунист үзэл суртлын бэлэг тэмдэг улаан галстуктай зогсож байгаа нь.

	 

	
1. Хоморголон устгах үйл ажиллагааны бай бологсод

	Өвөр монголын өөртөө засах орны баруун хэсэгт орших Ордос хотын Үүшин хошууны захиргаа нь Давцаг суманд байрладаг. Давцаг сумын нэг захад ядуусын хороолол байдаг. Сүүлийн жилүүдэд Ордос хот нь Хятад улсын хувьд хамгийн чухал байгалийн хий нийлүүлэгч газар болсон. Монголын тал нутгийн газрын хөрсөн доороос гаргасан байгалийн хий нь аварга том хоолойгоор дамжин Хан үндэстний амьдрах Бээжин, Шанхай руу урсдаг хэдий ч тухайн олборлолт явуулдаг газар болох Үүшин хошуундаа бол маш өндөр үнэтэйгээс гадна цөөн хэдэн баячуудаас өөр хүн хэрэглэх боломжгүй байдалтай байдаг байна. Хөгжил дэвшлийн гол илэрхийлэл болсон байгалийн хий тавигдаагүй нэгэн газар болох Сурам хотод Чимсүрэн (49 настай) гэдэг монгол эмэгтэй нөхөртэйгөө хамт нам гүмхэн амьдарна. Тэрээр соёлын довтолгооны үеэр аав Сэмчигээс эхлэн гэр бүлээ бүхэлд нь алдаж гашуун эмгэнэлт хувь заяаг туулсан гэдгийг хүмүүс сайн мэддэг. 

	— Чимсүрэн бол хоморголон устгах үйл ажиллагааны нэгэн бодит жишээ юм. Түүнийг харах төдийд тэрхүү аймшигт түүх нүдэнд төсөөлөгддөг. гэж монголчууд ярьдаг. Үүшин хошууны хүмүүсийн яриагаар Чимсүрэнг бага байхад нь гэр бүлийн бүх гишүүд нь алагдан, ганцаардан үлдсэн охин сэтгэл санааны гүн хямралд байсан гэдэг. Тэрхүү гашуун зовлонт дурсамжийг нь эргэн сануулж, сэтгэлийнх нь шархыг сэдрээх нь зөв үү гэдэгт миний бие нэлээд эргэлзсэний эцэст Чимсүрэнгийн ядаж зургийг нь ч болтугай аван түүхэн гэрч болгон тэмдэглэж үлдээхээр шийдлээ. 

	2006 оны 1˗р сарын 4˗ний өдөр. Тэр өдөр үе үе шороо шуурсан хүйтэн өдөр байлаа. Халаалт дулаалгагүй өрөөнд Чимсүрэн надад гэр бүл нь хэрхэн алагдсан талаар намуухан дуугаар хүүрнэсэн юм. Түүнтэй авга ах Буурай (64 настай) нь хамт байлцсан юм. 

	— Би 1960 онд төрсөн. Намайг 6 настай байхад соёлын довтолгоо эхэлсэн. Бага сургуульд ч явж эхлээгүй жоохон хүүхэд байхдаа аавтайгаа хамт олон хүмүүсийн өмнө шүүмжлүүлэн чичлүүлдэг байсан. Тэр үед монгол хүн л бол хөгшин залуу, эр эм ялгалгүй бүх л үндэстнээрээ тэрхүү зовлонг туулж байсан хэмээн Чимсүрэн ярьж эхэллээ. 

	1960 оны үед Чимсүрэнгийн гэр бүлийнхэн Туг нэгдлийн Дарханлам бригадын Табдай багт амьдардаг байв. Ээжийг нь Балжинням гэдэг, Үүшин хошууны хуучин Жасаг хошууны хүн байсан. Социалист нийгэмд шилжсэнээс хойш монголчуудын аж амьдрал өчүүхэн төдий ч сайжраагүйгээр үл барам амьжиргааны түвшин 1950 оны өмнөхөөс ч илүү машид доройтон унасан юм. Ээж, эгч Жинчүховал (Сувдан цэцэг гэсэн утгатай) нь нэгдлийн нийтийн өмч болох хонь ямаа малладаг байлаа. Хавар зундаа бол нуурын дэргэд сэрүүхэн газар нутаг руу нүүдэллэн, өвөлдөө суурин газартаа эргэн ирдэг байсан. Жинчүховал эгч нь Чимсүрэнгээс 12 насаар эгч ба бага дүү Саргалсүрэн нь Чимсүрэнгээс 3 насаар дүү байсан юм. 

	— Тэр үед хэдийгээр ядуу амьдралтай байсан хэдий ч бид аз жаргалтай байдаг байсан. Аав хааяа ажлаасаа түр хугацаагаар гэртээ ирэхдээ чихэр, хасарваань зэрэг амттан авчирдаг байлаа. Эгч маань том болчихсон, дүү маань жоохон байсан болохоор би ихэнхийг нь авчихдаг байж билээ хэмээн Чимсүрэн богинохон хэдий ч аз жаргалтай амьдралаа эргэн дурсана. 

	 

	2. Хан үндэстний эсэргүүцэл гаргах утга учир

	Улсын дэлгүүрийн ажилтан Сэмчигийн ур чадварыг нь үнэлж, 1964 онд Туг нэгдлийн дэд нарийн бичгийн даргаар дэвшүүлэн томиллоо. Тухайн томилгоо хүртэл нарийн бичгээр ажиллаж байсан Хасбилэгт Үүшин хошууны засгийн сурталчилгааны хэсэг рүү шилжсэн тул бодит байдал дээр дэд нарийн бичгийн дарга Сэмчиг ерөнхий нарийн бичгийн даргыг төлөөлж ажилладаг байсан юм. Тэгээд ч тэр үү Туг нэгдлийн монголчууд одоо хүртэл “Сэмчиг бичээч” хэмээн дотночлон дурсдаг. (34˗р зураг. )

	Зураг 34:

	 

	1966 онд соёлын их хувьсгал хүчтэй өрнөхөд тэрхүү хувьсгалын нөлөөгөөр нийслэл хотоос эхлэн хөдөө орон нутаг ч мөн адил доргиж эхэллээ. Хан үндэстний эсэргүүцлийн хөдөлгөөнийхөн монгол удирдлагууд руу чичлэн “хөрөнгөтний эрх мэдэлтэн” хэмээн шүүмжилдэг болов. Хан үндэстнүүд бол 1950 аад оны үед Шэньси мужаас Өвөр Монголын өөртөө засах оронд нүүн ирж суурьшсан хүмүүс юм. Шинээр ирж нутагласан хан үндэстнүүд монгол удирдлагад дасахгүй байснаас болж нутгийн монголчуудыг маш ихээр үзэн ядаж, атаархдаг байжээ. Монгол хүн ч бай хятад хүн ч бай “Социалист Хятад улсын ард иргэн”˗д тооцогдох ёстой хэдий ч тэнд хятадууд л ялгаварлан гадуурхагдаж байгаа юм шиг санагддаг байсан бололтой. Үнэн хэрэгтээ монголчуудын эртнээс амьдарч ирсэн газар нутагт дөнгөж ирж суурьшсан атлаа уугуул нутгийн иргэдийг хүндэтгэх талаар хятадууд өчүүхэн төдий ч боддоггүй байв. Тэгээд л яг соёлын хувьсгал эхлэнгүүт хятадууд монгол дарга нарыг түлхэн унагаах нь “хувьсгалт эсэргүүцлийн үйл хэрэг” гэж ойлгосон байна. 

	“Хөрөнгөтөн эрх мэдэлтэн” гэж нэрлэгдэх болсон аавыг нь хятадуудад хэрхэн шүүмжилж чичилж байгааг 6 настай Чимсүрэн байнга хардаг байлаа. Туг нэгдлийн эсэргүүцэгчдийн гол удирдагч нь нутгийн банканд ажилтан Хөбэй мужаас гаралтай хан үндэстэн Шиан Зү Гуан, улсын дэлгүүрийн ажилтан Шэньси мужийн хан үндэстэн Вэй Жан Сүй нар байлаа. 

	“Хан үндэстний эсэргүүцлийн бүлгийнхэн ааваас минь эхлээд монгол дарга нарыг мэдээж хятад хэлээр шүүмжлэн дайрч давшилдаг байсан. Аав маань хятад хэл мэддэг байсан ч сайн ярьж чаддаггүй байлаа. Хятад хэлээр ярьж чадах чадахгүй байдал нь соёлын их хувьсгалын үед үхэх сэхэхийг шийдэх хэмжээний асуудал байсан юм. Засгийн газрын бүхий л албан бичгүүд хятад хэл дээр гардаг байсан тул тэдгээрийг ойлгодог байхгүй л бол болохгүй байлаа. Хан үндэстний эсэргүүцлийн бүлгийнхэн тэдгээр албан бичгийг уншиж ойлгох болон радио мэдээг сонсож ойлгох тал дээр хавьгүй илүү байсан болохоор тэдний хувьсгалт үйл хэргийн явц маш хурдацтай байсан юм. Харин хятад хэл мэддэггүй цөөнх үндэстэн ястнуудын явц нь удаан, үр ашиггүй байсан нь үнэн л дээ” хэмээн Чимсүрэн уужуу тайвнаар өөрийн үзэл бодлоо тэмдэглэн хэлсэн юм. Догшин хэрцгийгээр шүүмжлэн шийтгэх хурал дууссаны дараа Чимсүрэн охин аавдаа чимээгүйхэн ойртон очлоо. Аав нь бяцхан охиндоо өөрийгөө бусдад дээрэлхүүлэн чичлүүлж байгаагаа харуулахыг огтхон ч хүсээгүй хэдий ч бие сэтгэлийн хувьд ядарч туйлдсан тэр үед охин аавынхаа хажууд байснаар маш их сэтгэлийн дэм болдог байжээ. 

	1967 оны 1˗р сард Шанхай хотын эсэргүүцлийн бүлгийнхэн Мао Зэдун болон Коммунист намын төв хорооны заавраар “Хөрөнгөтний замаар алхах эрх мэдэлтэн”˗ээс эрх мэдлийг нь булаан авах “1˗р сарын шуурга” нэртэй хувьсгалыг өрнүүллээ. Хятадад үүнийг “Булаан авах эрх” гэж нэрлэдэг. Зун болмогц Ордосын тал нутагт орших Туг нэгдэлд ч мөн адил эсэргүүцэгчдийн бүлгийнхэн монгол дарга нараас бүхий л эрх мэдлийг машид амжилттайгаар хураан авсан юм. Бээжингээс алс хол орших хөдөөгийн хятадуудын хувьд хөрөнгөтөн гэж ямар хүн байдаг тухай ямар ч ойлголт байдаггүй байсан. Туйлын ядуу Шэньси мужийн Шар мөрний үржил шимгүй хатсан газар нутгаас дэлгэр баян Ордосын тал нутагт ирж суурьшсан тэдний нүдэнд баян тансаг аз жаргалтай амьдарч байгаа монголчууд бүгдээрээ “шулан мөлжигчдийн анги давхарга” болон харагдаж байлаа. Тэгээд л монгол дарга нарыг хөөн зайлуулж эрх мэдлийг гартаа атгасан хятад хүмүүс “эрхийг булаах хувьсгалын амжилт”˗ндаа мансууран хөөрөн баясаж байв. 

	 

	3. “Хан үндэстэн иргэдийн үйлдсэн гэмт хэрэг”

	1968 оны хаврын нэгэн өдөр Сэмчигийг “хувьсгалын эсэргүү, агуу эх орноосоо урвагч, үндэстнийг хагаран бутаргах үзэлтэн, өвөр монголын хувьсгалт намын гишүүн, эсэргүү намын толгойлогч” хэмээн буруутган баривчлав. Мөн дээрх шалтгаанаар Үүшин хошууны зүүн хэсэг болон залгаа орших Эжин хороо хошуунаас олон монголчууд гэнэт баривчлагдан хүргэгдсэн юм. Тэд нарын ихэнх нь хуучин дэд нарийн бичиг Сэмчиг болон Гүнгэ захирал нарын Эжин хошуутай хамтран удирдаж байсан 5 хошуу малын төрлийг сайжруулах үйл ажиллагаатай холбоотой хүмүүс байлаа. Тэд “5 хошуу малын төрөл зүйлийг сайжруулах нэрийдлээр үндэстэн хоорондыг хагалан бутаргах үйл ажиллагааг эхлүүлсэн” хэмээн үзсэн байна. Тэрхүү эсэргүү нам нь 36 бүлэгтэй бөгөөд ревизионизм үзэлтэй улс (зөвлөлт орос улсыг дагалдагч) болох БНМАУ˗тай “газар доорх замаар” холбоо тогтоосон хэмээн сэжиглэсэн. 

	Тэр үед “үндэстнийг хагалан бутаргах үзэлтнүүд” нь хан үндэстэн иргэдийн хувьд “эрдэнийн сан хөмрөг”˗т тооцогдож байсан юм. Үүшин хошууны газар бүрд хаа сайгүй шүүмжлэн донгодох их хурлаар тэднийг зогсоож байгаад зодох, өшиглөх, нулимах зэргээр цээрлүүлэн шийтгэж байлаа. 

	“Нэг шүүмжлэн донгодох их хурал дуусмагц аавын нүүр нь нил хөх няц болчихсон, хавдчихсан, хувцас нь нил шүлс болчихсон байдаг байлаа. Угаасаа хятадууд байнга шүлсээ хаядаг, хүн доромжлохдоо шүлсээ хаяж илэрхийлдэг үндэстэн шүү дээ” гэж тэр үед жаахан байсан хэдий ч тэр үеийн сонин дүр зургийг одоо хүртэл тод санаж байлаа. Хятадын коммунист намын ахмад гишүүн, 1980 оны үед Хятадын нийгэм судлалын хүрээлэнгийн Япон судлалын тэнхимийн дарга байсан нэг эрхмийн яриагаар бол нэлээд эртнээс буюу 1942 оны үеэс эхэлсэн Янь Аны хувьсгалын цэвэрлэгээний хөдөлгөөний үеэр сэжигтнээр баривчлагдаж байсан танилуудад нь үндэсний нам эсвэл японы тагнуул гэсэн нэртэй пайз зүүлгэн, шүүмжлэн донгодох их хурлын үеэр тэд нар луу шүлсээ нулимж доромжилдог байсан гэдэг. 

	Нэгэн өдөр, өмнө нь ажилдаг байсан Галуут нэгдлийн эсэргүүцлийн бүлгийнхэн ирж Сэмчигийг дагуулж явах гэхэд Туг нэгдлийн ахлагч болсон Шиан Зү Гуан “Сэмчиг бол Туг нэгдлийн хүнд гэмт хэрэгтэн учраас Тугийн Хан үндэстнүүдийн шийтгэлийг хүлээх ёстой” гэсэн шалтгаанаар зөвшөөрөөгүй байна. “Хэрвээ тэр үед аав маань Галуут нэгдэл рүү явсан бол үхэхгүй байсан ч байж магадгүй. Галуут нэгдэлд иргэдийг чөлөөлөх армийнхан хүрч очоогүй байсан болохоор тэндхийн хүчирхийлэл арай л бага байсан юм” хэмээн Чимсүрэн харамсан өгүүлнэ. Иймэрхүү маягаар аав маань үргэлжлүүлэн Туг нэгдлийн бригадаас бригад дамжин “Хан үндэстэн иргэдийн эсрэг хүнд гэмт хэрэгтэн”˗ээр шийтгүүлэн өдөр хоногийг өнгөрөөж байлаа. Заримдаа тэр шүүмжлэн донгодох их хуралд Сэмчигийн эхнэр Балжинням, охин Чимсүрэн гээд гэр бүлийнхнийг нь байлцуулдаг байв. Гэр бүл, дотнын хүмүүсийнх нь нүдний өмнө “гэм буруу”˗тайг нь хүлээн зөвшөөрүүлэн, хүмүүсийн хэрхэн дайрч давшилж байгааг үзүүлж харуулдаг ямар ч хүний мөс чанаргүй энэ арга барилыг Хятадын коммунист нам эртнээс их хэрэглэдэг байсан юм. 

	“1968 оны 5˗р сарын 13˗ны өдөр Дарханлам бригадын Бүрэн багийнханд хурлаар орж, шүүмжлүүлэн шийтгүүллээ. Тэр орой Хасчогт гэдэг монгол хүнийг үндэстний салган бутаргагч хэмээн манай аавыг гол гэмт хэрэгтний дагалдагчаар буруутгасан. Аавыг минь Хасчогтын хажууд зогсоосон байсан. Ээж маань эгч, дүү, бид 3˗ыг дагуулан танхимын буланд суун холоос харж байлаа. Тэр үед эгч маань 21 нас хүрчихсэн, Эжинхороо хошууны Тайга нэгдэлд амьдардаг Догон лам гэдэг хувраг хүний өргөмөл хүү Батжаргал гэдэг залуутай гэр бүл болоод 8 сартай хөл хүндтэй байсан. Дүү маань 6 настай байлаа.” Тэгтэл Хан үндэстнүүдэд зодуулсан Хасчогт ухаан алдчихсан юм. Тэр даруй тэд залууг чирч гулдран гадаа гаргаад малын пингийн ойролцоо хөсөр унагааж хаян, нэг нь хүйтэн ус цацаж байхад өөр нэг нь дээрээс шээж байсан. Залууг ухаан оронгуут тэр дор нь танхимд буцаан оруулаад ташуураар ташуурдаж гарсан. Нэлээд хэдэн цаг ташуурдсаны дараа “маргааш Сэмчигийн гэр бүлийнхнийг шүүх болно” гэж зарлалаа. Маргааш нь шүүмжлэн донгодуулна гэдгээ сонссон ээж маань хөлөө зөөж ядан шөнийн харанхуйд гэртээ харьсан. Манайх тэр үед Баяннуур гэдэг газарт мал хунартайгаа нутаглаж байсан юм. Тэрхүү газар нутаг нь Баяннуур гэдэг нэртэйгээ адилхан тал дүүрэн олон нууртай газар байсан юм. 

	 

	4. Бяцхан охины хувьд ойлгосон “үхэл”˗ийн тухай ойлголт

	Дараагийн өдөр боллоо. 1968 оны 5˗р сарын 14˗ны өдрийн оройхон ээж Балжинням нь эгч Жинчүүховал дүү Саргалсүрэнг дагуулан хуралд очихоор явлаа. Өчигдөр орой Хасчогт, аав 2нь шийтгүүлсэн бол өнөөдөр бидний шийтгүүлэх ээлж ирлээ гэж ээж маань гашуунаар тайлбарлан хэллээ. Эргэн тойрон хэдэн км газар хүнгүй хээр талд ганцаар үлдэхээс айсан 9 настай Чимсүрэн ч бас ээж эгчийгээ дагаж явахыг хүссэн боловч “гэрт хэн нэгэн байхгүй бол болохгүй” гэж ээж нь хориглосон тул охин гэрээ сахин үлдэхээр болов. 

	Охин гэрийнхээ гадаа зогсон, тэднийг оройн нарны гэрэлд уусан харагдахгүй болтол нь ээж эгчийнхээ араас харсаар хоцорлоо. Бяцхан дүү Саргалсүрэн эгч рүүгээ эргэн эргэн харж гараа далласаар явлаа. 

	Тэр үед 5˗р сар гэхэд Ордосын хээр тал бүрэн ногоорч эхлээгүй, цаг агаар сэрүүхэн байсан юм. Өглөө нь сэрээд ээж, эгч, дүү нараа гэртээ ирээгүйг мэдсэн. Тэгээд бүтэн долоо хоног өнгөрсөн ч гэсэн гэрийнхэн нь эргэж ирсэнгүй. Тэр хооронд охин өдөржингөө уйлан ээж, эгч дүүгээ хүлээсээр л байлаа. Гэрийнхээ хажуугийн элсэн довцог руу өдөртөө хэдэн арван удаа мацан гарч гэрийнхнээ харуулдан, орой нь гэрийнхээ гаднаас Баяннуурын зүг ширтэн, эргэн тойрон харанхуй болмогц гэртээ орон уйлж байгаад унтдаг байлаа. Долоо хоногийн дараа нэгэн өдөр хээр талд хонио хариулж байгаад нэгэн танил айлын эхнэртэй тааралдсан юм. Охиныг харсан эмэгтэй “Хөөрхий хүүхэд!” хэмээн охиныг тэврэн уйллаа. Тэр эмэгтэй оройхон хэрд бага сага идэх юм авчирсан хэдий ч юу ч хэлэлгүй буцсан.

	“Дараагийн өдөр нь хээр талд тааралдсан томчууд бүгд л намайг харахаараа хоорондоо хятадаар ярилцаад байсан. Хятадаар маш муу ярьдаг мөртөө зориуд хятадаар ярилцахыг нь хараад тэд нар надаас ямар нэгэн юм нуугаад байгааг би мэдэрч, гэрийнхэнд маань ямар нэгэн юм тохиолдсоныг ойлгосон. Гэхдээ тэр үед 9 настай байсан надад үхлийн тухай огт бодогдоогүй бөгөөд үхэл гэж чухам юу байдгийг ч ойлгодоггүй байсан болохоор гэрийнхнийгээ удахгүй заавал эргэж ирнэ гэдэгт итгэлтэй байсан даа” хэмээн Чимсүрэн нулимсаа арчин өгүүлнэ. 

	“Надад тайлбарласнаар бол ээж эгч дүү маань Баяннуур талын хонхор газарт байдаг нуурт живж амиа хорлосон гэсэн. Тэр нуурт морь ороод зогслоо гэхэд бүтэн далдрахаар маш гүнзгий нуур байсан. Гэвч би тэр үгэнд итгэдэггүй. Тэдний цогцсыг олох үед дүүгийн маань толгойг уруу харуулан ээжийн нуруунд үхрийн сураар хийсэн морины чөдрөөр уясан байсан гэсэн. 6 нас хүрчихсэн дүүг ээж нуруундаа уруу нь харуулаад бооно гэдэг яасан ч боломжгүй зүйл шүү дээ. Уурлаад тэлчлээд эсэргүүцнэ биз дээ. Тэгээд дээр нь эгч маань удахгүй төрөх дөхсөн байсан. Төрсөн гэртээ хүүхдээ төрүүлэхийн тулд гэртээ түр эргэж ирсэн байсан юм. Монголчуудын заншлаар бол жирэмсэн хүн яасан ч амиа хорлох учиргүй. Үнэхээр л гэр бүлээрээ үхэх байсан бол намайг ч гэсэн дагуулж явах ёстой байсан шүү дээ” хэмээн Чимсүрэн дурсав.

	Зураг 35: Сэмчиг бичээчийн бага хүү Саргалсүрэн. 6 настайдаа алагдсан. Чимсүрэнгийн өгсөн зураг.

	 

	Энэ яриаг сонсоод надад ч мөн тэгж санагдсан. Яагаад гэвэл миний ээж ч гэсэн соёлын их хувьсгалын үеэр хэд хэдэн удаа амиа хорлох тухай бодож байсан хэдий ч өөрийг нь өнгөрчихөөр ард үлдэх балчир үр хүүхдээ өрөвдөөд тэрхүү бодлоо орхидог байсан гэдэг. Гурвын гурван хүүхдээсээ ганцхан хүүхдээ үлдээгээд, хөл хүндтэй охиноо дагуулаад явна гэдэг яагаад ч төсөөлөгдөхгүй байлаа. Тэр үед “Амиа хорлох” гэдэг бол “Өөрийн ард түмнээс холбоогоо тасалсан үйлдэл” хэмээн буруушаадаг байсан. Хүн гэдэг тийм амархан амь наснаасаа уйдна гэж яасан ч байж боломгүй зүйл. Хэрэв Чимсүрэнгийн ээж, эгч нь үнэхээр амиа хорлосон байлаа ч түүний ард хатуу ширүүн улс төрийн нөхцөл байдал нөлөөлснөөс гарцаагүй. Гэхдээ л талын нүүдэлчин монголчууд ялангуяа тиймэрхүү зүйл бодохоос ч цээрлэдэг ард түмэн юм. 

	 

	5. Гашуун зовлонгийн нэрмээс болсон хан үндэстний доромжлол

	Хэдэн өдрийн дараа, Дарханлам бригадад амьдардаг ээжийнх нь аав Арвин охиныгоо өнгөрсөн тухай сонсоод ганцаардан үлдсэн Чимсүрэн дээр ирж хамтдаа амьдрах болов. Гэвч удалгүй өвөөг нь бас л “Өвөр монголын ардын хувьсгалт намын гишүүн”, “Хөх намын гишүүн”, “Үндэстэн хоорондыг салган бутаргах үйл ажиллагаа явуулсан” гэх хэргээр буруутган баривчиллаа. Гэрт нь үлдсэн хоол унд болох жоохон хуурсан шар будаа байсан ч тэр нь дорхноо дуусаж, Чимсүрэн охин хээр талд үхсэн малын махаар гол зогоож байлаа. Уг нь Монгол гэх мэт зүүн азийн нүүдэлчин улс үндэстнүүд айхтар ноцтой хүнд хэцүү үе л биш бол үхсэн малын мах яасан ч иддэггүй заншилтай билээ. Хааяа монголчууд шөнө дөлөөр идэх юм Чимсүрэнд авчирч өгдөг байлаа. Тэр үед монголчуудын ихэнх нь туйлын ядуу амьдралтай байсны дээр “ардын дайсан” хүний хүүхэдтэй холбогдвол өөрсдөд нь аюул учирч болзошгүй байлаа. Үнэндээ Туг нэгдлийн насанд хүрэгчдийн 95% нь “үндэстэн хоорондыг хагалан бутаргагчдын нийгэмлэг”˗ ийн Өвөр монголын ардын хувьсгалт намын гишүүн хэмээн сэжиглэгдэж байсан учраас бүгдээрээ л хүнд хэцүү бэрх өдрүүдийг туулж байсан юм. 

	1968 оны зуны нэгэн өдөр, Түг нэгдлийн төвийн хойд талд байрлах “Яргайчин гэр” гэх байшин дотор хоригдож байсан Сэмчигийг Дархан ламын бригадаас ирсэн нэгэн хүнтэй ярилцаж байхыг тухайн үед Түг нэгдлийн сургуульд суралцдаг байсан Отгонбаяр гэх нэгэн хөвгүүн харжээ. Хожим нь тэр хөвгүүн 1979 онд Чимсүрэнгийн нөхөр болсон юм. 

	“Хадам аав маань гэр бүлийнхээ талаар дурсан ярьж уйлдаг байлаа. Над мэтийн бага сургуулийн хүүхдүүд бол түүний хоригдож байсан өрөөний цонхоор л байдлыг хардаг байсан юм” хэмээн Чимсүрэнгийн нөхөр Отгонбаяр дурсав. Тэрээр хүүхэд байхаасаа л Сэмчиг бичээчийг мэддэг байсан ба “Түүний гэр бүл нь бүгдээрээ нас барсан” гэдгийг сонссон байлаа. “Сэмчиг бичээчийн гэр бүлийнхэн үгүй болсон” энэхүү хэрэг нь тухайн үеийн Ордос тал хээрийн хамгийн том хэрэг байлаа. 

	Яг тодорхой он сарыг нь санахгүй байгаа ч, ээжийг нас барсны дараа аав маань долоо хоногийн хугацаатай түр ирсэн юм. 

	“Тэр үед аав маань Туг нэгдлийн Хан үндэстний хүнд хэрэгтнээр, маш хүнд хэцүү нөхцөлд байсан гэж боддог. Аавыг гэртээ эргэж ирэнгүүт ээжийн аавтай хамт бид 3 ээжийг нутаглуулсан газарт очсон. Нуурын баруун талд нэгэн шинэ булш байлаа. Хойд талаасаа ээжийнх тэгээд эгчийнх дараа нь дүүгийн булш бололтой байлаа. Гэвч дүүгийн маань булшийг сандаачаад эвдэлчихсэн байсан. Дүүгийн маань биеийг ороосон алчуур нь л үлдээд цогцос нь хулгайлагдсан байлаа. Аав маань энэхүү дүр зургийг хараад чимээгүйхэн уйлж байсан юм. Би ч бас булшны өмнө зогсоод эхэндээ нас барсан хүн дахин амилаад босоод явчихмааргүй юмаа гэж бодож байснаа эцэст нь нэг юм ойлгосон юм” хэмээн Чимсүрэн өгүүллээ. 

	Дүү Саргалсүрэнгийнх нь цогцсыг Хан үндэстний хүн хулгайлсан байлаа. Хан үндэстнүүдийн дунд нас барсан хүнтэй эсвэл нас барагсдыг хооронд нь гэрлүүлдэг нэгэн ёс байдаг аж. Гэрлээгүй байж байгаад нас барсан хүнд эсрэг хүйсийн хүнийг нь олж хооронд нь гэрлүүлэх ёслол хийхгүй бол болохгүй гэсэн итгэл үнэмшил байдаг байна. Мэдээж, төр засаг болон үзэл суртлын шуурга болох соёлын их хувьсгалын үед дээрх заншлыг “Мухар сүсэг” хэмээн эрс үгүйсгэж байсан. Гэсэн ч Өвөр монголын өөртөө засах оронд ирж суурьшсан Хан үндэстний нийгэм дотор Монгол хүнээс илүүтэйгээр цаагуураа улс төрийн сонирхол илүүтэй байсан. Монгол хүмүүс их хэмжээгээр харгис аллагын бай болж байсан үед ч Хан үндэстэн ичгүүргүйгээр бүдүүлэг уламжлалт амьдралаа үргэлжлүүлсээр байлаа. Нөгөөтээгүүр энэхүү уламжлалыг бахархан үзүүлэх гэж байгаа юм шиг Монгол хүмүүсийн цогцсыг хулгайлан авчирч, өөрсдийн тэрхүү ертөнцийн хуримын нэг хүн болгодог байна. Монгол хүний харуусал гуниг зовлон нь Хан үндэстэй хүний уламжлалт ёсонд ашиглагдаж байлаа. Дахин дахин туулах аллага болон доромжлол юм даа.

	 

	6. “Япон сэлэмт Монгол”˗ын өргөмөл охин

	“Нас барагсдаа эргэж ирсний дараагаар би аавтайгаа долоо хоног хамт байхдаа үнэхээр их аз жаргалтай байсан. Гэвч аав маань шөнө ч бараг унтаж чадахгүй байлаа. Аав маань аймшигтайгаар зодуулж хавиргаа хугалуулсан байсан. Шалан дээр доош харан хэвтээд шаналж зовж байгаа аавыгаа хараад би юу ч хийж чадахгүй байлаа. Тэр бол би аавтайгаа өнгөрүүлсэн хамгийн сүүлчийн цаг мөч байсан юм” хэмээн Чимсүрэн өгүүллээ. Түүнчлэн хоригдож, харгислал хүчирхийлэлд өртөж байсан яруу найрагч Хасбилэгт Сэмчиг бичээчийн өөрийгөө “Хавар цагийн хурга” хэмээн зүйрлэн хэлж байсныг дурссан байдаг. 

	Ардын чөлөөлөх армийн “Бээжингийн 355˗р анги” Туг нэгдэл рүү дайран орж бригад багуудад хэсэг цэргүүдээ байршуулав. Дархан ламын хэсэгт Сиау хэмээх хятад цэрэг Хан үндэстэн тариачдыг толгойлон дээрэм тонуул хийдэг байжээ. Хятадуудын тушаалаар Сэмчиг бяцхан охиноо орхин, дахин ардын шүүхээр шүүлгэхээр Туг нэгдлийн төв рүү явсан юм. 

	1969 он боллоо. Хаврын нэгэн өдөр Дархан ламын бригадын төв рүү очих үед Чимсүрэнг харсан хэсэг Монгол залуус “Энэ хүүхэд үүнээс хойш яаж амьдарна даа, ээж нь нас барчихсан, одоо аав нь бас алуулчихлаа” хэмээн хоорондоо ярилцахыг сонссон охин хар хурдаараа гэр лүүгээ гүйлээ. Гэрт нь “Гэрийн ажлыг гүйцэтгэдэг” ээжийнх нь аав Арвин байлаа. Үнэндээ Сэмчигийг нас барсныг эмээ өвөө нь бүгд мэдэж байсан ба Чимсүрэнд л нууцалж байжээ. 

	“Аав маань 1969 оны 3 дугаар сарын 17˗ны өдөр нас барсан. Ингээд би хамгийн сүүлийн мах цусны холбоотой хүнээ алдаж, сэтгэл санааны хувьд ч тогтворгүй болж гүн хямралд орлоо. Хэнтэй ч уулзсан огт ам нээдэггүй хүүхэд болж хувирсан юм даа” хэмээн Чимсүрэн өгүүлнэ. Тэр охины ой санаанд байгаа Сэмчиг бичээчийн алуулсан өдөр нь, миний сурвалжилга хийж өөр хүмүүсээс олж мэдсэн баримтуудаас зөрж байлаа. Яруу найрагч Хасбилэгт Сэмчиг бичээчийг хятадын Коммунист намын 9 дэх удаагийн орон даяарх их хурал эхлэхээс 4 хоногийн өмнө буюу 1969 оны 3 дугаар сарын 28˗нд алагдсан гэж дурсдаг байсан. 

	Цор ганцаараа болсон Чимсүрэн охинд өвөө Арвин болон бусад эргэн тойрны Монголчууд хязгааргүй их хайраар хандаж байлаа. Их хэлмэгдүүлэлт дууссаны дараа 1971 оны хавар, 11 нас хүрсэн Чимсүрэн охин Дархан лам бригадын нутгийн бага сургуульд орсон юм. Миний авга ах Оонос нэгэн удаа Дархан ламын тэндэх бага сургуулиар орж Чимсүрэнг эргэсэн юм. Оонос бол түүний аав Сэмчигийн сайн найз байсан юм. Юу ч асуусан амаа тас үдүүлсэн мэт юм дуугардаггүй охин болсон байна лээ хэмээн надад хэлж байсан юм. 

	1973 оны 10 дугаар сард, Батбагана (1923˗) хэмээх Монгол хүн Ордос аймгийн Коммунист намын бичээчээр томилогдов. Батбагана нь Хятадын Коммунист намаас “Япон сэлэм зүүсэн Монгол хүн” хэмээгдэн нэрлэгдэж Манжийн (Хятадын зүүн хойд хэсэгт байх газар) Жийлин хэмээх мужид төрсөн хүн аж. Мэдээж тэр хүн соёлын их хувьсгалын үед нүд халтирам зүйлстэй их таарсан. Ордост бичээчээр ирсэн Батбагана 1974 оны цагаан сарын шинийн 4˗нд шалгалт хийхээр Туг нэгдлийн Монголчуудыг эргэж очжээ. Тэрээр тухайн үеийн байдлыг дараах байдлаар дүгнэсэн юм.

	Зураг 36:

	 

	Туг нэгдэл нь “Өвөр Монгол ардын хувьсгалын намын гишүүнийг илрүүлж цэвэрлэх хөдөлгөөн”˗ийг өрнүүлж байгаа гамшигийн бүс байлаа. Хүн ам нь ердөө 2691 хүнтэй бүсийн

	 

	
 

	1200 хүн нь Өвөр Монголын ардын хувьсгалын намын гишүүн гэгдэж, 49 хүн алагдаж, 270 хүнийг тахир дутуу болгосон байна. Нэгдлийн бичээч Сэмчигийн гэр бүлийн 5 хүнээс 4 нь алагдаж 9 настай ганц охин л амьд үлдсэн байна. 

	... Цагаан сарын үеэр ч гэсэн бүгд л уйтгар гуниг цөхрөлтэй байлаа. Би нэлээн зовж байж Сэмчиг бичээчийн гэр бүлээс үлдсэн ганц охин Чимсүрэнг оллоо. Түүнтэй хамт түүний өвөө нь нулимс дүүрэн гуньхралтай сууж байлаа. Түүний өвөөгийн зөвшөөрлийг авснаар би Чимсүрэнг өөрийн өргөмөл охиноо болгон авч гэр лүүгээ дагуулан харилаа. Ийнхүү, ордос нутагт өнчирч хоцорсон Чимсүрэн охин “Япон сэлэмт Монгол хүн”˗ ий өргөмөл охин болсон юм. 

	 

	7. Хувьсгалчдын дүгнэлтээс үндэслэн үхлийг тогтоох шинжилгээний үр дүн

	Туг нэгдлийн бичээч Сэмчиг нь 1966 онд баригдсаны дараа дүү Бавуулай ч бас баригдаж байсан байна. “Хувьсгалын эсэргүү гэмт хэрэгтэн” гэгдэж “олон түмний өмнө яллах” ял оноожээ. Бавуулай Туг нэгдлээс хол, Үүшин тугт баруун бүсийн Тори ардын бүлгэмийн Тоорим бригадын хэсэгт ажиллаж амьдарч байлаа. Тоорим бол хан хүний хараан дор байх хэсэг бөгөөд өдөр болгон шахуу хүнд хэцүү шүүмжлэл эсэргүүцэлтэй тулгардаг байлаа. 

	1969 оны 7 дугаар сарын нэгэн өдөр, ах Сэмчигийг бараг 4 сарын өмнө нас барсан гэх мэдээг дүү Бавуулай нь сонсжээ. Бавуулай яаран Туг нэгдэл рүү очин, тэндээсээ бэр эгчээсээ байдлыг сонсохоор хайсан боловч, тэр эмэгтэй ч бас түрүү жилийн зун нь үл мэдэгдэх байдлаар нас барсан тухай олж мэдлээ. Сэмчиг бичээч нь ах дүү 5˗ын хамгийн том ах нь ба Бавуулай бол хамгийн бага дүү нь юм. Хамгийн том ах болох Сэмчиг нь бага дүү болох Бавуулайдаа их хайртай байсан бөгөөд ах дүү 5 лаа соёлын хувьсгалын үед “Ард түмний дайсан” хэмээгдэн баригдсан юм.

	Бавуулай 3 дахь ах Бавуусэнгэтэй хамт Туг нэгдлийн хувьсгалч нарын удирдагч хэсэг хүмүүстэй уулзаж ахынхаа үхлийн талаар асуулаа. 

	“Хадуураар өөрийгөө алчихсан. Тэр хүн өөрийн ард түмнээсээ урваж энэ замыг сонгосон!” гэж тэрхүү 3 Хан захирагч нар хэллээ. Гэсэн ч Бавуулай ах дүү нар найдвар тасарсангүй. Тэд Туг нэгдэлд дотор, газар газраас цуглан ирсэн “Шянфан бүлгэм”˗ийн нэг гишүүн нь болж, Хөх хот руу аялалд гарлаа. 

	“Хаана ч явсан эрх ямбатай яваа хүмүүс бол Хан хүмүүс байлаа. Гэсэн ч Шянфанаас өөр арга зам байсангүй. Шянфанд заргалдсаны үр дүнд, Хөх хотод байх Өвөр монголын өөртөө засах орны хувьсгалын гишүүдийн төвөөс нэгэн хуульч хүнийг илгээсэн байлаа. Гэвч, тэр хуульч ч бас эхлээд Туг нэгдлийн удирдлага Хан хүмүүстэй уулзан, болж буй нөхцөл байдлыг тайлбарласны дараа ажилдаа орлоо. Тэгээд Коммунист намын бодлогыг хэрэгжүүлэх үйл ажиллагаа явуулж байлаа. Тэр хуульчийн үзэл бодол ч тэр коммунист намын гишүүдийн байр суурь ч тэр хоорондоо зөрчилдөж болохгүй байсан юм” хэмээн Бавуулай тухайн үеийн нөхцөл байдлыг тайлбарласан юм. 

	Хувьсгалчдын бүлгэмээс томилсон хуульч Сэмчигийн цогцост шинжилгээ хийгээд дараах дүгнэлтэд хүрсэн юм. 

	“Үхлийн шалтгааныг нарийн тогтоох боломжгүй юм. Толгойн гавлын ясны баруун талд 18 см гүнзгий шарх байна. Гэвч нүдний хэсгээс ажвал тэнд доргилтоос үүссэн цус хуралт байгаагүй учраас тэр шархыг үхлийн дараах шарх гэж дүгнэлээ” гэсэн юм. 

	“Хадуураар өөрийгөө алсан гэдэг нь, дараа нь Хан хүмүүс зохион хэлсэн хуурамч үгс юм. Ах маань аль эрт хавиргаа хугалуулчхаад байсан, тэгээд энэ чигээрээ удаан явж байгаад ардын шүүхээр орсон. Ахын маань толгойд үүссэн тэр 18см бүхий гүн шарх бол түүний нэг нотолгоо юм” хэмээн Бавуулай болон Чимсүрэн нар үзэж, одоо болтол Сэмчигийн амиа хорлосонд итгэдэггүй юм.

	 

	8. “Төр засаг, ард түмний төлөөх” аллага

	“1979 онд ах Сэмчигийн маань нэр төр сэргээгдлээ. Засгийн газраас ердөө 320 юань өгсөн юм. Ахын маань 4 сарын цалин нь энэ. Нөхөн төлбөрийн мөнгө гэж хэлсэн. Нялх жаахан охин нь л үлдэж, гэр бүлийн бусад гишүүд бүгд амь насаа алдсаны эцэст энэ шүү дээ! Хятад улсад Монгол хүний амь нас шиг хямдхан зүйл үгүй ажээ!” гэж Бавуулай үздэг. Нэр төрийг нь сэргээх үед, засгийн газраас ирүүлсэн бичигт Сэмчигийн үхлийн шалтгааныг “Бусдын төлөөх үхэл” буюу “Ард түмнийхээ төлөө, Төр засгийнхаа төлөө амь насаа алдсан” хэмээн бичсэн байлаа. 

	“Бусдын төлөө амь насаа алдах гэдэг нь оновчгүй нэр байлаа. Үнэхээр хариуцлагагүйгээр хэлсэн үг мэт. Төр засаг гэж яг юу вэ? Төр засаг гэж Хятадын Коммунист намыг хэлж байгаа үг биш. Төр засаг нь Хятад улс, түүнийг ямар нэгэн зүйлтэй холбоогүй. Тэгээд, энэ төр засаг яагаад Монгол хүнийг үгүй хийж байгаа юм бэ. Түүнчлэн үхэл гэдэг илэрхийлэл ч хүлээн зөвшөөрөхөд хэцүү зүйл шүү дээ. Гэтэл алагдсан гэдгийг нь ч үл хамааран, түүнийг ердөө л нас барсан эсвэл амиа хорлосон гээд солиод тавьчихдаг нь хачирхалтай юм. Хан үндэстэн болон ардын чөлөөлөх армид алагдсан гэдгийг нь тодорхой болгох ёстой” хэмээн алагдсан Сэмчигийн охин Чимсүрэн болон дүү Бавуулай нар нь бат зогсдог. 

	“Түг ардын бүлгэмд багаар бодоход 69 хүн алагдсан байдаг. Яагаад Хан хүмүүс аллагыг толгойлдог байсан хэрэг үү?” гэж би Бавуулайгаас асуулаа. 

	— “Ордосын шуурга” хэмээх алдартай улс төрийн ухуулга кино үзсэн биз дээ. Соёлын хувьд хоцрогдсон хэсэг үндэстний хувьсгалын хөдөлгөөн нь ямар ч утгагүйгээр, харгис догшин дайн самууныг үүсгэсэн. Тэнд, Хятадын Коммунист намын Хан үндэстэн удирдагч байсан ба “хоцрогдсон цөөхөн үндэстэн”˗д соён гэгээрүүлэх үйл явуулж, зөв хувьсгал руу хөтлөн дагуулна хэмээх үлгэр байсан юм”.

	“Түг нэгдлийн хувьд бол, 1966 оны зун соёлын их хувьсгал эхэлсний дөнгөж дараахан нь Монгол хүний эрх чөлөө болон биед халдаж байлаа. Гэвч, энэхүү хөдөлгөөн нь өргөжин тэлээд зогссонгүй, 1967 оны зун гэхэд эрх нь хөндөгдөж байсан Монголчууд нь өөрсдийн эрх мэдлээ Хан үндэстэнд булаалгачихсан байлаа. “Монгол хүн бол хувьсгалын тухай юу ч ойлгохгүй. Хан хүмүүс эдгээр хэдэн жижиг үндэстэнд энэхүү хувьсгалын тухай зааж өгөх нь Хятадын Коммунист намын бахархам уламжлал юм” хэмээн Хан хүмүүс нийтэд дэлгэрүүлж байлаа. Үнэндээ, Хан хүмүүс Монгол хүмүүсийг бодвол нэлээн эрт соёлын их хувьсгалын онол болон түүний төлөөх тэмцэлдээнийг мэдэрсэн хүмүүс байсан юм. Тийм учраас соёлын хувьсгалыг эхнээс нь авхуулаад дуустал нь Хан үндэстнүүд оролцож гол дүрийг бүтээж байлаа”. 

	“Монгол хүмүүс, үндэстэн тэр даяараа “Салан тусгаарлах үзэлтэй бүлгэм” хэмээн үзэгдэж бүгд аллагын бай болж байлаа. Ардын чөлөөлөх армиас зааварчилгаа авсан Хан хүмүүс “Хувьсгал бол Монгол хүмүүсийг устгах явдал юм” хэмээх зарыг олон нийтэд тарааж явсан юм. Өөрөөр хэлбэл Монгол хүн хавханд орсон амьтан мэт, дуртай нэг нь алж орхидог байлаа. Цус урсгасан аллага хэтэрхий удаан үргэлжилсэн тул Монгол хүн биш Хан үндэстэн болж төрөх минь яав даа хэмээн бодох Монгол хүн ч байсан байх” хэмээн Бавуулай соёлын хувьсгалын талаар хурц бодож явдаг байна. Соёлын хувьсгалын үеэр Монгол хүн эсрэг үндэстэн болж, Хан үндэстэн болон Хятадын коммунист намын өмнөөс бэлдсэн цаазын ялд унаж байлаа хэмээн Ордос нутгийн Монголчууд хэлж байлаа. 

	Их хэмжээний аллагын туршилт болсон Түг нутгийн Монголчууд Хятадын коммунист намыг, буруушааж явдаг байх хэмээн засгийн газар нь сэрддэг байна. Тиймээс одоо ч гэсэн тэнд амьдардаг, тухайн үедээ гэмтэж бэртэж тахир дутуу болсон иргэд нь хүнд дарамт хяналт дор амьдардаг байна. Түг нутаг дахь шалгалт дууссан тэр нэгэн өдөр, Өвөр Монголын өөртөө засах орны цагдаа нар миний айлчилсан айл айлаар орж байсан гэсэн мэдээ ирсэн юм.

	 


АРВАН ХОЁРДУГААР БҮЛЭГ: “Монгол хүн хорогдвол гол хоол хүнс хэмнэгдэнэ”

	 

	Хувьсгалын гишүүдийн тэргүүлэгч Эрдэнийн дурсамж

	

	Түг нутгийн бусармаг явдал аллага болж буй газарт, Эрдэнэ Хятадын Коммунист намаас “Улаан өнгийн шинээр орсны эрхийн бичиг”˗тэй хамт магтан дуулагдсан хувьсгалын нэгэн гишүүн болж засгийн газрын чухал хэсэгт орлоо. Мэдээж тэр Монгол хүн учраас гар хөл болохоос нэг их хэтрэлгүй, жинхэнэ эрх мэдэл бүхий Хан үндэстний чөлөөлөх армийн хүн боллоо. Хувьсгалын гишүүдийн нэг болж зарим нэг зөвшөөрөл эрхүүдийг авснаар монголчуудын байдал бага зэрэг дээрдэж байлаа. Гэвч Хан хүмүүсийн талд ажиллаж тэдний нэг боллоо хэмээн Эрдэнийг Монголчууд үзэж байлаа. Тэрээр “дотор нь орж хэрхэн ажиллахыг нь мэдэх чухал” хэмээн тайлбарлаж байлаа. 

	Зургийн тайлбар: Монгол болон Хан үндэстний хүүхдүүдийг эв найртай нэгдсэн тухай зураг. Нүүдэлчин удамтай Монгол хүүхдэд хадуур бариулсан байгаа зураглал. Ингэснээр “Хятад хүн” болсон гэсэн утга илэрхийлж байна.

	 

	
1. Бүтээн байгуулалт хийгдсэн Социализмын үлгэр дуурайлал

	Өвөр Монголын өөртөө засах орны нийслэл Хөх хотод байрлах нэгэн дээд зэрэглэлийн байшинд би 2005 оны 9 сарын 1˗ний өдөр нэгэн залууг дагуулж очсон юм. Тэр залуу бол миний найз бөгөөд, түүний эцэг Эрдэнэ (тухайн үед 2005 онд 75 настай)˗тэй уулзах зорилготой байлаа. Цэлгэр уужим өрөөнд Эрдэнэ гуай чимээгүйхэн суух бөгөөд, удаанаар соёлын хувьсгалын үед Түгд өнгөрүүлсэн өдөр хоногоо ярилаа.

	Эрдэнэ гуай Үүшин ий зүүн бүсийн Үүшин жоо гэдэг сүмийн ойролцоох Агуйн шил гэдэг газраас гаралтай ажээ. Тэрээр багадаа гэрээр боловсрол маш сайн эзэмшсэний хүчинд 1953 онд коммунист намд (Бичиг үсэгтэй болгогч гишүүнээр) оржээ. Тэнд бичиг үсэг мэддэггүй хүмүүст бичиг үсэг заах аян өрнүүлж тэр нь ч их урагштай байлаа. 1958 онд Ардын бүлгэм удирддаг болж нийгэмд нэлээдгүй өөрчлөлт орох үед, 23 настай байсан Эрдэнэ, Үүшин ийн залуу коммунистуудын бүлгийн ахлагч болжээ. Тэр жилийн намрын 9 сард, дөнгөж байгуулагдаад байсан Туг ардын бүлгэм Дархан ламын бригадад (Бусдадаа үлгэр дуурайлал болж урагшлан хөгжих хуралдаан) нээгдсэн юм. 

	Зураг 37:

	 

	Урагшлан дэвших гэдэг нь, 1958 оноос 1963 он хүртэлх хугацаанд явагдсан, тариалан болон үйлдвэрлэлийг эрчимтэй хөгжүүлж, Коммунизмын Утопи (төсөөллийн газар бий болгох) нийгмийг жинхэнээсээ бий болгоё хэмээсэн Мао Зэдун удирдагчийн эдийн засгийн зорилт байлаа. Мао Зэдун 1957 оны намар Зөвлөлт холбоот улсад айлчилж, Москвад олон улсын коммунист удирдагч нарын өмнө “Манай улс үүнээс хойш 5 жилд Англи улсыг гүйцэж түрүүлэх болно” гэж маш итгэлтэйгээр зарлан тунхагласан юм. Улсын хамгийн том удирдагч индэр дээрээс ийнхүү итгэлтэйгээр хэлэхэд, ард түмний хэн нь ч энэ төлөвлөгөө биелэх болов уу үгүй болов уу гэж эргэлзсэнгүй. Засгийн газраас үүрэг авч, борооны дараах мөөг шиг газар болгонд бий болсон нэгдлүүд нь дээрх төлөвлөгөөг тэргүүн зорилтоо болгож түүгээрээ ч үйлдвэрлэлийн хэмжээг нэмэгдүүлэхийн тулд “Дагуулаас салах” буюу “Хуурамч бүтээмжийн тоог ихэсгэх” бодлого явуулж байлаа.

	Зураг 38:

	 

	Ордос нутгийн Икэжео хамтралын Үүшин тугын Туг ардын коммун нь Хасбилэгт бичээчийн удирдлага доор “Дагуулаас салах” зорилтоо биелүүлж байлаа. Залуу Хасбилэгт бичээч нь яруу найрагч бөгөөд түүнд томоохон хүсэл мөрөөдөл ч байлаа. Хасбилэгт бичээч нь модоор хийсэн машин бүтээж, хөдөө хээр болон элсэн цөлийн бүсэд “машинчлалт” хийхийн төлөө хичээж байлаа. Нүүдэлчин ард болох Монголчууд нь эртнээс морин тэргийг хийх уран нарийн инженер ухаантай байсан. Тийм морин тэрэгний тэргэнд нь мотор суулгаж явуулах арга сэдсэн аж. Модоор хийсэн машин нь 1 километр ч явалгүй эвдрэн унасан ч монгол залуу зохион бүтээгчид маань шантралгүй цааш үргэлжлүүлсэн юм. 

	Мөн туршилтын талбай хэмээх тариалангийн талбайг нээж ургацын үр өгөөжийг тоон үсэг ашигласан мэдээллээр засгийн газар луу илгээж байлаа. 

	Тугын Монголчууд дуу бүжигтээ сайн байснаас гадна, шүлэг бичихдээ маш гаргууд хүмүүс байлаа. Өвөр монголын өөртөө засах орны алдартай урлагийн сэтгүүл болох “Цэцэгт тал”˗ийн 1959 оны 3 сарын дугаар Түг ардын коммуны малчин ардын шүлгээр дүүрэн байлаа. Туг ардын коммун нь Ордос нутагт очиж “Социализмын гэрэлтэй зам”˗ыг нэн тэргүүнд тавьж байсан учраас, бүлгэмийн доторх Дарханлам бригаддаа “Үлгэр жишээ газрыг” нээсэн байна. Залуу хүү Эрдэнэ ч иймэрхүү арга хэмжээг явуулж байлаа. 

	Гэвч 1960 он болоход “Зөв салхи, зөв нийгэм” гэсэн аян өрнөлөө. Энэ нь, “Бахархал итгэлийн хуй салхи”, “Коммунизмын салхи” хэмээх бодлогуудыг явуулж нэгдлийг зөв зам руу нь татан оруулах гэсэн туршилт байлаа. Түг нэгдлийн Хасбилэгт бичээчийг “Дагуулаас салсан”˗ы хэргээр шүүхээр боллоо. 

	“Гар барьж шатаар хамт дээшээ гүйснийхээ дараа шатнаас намайг салгасан” хэмээн Хасбилэгт бичээч сэтгэл дундуур хэллээ. Өөрөөр хэлбэл үйлдвэрлэлийн хэмжээг нэмэгдүүлэхийн тулд хуурамчаар тоог нэмэх нь төр засгаас явуулсан арга хэмжээ байсан. Засгийн газар ч тэрхүү бидний явуулж байсан тоон мэдээллүүд хуурамч гэж мэдэж байсан. Гэвч эцэст нь үүнийгээ үл хамааран зүгээр л нэг хүнд үүрэг хариуцлага тохон хэрэгт оруулчихлаа. Хятадын Коммунист намын онцгой эрхийн улс төрийн аргачлал юм.

	“Ийнхүү, Туг гэдэг газрын Монгол хүн, улс төрд үнэхээр оролцохуйц болж, засгийн газрын дуудлага зарланд ч гэсэн хариу үйлдэл үзүүлэх хүн олон байсан юм” хэмээн Эрдэнэ гуай дурссан юм. 

	 

	2. Монголчуудын эсрэг Хятадын эсэргүүцлийн бүлэг

	1966 оны 5 дугаар сарын 16˗ны өдөр соёлын их хувьсгал эхэлж, Туг нутаг дахь амар амгалан байдал нь, улсаас явуулж буй хөдөлгөөний улмаас алдагдаж үгүй болжээ. Банкны эрхлэгчээр ажиллаж байсан, Шан ши мужаас гаралтай хүн болон, тэр банканд ажиллаж байсан Хан үндэстнүүд эсэргүүцлийн бүлгэм бий болголоо. “Хөрөнгөтний замналаар алхан, та бүхний эргэн тойронд нуугдах Ревизионист үзэлтэй, Хрушев шиг хүмүүсээс эрх чөлөөгөө эргүүлэн авцгаая” хэмээн Мао Зэдуны уриалгыг дэмжих эдгээр Хятад хүмүүс нутгийн Монгол захирагчдыг жинхэнэ эрх мэдэлтэй бүлэг хэмээн үздэггүй байлаа. 

	“Ихэнх Хятад хүмүүсийн эсэргүүцлийн бүлгэм нь Монгол хүний эсрэг хүчтэй өрнөдөг. Тэд нар яагаад ч юм Монголчуудыг ер бусын дайснаа гэж үздэг. Эсэргүүцэл хийх нь дэвшилттэй алхам гэж ойлгосон ч гэлээ, Туг нутгийн эсэргүүцлийн бүлгэм нь Монголчуудын эсрэг болсон байсан учраас би нэгдээгүй юм. Гаднаас ирсэн оршин суугчид хэзээнээс эхлээд уугуул Монгол хүмүүсийг ингэж өсөрхөж гадуурхдаг болоо вэ? Сонин юмаа хэмээн Эрдэнэ төв царай гарган илэрхийллээ. Тэрээр үнэхээр нухацтай ярьж байсан учраас 1 үсэг, 1 үгний чухлыг мэдэрч байлаа. Хятадууд Өвөр Монголын өөртөө засах орноос өөр газраас Социализм руу орж байж наашаа нүүдэллэсэн бөгөөд, тэд эртнээс энэ нутагт амьдарч ирсэн Монгол хүмүүстэй яг адилхан эрх дархыг хүсэж байлаа. Гэвч яг үнэндээ бол Монгол хүн засгийн эрх мэдэлтэй байсан удаа байхгүй. Гаднаас нүүдэллэн ирсэн Хятадууд өөрсдийн эрх ямбыг тогтоох гэж хүчилж байсан цаг үе байлаа. Хятадын засгийн газар болон ард түмний асуудлыг мэргэжлийн буюу албан ёсны түвшинд дараах байдлаар зааварчилжээ. Утгын хувьд: Төвийн засаг захиргаанд хамаарагдан, өөрийн дураар өөртөө засах гэсэн заалтгүй, мөн Хятад хүмүүст хамаарахгүйгээр бүс нутгийг зааглах асуудал байхгүй. Түүнчлэн өөртөө засах орны хамаарах хүрээ хил гэж тогтоогдоогүй гэх мэтээр олон дураараа шийдэгдсэн асуудлууд байдаг. 

	“Ардын коммуны гишүүд дотор олон Монгол хүн байсан нь мэдээж. Гэвч энэ нь ч бас засгийн газар жижиг бага үндэстнүүдийг тэргүүнд тавьж байгаа гэсэн үйлдлийг харуулах зорилго байсан ба ард түмэн өөрснөө сонгосон явдал биш юм. Хятадуудын санаа нь үл амран засгийн газар луу чиглэж байлаа. Сонгууль өгөх эрхгүй энгийн Монголчуудыг тэд хавчин хяхаж байлаа” хэмээн Эрдэнэ тайлбарлав. 

	Өөртөө засах оронд тэр аяараа янз янзын бүлгэм, нийгэмлэг бий болж хаана ч очсон эсэргүүцэл болон жагсаал болж байлаа. 1967 оны 4 дүгээр сар болоход, Хятадын Социалист намын ерөнхий гишүүд Хөх хотын Хүүсанс (Энэ нь Хөх хотын их сургуулийн тусгай дунд сургуулийн хувьсгалын эсэргүүцэгчдийн 3 дугаар хэсэг)˗ыг “Жинхэнэ тэмцэгчдийн бүлгэм” хэмээн тэднийг баталжээ. Энэхүү Хүүсанс бүлгэмийн эсрэг тэмцэж байсан “хамгаалах бүлгэм”˗ийг шийтгэхээр болжээ. Ордос нутагт ч энэхүү Хүүсанс бүлгэмийн эсрэг бүлгэмүүд нэлээн түглээ. Тэмцэгч болон хамгаалагч бүлгэмүүд ийн тэмцэл өрнөсөөр 1967 оны 11 сарын 1˗ны өдөр “Шинээр үүсэгчдийн улаан эрх чөлөө”˗ний “Өвөр Монголын өөртөө засах орны хувьсгалч гишүүд” бий боллоо. Тэр хүртэл засгийн газрын гар хөл болж байсан Монголчуудын ихэнх хагас нь “Улаанхүүгийн хар зурааст хамрагддаг” хэмээн хөөж байлаа. Цэвэрлэгээ ийнхүү эхэлсэн юм.

	 

	3. Хятад толгойлогчийн “Улаан хуй салхи”

	Ордос нутгийн Үүшин хошууны Тугын хувьсгалчдын бүлэг 1967 оны 12 дугаар сарын 30˗нд байгуулагджээ. Эсэргүүцлийн бүлгэмийнх гэгдэж байсан Бойн нь, хувьсгалын гишүүний үүрэгтнээр, зүүн хойд нутгийн Горлос гаралтай Монгол хүн Кэнчүүг нь ерөнхий даргаар томилогдлоо. Үргэлжлүүлээд 1968 оны 2 дугаар сарын 28˗нд Туг ардын коммуны хувьсгалын бүлгэм ч байгуулагдлаа. Өөрөө ч эсэргүүцлийн бүлгэмээр Үүшин ийн хувьсгалт гишүүний үүрэгтэн Бойнгийн итгэлийг ихээхэн олж аваад байсан Эрдэнэ нь Түг ардын коммун хувьсгалын гишүүдийн даргын байранд очсон. Тухайн үед, “Шинээр үүсэгчдийн улаан эрх” нь ардын чөлөөлөх арми болон босогчдын төлөөлөл, мөн хамгаалагчдын бүлгэмийн төлөөлөл гэсэн 3˗н бүлгэмээс бүтсэн, нэгдлийг “3˗н нэгдэл” гэж хэлэх болсон. Түг ардын коммуны хувьсгалчид болон, ардын чөлөөлөх армийн төлөөлөгч нь Бойны охин Чаганхүү, эсэргүүцэгч бүлгэмийн төлөөлөгч Хөфүө нь, хамгаалах бүлгэмээс дарга болох Жаахадай хэмээх эрэгтэй нар багтсан байлаа. 

	“Намайг Түг ардын коммуны хувьсгалын үүрэгтнээр очих үед, эсэргүүцэгч болон хамгаалагч бүлгэмүүд хоорондоо хүчтэй зөрчилдөж байлаа. 1967 оны 4 дугаар сарын 13˗ны өдөр Коммунист намын төв комиссын гишүүд “Өвөр Монголын асуудлыг зохицуулах шийдвэр” гэдэг журам гаргаж, тэрхүү журам нь эсэргүүцэгч талд ашигтай байлаа. Түгийн хятадын эсэргүүцэгч бүлгэм нь асар хурдан ардын коммуны бичээч Сэмчиг болон дарга Гүнгэраа нарыг баривчлан шийтгэжээ. Энэхүү хүчирхийлэл нь анхнаасаа л мултрахын аргагүй байсан ч, 1968 оны 2 дугаар сар болоход улам л хүрээгээ тэлсэн. Хятадууд энэхүү хүчирхийллээ “Улаан хуй салхи” хэмээн нэрлэж байсан” гэж Эрдэнэ өгүүлэв. 

	Түг ардын коммуны ерөнхий бичээч Сэмчиг нь хамгаалах бүлгэмийнх, дарга Гүнгээ нь эсэргүүцэгч талын хүн байжээ. Гэвч, бусад хамгаалагч гэгдэж байсан, нийтийн бүлгэмүүд ч өөрсдийгөө эсэргүүцэгч тал хэмээн зарлаж байлаа. Хятадууд бол мэдээж өөрсдийгөө эсэргүүцэгч тал хэмээн, бусад бүлгэмийг хамгаалагч тал хэмээн няцааж байсан ч үнэндээ үг төдий байлаа. Удалгүй, Хөфүө нь өөрийн бүлгэмийн Гүнгээг баривчиллаа. Ялласан ял нь эсэргүүцэгч бүлгэмд байхдаа, хамгаалах бүлгэмд давхар байсан гэсэн буруутай боловч, үнэндээ цорын ганц байсан Монгол хүнийг хяхах зорилготой байжээ. Гүнгээ даргыг хөөсний дараа хятадууд “Хувьсгалыг цэвэр ариун хадгалж чадлаа” хэмээн тунхаглажээ. 

	“Шинэ үүссэн улаан эрх”˗ийн хувьсгалын үүрэгтэн гэгдэж Түг ардын коммунд ирж үзвэл Хятадуудын дэмждэг “Улаан хуй салхи” нь улам улмаар ширүүсэж байлаа. Хятад тариачид нь өдөр “хуучин аргаа сольж шинэчлэх” буюу уламжлалт амьдралын хэв маягаа эвдэж, социалист шинэ хэв маягийг бүтээн бий болгох амьдралыг дэлгэрүүлсэн. Оройн нь Сэмчиг бичээчээр анхдагч болсон Монгол захирагч нарыг дүүжлэн, олны нүдэн дээр гэсгээсэн. 

	“Томилогдож ирсэн өглөө нь нэг хүн амиа хорлосон гэх мэдээ ирлээ. Ардын коммуны төв байрны баруун талд байх цөөрөмд Даржаа гэх залуугийн цогцос байлаа. Урд шөнө нь аймшигтайгаар тамлагдсан байлаа. Ардын коммуны морийг алдсан хэргээр шийтгэгдсэн байлаа. Лав Улаанхүүгийн үймээнд уналга болгосон морь болов уу хэмээн дүгнэсэн байсан. Шийтгэлийг тэсээгүйн улмаас өөрийгөө хороосон гэж ярьдаг ч үнэнийг мэдэхгүй юм даа” гэж Эрдэнэ хэллээ. 

	“Хуучнаа орхин шинэчлэлт хийсэн хөдөлгөөн нь бодит байдал дээр ямар байсан бэ?” гэж би асуулаа. 

	“Хүмүүсийн хэлж байгаагаар бол, шинэчлэлт гэдэг нь үнэндээ хятадуудын эзлэн түрэмгийлэх үйлдлийг зөвтгөх урианаас хэтрэхгүй байсан. Монгол хүмүүсийн гэрт орж бүжиглэн цэнгэж, үнэт эдлэлийг булааж, улмаар хулгайч шиг ухаж төнхөөд гарч оддог байна. Тэгээд хуучин сав суулгыг нь эвдэн, дээл хувцас болон гар урлалын эд зүйлсийг нь шатааж байсан. Нэгэн өдөр 2 хятад эсэргүүцэгч бүлгэм нь ардын коммуны төв байрны хойно амьдардаг Ренчиндоржийн гэрийг түйвээж үнэт зүйлийг нь булаасан гэсэн мэдээ ирсэн. Сонсонгуутаа хэргийн газар луу очиж зогсоох гэсэн боловч эсрэгээрээ монгол баячуудыг хамгаалсан хэргээр буруутгагдсан.” Энэ мэтчилэн Эрдэнийн байр суурь хэцүү болж эхэлсэн. 

	Тэрээр одоо ч гэсэн засгийн газраас томилогдсон хүн хэмээгддэг боловч, Монгол захирагч нарын эрх мэдэл нь хүрэлцэхгүй газар их байсан. 

	 

	4. Ачийг бачаар хариулсан “Агуу хятад үндэстэн”

	Хятадын эсэргүүцэгчид бараг өдөр болгон шахуу Түг ардын коммуны бичээч Сэмчигт “Ард түмний өмнөөс шийтгэх шийтгэл” тулгаж байлаа. Хэрхэн “Агуу Хан Үндэстнийг ялгаварлан үзсэн бэ? Хэргээ хүлээ” хэмээн тулгасан. Шанши мужаас 1950 оны сүүлийн хагасаас 1960 оны эхний хагасын хооронд Үүшин тугд нүүн ирсэн хятад тариачид, Монгол захирагчдад ялгаварлан гадуурхагдсан гэж гомдоллосон. Үнэндээ бол, Шаншигийн хойд хэсэгт үер бууснаас болж хоол ундгүй болсон хүмүүсийг Монгол хүмүүс халуун дулаан сэтгэлээр угтан авч суурьшуулсан юм. Түг ардын коммун ч гэсэн аль болох цөөрмийн орчимд хятад хүмүүсийг суурьшуулж, тэдний гол амьжиргаа болох тариаланг дэмжиж байсан. 

	“Илжиг болон морь 2 адилгүй, Монгол хүн болон Хятад хүний амьдрах арга өөр”. 

	1968 оны 5 дугаар сарын нэгэн өдөр болсон шүүх хурал дээр Сэмчигийг дээрхээр буруутгасан. Сэмчиг хэчнээн зодуулсан ч хятад тариачдыг ялгаварлаж гадуурхсан хэмээн огт хүлээн зөвшөөрөөгүй. Монголчууд мал маллах нь тэдний ажил, хятадууд тариа тариалахдаа сайн учраас тус тусын хамаарах ажил нь өөр байдаг. Мал маллах ч, тариа тариалах ч ардын коммуны улсын өмч юм. Салбар салбарын ялгаатай тусгай аргачлалыг хүндэтгэн үздэг засгийн газрын бодлого нь, ялгаварлан гадуурхсан хэрэг биш гэж муухан хятадаар хэлжээ. Гэвч хятад эсэргүүцэгчдийн бүлгийн толгойлогч Хөхүө болон нар Сэмчигийн үгийг эрс няцаалаа. 

	“Агуу, гэгээрсэн хятад үндэстнийг илжигтэй зүйрлэсэн нь Мао Зэдун удирдагчийг доромжилсон хэрэг юм. Мао удирдагч ч гэсэн хятад хүн учраас” гэж уурлан Хятадууд урьдынхаас улам их, байж боломгүй аргаар тарчлаан зовоосон. 

	Аль хэдийн урт хугацаагаар хоригдож, эрх чөлөөгөө алдсан Сэмчиг хэргээр хятадуудыг басамжилж “илжиг болон морь 2 өөр” гэж хэлсэн гэж бодоход ч аймар. Монгол хүмүүс өдөр тутмынхаа амьдралд зүйр үг хэрэглэдэг заншилтай. Хятадын коммунист намын үзэл бодлогоор боловсорч, засгийн газрын туслах болсон Сэмчиг нь баригдаад Хятад ард түмнийг доромжлох зүрх зоригтойг нь бодоход итгэмээргүй. 

	“Тал нутагт Хятад хүмүүсийг суурьшуулахгүй” гэж хятадын Коммунист нам Ордос нутагт анх 1950 онд орж ирэхдээ Монголчуудад амлалт өгсөн. Монголчууд коммунист намын бодлогод итгэж Бүгд Найрамдах Хятад Ард Улсад нэгдэн орсон. Гэвч нүүн суурьшуулахгүй гэсэн амлалтдаа нэг ч удаа хүрээгүй юм. Тийм учраас Үүшинд 1950 оны хавар томоохон үймээн дэгдсэн. 

	“1950 оны сүүл хагаст Шанши мужийн хойд хэсгийн хятад тариачдыг цэвэр ариун Монгол хүний сайхан сэтгэлээр хүлээн авсан. Гэвч, тэр нь аймшигтай хууралт байсан. Ачийг бачаар хариулсан нь энэ байлаа” гэж Эрдэнэ эргэн дурслаа. 

	 

	5. Ардын чөлөөлөх армийн “Хуурамч төлөвлөгөө”

	Түг ардын коммуны хувьсгалын үүрэгтэн гишүүн, дээд албан тушаалтан Эрдэнэ, мөн Үүшингийн хувьсгалын гишүүн Бойн захирагч нар 1968 оны 10 дугаар сард “Улаанхүүгийн хар зураасны гишүүн”, “Үндэстэн хаглан бутаргагч намын Өвөр Монголын хувьсгалын гишүүн” гэж баригдсан. Удалгүй Бойн амиа хорлолоо.

	“Бойн амиа хорлоогүй. Алагдаад даланд хаягдсан байсан юм. Амиа хорлох нь, ард түмнээсээ урвахтай адил гэж тэр үед яригддаг байсан. Тиймээс амиа хорлосон байвал нэхэн хөөцөлддөггүй байсан. Түг ардын коммунд ч бас, тухайлбал Чингэр хэмээх Монгол хүн Үндэстэн хагалан бутаргагч намын Гёкү гэдэг намын гишүүн гэж сэжиглэгдэж, шийтгүүлсэн байна. Тэр 1968 оны 5 дугаар сард сураггүй алга болж, Хятадууд амиа хорлосон гэж зарласан. Гэтэл 1 жилийн дараа цогцос нь олдож, Үүшингийн тамгын газраас ирсэн хятад удирдагчдад алагдсаныг мэдсэн юм” гэж Эрдэнэ баталсан. 

	Бойнгийн “амиа хорлолт” нь Эрдэнийн ар тал хамгаалалтгүй болсон. 

	1969 оны 1 дугаар сарын 7. Маш хүйтэн өдөр байлаа. 

	Тэр өдөр, Өвөр Монголын өөртөө засах орны зүүн бүсийн Жирим хамтралаас (одоогийн Тунляо) “Бээжингийн бүрэн эрхт (Кёожи), 355 дугаар цэргийн анги” нь Ордосын Үүшин туг ардын коммунд байрлав. Өвөр Монголын өөртөө засах орны хувьсгалын гишүүний үүрэгтэн, Тэн Хай Чин генералын шууд удирдлага доорх сүр жавхлант цэрэг анги юм. 

	“355 гэдэг нь цэргийн удирдах газрын дугаар, Кёожи гэдэг нь Бээжингээс заавар авдаг бүрэн эрхт байгууллага юм. Өөрөөр хэлбэл Бээжин дэх цэргийн төвөөс томилогдсон анги юм. 90 цэрэгтэй Люү гэдэг цэргийн ахлах, Шичянгүй гэдэг Сичуанаас гаралтай дэд ахлах нар хариуцаж байлаа. Цэргүүд дотор 2, 3 Монгол цэрэг байлаа. Люү ахлах нь удалгүй өвчин тусч нутаг буцсанаар, дэд ахлах цэргээ захирах болсон” гэж Эрдэнэ өгүүлэв. Эрдэнэ хувьсгалын хорооны үүрэгтэн, Шичангүй ахлахтай, мөн 2 цэргийн хамт Түг ардын коммуны бригад бүрийг шалган эргэж “дайсныг тандлаа”. 

	“Түг нутгийн Монголчууд бослого хийх гэж байна хэмээн дэд ахлах бат итгэж байлаа. Магадгүй түүнд бослогыг дарах үүрэг дээрээс өгсөн байж болох юм. Түүнтэй хамт газруудаар эргэж тойрч байсан ч над шиг энэ нутгаас гаралтай Монгол захирагч нарт тэр итгэхгүй байлаа. Харин түүний оронд тэд ардын чөлөөлөх арми нь хятадын эсэргүүцэгч бүлгэмийнхэнд дотночлон, Хөфүө болон Чяазүган нарын ярианд итгэж байлаа. 1 долоо хоногийн дараа, Түг ардын коммуны насанд хүрсэн Монголчуудын 95 хувь нь Үндэстэн хагалган бутаргагч үзэлтэй хэмээх нэр зүүсэн байлаа. Үүнээс аллага эхэллээ” хэмээн Эрдэнэ тайлбарлалаа. Үндэстэн хагалган бутаргагч үзэлтэй, Өвөр Монголын ардын хувьсгалын намын гишүүн гэгдээгүй ердөө 5 хувийн Монголчууд нь, Эрдэнэ мэтийн удирдагч нар байлаа. 

	“Намайг засгийн газрын гар хөл хэмээн Монголчууд хатуурхаж байгаа нь мэдэгдэж байлаа. Үнэндээ бол Хөфүө мэтийн хятадууд ч гэсэн Өвөр монголын ардын намын гишүүн гэж, ардын чөлөөлөх армид нууцаар мэдээлсэн байлаа. Ардын чөлөөлөх армийн дэд ахлах “хэрвээ хувьсгалын хорооны үүрэгтнийг хамгийн түрүүнд баривал бослого гарна” гэж бодоод хойш тавьсан бололтой. Өөрөөр хэлбэл төлөвлөгөөгөө хэрэгжүүлж дууссаны дараа намайг баривчлах төлөвлөгөөтэй байжээ” гэж Эрдэнэ өөрийнхөө байдлыг эргэн дурслаа. 

	“Үндэстэн хагалан бутаргагч намын Өвөр Монголын хувьсгалт намын гишүүд үнэхээр үйл ажиллагаа явуулж байгаа хэмээн, үнэмшил төрүүлэхийн тулд, ардын чөлөөлөх арми 2 хэсэг болж хуваагдсан. Тэдний нэг хэсэг нь шөнө дунд Түг ардын коммуны төв байрны зүүн хойд хэсэгт байдаг элсэн хэсэгт орж, агаар руу хий буудсан байна. Гэрэлт дохио өгч байлаа. Тэгтэл, төв хэсэгт үлдсэн хэсэг нь, Монголчууд бослого гаргалаа, тагнуул байна хэмээн орилолдон хувцсаа өмсөж ажиллагаандаа орлоо” гэж Эрдэнэ баталж байсан юм. Бусдын гар хөл болж байсан гэх, хувьсгалын хорооны үүрэгтэн гэгддэг ардын чөлөөлөх армийн үйл ажиллагааг ойроос шалгаж байсан Эрдэнийн дэвшүүлсэн баримт нь маш чухал байсан юм. Миний сурвалжилга хийж байсан бусад Монголчууд үнэндээ ихэнх нь баригдан хоригдож байсан болохоор, засгийн газрын хувьсгалын хорооны болон ардын чөлөөлөх армийн тодорхой хуйвалдааныг мэдэхгүй байлаа. 

	 

	6. Онилогдсон “Могойн зүрх”

	Ардын чөлөөлөх арми ч хятадын эсэргүүцэгч бүлгэмийн ухуулгаар “Түг нутгийн хүнд гэмтэн” Сэмчиг бичээчээс алдаа хайхаар шийджээ. Хятадууд Сэмчигийг үнэхээр гэр бүлээ чухалчилдаг, гэр амьтайг нь мэдэж авсан. 

	“Та шеэшеэн Тачи сүн” гэж Хөфүө доод тушаалтнууддаа хэд хэдэн удаа тушаал өгч байхыг Эрдэнэ харсан. “Могойг алахад 7 ямх газар онил” гэсэн утгатай юм. Өөрөөр хэлбэл Сэмчигийг алахын тулд амин зүрх болох гэр бүлийг нь ал) гэсэн хуйвалдаан байсан. Удалгүй Сэмчиг бичээчийн гэр бүлийнхэн цөөрөмд унаж амиа хорлосон гэсэн мэдээлэл, хувьсгалын хорооны үүрэгтэн Эрдэнэд ирлээ. Сэмчиг бичээчийн эхнэр Балжинням даруу төлөв шударга эмэгтэй байлаа. Том охин Жинчүү хавар нь дөнгөж гэрлэсэн ба жирэмсэн байсан байна. Сэмчигийн бага хүү Саргалсүрэн нь 6 настай байсан ба их сэргэлэн хүү байжээ. Ийнхүү 3 хүн цөөрөмд унаж амиа хорлоно гэж байхуу? хэмээн үргэлж бодлогошронгуй өнгөөр ярьж байсан Эрдэнэ гэнэт ууртай өнгөөр хэллээ. 

	Эрдэнэ хувьсгалын хорооны үүрэгтний хувиар Хөхүөг дуудаж “Усанд амиа хорлосон” талаар асуусан байна. 

	“Лав Эрдэнэ˗Уул хэмээх эрэгтэйн хийсэн хэрэг байхаа. Сэмчиг ч өөрийгөө илчлэх байх гэж Хөфүө болон Чёоцүган нар бодон баярлажээ. Эрдэнэ˗Уул бол Дархан ламын бригадын хүн бөгөөд, Сэмчигийн гэр бүлд шүүх хурлын талаар мэдэгдэхээр очсон хэмээн дамжууллаа. Эрдэнэ˗Уулыг шууд Үүшин руу дагуулан явж шалгасан ч “би хийгээгүй” гэж хэлсэн гэнэ. Энэ хэрэг дээр хятадууд өөрсдийн гарыг бохирдуулахгүйгээр хийхээр хуйвалдаж байсан. Соёлын хувьсгал дууссаны дараа ч Эрдэнэ˗Уул дахин сэжиглэгдсэн. Эрдэнэ˗Уул морьтой Сэмчигийн гэрт очиж, мориноосоо ч буулгүйгээр шүүх хурлын цагийг хэлсэн гэж хэлж байсан” хэмээн Эрдэнэ өгүүлэв. Мориноосоо буулгүйгээр хүнтэй ярина гэдэг нь нүүдэлчин Монголчуудын хувьд ёс алдсан хэрэг юм. Тухайн үед ардын салан тусгаарлах үзэлтэн гэгдэж байсан Сэмчигийн гэр бүлд ёсорхог хандах шаардлага огт байгаагүй. 

	“Цөөрмийн ойр орчимд, хайрцаг орчим тамхины иш энд тэндгүй хаягдсан байлаа. Хэд хэдэн хүний хөлийн мөр үлдсэн байлаа. Та ч гэсэн мэдэж байгаачлан, Монгол хүн хятад хүн 2˗ын алхаа нь өөр юм. Мэдээж хөлийн мөр нь ч бас өөр. Тэр бол хэн ч харсан хятад хүний хөлийн мөр гэдэг нь илэрхий байлаа” гэж тухайн үед хэргийн газар очиж байсан Эрдэнэ баталлаа. 

	Монголчууд эртнээс нүүдэллэхийн зэрэгцээ ан ав хийж ирсэн. Би ч багаасаа аавыгаа даган анд явж мөр таньж сурсан. Хүүхэд байхаасаа морь унаж өссөн монголчуудын хөл майга болдог. Тэгээд ч тэр үед худалдаа байгаагүй учраас, монголчууд монгол гутлаа өмсөж, хятадууд шаахай өмсдөг байсан. Гэхдээ аль аль нь гар хийцийнх байсан. Гутлын ул нь уламжлалт хээ угалз нь ч бас өөр байсан. Тийм учраас Монголчууд болон хятадуудын хөлийн улны ялгаа нь ганц нүдээр харсан ч ойлгомжтой байсан. 

	Энэ байдлаас үзвэл Сэмчигийн гэр бүлийнхнийг Хөфүө болон Чязүган нар тэргүүтэй хятад эсэргүүцэгч бүлгэмийнхэн эсвэл ардын чөлөөлөх армийнхан алсан гэж Эрдэнэ дүгнэлээ. Хятадууд алуурчны ялыг монгол хүнд үүрүүлэхийн тулд зориудаар Эрдэнэ˗Уулыг дуудаж ирүүлэхээс хэтрэхгүй байлаа. 

	“Гэрийнхэн чинь амиа хорлосон гэдэг мэдээг Сэмчигт дуулгасан. Тэд үүнийг сэтгэл санааны дайралт болгож байсан. Сэмчиг үүнийг сонсоод өөрийгөө ингээд дууслаа хэмээн уйлан уналаа. Энэхүү хуйвалдааныг мэдэж байсан би юу ч хийж чадаагүй. Тухайн үед би өөрөө ч бас аюултай байдалд орсон байсан” гэж Эрдэнэ дурслаа.

	 

	7. “Монгол хүн хорогдвол хоол хүнс хэмнэгдэнэ”

	“Ардын чөлөөлөх армийн цэргүүдийн үйл ажиллагааны үндсэн арга нь тэр чигтээ фашизм байлаа. Тэд хэдэн цэргийн жижиг бүлэгт хуваагдан Түг ардын коммун дахь бригадуудад нэвтрэн орж байлаа. Бригадуудын байр нь яргачны гэр болж хувирлаа. Бүх бүлгүүд дор хаяж 40, 50 төрлийн аргаар шийтгэж, Монголчуудыг өглөөнөөс орой хүртэл тарчлааж байлаа. Би хувьсгалын хорооны үүрэгтэн байсан ч ардын чөлөөлөх арми болон хятадын эсэргүүцэгчдийн хуралд намайг оруулаагүй юм. Тэгээд намайг ардын армийн цэргүүд хатуу хянаж байлаа” гэж Эрдэнэ өгүүлэв. Тэрээр надад дараах аймшигт баримтуудыг дэлгэлээ. 

	Эхлээд 1969 оны 3 дугаар сарын 19˗ний өдрийн өглөө эрт Сэмчиг бичээч амиа хорлосон гэх мэдээлэл Эрдэнэд ирлээ. Аль хэдийн амиа хорлосон байдлыг нь харах боломжгүй болгосон байлаа. Сэмчиг Түг ардын коммуны төв байранд хоригдож, Эрдэнэ түүний зүүн талд хэдэн метрийн цаана өөр байшинд амьдардаг байлаа. 

	“Сэмчиг гэр бүлээ алдаж доройтсон нь тодорхой. Гэвч тэр тэвчээртэй хүн болохоор амиа хорлоно гэж байхгүй байхаа гэж би одоо болтол боддог юм. Хүүхэд байхаасаа гэрээ орхиж Үүшингийн Тоорим хийдэд лам болсон учраас түвд болон монгол хэлэндээ маш сайн мэдлэгтэй хүн байсан юм” гэж Эрдэнэ өгүүлэв. 

	Эрдэнэ нь Сэмчигийн амиа хорлолтыг хүчтэйгээр эсэргүүцэж байсан ба түүний санаж байгаа Сэмчигийн нас барсан өдөр нь өөр хүмүүсийн санаж байгаагаас зөрж байлаа. 

	Түгүлдөй бригадын бичээч Бат˗Очир бас нэгэн Монгол хүн болох Дамиранжавтай хоёулаа зарга мэдүүлсэн. Цэргүүдийн хүчирхийлэл хэрээс хэтэрч байгаа учраас “Мао удирдагчийн сургаалд хүнийг зодож болохгүй” гэсэн байдаг биш билүү гэж Бат˗Очир цэргүүдэд хэлэв. Тэгтэл тэр дор нь Бат˗Oчирыг ардын чөлөөлөх армийг доромжилсон цэргүүдийн зэвсгийг булаах гэж оролдсон гэдэг хэргээр баривчилж модноос дүүжлэн зодсон байна. 

	“Хүчингийн хэрэг ч гэсэн хаа сайгүй болж байлаа. Нөхрийг нь алаад эхнэрийг нь дахин дахин хүчиндэж байна гэсэн мэдээлэл ирсэн ч би яаж ч чадахгүй байлаа” гэж Эрдэнэ өгүүлэв. Мао Зэдун удирдагчийн ардын чөлөөлөх арми нь ард түмнийг хайрлаж, ард түмэн ч цэргүүдийг хүндлэхгүй бол болохгүй гэсэн дүрэм байсан учраас ардын чөлөөлөх армид халдах нь ёс бус байлаа. 

	“Миний тооцоолж байгаагаар ардын чөлөөлөх арми нэвтрэн орж ирсэн 3 сарын хугацаанд Түг ардын коммунд 69 хүн алагдсан. Аллагыг нутгийн хятадууд болон ардын чөлөөлөх армийн цэргүүд үйлдсэн. Нэгэн өдөр Түгүлдөй бригадад 3 Монгол хүн алагдлаа гэсэн мэдээ хувьсгалын хороонд ирлээ. Надтай нэг өрөөнд хамт байсан хятад ХөФүө нь 3 удаа үхсэн нь дээр гэж хэллээ. Монгол хүмүүс үхэж байсан нь дээрээ хүнсэнд хэмнэлттэй гэж тэр хэллээ” гэж Эрдэнэ тухайн үеийн байдлыг санан хэлж байлаа. 

	 

	8. Ардын чөлөөлөх арми нутгийг орхин явсан нь

	Эрдэнэ Түг ардын коммуны аймшигтай байдлыг гадагш нь мэдэгдэхээр шийдлээ. Тэр үед Түг нутгийн шуудан нь бүрэн зогссон байсан учраас ашиглаж болохгүй байсан. Түг нь баруун тийшээ Үүшингийн захиргааны байр байдаг Давчигаас зүүн тийшээ Икэжо хамтралын бас захиргааны байр байх газрын замд байдаг. Өдөр бүр автобус явдаг. Эрдэнэ Түг нутагт аллага гарч байгаа тухай захидлыг өвөрлөн автобус хүлээлээ. 1969 оны 3 сарын сүүлээр нэгэн өдөр дамжин өнгөрөх автобусанд нэгэн танил нь сууж байхыг хараад захидлаа дайж шууданд өгөхийг гуйлаа. 

	“Икэжо хамтралын хэсгийн дарга, хувьсгалын үүрэгтэнд өгөх захидал байлаа. Түүнд захидал минь хүрсэн үгүйг мэдэхгүй байсан ч өөр арга байсангүй” гэж Эрдэнэ хэллээ.

	“Агуу хятадын коммунист” намын 9 дүгээр их хурал 1969 оны 4 сарын 1˗нд Бээжинд нээлтээ хийлээ. 

	Хурал дээр Мао Зэдун болон түүнийг аялдан дагагч нар Өвөр Монголын ардын хувьсгалын гишүүдийг хөөн гаргаж цэвэрлэх ажиллагаа нь бага зэрэг хэтэрсэн гэж хэлсэн. 

	Үүнийг сонсоод “Бээжингийн бүрэн эрхт (Кёожи), 355 дугаар цэргийн анги” гэсэн 1969 оны 4 сард Түг ардын коммуныг орхин гарсан. Цэргүүд Түг нутгаас гарахдаа татвар мэт Монголчуудын эд хөрөнгийг дээрэмдсэн. Нэг хятад цэрэг Монгол хүний үнэ цэнтэй бугуйн цагийг нь булаасан. Монголчууд засаг захиргаанд хандсан ч огт тоогоогүй. Ардын чөлөөлөх арми гарсан ч нутгийн хятад босогчид аллагыг үргэлжлүүлсээр байлаа. Хөфүө нар хувьсгалын хорооны үүрэгтэн Эрдэнийг хамгийн сүүлд барьж ялалтаа тэмдэглэх төлөвлөгөөтэй байлаа. Аль хэдийн монголчуудын дунд Эрдэнийг барьж ирэх зар тараасан байсан. Түүнчлэн Эрдэнийг баривчилъя гэсэн уриа, Эрдэнийн “Үндэстэн хагалган бутаргагч гэмт хэрэгтэн” гэсэн нэртэй ханын сониныг Түг ардын коммуны төв байранд тавих болсон. Үүнийг харсан Эрдэнэ 1969 оны 12 дугаар сард “Шинээр хэвлэгдсэн Мао Зэдуны дүрстэй тэмдгийг авчирна” хэмээн Давчиг руу зугтсан байна. 

	Үүшингийн хувьсгалын хороонд Түг нутгийн бусармаг явдлын талаар мэдээ очсон ч хэн ч авч хэлэлцээгүй. Монгол хүн алагдах хэрэг нь Үүшинд ч бас хаа сайгүй болж байлаа. Үүшин хувьсгалын хороонд Эрдэнийн оронд Шанши нутгаас гаралтай хятад хүнийг Түг ардын коммуны хувьсгалын хорооны үүрэгтнээр томиллоо. 

	Эрдэнэ түүнээс алуурчдыг зогсоохыг гуйсан ч үл тоосон юм.

	 

	9. “Өвөр Монголын ардын хувьсгалын гишүүдийг устгах хөдөлгөөн нь зөв”

	1970 он боллоо. 

	Эрдэнэ Түг ардын коммуны монгол хүн Жавс нарын

	20 хүнээс бүрдсэн бүлгэм байгуулж Хөх хот руу явж Өвөр Монголын цэргийн захиргаанд ардын чөлөөлөх армийн цэргүүдийн ёс бус явдлыг илчиллээ. Нотлох баримт болгож цустай хувцас авчирсан боловч нааштайгаар хүлээж авсангүй. Удалгүй Хөх хотод байсан Эрдэнийг Хэйбэй муж руу явахыг тушаасан. Тэндхийн Мао Зэдун удирдагчийн үзэл баримтлалыг заадаг сургуульд ор гэсэн заавар ирсэн. Өвөр Монголын өөртөө засах орны нийт 8000 албан тушаалтан цугласан байсан. Өөртөө засах орны албан хаагчид байхгүй байгаа үеийг далимдуулан нэлээд хэмжээний ардын чөлөөлөх армийн цэргүүд тал талаас Өвөр Монголын газар бүрд очиж цэргийн ноёрхлоо тогтоосон байна. 

	“Нэгэн өдөр Жоү Энлай нарийн бичгийн илтгэлийг өөрийн чихээр сонссон юм. “Өвөр Монголын ардын хувьсгалын нам бол хувьсгалын эсрэг бүлгэм юм. Өвөр Монголын ардын хувьсгалын намын гишүүдийг хөөн цэвэрлэгээ хийх үйл ажиллагааны зорилго нь зөв ч хэтрүүлсэн” гэж Жоү Энлай нарийн бичиг илтгэлдээ дурдлаа. Хурлын танхим чимээгүй болсон ч түүнээс хойш Монголчуудыг алсан бусармаг явдлын талаар дахин яриагүй юм. Мао Зэдуны итгэлт хүн болох Каншин ч гэсэн Өвөр Монголын ардын хувьсгалт нам нь ар Монголтой холбогддог тагнуулын байгууллага гэж хэлсэн байдаг” гэж Эрдэнэ өгүүлэв. 

	Өөр нэгний яриагаар бол “Ард түмний төгс нэгдэл” Жоү Энлай нь Өвөр Монголын өөртөө засах орны албан хаагчдыг түрүүлж устгах хэрэгтэй байсан юм гэж хэлсэн нь 1970 оны 4 сарын 16 өдөр байсан байхаа. 

	“Өөр нэгэн өдөр Өвөр Монголын өөртөө засах орны хувьсгалын хорооны үүрэгтэн Тайхайчин гэх мэтийн дээд албан тушаалтнууд Бээжин хотод засгийн газрын ордонд цугларч хуралдсан бололтой. Тэнд Монголчуудыг алахаасаа илүү үзэл санаа нэгтэй ревизион үзэлтэй улс төрчдийг цуглуулж хүч нэмсэн бололтой. БНМАУ тай дайтах бэлтгэл хангахын тулд шинэ үүрэгтэн томилсон” гэж Эрдэнэ хэлэв. 

	Энд ч гэсэн нотлох баримт байна. Хэйбэй мужийн Мао Зэдуны үзэл суртлын сургуульд суралцаж байсан хүний өдрийн тэмдэглэлийг үзвэл Өвөр Монголын өөртөө засах орны албан тушаалтнууд Бээжинд засгийн газрын ордонд дуудагдсан нь 1970 оны 2 дугаар сарын 25 өдрийн үдээс хойш 4 цаг 50 минутаас оройны 8 цаг 13 минут хүртэл тэнд байлаа. Жоү Энлайгаас эхлээд, тагнуулын албаны ахлагч Каншин, төрийн нарийн бичгийн орлогч Шянчюнчяо, Шиэфүжи, Хуан юн пань гэх мэт хятадын коммунист намын удирдагч нар бүгд цугласан байлаа. Тэр үед “Өвөр Монгол нь Бээжингийн хойд хаалганы үүдэнд байж, ревизион үзлийг эсэргүүцэгч хэмээн намын хараанд өртөж байсан. Цэргийн удирдлагыг оруулж дайнд бэлдэцгээе гэж дахин дахин хэлж байсан”. 

	“Манай монголчуудын хувьд соёлын хувьсгал гэж юу байсан бэ?” гэж би хамгийн сүүлд нь Эрдэнэ гуайгаас асуулаа. 

	“Өвөр Монголын ардын хувьсгалт намыг хөөн зайлуулж, цэвэрлэн устгасан хэрэг нь хуйвалдаан дээр үндэслэгдсэн үйл ажиллагаа байсан юм. Түг ардын коммунд монгол хүнийг алж байсан хятад хүмүүс бол хэн нь ч хууль дүрэм мэддэггүй байсан. Өөртөө засах оронд хэдэн арван мянган Монгол хүмүүс хэлмэгдсэн. Хэрэг явдал дууссаны дараа ч хуйвалдаан байсаар байсан. Оролцсон хятадуудад ямар ч ял шийтгэл өгөлгүйгээр шууд ревизионыг эсэргүүцэгчдийн аян зохион байгуулж байсан нь бодит жишээ юм” хэмээн Эрдэнэ боддог. 

	Ингэж Өвөр Монголын өөртөө засах орныг “Ревизионийг эсэргүүцэгч дайсны улаан шугам” гэж үзээд хатуу чанга цэргийн удирдлагад орсон. Монголчуудыг хоморголон устгасан нь хятадын коммунист намын хувьд зөв зүйтэй зүйл бөгөөд түүнчлэн чандлан нууцалсан байна. Хятадын засгийн газар нь улс даяар “Нэгдсэн нэг бүлэг болж Зөвлөлт Холбоот улс болон БНМАУ˗ын ревизион үзэлтний эсрэг” болж, “ревизион үзэлтэй улсын халдлага эзлэн түрэмгийллээс хамгаалцгаая” гэсэн улс хөдөлгөөнийг дэлгэрүүлсэн. Монголчуудын харуусал болон сэтгэл дундуур байгаа зүйл нь, хилийн цаана суугаа элэг нэгтнүүд өөрөөр хэлбэл “БНМАУ˗ын ревизион үзэлтнүүдийг үзэн яд хэмээн” тулгасан байна. 

	 

	
 

	ТӨГСГӨЛИЙН БҮЛЭГ: Хэлмэгдсэн ч, тэр нь Монгол хүн байх ёстой

	 

	“Японыг эсэргүүцэгч зохиолч” Улаанбаганын хүү ярьж байна. 

	 

	“Японыг эсэргүүцэх Монголчуудын хөдөлгөөн”˗ийг дүрсэлсэн алдарт зохиол болох “Тал нутгийн дайн”˗ы зохиолч Улаанбагана нь Өвөр Монголын өөртөө засах орны орчин үеийн уран зохиолын төлөөлөгч юм. Тэр 1940 оны сүүлийн хагаст Өвөр Монголын ардын хувьсгалтай холбогдож, Өөртөө засах орон болсны дараа, “Агуу Хятадын коммунист нам”˗аас сайшаагдсан. Соёлын хувьсгал эхлэхэд, засгийн газраас шийтгэх ёстой байсан Өвөр Монголын ардын хувьсгалт намын гишүүдийн “Нүгэл дүүрэн түүх”, “Эх нутгаасаа урвасан урвагчдын нэрсийн жагсаалт”˗ыг Улаанбаганад өгч бичүүллээ. Их хэлмэгдүүлэлт дууссаны дараа, Улаанбаганыг л барьж шийтгэсэн.

	Зураг 39: Өөрийн зохиол бичихээ урьтал болгосон “Японыг эсэргүүцэгч” зохиолч Улаанбагана, соёлын хувьсгалын дараа ч шоронд ял эдлэнгээ зохиолоо бичиж байсан.

	 

	
1. Жинхэнэ алуурчныг зугтаалгахын төлөөх “Шударга шүүх”

	Энд нэгэн үүссэн зарга байна. 

	Өвөр Монголын өөртөө засах орны Хөх хотын ардын хянан шалгах хороо нь Хөх хотын дунд шатны ардын шүүхэд 1987 оны 8 дугаар сарын 31˗ний өдөр өгсөн зарга юм. Соёлын их хувьсгалын үеэр хэдэн арван мянган Монголчууд “Өвөр Монголын ардын хувьсгалын намын гишүүд” гэгдэж алагдсан хэргийн гол буруутан нь Тэн Хай Чин жанжныг бус, Тэн Хай Чиний албан өрөөнд “Өвөр Монголын ардын хувьсгалын намын гишүүдийн нэрсийн жагсаалт” зэргийг бичиж өгсөн зохиолч Улаанбаганыг буруутгасан зарга байлаа. Заргад монголчуудыг хоморголон устгасан хэргийн бүх ялыг нэг Монгол хүнд тохсон нь хамгийн хачирхалтай байлаа. 

	Хятадын засгийн газар нь, төрийн бүх хэвлэл мэдээллийн хэрэгслээр зохиолч Улаанбаганын хэргийг зарласан байна. Би тухайн үед их сургуулиа дөнгөж төгссөн байсан ба Бээжинд байдаг байлаа. Хөх хотын их сургуульд сурдаг найзаасаа сонсвол тухайн шүүх хурал ширүүн болсон бололтой. Шаагилдан орилолдож байсан нь шударга шүүхийг шаардсан хятад оюутнууд байлаа. Эсрэгээрээ танхимд сууж байсан Монголчуудаас, санаа алдан уйлахаас өөр юу ч сонсогдохгүй байлаа. 

	Өөртөө засах оронд амьдардаг бүх Монголчууд болон, шударга журамтай хэдхэн хятад хүмүүс шүүхээс асуулт асууж байсан. 

	— Яагаад хүмүүсийг толгой дараалан устгаж, хүмүүсийг хэрцгийгээр алах аргыг зааж байсан, өөртөө засах орны хувьсгалын хорооны гишүүний үүрэгтэн байсан хятад жанжин Тэн Хай Чинг шүүхгүй байгаа юм бэ? Тэр 1970 оны намар Өвөр Монголоос яваад, Шанши мужид орлогч захирагчаар шилжиж, үргэлжлүүлэн дээд албан тушаалд дэвшин, тансаг сайхан амьдарч байсан. Яагаад Тэн Хай Чин жанжны тушаалыг гүйцэлдүүлж байсан, аллагын газар зааварлаж байсан Шилийн гол аймаг болон, Жирим аймгийн цэргийн дарга, захирагч нарыг баривчилж шүүхгүй байгаа юм бэ? Шилийн гол аймгийн захирагч нь хэлэхдээ (Шилийн голын бүх Монголчуудыг ухан цэвэрлэсэн ч, орон даяар авч үзвэл өчүүхэн хэрэг) гэж доод албан тушаалтнуудад зааварлаж байлаа. Жирим аймгийн захирагч ч бас (Өвөр Монголын ардын хувьсгалын гишүүдийг ухаж цэвэрлэх ажлын явцад хүн үхэх нь тийм ч сандраад байх зүйл биш) гэж хэллээ. Энэ бол Монголчуудыг хорхой шавжаас дорд үзэж байсан Хятадын коммунист намын дээд удирдагч нарын жинхэнэ дүр төрх юм. Тэгсэн ч, хамгийн түрүүнд аллагыг хэдэн жилийн турш үйлдэж байсан хятад удирдагч нарын хэнийг нь ч шүүхгүй байгаа юм бэ?

	Түүнчлэн Өвөр Монголын өөртөө засах орны газар бүрт Монголчуудыг хэрцгийгээр алж байсан хятадууд, Монгол эмэгтэйчүүдийг удаан хугацааны туршид хорьж, хүчиндэж байсан гэмт хэрэгтнүүд ч, хуулиас гадуур эрх чөлөөтэй явж байгаа юм биш үү? Алуурчин болон хүчингийн хэрэг хийсэн гэмт хэрэгтнүүдийн нэг хэсэг нь өөр газар томилогдож, эсвэл албан тушаал ахиж, гэмт хэргийн газраас зугтсан байна. Тэдэн дотор ардын чөлөөлөх армид халхавчлагдан монголчуудыг сэжигтэн хэмээн цагдаад барьж өгч байсан баримт бий. 

	Чухал болсон хятад гэмт хэрэгтнүүдийн нэг нь ч баригдаагүйтэй харьцуулбал, эсрэгээрээ монголын алдарт зохиолч аллагын хэрэгт хутгалдаж ял хүлээх болсон нь маш аймшигтай юм. 

	Монголчууд шүүх хурал эхэлснээс хойш өнөөдрийг хүртэл удаан хугацааны турш амаа хамхиж байсан. Цуст аллагыг олон жилийн турш явуулсан нь цорын ганц “Агуу их удирдагч Мао Зэдун” болон “Агуу их, гэрэл гэгээтэй, зөв зүйтэй хятадын коммунист нам” байсан юм. Тэгээд аллага зогссон ч гэсэн шударга ёсыг тогтоож, ёс бус зүйлийг огтхон ч өөхшүүлэхгүй байя гэсэн засгийн газрын хатуу бодлогыг монголчууд дагахаас өөр аргагүй байлаа. Цөөнгүй монголчууд амиа алдсан явдалд хятад хүн биш монгол хүн үүрэг хүлээх ёстой гэж засгийн газар тогтоолдоо зааж өгсөн. Хятад хүн улс төрийн эрхийг барьж байгаа цагт, Монгол хүмүүсийг хоморголон устгасан хэргийн жинхэнэ эзнийг илрүүлэх шаардлагагүй хэмээн улаан цайм шахуу үзжээ. 

	 

	2. “Хуурамч баталгааг” шүүх

	Ингээд зохиолчид үүсгэсэн заргын ерөнхий утгыг харъя. 

	Шүүгдэгч Улаанбагана нь энэ жил (1987 онд) 58 нас хүрнэ. Үфүни болон Буяндалай гэх мэт нэрийг хэрэглэж байсан удаатай. Монгол нутгийн захирагчийн гэрт төрсөн, нийгмийн гарал сэхээтэн. Жинхэнэ харьяалал нь Жирэм аймгийн хорчины Баяндалайн захиргааных, их сургууль дүүргэсэн. Баривчлагдахаасаа өмнө Өвөр монголын соёл урлагийн хорооны дарга, Өвөр монголын соёлын яамны байранд амьдарч байсан. 1968 онд “Шинэ Өвөр монголын ардын хувьсгалын хэрэг” гэдэг зохиомол зүйл анги нэмэгдэж, Өвөр монголын өөртөө засах орны аюулаас хамгаалах яам хуулийн дагуу 1978 оны 9 сарын 29 өдөр баривчилсан. Одоо Өвөр монголын өөртөө засах орны аюулаас хамгаалах яамны байцаан хорих газар хоригдон байцаагдаж байгаа өмнө нь ял шийтгэл хүлээж байгаагүй. 

	Шүүгдэгч Улаанбагана нь 1967 оны 10 сард нөхдийн хамтаар олон нийтийн бүлгэм байгуулжээ. “Эх орноосоо урвасан бүлгэмийг илрүүлэх Өвөр монголын хувьсгалын эсэргүүцэгч бүлгэмийн холбоо барих төв”. 

	Улаанбагана нь тус төвийн ерөнхий дарга болж, Эрдэнэ˗Уул болон Раши хоёр орлогч дарга болов. Тус төв нь байгуулагдсаныхаа дараа тодорхой төлөвлөгөөтэйгөөр ажиллаж, “Өвөр Монголын ардын хувьсгалын нам”˗ын эх орноосоо урвасан урвагчдыг илчлэхийн тулд тухайн үеийн ӨМӨЗО˗ны удирдлагад их хэмжээний баримтыг илгээжээ. Зөвхөн санаж байгаагаар 1110 хэсэг бүхий баримт байсан. Баримтууд дотроос, санаатайгаар түүхийг болон бодит явдлыг зохиомлоор гуйвуулаад гүжирдэхийн тулд “Шинэ Өвөр Монголын ардын хувьсгалын намын гишүүдийг ухаж цэвэрлэх” баримтууд нь, туйлын муу нөлөө үзүүлж байсан. 

	Сэжигтний үйлдэл нь “БНХАУ˗ын эрүүгийн хууль”˗ийн 138˗р зүйл ангийг зөрчиж, энэ нь гүжирдсэн хэрэг үүссэн. Социалист хуулийн тогтолцоог үргэлжлүүлэн ард түмэн хүний эрх болон ардчилсан эрх түүнчлэн бусад эрхийг хамгаалахын тулд мөн социализмын агуу үйлийг шат дараалалтайгаар урагшлуулахын тулд “БНХАУ˗ын эрүүгийн хэргийн хууль”˗ийн 100 бүлэгт заасны дагуу дээд шүүхэд зарга мэдүүлэх юм. 

	Хуульд тулгуурласан ял шийтгэлийг дараах байдлаар оноодог. Ямар гайхалтай зарга вэ “Ард түмний эрх болон ардчилсан эрх”˗ийг хамгаалахын тулд үүсгэсэн зарга бичигт ч “Өвөр монголын ардын хувьсгалын намыг устгах хөдөлгөөн” нь “зохиомлоор үүсгэсэн төсөл” гэсэн байлаа. 

	Хэнд зориулж зохиосныг нь баръя ч гэсэнгүй. Зохиосон эзэн нь БНХАУ засгийн газраас гарцаагүй. Тийм учраас энэхүү зарга бичгийн эзэн холбогдогч нь хэрвээ “Агуу их удирдагч Мао Зэдуны байр суурь” болон “ард түмний итгэлт нарийн бичгийн дарга Жоүэнлай” нар байвал баярлан хүлээн авах биз. Харин эсрэгээрээ сэжигтний суудалд багаар бодоход Тайхайчин жанжин болон байсан бол 50 гаран хятадын бага үндэстнүүд, нийт хүн амын 94 хувийг эзлэх хятад үндэстнүүдийн томоохон хагарал үүсэх нь дамжиггүй. Гэвч ийм зүүд шиг шударга шүүхийг, нэг намын эрх мэдэлд харьяалагддаг хятадын коммунист үзэлтнүүд бий болгохгүй биз ээ. 

	Нэлээд хэмжээний бага үндэстнүүдийн цогцсыг цөлд овоолж байсан хятадууд нь хэн нь ч эцэст нь аллагын хариуцлагыг үүрсэнгүй. 

	Зарга бичигт үргэлжлүүлэн зохиолч Улаанбаганы 3 гэмт хэргийг тодорхой дурдсан.

	1 дүгээрт нь “Хуурамч бичиг баримт” гаргасан. Нэг үгээр хятадын коммунист намын тушаалаар чөлөөлөгдсөн байсан Өвөр монголын ардын хувьсгалт нам нь үнэндээ бол 1946 оны 3 сард Хаахинг болон Төгс нарын удирдлагаар дахин байгуулагдсан. 

	Энэ нь “Шинэ өвөр монголын ардын хувьсгалт нам” юм. Энэхүү баримтыг Улаанбагана нь 1968 онд зохиомлоор үйлдсэн. 

	2 дугаарт Өвөр монголын ардын хувьсгалын гишүүн гэж “Монгол ревизион үзэлт улс төрийн тагнуул” болон “ЗХУ˗ын ревизион үзэлт тагнуулч” нар үйл ажиллагаа явуулж байгаа “хуурамч зураг” бүтээсэн. 

	3 дугаарт их сургууль болон төмөр замын алба зэрэг газарт “Өвөр монголын ардын хувьсгалын намын үйл ажиллагаа”˗тай холбоотой лекц явуулсан. Энэ 3 үйлдлээс нь болж Улаанбаганыг 15 жил хүнд дэглэмтэй шоронд хорихоор шийдсэн. 

	Эргэн онцолж үзвэл, энэ нь хэдэн арван монголчууд хэрцгийгээр алагдан мөн эмэгтэйчүүд нь хүчиндүүлж байсан хариуцлагыг хөөн хэлэлцсэн цорын ганц шүүх байдаг. 

	Монгол зохиолч нь “хуурамч баримтыг удирдах газар луу явуулсан хэргээр” шийтгэгдсэн ч гэсэн энэ мэтчилэн баримтыг хуурамчаар үйлдсэн хэмээн нэрлэсэн хятадын коммунист намын хятад удирдагч нар болон, жинхэнээсээ 2 гараа цусаар будаж байсан хятад алуурчид гэмт хэрэгтнүүд хууль дүрэмд захирагдалгүйгээр амар амгалан амьдарч байна. Ийнхүү зохиолч Улаанбагана нь хятадуудын явуулсан ялгаварлан гадуурхах, хэлмэгдүүлэлтэд өртсөн. 

	Ингээд тэрээр ямар бүтээл туурвисан юм бол. 

	 

	3. “Өр зөөлөн ээж шиг коммунист намын Мао Зэдун”˗ыг магтан дуулсан зохиолч

	“Тал нутгийн тулаан” хэмээх зохиолыг мэдэхгүй монгол хүн гэж байхгүй биз ээ. 1958 онд бичсэн алдарт зохиол юм.

	“Хорчины талд нэг мориор солихын дайтай үнэд хүрсэн” хэмээн “Тал нутгийн тулаан”˗ы анхны хэвлэлийг олж авах гэж хичээсэн надад Хөх хотын хуучин номын дэлгүүрийн эзэн хэлж байсан. морь бол монгол хүний хувьд маш үнэтэй өмч нь юм. Улаанбаганы төрсөн нутаг Өвөр монголын өөртөө орны зүүн хэсгийн хорчин талын монголчууд нь нүүдэллэхээ больж тариалангийн суурин амьдралтай болгосон ч морь үнэтэй чухал хэвээрээ байсан. 

	Ингээд “Тал нутгийн тулаан” нь ямар үйл явдлыг харуулсан юм бол. Энд нэг жишээ дурдъя. 

	Япон чөтгөрүүд Өвөр монголын тал хээрийг эзэлсний дараа монголын эсэргүү дархан вантай нэгдсэн. Түүнээс хойш олон тооны монгол болон хятад хүмүүс япон чөтгөрүүдийн гарт амиа алдсан.

	Тамын амьдралаар амьдарч байсан Өвөр монголчуудад туслахаар хятадын коммунист нам нь олон тооны шилдэг намын гишүүдээ илгээж байсан. Тэд нар янз янзын асуудлуудыг даван туулж хөдөө хээрт очин япон чөтгөрүүд болон дархан вангийн дарамт доор боол мэт амьдралаар амьдарч байсан монголчууд болон хятадын ард түмэн дээр очин японыг эсэргүүцэх байгууллагыг байгуулж удирдсан. Зовлон гуниг болон амь насаа үл хайрлан тулалдсан Кида Нян ч гэсэн тэдний нэг юм. 

	Өгүүллэг гэхээсээ илүү, хятадын коммунист намын сурах бичиг шиг юм. “Талын тулаан” нь төгсгөлдөө ингэж дуусдаг. 

	Кида Нян зангидсан гараа өргөн орилсон

	“Зорилго нэгт ахан дүүсээ, бид хүнд хэцүү дайныг туулж амь насаа үл хайрлан байж ялалт байгуулсан. Бидэнд агуу их хятадын коммунист нам болон Мао Зэдун байна. Монгол болон хятадын ард түмэн эрчилсэн олс мэт нэгдсэний хүчинд дайснаа ялж чадлаа. Хорчины талын дүрэлзсэн гал нь үүнээс хойш улам дүрэлзэнэ. Энэ бол ялалтын эхлэл юм...”

	Өгүүллэгийн өгүүлэмж нь их энгийн юм. Монголын хуучны удирдах байдалд нь сэтгэл дундуур байдаг залуу “боолууд” байлаа. Хэн нь жинхэнэ дайсан, ямар тэмцэлдээн хийхээ мэддэггүй байлаа. Ердөө л муйхар зоригоор эсэргүүцэхээс өөр юмгүй “боол”˗уудад тусламжийн гараа сунгасан нь “Агуу хятадын коммунист нам” байлаа. Төгс төгөлдөр, бүр өчүүхэн ч муу тал байхгүй коммунист намын гишүүн Кида Нян тэр нь монгол хүнийг “боол”˗уудыг сурган нүдийг нь нээж “жинхэнэ дайсан” болох “Японы чөтгөрүүд”˗ ийн эсрэг босгосон гэх яриа байдаг. Мэдээж бодит түүхээс сэдэвлэсэн бүтээл бишээ. 

	Үнэн хэрэгтээ бол “Тал нутгийн тулаан” бол “жижиг үндэстнүүдийг зөв хувьсгал руу хөтлөх” гэсэн хятадын коммунист намын үзэл ухуулгын бүтээлүүдийн нэгээс хэтрэхгүй. Хятадыг хүрээлэн суух жижиг үндэстнүүдийг “аз жаргалтай социалист гэр бүл”˗д угтан оруулахад олон “Кида Нян шиг коммунист намын гишүүд” хүргэж өгсөн. Аль ч жижиг үндэстнүүд хятад хүнээс доогуур үзэгдэж элдэв бодолгүй муйхар зоригоос өөр зүйл мэдэхгүй байлаа. Коммунист намын хятад гишүүний зааварчилгааг авангуутаа эрч хүчтэйгээр коммунист үзлээр, нэг үндэстнийхээ хөрөнгөтөн давхаргын эсрэг дайчин болж бэлтгэгдсэн. 

	Жүн Шяаогүан гэгдэх Өвөр монголын өөртөө засах орны баруун бүсийн Түмэд гаралтай монгол зохиолчийн “Ордосын шуурга4” ч бас сэргээгдсэн хувилбарын нэг юм. Миний төрсөн нутаг болох Ордосын монголчууд хятадаас салан тусгаарлая хэмээн дайтсан түүх нь коммунист намын удирдлагаар “Хятадын хувьсгалын түүх” болон өөрчлөгдсөн домог юм. 

	Улаанбагана нь өөрөө “Тал нутгийн тулаан”˗ны төгсгөлийн хэсэгт дараах байдлаар зохиолын үйл явдлыг илэрхийлсэн байдаг. 

	БНХАУ байгуулагдаж Өвөр монголын ард түмэн жинхэнэ эрх чөлөөгөө ялж авсан. 

	Хятадын коммунист нам болон Мао Зэдун удирдагч нь монголын ард түмэнд хязгааргүй их баяр баясгалан бэлэглэсэн. Өр зөөлөн ээж шиг хятадын коммунист нам болон удирдагч Мао Зэдуныг монголчууд ямар ихээр хайрлаж байгаа сэтгэлийг илэрхийлэхийн тулд би энэхүү зохиолоо бичлээ... 

	Коммунист нам болон хятад зохиолчдын дэмжлэг байгаагүй бол ийм урт өгүүллэгийг бичихгүй байсан биз ээ. 

	Ингэтлээ хятадын коммунист нам болон хятадын ард түмнийг хайрлан хүндэлж байсан зохиолч юм. Тэгсэн мөртөө “яагаад шударга ёс болон хүмүүсийг чөлөөлөхийн төлөө” тэмцэлдэж ирсэн хятадын коммунист нам нь өөрийгөө “Өр зөөлөн ээж” гэж магтсан хэр нь тахил өргөх мэт аллага “гарз” үйлддэгийн болоо. Энэ мэтчилэн асуултуудыг зохиолч Улаанбаганы хүү Сүрээс би 2006 оны 4 сарын 25 өдөр болон 5 сарын 17 өдөр, 2008 оны 3 сарын 10 өдөр гурван удаа уулзаж асуусан.

	 

	4. Улс төрийг сонирхохоо больж зохиолч болсон нь

	Жирэм хамтралын Хорчин баруун жигүүр нь үнэхээр гайхамшигтай газар юм. Хаахүн, Асган жанжин, Төгс зэрэг өвөр монголын хувьсгалын хорооны эрх мэдэлтэй удирдагч нарын ихэнх хагас нь эндээс төрсөн байдаг. Улаанбагана ч гэсэн энэ нутагт 1929 онд дуу хадаан мэндэлжээ. Авьяаслаг хүүхэд гэгддэг тэр 2 настай байхдаа нутгийнхаа нэгэн Төвөд хийдэд шавилан орж дахин төрсөн гэгдэх болсон. 

	Манжид нэгдэн орсон бүх монгол залуучуудтай адилхан Улаанбагана ч нэг л замаар явсан. Улсын сургуулийг төгссөнийхөө дараа дахин зүүн монголын Ван Еэчао гэдэг хотод байх Шин Ань сургуулийн бэлтгэл ангид орсон. Япон цэргүүд тал нутгаас ул мөргүй зугтаах үед тэрээр япон хэлийг сайтар суралцаж бэлтгэл сургуулиа ч гэсэн төгслөө. Үнэндээ монголын залуучуудын ихэнх нь японд эзлэгдсэн байх үеэсээ нууцаар ЗХУ болон БНМАУ˗д татагдаж байсан нь Улаанбагана ч тэдэнтэй адил байлаа. ЗХУ болон БНМАУ нэгдсэн цэргүүд өвөр монголд байрлаж байсан бөгөөд тэднээс Улаанбагана дахин орос хэлийг сайтар сурсан байна. Гэдэг нь Өвөр монгол ингээд арайхийн БНМАУ нэг улс болж, хятад мэтийн гаднын хүмүүсийн царайг харалгүйгээр аз жаргалтай сайхан амьдарна хэмээн монголчууд бүгд итгэж байсан. Тийм ч учраас орос хэлийг заавал сурсан. 

	“Аав маань мэдээж хятад хэлийг гэсэн мэднэ. Монгол хэлээр ярьдаг ч уншиж чаддаггүй байлаа” гэж Сүр аавынхаа тухай ярилаа. 

	Хаахүүнга болон Төгс нарыг удирдагч хэмээн Өвөр монголын ардын хувьсгалын нам, Өвөр монгол болон БНМАУ нар нэгдэж бодитоор хөхүүлэн дэмжихээр гарын үсэг зуруулан санал асуулга явуулсан. Залуу хүү Улаанбагана ч гэсэн Хаахүүнгын зүүн монголын ардын өөртөө засах засгийн газрын цэрэг, зүүн монголын ардын өөртөө засах цэргийн ангид орсон. Ийнхүү ард түмэн тэр аяараа нэгдмэл нэгэн сэтгэлтэй болсон үед, тэр японы байгуулсан Манжийн анагаахын их сургуулийг төгссөн Ма юүэ эн гэх эмэгтэйтэй учирч, гэрлэлээ. Сүрийн ээж Ма Юүэ Эн нь Чингис хааны шууд удмын хүн бөгөөд аав нь эрт нас барж хойд эцэг нь өсгөсөн учраас түүний нэрийг авч үлджээ. 

	БНМАУ нэгдлийг Америк болон ЗХУ мэтийн их гүрнүүдийн хариуцлагагүй бодлогоор зогсоогдсон нь Өвөр монголын ардын хувьсгалын нам нь хятадын коммунист намтай нэгдэхээс өөр аргагүйд хүрсэн. “Аав хятадын коммунист намд элсэхийг хүсэж байсан ч өнгөрсөн түүх туршлагаас сэжиглэгдэн ерөөсөө хүлээн зөвшөөрөгдөхгүй байсан. Энэхүү хүлээн зөвшөөрөгдөхгүй байгаа байдлаа илэрхийлснээр 1951 онд “3 төрлийн зөрчил” өртсөн. Тийм учраас нэлээн дээр үеэс улс төрд сонирхолгүй болж, уран зохиолыг сонирхох болж өөрчлөгдсөн” гэж Сүр ярив. 

	“3 зөрчил” гэдэг нь хятадын коммунист нам 1951 оны сүүлээс дараа оны 10 сар хүртэл хугацаанд үргэлжилсэн улс төрийн хөдөлгөөний нэг бөгөөд, “Авлигал, үр ашиггүй зардал, хүнд суртал гэсэн 3 зөрчлийн эсрэг хөдөлгөөн”˗ний товчлол юм. Зөвхөн намын гишүүнд хандаж байсан боловч, үнэндээ намын гишүүн бус хүмүүс ч гэсэн хамрагдсан. Улаанбагана ч гэсэн тэдгээр хүмүүсийн нэг юм. Тэр коммунист намын улс төрийн бодлогыг үл тоох болсон цагаас эхлэн зохиол бичих болсон боловч, тэр зохиол нь ч гэсэн улс төрийн үнэн нүүр царайг ил гаргаж чадаагүй. 

	 

	5. “Хуурамч Манж улс”˗ийн туршлагаа хэсэгчлэн зарсан нь

	Улаанбагана нь чимээгүйгээр, Японд эзлэгдэж байсан зүүн Монголын байдлын тухай зохиол бичиж эхлэв. 1942 онд хувьсгал тархаж, Ян Ан хотод болсон “Өөрчлөлтийн хөдөлгөөн (Энэ нь Нам, Сургууль, Соёл гэсэн 3˗ыг баримталсан үзэл бүхий хөдөлгөөн юм)”˗ийг эхлүүлж, эрдэмтэн мэргэд болон, мэдлэгтэй хүмүүсийг устгаж, амьд үлдсэн зохиолчдын ихэнх нь коммунист намын гишүүн байсан. “Уран бүтээлүүд нь ч бас төр засгийн төлөө зориулагдсан байхгүй бол болохгүй” гэсэн хатуу бодлого явагдаж байсан үе юм. Улаанбагана нь 1956 оны өвөл алдарт зохиол болох “Тал нутгийн тулаан”˗аа бичиж Өөртөө засах орны өндөр албан тушаалтнуудад үзүүлж, санал бодлоо хэлэхийг хүссэн. 

	“Бид өөрсдийн түүхээ бичээгүй байхад, чи хуурамч манж улсаас гаралтай Япон сэлэм унжуулсан, андынхаа тухай бичиж яах гэсэн юм бэ?”

	Тухайн үед Өөртөө засах орны ажил үйлдвэрийн газрын дарга, Кёлгэн нь Улаанбаганын бичсэн зохиолыг хараад уурлан, уншъя ч гэсэнгүй шал руу хаялаа. Зохиолч юу ч хэлсэнгүй чимээгүйхэн буцлаа. 

	Кёлгэн нь Өвөр Монголын баруун хэсгийн нутаг болох Түмтээс гаралтай. Улаанхүүг хөөж яваад Ян Анд байж байхдаа, зүүн хэсгийн Монголоос гаралтай Улаан хэмээх эмэгтэйтэй гэрлэсэн. Нөхөр нь, зүүн хэсгийн Монголоос гаралтай гэдэг утгаараа, Кёлгэн (хувьсгалын Ян Ан бүлгэм)˗ийн дотор ч зүүн Монголын түүх, соёлыг мэддэг хэмээгддэг байна. Тиймээс ч Ян Ан хотод хүмүүжсэн тэрээр, Япон маягийн боловсрол эзэмшсэн зүүн Монголоос гаралтай эрдэмтэд мэргэдийг дорд үздэг. 

	“Өөртөө засах орны хамгийн дээд удирдагч болох Улаанхүү нь аавыг маань Бээжинд дуудан авчирч, аар саархан бичиг хэргийн засах ажлыг даалгажээ. Хятадын коммунист намын удирдах аргыг бич! хэмээн тушаасан. Ингээд аав маань гэнэтхэн, Киднаян хэмээх дүрийг зохиосон. Хятадын коммунист намын гишүүн Киданян нь, Монгол түмний японыг эсэргүүцэх дайныг толгойлон, ялалт руу хөтөлсөн өгүүллэг бичсэн. Энгийн уран зохиолын бүтээлд ч ялгаагүй, коммунист намын гишүүний номлолыг хааяагүй оруулсан” гэж аавынхаа зохиолын тухай өгүүллээ. Жинхэнэ санаанаас нь өөр хэдий ч, засаж бичихгүй бол хэвлэгдэхгүй гэж Улаанбагана мэдэж байсан. Өөр сонголт байсангүй.

	Хятадын залуучуудын хэвлэлийн газраас, 1958 оны 8 дугаар сард гаргасан Улаанбаганын зохиол болох “Тал нутгийн тулаан” нь 8. 000. 000 хувь хэвлэгдэж тэр дороо зарагдлаа. Улсын өмчит Бээжингийн театрт “Орчин үеийн жүжиг”˗ийн хэлбэрт оруулан тогложээ. Лиаонин хэмээх газрын дуурийнхан, тухайн жилдээ тус өгүүллэгээр нь дуурь хийж хэд хэдэн газар тоглосон байна. Дараа жил нь буюу 1959 онд “Улс байгуулагдсанаас хойших 10 жил”˗д төрөөгүй шилдэг бүтээлээр шалгарч байсан. Тэгээд 1960 онд Монгол хэлнээ орчуулагдсан төдийгүй, БНМАУ˗д кирилл үсгээр хэвлэгджээ. Мөн Англи, Орос, Солонгос, Вьетнам, Украйн хэлээр орчуулагдсан байна. Аль ч социалист оронд “Японыг эсэргүүцэх” үзлийг чангатгах бодлогоор хэвлэгдсэн төдий байлаа. Тэгсэн ч 20 дугаар зууны Монгол хүний бичсэн зохиол нь дэлхий дээр олон хэлээр бичигдсэн зохиолуудын нэг юм. 

	“Японыг эсэргүүцэх” гэдгийг гэнэт гаргаж ирсэн “Тал нутгийн тулаан” зохиол боловч, зохиолч Улаанбагана нь өөрөө “Хуурамч Манж улс”˗ын талаар цаг үеийн туршлагыг дээд зэргээр ашиглан, зарах зүйл болгож байсан. Тэр ингэснээрээ зохиолынхоо жинхэнэ амтыг шат шатаар ахиулж байсан. Алдартай болохын тулд тэр юм. 

	 

	6. Тал нутагт сүндэрлэх “Улаан Багана”

	“Тал нутгийн тулаан” нь дүрэлзсэн гал шиг хятадын бүх нутгаар тархлаа. Зохиолч ч их алдартай болжээ. Улаанбагана нь “Хятадын зохиолчдын хорооны Өвөр Монголын талын” дарга, “ӨМӨЗО соёл урлагийн холбооны орлогч дарга”˗р очсон. 

	“Бүхий л Монголын эрдэм номтой хүмүүсийн адилаар, алдартай болсон аав маань ч үг орхилгүйгээр Өвөр Монголын өөртөө засах орны дээд албан тушаалтан болох Улаанхүүг магтан сайшааж байлаа. Аав маань орчин үеийн Хятадын уран зохиолын, бага үндэстэн гаралтай зохиолчдын төлөөлөгчдийн нэг болсон ч, Манжийн үеийн намтар түүхээсээ болж, коммунист намын гишүүн болж чадахгүй байлаа. 1964 оны

	12 дугар сард Бээжинд болсон 3 дахь удаагийн Улс даяарх ардын төлөөлөгчийн их хуралд оролцсон ч, энгийн иргэдийн төлөөлөгч гэгдэх болж, өөрөөр хэлбэл коммунист намын гишүүн бус хэмээгдсэн юм” хэмээн Сүр хэллээ. 

	Коммунист намын гишүүн бус байсан ч, Улаанбаганы тансаг сайхан амьдрал, түүний нэр хүнд зэрэг нь атаархмаар зүйл байсан. Өвөр Монголын ихэнх зохиолч нар, илүүтэйгээр коммунист намын гишүүн зохиолч нар атаархаж, мөн хардаж сэрдэн, Улаанбаганы ул мөрийг мөшгөж байлаа. Улаанбаганы байр суурь болон нэр хүнд нь, тэрээр өөрийн хүчээр олж авсан хэсэг бий ч, Хятадын засгийн газраас урамшуулж, хөхүүлэн дэмжсэн тал ч нэлээн байлаа. Хятадын засгийн газрын хувьд, коммунист намын гишүүн бус ч бага жижиг ястан үндэстнүүдээс гаралтай зохиолчийн байр суурь болон үйл ажиллагаанд энэрэнгүй хандах нь тэдэнд хэрэгтэй байлаа. Энэ ч утгаараа Улаанбагана эхнээсээ л “Коммунист намын чимэг” төдий зүйл байсан хэмээн, зарим Монголчууд үздэг байна. 

	Бээжин хотын коммунист намын бичээч нарын нэг, соёл болон боловсролыг хамгаалан дэмжигч, зохиолч Дон Тоа (1912˗1966) нь 1963 оны зун Өвөр Монголд айлчиллаа. Тэрээр Мао Зэдуны хүсэл сонирхлоор, “Бээжингийн үдшийн мэдээ” гэх сонинд “Хараацайт уулын шөнийн яриа” хэмээх нийтлэл бичиж, мөн зөвшөөрөгдөх хүрээн дотроо тухайн цаг үеийг шүүмжилж дүгнэсэн эсээнүүдийг бичиж байсан байна. Дон Тоаг дагуулан Хөх хотын ойролцоох “Дархан муу мянганы” тал болон “Их хар нуур”˗ыг тойрон байрлаж байсан нь Улаанбагана болон Хятад зохиолч Жюн Чянин нар байлаа. Улаанбаганатай санаа бодол ихээхэн таарсан Дон Тоа түүнд шүлэг илгээжээ. 

	Нэгэн удаа харахад эзэнгүй талын тэнгэр бүүдийлгүй 

	Хар голын дэргэд (Улаан багана) сүндэрлэнэ

	Энэ талд шинэ зохиол төрсөөр

	 

	Энэ нь Улаанбаганы байр суурийг үнэлсэн шүлэг юм. Огт бодит зүйл биш байсан ч гэсэн, (Бүх хятадын ард түмний Японыг эсэргүүцэх хөдөлгөөнийг удирдан хувьсгалыг ялуулж, улаан, аз жаргалтай социалист улсыг байгуулсан) гэж коммунист нам өөрсдийн агуу гавьяа зүтгэлийг магтан дуулсан. Коммунист намын их үйлийг дэмжихийн зэрэгцээ (Улаан багана) хэмээх нэр нь өөрөө онцгой утгатай юм. Тухайн үед Улаан гэдэг шиг алдартай нэр байгаагүй. Жишээ авч үзье! Өөртөө засах орны хамгийн том удирдагчийн нэр нь Улаанхүү мөн ард түмний өөрөө шийдвэрлэх хөдөлгөөний үүссэн газар болох Японд эзлэгдсэн хот нь Улаан хот байсан. БНМАУ˗ын нийслэл бас Улаанбаатар хот юм. 

	Дон Тоа ч бас Жюн Чянин зохиолыг сонирхож байсан ч яагаад ч юм авч чадаагүй. Хятадын яруу найргийн ертөнцөд хүнд шүлэг зориулж бичих нь гүн гүнзгий утгатай байдаг байна. Энэ хэргээс болж Жюн Чянин нь Улаанбаганад ихэд атаархан, шаналж соёлын хувьсгалын дараа ч гэсэн тэр 2 зөрчилдсөөр байсан. Түүнчлэн Дон Тоагийн (Хараацайт уулын шөнийн яриа) нийтлэлд гарсан өгүүлбэр нь Мао Зэдунд (Социализмын эсрэг үзэлтэн) гэж шүүмжлэгдэн, Соёлын хувьсгал эхэлсэн 1966 оны 5 дугаар сарын 16˗ны өдрөөс 2 хоногийн дараа амиа хорлосон байна. Түүний үлдээсэн бичигт (Мао Зэдун түм наслаг! Хятадын коммунист нам түм наслаг) хэмээн бичсэн байлаа. 

	 

	7. Хятад хүнийг элгэмсгээр тэвэрсэн “Улаан зам”

	Соёлын хувьсгал эхэлсний дөнгөж дараахан нь Улаанбаганы нэг нутгийн, ӨМӨЗО˗ны намын гишүүн, орлогч дарга байсан Төгс нь, Улаанхүүг шүүмжилж эхэлсэн. 

	“Төгс нь зан ааш сайтай, шударга хүн юм. Тэр хятад дарга нарын ухуулгаар, өнгөрсөн хугацаанд өөрийн нутгийн хүмүүсийг зайлуулж устгаж байсан. Аав болон Төгс нар ч түүнд ашиглагдаж байсан ба Улаанхүүг Монголын үндэсний баатар хэмээн магтаж байсан. Эцэст нь эсрэг талынх гэж төсөөлж ч байгаагүй биз ээ” гэж Сүр хэллээ.

	Цаг хугацааны урсгалд хэн ч эсэргүүцэж чадахгүй байлаа. 1967 оны намар Хорчин нутгаас гаралтай, Монгол зохиолч Жаргалхүү тэргүүлж “Эсэргүүцэгчдийг ухан илрүүлэх төв” байгуулан, Өвөр Монголын ардын хувьсгалын намыг шүүмжилсэн байна. Жаргалхүү нь 1959 онд “Улаан зам” хэмээх зохиол бичиж алдартай боллоо. ӨМӨЗО нь 1947 онд байгуулагдсан үед, Хятадын коммунист намын болон ардын намын Хятад ард түмний алийг нь сонгох вэ? гэсэн ширүүн тэмцэлдээн дэлгэрээд байсан Монгол эрдэмтдийн амьдралын талаар дүрсэлсэн байсан. 

	“Улаан зам” зохиол нь ингэж эхэлдэг. 

	1947 оны хавар жаран айлыг өтгөн манан бүрхэж харанхуйллаа. Нэгэн Монгол хүн ингэж хэллээ. “Монголчууд хятадын коммунист намаар удирдуулж болохгүй. Коммунист нам бол Хятад хүний нам бөгөөд, тэд Монголчуудын төлөө хөдөлнө гэж огт бодохгүй байна. Монголчууд сэргэн босохын тулд өөрөө өөрсдийгөө удирдах хэрэгтэй. Тэгээд удирдах хүн нь энэ нутгийн хүн байх хэрэгтэй”.

	Ингэж хэлсэн хүн бол Японд эзлэгдэж байх үед хүмүүжсэн “эсэргүү” гэгдэж муу нэр зүүсэн үндсэрхэг хүн юм. Эцэст нь мэдээж Хятадын коммунист намын гишүүний “зөв удирдлага”˗д автсан Монголчууд тусгаар тогтнол болон өөрснөө удирдах гэсэн мөрөөдлөө гээн Хятадад зогсоогдлоо. Ийнхүү “Улаан зам”˗аар замнах боллоо. Зохиолын Монгол гол дүр нь эцэстээ “Та” буюу “Ээж шиг хятадын коммунист нам”˗ ыг хайрлан боддог болдог. 

	Тэрээр шөнийн үзэсгэлэнт тэнгэрийг хараад ийнхүү шийджээ. За хө. Хятадын коммунист нам! Та Өвөр Монголчуудын төлөө хэчнээн их зовж зүдрээ вэ? Өнөөг хүртэл зовж зүдрэн ирсэн Өвөр Монголчууд таныг тэврэн авъя!

	... Харанхуйн үзүүрт гэрэлтэх гэрэл мэт, хүч чадал болон өөртөө итгэх итгэлийг өгч, бидний замнах ёстой замыг зааж өгсөн нь Хятадын коммунист нам билээ. Хэрвээ бидний Монголчуудыг танаас салгаж, хуучин замаар маань явуулах гэсэн хэн нэгэн гарч ирвэл бид түүнийг өршөөлгүйгээр буудан хороох болно. Монгол хүн болон Хятад хүмүүсийн хүчийг хавсран бүтээн байгуулцгааж, Өвөр Монголын түүхийн шинэ хуудсыг эхлүүллээ. 

	Сайхан ирээдүйн мөрөөдөл гэхээсээ илүү, Хятадын коммунист намын гишүүний үнэмшилтэй жүжиг шиг сонсогдож байлаа. “Замнах ёстой зам” гэдэг нь Хятадууд удирдаж “Социализмыг өрнүүлж хятадыг нэгтгэх” зам гэгдэж, биеэ даан тусгаар тогтнож, 2 хэсэг хуваагдсан БНМАУ˗ын элэг нэгт ахан дүүс шигээ тусгаарлахыг “Хуучин зам” хэмээн номложээ. “Улаан зам” зохиол нь ийнхүү дуусдаг ч, “Агуу их коммунист намын зөв удирдлага”˗ыг эцэст нь тултал магтаж байгаа сэдэв нь Улаанбаганын “Тал нутгийн тулаан”˗тай хуулсан мэт адилхан байлаа. Тэр ч утгаараа Жаргалхүү болон Улаанбагана нарыг мөр зэрэгцэн тулалдах дайчид гэдэг.

	 

	8. “Хуучин зам”˗аар замнагчдыг буруушаах нь

	“Хэрвээ биднийг хуучин замаар маань явуулах гэсэн хэн нэгэн гарч ирвэл бид түүнийг өршөөлгүйгээр буудан хороох болно” гэсэн хөдөлгөөн санаснаас ч хурдан бий боллоо. Тэр нь соёлын довтолгоо юм. Үндсэндээ зохиолч Жаргалхүүгийн зохиол “Улаан зам”˗ын гол дүр нь зөгнөж байсан юм шигээр, “Хуучин зам”˗аар замная гэсэн Монголчуудад Хятадуудын хүчирхийллийн зангидсан гар нь өршөөлгүйгээр бууж байлаа. 

	Улаанбаганы хүү Сүрийн дурсамж үргэлжилж байна. “Жаргалхүү эхлээд аавыгаа, өөрийнхөө үйл хэрэгт орохыг уриаллаа. Аав нь эхэндээ коммунист намын гишүүн биш учраас эсэргүүцлийн бүлгэмд орохгүй хэмээн татгалзлаа. Гэсэн ч “Өвөр Монголын өдрийн мэдээ”˗ний эмхэтгэгч Эрдэнэ˗Уул болон Раш мөн зохиолч Батбаян нар оролцож байгааг дуулаад нэгдэхээр шийдлээ. Олон нийтийн эсэргүүцлийн бүлгэм учраас коммунист намын биш хүн удирдагч нь байж болно хэмээн Жаргалхүү ятгасаар байгаад аавыгаа “Эсэргүүцэгчдийг ухан илрүүлэх төв”˗ийн дарга болголоо. Жаргалхүү коммунист намын гишүүн байсан юм” хэмээн Сүр хэллээ. Аль хэдийн дээшээ мэдэгдсэн бололтой, “Эсэргүүцэгчдийг ухан илрүүлэх төв” нь байгуулагдсан нь Улаанбаганы хамгийн том гэм гэгдэж байлаа. 

	1967 оны 11 сард, соёл урлагийн холбооны зохиолч Жян Чян Иныг ахлагч гэх “Далайг эргүүлэгч” хэмээн нэрлэгддэг хятад хүн нар бусад эсэргүүцлийн бүлгэмүүдийн гишүүдийг хөдөлгөж, ӨМӨЗО˗ны соёлын газрын дарга Бүүвэй болон түүний нөхөр, ӨМӨЗО˗ны ардын хурлын орлогч дарга Хаахүнга, ӨМӨЗО˗ны кино бүтээгчдийн газрын дарга Чулуунцэцэг, ӨМӨЗО˗ны зарлан тунхаглах газрын дарга Төгс нарыг ухан илчилж, шүүх хуралдаан эхлүүлсэн байна. Төгс Улаанхүүгийн эсрэг бүлгэм байгуулан тэр нь амжилттай явж байсан ч эцэст нь өөрөө “Ардын дайсан” хэмээгдлээ. Хаахүнга ч тэр Төгс ч тэр урьд нь БНМАУ˗ын адилаар “Хуучин зам”˗аар замнаж байсан юм. Шүүх хурлын дараа Жаргалхүү Улаанбаганыг дуудаж Бүүвэй болон Чулуунцэцэгийнд шөнөөр айлчилсан. “Монгол хүн ингээд дууслаа хэмээн Чулуунцэцэг орилон уйлсан гэнэлээ. Жаргалхүү ч гэсэн аав ч гэсэн Бүүвэйгийн гэр бүлтэй дотно байсан ба одоо нэгэнт дан ганцаараа юу ч хийж чадахгүй болсон байлаа” хэмээн Сүр өгүүллээ. 2 Монгол зохиолч тэмцэж байхдаа соёлын довтолгооны их урсгалд залгигдан одлоо. 

	 

	9. Засгийн газрын бүх нийтийн амгалан тайван байдал хариуцсан хорооны маш чухал бичиг баримт ил болсон нь

	1969 оны намраас дараа жилийн хавар хүртэл, Жаргалхүү болон Эрдэнэ˗Уул нар Улаанбаганад нууцаар сэжигтэй нэгэн үйл хийхээр боллоо. 

	Жаргалхүү болон Эрдэнэ˗Уул нар Өөртөө засах орны олон нийтийн аюулгүй байдлыг хангах хороонд уйгагүй очиж, маш нууц бичиг баримтуудыг харж чадлаа. Олон нийтийн аюулгүй байдлыг хангах хорооны нууц бичиг баримтууд гэдэг нь, хэн нэгэн дураараа үздэг зүйл биш юм. Коммунист намын гишүүн, дээд албан тушаалтан биш бол үзэж чадахгүй гэсэн үг. Жаргалхүү нар нь, аюулгүй байдлын хороонд, Өвөр Монголын ардын хувьсгалын тухай маш нууц бичиг баримт, мөн Хүрэнбуйл нутагт болсон тусгаарлах үзэлтнүүдийн хэрэг, 1963 оны 2 дугаар сарын 6˗ны өдөр олдсон гэх “206 хэргийн” тухай нууц бичиг баримтыг харж, хуулж авчирсан байлаа. 

	Сүрийн хэлж байгаагаар, Улаанбагана нь тэр үе хүртэл тэдгээр хэргүүд байдаг ч гэж мэдэхгүй байсан гэдэг. Жаргалхүү болон Эрдэнэ˗Уул нар аюулгүй байдлыг хангах хорооноос хуулж авсан нууц материалаа баримталж, “Өвөр Монголын ардын коммунист нам нь эх орноосоо урвасан тэрс үзэлтнүүдийн бүлгэм бөгөөд, тэдгээр намын гишүүд нь бүгд эсэргүү нар юм” хэмээн илчилж эхэллээ. Мөн энэхүү үзэл баримтлалыг, “Эсэргүүцэгчдийг ухан илрүүлэх төв”˗ийн дарга зарлаж, зааварчиллаа. Улаанбагана ч мөн Жаргалхүүгийн дуудлагад хариу өглөө. Тэгээд Өвөр Монголын их сургууль болон Төмөр замын алба зэрэг газар лекц унших үедээ Жаргалхүүгээс авсан материалаа баримт болголоо. 

	“Аав өөрөө, Өвөр Монголын ардын хувьсгалт намын үйл ажиллагаанд хамаарч байлаа. “Тал нутгийн тулаан” зохиолоо бичих үедээ ч тухайн үеийн олон хүмүүсээс яриаг нь сонсож байсан. БНМАУ˗г дагахыг зорьж байсан 1940 оны үеийн түүхийг Өвөр монголын эрдэмтэн судлаач нар бараг бүгд мэдэж байсан юм. Нууц биш юм. Гэвч 1963 оны “206 хэрэг” шиг чөлөөлөгдсөн байх ёстой Өвөр Монголын ардын хувьсгалын нам нь дахин маш нууцаар салан тусгаарлах үйл ажиллагаа явуулж байсан чинээ аав маань бодож мэдсэнгүй. Ингэж засгийн газрын аюулгүй байдлын хорооны нууц материал нь үнэхээр аавыг сандаргасан бололтой” гэж Сүр хэлэв. 

	Өнөөдөр, “206 хэрэг” нь Монгол хүмүүсийг устган цэвэрлэхийн тулд, Хятадын коммунист намын урьдаас зохион найруулсан занга байсан ба өөрөө зохиож, өөрөө тоглосон жүжиг гэж хэн ч ойлгогдохоор байна. Гэвч шалгагдаж байсан захидал ч эхэндээ “Монгол ардын хувьсгалт нам” гэж бичсэн байсан ч Соёлын их довтолгооны үед, хэдий завдаа юм бүү мэд “Өвөр” гэсэн үг нэмэгдэж “Өвөр Монгол ардын хувьсгалт нам” гэдэг нэртэй болчихсон байсан. Коммунист намын гишүүн бус Улаанбагана нь мэдээж, энэхүү зангыг мэдэх учиргүй байлаа. 

	 

	10. Сонгогдсон өргөл барьц

	Бас нэгэн баримт дэлгэе. 

	ӨМӨЗО˗ны эсэргүүцлийн бүлгэмийн удирдагч байсан Гаошюүхуагийн хэлснээс үзвэл, 1967 оны яг 11 дүгээр сард Хөх хотод их бага нийлээд 45˗н “Эсэргүүцэгчдийг ухан илрүүлэх төв” болон “Улаанхүүгийн хар хамсаатнуудыг ухан илрүүлэх төв” гэх мэт олон нийтийн байгууллагууд байлаа. Эдгээр бүлгэмүүд нь Өөртөө засах орны дээд удирдлагаар дамжин, Бээжинд байх Хятадын аюулгүйн хорооны дарга, цаашлаад Бээжингийн цэргийн дарга, улмаар агуу их Мао Зэдун удирдагчтай холбогддог гэжээ. Аюулгүй байдлын дарга Шиэфүжи нь цагдаагийн хамгаалалтад байсан хувь хүний мэдээллийг, цэргүүдэд өгч “ард түмний дайсан” гэгдсэн тус хүмүүсийг алуулж байсан хэрэг нь хятадад нэлээн алдартай ажээ. Зарим хүмүүсийн ярианаас үндэслэн дүгнэхэд, Монголчуудыг устган цэвэрлэх ажиллагаанд махран орсон байсан Гаожин Мин нь хятадын аюулгүйн хорооны даргаас удирдлага авч, Өвөр Монголын ардын хувьсгалын тухай маш нууц материалыг эсэргүүцлийн бүлгэмүүдэд дамжуулсан байх магадлалтай байна. 

	“Аав маань Өөртөө засах орны хувьсгалын үүрэгтэн Тэн Хай Чин жанжин болон, гишүүн Гаожин Мин мөн Дөн И Чин нарт их дуудагддаг байлаа. Гэвч очих болгондоо чухал хурал болонгуут дандаа хэлдэг коммунист намын гишүүн биш гэсэн үгнээсээ болж өрөөнөөс хөөгддөг байна. Энэ үед Жаргалхүү болон Эрдэнэ˗Уул нар байнга хуралд оролцдог байлаа. Хамгийн сонин нь Тэн Хай Чин жанжин эхэндээ, коммунист намын гишүүдэд хамаатай зүйлийг коммунист намын бус ааваар хэрэгжүүлж байсан юм.”

	“Дараа нь 1987 онд аав маань шүүгдэх болсон үед, Өвөр Монголын ардын хувьсгалын намыг Үндэстэн хагалган бутаргагч гэж зарласан нь Улаанбагана юм гэж гүтгэгдлээ. Баримт гэх материалуудыг ч шүүх танхимд үзүүлж байлаа. Аав маань тэрхүү баримтуудыг өөрөө бичээгүй, бичгийн хэв ч бас өөр байна хэмээн хэлж байлаа. Эцэст нь Жаргалхүү болон Эрдэнэ˗Уул нарын бичгийн хэв байна гэж тогтоогдлоо. Тэр 2˗ын аюулгүйн хорооноос хуулж авсан баримтууд байлаа. Гэвч тэр 2 коммунист намын гишүүн болохоор “шийтгэлгүй” өнгөрөх болсон юм. Зарга бичигт ч тэгж бичсэн байгаа биз дээ!”

	“Хятадын коммунист намын өнгөрснийг эргэн дурсвал, намыг огт буруутгалгүй, зөвхөн 1 хэсгийн гишүүн л буруу зүйл хийсэн гэсэн түүхийг эргэн сөхье! Тийм учраас хэдэн 10 мянган Монголчуудыг устгасан ч, Тэн Хай Чин жанжин шиг ердөө цорын ганц хүн л бодлогыг үргэлжлүүлсний үр дүн гэж тайлбарлаж байна. Гэвч намд, намын гишүүнийг хамгаалах үүрэг байдаг ба намын гишүүдийн гэм зэмийг огтхон ч шүүдэггүй. Эсрэгээрээ, эхнээсээ намын гишүүн бус хүнийг түрүүлж бохир муухай ажил хийлгэдэг. Ингээд энэ нь гэмт хэрэг болох юм бол бохир нэр гэх мэт бүгд нам бус хүний толгой дээр буудаг” хэмээн Сүр шүүгдэж байсан аавынхаа тухай тайлбарлан хэллээ. 

	Тэр үед коммунист намын төлөө бидэн шиг байдалд орсон хүн өөр байгаа биз дээ? Хятад хүн болох Жян Чянин байхаа? гэж би асууж үзлээ. 

	“Аллагын бай бол эхнээсээ л Монголчууд байсан. Тиймээс алах ёстой хүмүүсийн нэрсийн жагсаалтыг ч бас Монгол хүнээр хийлгэхгүй бол болохгүй байсан. Энэ тохиолдолд Эрдэнэ˗ Уул болон Жаргалхүү нар адилхан л сонгогдсон өргөл барьц байсан. Хэзээ нэгэн цагт асуудал үүсэж магадгүй гэж тооцоолсон хятадын коммунист намын гишүүд эхнээсээ зорилготойгоор Улаанбаганыг сонгосон” хэмээн Сүр аавынхаа тухай ярьсан юм. 

	Баримт байна. Мао Зэдуны дэргэдэх Жиэн Шэнь нь 1968оны 2 дугаар сарын 10˗ны өдрийн орой, Тэн Хай Чинд “Монгол хүний муу талыг Монгол хүнээр нь ухуулж гарга” хэмээн зааварлажээ. Тэн Хай Чин өөрөө ч дахин 1969 оны 1 дүгээр сарын 30˗ны орой адилхан тушаал буулгажээ. 

	Дахин нэг томоохон баримт байдаг. “Энх тайвныг бүтээгч тусгай их сургуулийн дунд түвшний мэргэжлийн сургууль улаан цэргийн хувьсгалын эсэргүүцлийн 3 дугаар бүлгэм” нь хэвлэдэг Улаан цэрэг сонины 1969 оны 7 дугаар сарын 27˗ны нүүрэнд “Улаанбагана нь ямар хүн бэ?” гэсэн шүүмж өгүүллэгийг тавьжээ. Үүнээс үзэхэд Монголчуудыг алсан цэргийн жанжин Тэн Хай Чингийн нарийн бичиг нь 1968 онд цэргүүдэд ийн ярьжээ. 

	“Улаанбагана нь лавтай Улаанхүүтэй сайн харилцаатай. Түүнийг унагаах нь их амархан. Ганцхан тэр Монгол үндэстэн бөгөөд, Өвөр Монголын ардын хувьсгалын гишүүдийг хөөн гаргах хөдөлгөөнд оролцож байгаа болохоор орхих хэрэгтэй байгаа”. 

	Улаанбаганад ч Жаргалхүүд ч зугтах аз байсангүй. 

	 

	11. Боолын боол гарал

	Сүр аавынхаа өмгөөлөгчөөр ажиллаад Жян Шян Дүн гэх хятад өмгөөлөгч ажиллах байсан боловч, коммунист намын шахалтаар замаасаа больж алга боллоо. Өмгөөллийн эрх байхгүй ч “Хамаатан садны өмгөөлөгч” гэгдэн тухайн үед 34 настай байсан Сүр аавыгаа өмгөөлөхөөр шүүх танхимд ирлээ. 

	Сүр 1970 оноос Хөх хотын нэгэн компанид ажиллаж байлаа. 1977 онд нэгэн алдартай их сургуульд хамгийн шилдэг оноогоор тэнцэж орсон боловч, (аав нь соёлын довтолгооны үеэр бусдыг хэрэгт оруулсан) гэх үндэслэлээр сургуулиасаа хасагдлаа. Коммунист намын урсгал нь нөлөөлж байлаа. Сүр худалдаа хийн, мөнгөө цуглуулж, цуглуулсан мөнгөө харгалзагч нарт өгч шоронд байгаа аавтайгаа уулздаг байлаа. 

	“Хятадын коммунист намыг тэвэрье” хэмээн хятадын коммунист үзэлтнүүдэд халуун дотнохон нэг талын бодлыг ойртуулсан зохиолч Жаргалхүүгийн “Улаан зам” нь соёлын их хувьсгалын үед “Хортой өвс” хэмээн шүүмжлэгдэж байсан. Хятад орон даяар батлагдсан “хортой зохиол” 60 зохиол байдаг ба “Улаан зам” тэр дотор баттай орсон байсан. Түүнчлэн Улаанбаганын “Тал нутгийн тулаан” ч багтсан байсан. 

	“Боолын боол гарал нь нуухын аргагүй болж, илэрч байна” хэмээн 1973 онд Мао Зэдуны эхнэр Жянчин нь уцаарлангуйгаар “Тал нутгийн тулаан”˗ыг муулж эхэллээ.

	Жянчины хэлснийг мэдсэн Шянчянин баярлан хүлээн авч, ханын сонин дээр Улаанбаганыг шүүмжлэн бичлээ. Гарчиг нь бол мэдээж “Боолын боол гарал нь илэрч байна” гэсэн байлаа. 

	Боол гэдэг нь “Тал нутгийн тулаан”˗ы гол дүр болох Батжаргалыг хэлж байна. Хятадын коммунист намын гишүүн Лиданяний “зөв удирдлага”˗ыг эзэмшиж явах боловч, Монгол захирагчийн эсрэг үзэн ядах сэтгэлгүйгээр энгийнээр харьцаж, огт асдаггүй байна. Хятад хүмүүсээс өөр нь элэг нэгт хүн рүүгээ бууны ам шагайдаггүй өр зөөлөн учраас Жянчин шүд зуун (боолын боол гаралтай) хэмээн тавлажээ. 

	Нэгэн бороотой өдөр. Нэлээн олон хятад залуус Улаанбаганын гэрт нэвтрэн орж, унтаж байсан эхнэр нөхрийн нүүрэнд нүүрс түрхэж, юм харахгүй болгож танхайрсан байна. “Боолуудыг өвтгөхийн төлөөх” хувьсгалын ажиллагаа байлаа. 1978 оны 5 дугаар сарын 1˗нд Улаанбагана нь Социалист үзлийг баримталдаг коммунист намд баригдан Хөх хотын цагдаагийн сургуульд хоригдлоо. Энд, Өөртөө засах орны аюулаас хамгаалах хорооны 5 дугаар анги хэмээх нууц цагдаагийн анги байсан юм. Хятад нууц цагдаа нар ихэнхдээ, зохиолчийн бөгсний нүхэнд савх хийж доромжилдог байв. Нэг төрлийн шоглол юм. Мөн хоол өгөлгүйгээр тураан эцээж байлаа. Гэсэн ч зохиолч шантарсангүй. Дахин бичсэн юм. Соёлын хувьсгал дууссан ч түүнийг хорьсоор байлаа. Тэрээр шоронд “Тал нутгийн тулаан”˗ы үргэлжлэл болох “Хорчингийн талын дайны гал” болон “Галт талын дүрэлзсэн гал”˗ыгаа тэр дуусгалаа.

	Зураг 40.

	 

	“Дураараа хөдөлж болохгүй” хэмээн, Улаанбагана 1984 оноос суллагдсан боловч гэртээ хоригдож, ойр зуурхан зугаалахыг ч хориглож байлаа. Харгалзагч нь 24 цагийн турш гэрийнх нь өмнө байдаг байлаа. Тэгтэл 2005 оны 6 дугаар сарын 23˗ны өдөр Улаанбагана зүрх нь хаагдаж нас барлаа. 

	Аав тань ч гэсэн, Жаргалхүүг ч гэсэн яаж бодсон ч зохиолчид хэрэгтэй байсан тийм ээ? Хэмээн би хамгийн сүүлийн асуултаа асуулаа. 

	Аав маань ч, Жаргалхүү ч тэр үнэхээр бууж өгөлгүйгээр хятадууд болон хятадын коммунист намыг зальжин аргаар илэрхийлэхээс өөр зам байгаагүй. Мэдээж зохиолын гол дүр шиг Монгол хүн гэж хаа ч байхгүй. Ингэж бичээгүй сэн бол ном болж гарахгүй байсан. Энэ хоёулаа 20 дугаар зууны Өвөр Монголын зохиолчдын төлөөлөгч хэдий ч, тэрээр 1950 оноос зохиолдоо өөрсдийнхөө Монголын түүхийг болон сэтгэл зүрхээ тэр чигт нь алга болгон бичиж ирсэн байдаг. Гэсэн ч хятадын коммунист намд энэ нь хангалтгүй байлаа. Уран зохиолдоо л өөрсдийгөө устгаж бичих нь нэг л дутуу. Монголчуудыг бие махбодоор нь устгах хэрэгтэй байлаа. Энэ нь Өвөр Монголын соёлын их хувьсгал юм. Хэмээн зохиолчийн хүү хэллээ. 

	Одоогийн Монголчууд ийм үзэл бодолтой байдаг. Улаанбагана болон Жаргалхүү 2 хятадын боол гэж “Боолын гарал”˗ыг ил болгохоор болж зусардаж байсан. Хоёулаа боолд хүртээж байсан магтаалд ухаанаа алдаж байлаа. Боолд магтаал сайшаал хүртээх үе байвал, эцэстээ золиос гаргах хэрэгтэй болдог. Энэ нь боолын хувь заяа юм. 

	Хэдэн мянган Монголчуудыг устгаж, олон эмэгтэйчүүдийг хүчирхийлж, мөн гэм зэмгүй нүүдэлчин ард түмнийг эх нутгаас нь хүчээр хөөн нүүлгэж, хүйс тэмтэрсэн нь ийнхүү өр авлагагүй болсон юм. 

	Орчин үеийн Монголын түүхийг бүтээж ирсэн хүмүүс ул мөргүй алга болж, тал нутагт булшны чулуу 1˗ыг ч босгоогүй юм.

	 


ДҮГНЭЛТ: Хоморголон устгадаг Хятадын соёлын их хувьсгал

	 

	

	Хятадын коммунист нам болон хятадын ард түмний хийсэн Монголчуудын хоморголон устгасан нь түүхтэй холбоо уялдаатай эрдэм шинжилгээний ажлын салбарт ямар ойлголттой байдаг юм болоо? Мөн энэ онолын хүрээ нь яг юу вэ гэдгийг судалж номынхоо дүгнэлтийг илэрхийлье гэж бодож байна. 

1. “Монгол бол Чайнагийн (Хятад) нэг хэсэг биш”

	Хятадын түүх бол, нэгэн утгаар эргэн тойрныхоо олон үндэстнүүдтэйгээ харилцан холбоотой байдаг. Хан үндэстэн гэдэг үндэстэн ч, эргэн тойрныхоо бусад жижиг бага үндэстнүүдийг бодвол арай илүү төгөлдөржиж ирсэн байгууллага юм. Тийм учраас, жижиг бага үндэстнүүдийн сул талыг атгаж, ямар бодлого явуулбал “зэрлэгүүд”˗ийг дарж авч чадах бол хэмээн хятадын үе үеийн хаад болон улс төрч нар тооцоолж иржээ. Бага үндэстнүүдэд явуулах нууц явуулга нь, хятадууд өөрсдийгөө хамгаалах арга ч болж байсан. Хятадын 2000 жилийг дамнах нууц хуйвалдааны түүхийн дотор “бага үндэстнүүдийг хагаралдуулж эзэлье” гэсэн төлөвлөгөө нь хамгийн үр өгөөжтэйгөөр ашиглагдаж иржээ. 

	Их хэлмэгдүүлэлт хоморголон устгалтыг даган соёлын хувьсгалын хүчирхийллийн талаар, хятадын эрдэмтэн үүнийг (Хятадын соёлын өвийг буцаан сэргээх үзэгдэл) хэмээн тайлбарласан. Хятадын урт удаан он тооллын туршид, төрийн эрх барьж байсан хаан солигдоход түүнтэй цус нэгтэй бүх хүмүүсийг алж устгаж байжээ. Соёлын их хувьсгал угаасаа социалист үзэл болон “Пролетари дэглэм” зэргийн зөвхөн гаднах өнгийг авсан улс төрийн алан хядах ажиллагаа юм. Би ч гэсэн санал нэг байна. Соёлын их хувьсгалын үеэр бүх хятадын ард түмэн зовж зүдэрсэн гэгддэг. Тэр ч тийм л байх. Гэвч, энэхүү тайлбарыг юуны түрүүнд ижилхэн нэг түвшний хятад хүмүүст хүргүүлэх хэрэгтэй юм. Бидний Монголчууд өнөөдөр ч, тэрхүү аллагыг хүний төлөөх үзлийн үүднээс огт ойлгохгүй байсаар, Хятад хэмээх онцгой байр сууртай холбогдон байж анх ойлголт авсан юм. Нэг үгээр хэлбэл, Өвөр Монгол Хятадад эзлэгдээгүй байсан бол, аллага хүчин, хүчээр хөөгдөн нүүх зэрэг байхгүй байх байлаа гэж Монгол хүмүүс баталж байлаа. 

	Монголчууд угаасаа Манж хүнтэй хамтарч, 

	“Монгол бол Чайна (Хятад)˗ын нэг хэсэг биш Чин улс нь байхгүй болсон өнөө үед, Монгол мэдээж хятадаас хамааралгүй болж тусгаар тогтнох ёстой юм.”

	Ийм бодит биеллийг онцлон тэмдэглэж, 20 дугаар зууны эхэн үеэс, Япон маягийн орчин үеийн өөрчлөлтийг идэвхтэйгээр хэрэгжүүлж байсан нь Өвөр Монголын зүүн өмнөд хэсгийн Харчин хэсгийн Гүнсэнноров юм. Түүний шавь нар нь ч Өвөр Монголын хувьсгалт намын баатрууд юм. Тэд ч бас Үндэсний тусгаар тогтнолыг байгуулах мөрөөдлөө биелүүлье хэмээн хүч гарган тэмцэж байсан. Гэвч, их гүрнүүд хоорондоо дураараа хийсэн “Яалтын гэрээ” нь Монгол үндэстний хүсэл зорилгоос эсрэг болж, Өвөр Монголыг хятад улсад салган өгсөн нь, Өвөр Монгол хүмүүс яалт ч үгүй хятадын жижиг үндэстэн болж оржээ. Тэгээд хятадын коммунист нам нь нэг хэсэг хугацаанд “Хятадын ард түмэн”˗ ийг бүтээе хэмээн “Үндэстнийг мөхөөх”˗ийг бодитоор хэрэгжүүлье хэмээн, Монголчуудыг хоморголон устгах ажиллагааг газар бүрд эхлүүлжээ. 

	 

	2. Хувааж, улс ардаа төвхнүүлсэн Монгол хүн

	Хэдэн мянган Монголчууд соёлын хувьсгалын үед амиа алдаж жижиг үндэстнүүдийн хувьд, “гомдол дургүйцэлтэй, сэтгэл дундуур айдастай” байсан байж, галзуурахаас наагуурхан байгаа байдлыг нь мэдсэн хятадын коммунист нам, засгийн газар, хохирогчдоос уучлалт гуйж, тусламж үзүүлье ч гэсэнгүй. Харин эсрэгээрээ Монголчуудад хандах хандлага нь улам чангарч, боосон. Үнэндээ бол Монголчуудыг тал тал тийш нь тарааж хятад, мусульман хүмүүс удирддаг мужуудад хуваарилах арга хэрэглэж байсан. Эртнээс үргэлжилж ирсэн “Хувааж улс ардаа төвхнүүлэх засгийн бодлого”˗ын орчин үеийн хэлбэр юм. 

	1969 оны 7 дугаар сарын 5˗ны өдөр хятадын коммунист намын төв хорооны хурлаар “ӨМӨЗО˗ны бүтэц төлөвлөлтийг өөрчлөх шийдвэр” гаргасан. Тодорхойлбол Өвөр Монголын зүүн хязгаарт байх Хүрэнбуйр гэдэг газрыг Зүүн хойд Хэй Лоннжан муж хэмээж, Жирим болон, Хүрэнбуйрыг дамждаг Хорчинг Ляонин муж болгоод, Жёо үдаг Линин муж болгожээ. Өөртөө засах орны хамгийн баруун хязгаарын Баян Нуур аймгийн Рашаан гэдэг газрыг Ниншяхуйзу өөртөө засах орноор Эчина сумыг Гансу муж гэж тус тус нэрлэв. Угаас Монгол хүний эзэмшиж газрыг хувааж тараасан явдал нь нэр төртэй хүний хийх ёстой үүрэг ч гэсэн үнэндээ бол хуурамч зүйл байлаа. Энэ бүхэн нь “Ревизионист БНМАУ˗тай дайнд бэлдэхийн тулд” байлаа. Өвөр монголын Монголчуудын эхлээд устаад дараа нь элэг нэгт БНМАУ˗ын Монголчуудыг чиглэж байлаа. Хан үндэстний арга барил юм. 

	Тус номын 2 бүлгийн гол дүр, соёлын хувьсгал үүсэхээс өмнө Өвөр монголын өөртөө засах орны коммунист намын гишүүний харилцаа холбооны хэсгийн орлогч дарга байсан Төгс нь 1993 онд нийтлэгдсэн өгүүллэгт өөрийн туршлагад үндэслэн ӨМӨЗО явагдсан хятадын соёлын их хувьсгал нь эхнээсээ дуустал “Үндэстний асуудлыг” гол болгон урагшилж байсан хэмээн онцоллоо. Хөдөлгөөний эхний хэсэгт хятадын коммунист намд нэгдэн орсон олон тооны Хан үндэстнүүд нь Өвөр монголыг “Хятадын коммунист намын эсрэг ревизион үзэлт муж” хэмээн шинээр нэрлэжээ. Мөн соёлын их хувьсгалын хамгийн ид өрнөсөн үе нь болох 1969 оны сүүлээр Монгол хүний хуучин газар нутгийг хуваасан Хятадын муж нэгдсэн. Жижиг үндэстнүүдийн газар нутаг өөртөө засах бодлогод санаархаж байсан БНХАУ˗аас илүү 2 жил хагасын өмнө байгуулагдсан ӨМӨЗО нь энэ үед уналтад ороод байсан гэж төгс дүгнэлт гаргав. 

	Үргэлжлүүлээд 1969 оны 12 дугаар сарын 19˗ны өдөр дахин “ӨМӨЗО˗г тэр чигт нь цэрэг захиргааны удирдлагатай болгох шийдвэр”˗ийг хятадын коммунист намын төв хорооны гишүүний зөвлөлөөс гаргалаа. Шаншенг мужийн цэрэг нь, өртөө засах орны Баяннуур зэрэг аймагт нэвтрэн орж, Хэбэй мужийн цэргүүд Хөх хот болон Ордос руу нэвтэрч зэрэг хэд хэдэн газраас нэвтрэн орсон байна. Бээжингийн цэргийн ангийн удирдагч болох Вэйнян болон, орлогч Ванллэн нар ч гэсэн их цэргээ хөдөлгөж Монголчуудын нутагт оруулж, (Өвөр Монголын цэргийн ерөнхий алба гэгчийг) байгуулж эрх мэдлээ тогтоолоо. Ерөнхий жанжны үзэж байгаагаар (Монгол хүмүүсийн дотор сайн хүн гэж нэг ч байхгүй) хэмээн үздэг байна. 

	Ерөнхий жанжин Ванян нь хамгаалалтын цэргийг алгуурхан оруулж ирж эрх мэдлээ олж авсны дараа, нэлээд урт хугацааны хоморголон устгалтыг зөвтгөхийн тулд, амьд үлдсэн Монгол захирагч нарыг цуглуулж, коммунист намын бодлогыг суралцуулахаар шийдлээ. Нийт 7769 Монгол захирагч нар бүгд Хэбэй мужийн нэгэн хотод цугларан хоригдох боллоо. Үүнийгээ тус хотын “Мао Зэдуны үзэл бодлыг сургах сургууль” хэмээжээ. 1970 оны 4 дүгээр сарын 16˗ны орой тус хотоос Бээжин рүү явж, тэндээ сургагч болон мэргэжилтэн нараар заалгаж, “Ард түмний төгс бүрдэл” гэх Жюү Ин Лай˗ын бүтээлд “Хоморголон устгалт зөв зүйл байсан” хэмээн дахин дахин давтаж онцолж тэмдэглэж байлаа. Сургагч нар өдөр болгон шахуу “Улаанхүүгийн хэрэг”˗ийг чангалж, “Агуу их хятадын коммунист намын зөв бодлогыг” цээжлүүлж байлаа. Хэргээр, Монголчуудыг хоморголон алснаа зөвтгөсний дараа, дахин тэднийг Монголчуудыг тараан бутаргахад ашиглах хэрэгсэл болгоё хэмээх даалгаврыг авлаа. 

	 

	3. Аллагын газар нь “Соёлт хүн”˗ий хүчээр “чөлөөлөгдсөн нь”

	Ингэхэд чухам яагаад Хятадын коммунист нам болон, Хан үндэстнүүд ингэж их хоморголон алах аллагыг хүсэв?

	Профессорын ярианаас үзэхэд их аллагыг зөвтгөх онол хэрэгтэй ажээ. Түүний нэгд “Соёлт хүн” харьцах нь “Бүдүүлэг хүн” гэсэн материал нь онол болж байлаа. Мөн бүх нийтийн үзэлд төвийн төвлөрсөн эрхт улс төрт засгийн газарт, “Үндэстний тэргүүлэгч” ч бас идиологи болон үргэлжилж, “Тэргүүлэгч биш хүнийг” устгая гэсэн аллагыг дэлгэрүүлж байлаа. Ингэсэн байр сууринд зогсож, өвөр Монголд үүссэн их аллагыг задлан шинжилж үзвэл, Хан үндэстний хүн чанар харагдах биз ээ. 

	Хятадын цагаан хэрэм баруун талд нутагт оршин суух тариаланч ард буюу “Соён гэгээрсэн Хан Үндэстэн” эсрэгээрээ “тал нутгийн зэрлэг нүүдэлчид” гэсэн эсрэгцсэн зураглал нь, хятадын өнө удаан жилийн түүхэнд төлөвлөгөөтэйгөөр тусгагдсан байдаг. 

	Маркс, Лениний үзэл баримтлагч хятадын коммунист намын гишүүдийн цээжний угаас хятадын түүхийн тусгал арчигдаагүй байгаа. Монголчуудын амьдралын гол үндэс болсон нүүдэл нь “зэрлэг эртний бөгөөд хоцрогдсон хэв маяг” хэмээгээд, тогтсон амьдрах газрыг зааж газар хагалуулж байлаа. Монголын Төвөд бурхны сүмүүдийг, соёлын үнэт байгууламж ч гэж үзэлгүй, эвдэж байлаа. Хятадын коммунист нам “Бүх хүн төрөлхтнийг чөлөөлөлт” болон “Үндэстнийг устгах”˗г тэмцэлдээний төлөө хөөргөж, аль хэдийн хятад тариачдын хуучин түүхийн үзлээс үндэслэсэн шаналал зовлонгоо эвдлэх болон алах хэлбэрээр Монголчуудад хандаж байсан. 

	Коммунист намын үзлийн онолыг, их бага гэлтгүй ойлгосон элитүүдээс өөр, энгийн хятад тариачид болон ажилчдын толгойд, өвөг дээдсийнхээ үеэс амсаж байсан, “Зэрлэг хүмүүст дээрэмдүүлсэн” болон “Манжийн үеийн өөр үндэстэнд захирагдаж байсан” нь буруу сэтгэлгээтэй болгосон байлаа. 

	БНХАУ үүссэн дөнгөж дараа нь, “хувьсгалын эсэргүүг дарах хөдөлгөөн” нь үргэлжилж, “Барууныхныг эсэргүүцэх тэмцэлдээн” болон нийгэмчлэгдсэнээс болж уналтад орсон байсан Хан үндэстэн нийтээрээ амьдрал нь 1949 оны өмнөхөөс илүү муудсан байна. Гэсэн ч, 17 жилийн турш ядуу зүдүүгийн шалтгааныг цөхрөлтгүйгээр “газрын эздийн давхаргын мөлжлөг” гэж бодож ирсэн ардууд, коммунист намын гишүүдийн зальт үгэнд нь эргэлзэж байлаа. Агуу удирдагч Мао Зэдун болон ард түмний үзэл бодол болсон коммунист намын удирдагч нар шүүсэн “Үндэстнийг бутарган салгагч үзэлтнүүд”˗ ийг алсан нь эргэлзэх хэрэггүй “Хувьсгалын үйл ажиллагаа”˗ны дэвшил юм. 

	“Урагшлан дэвших Хан үндэстэн” харьцах нь “Хоцрогдсон Монголчууд” хэмээх түүхэн үзэгдэлд үндэслэн “Зэрлэг хүмүүст оноох шийдвэр” болон “Соёлт хүмүүсээр чөлөөлүүлсэн хоцрогдсон хүмүүс”, тэгээд идиологийг үндсэн суурь болсон “Үндэстнийг салан бутаргах үзэлтнүүд рүү хандсан шүүмжлэх тэмцэл” хэмээх давхар ялаас шалтгаалж, найрамдал энх тайван зэрэгцэн орших боломжгүй гэсэн ухагдахуун бий болсон. 

	Энэ мэт улс төрийн орчин нь Хятадын коммунист нам засгийн газраас бэлтгэгдсэн бөгөөд Өвөр Монголын өөртөө засах оронд болсон хоморголон устгах үйл ажиллагаа нь хэдэн жил үргэлжилсэн юм.

	Соёлын их хувьсгалын хөдөлгөөнд “Засаг доторх хувьсгал” болон “Ард иргэдийн хувьсгал” гэж 2 урсгал байх ба, үзэл баримтлал ч байдаг байна. Өөрөөр хэлбэл “Засаг доторх хувьсгал” гэдэг нь Агуу их удирдагч Мао Зэдун нь коммунист нам дотор байгаа, өндөр албан тушаалтай засгийн дайсныг цэвэрлэх хөдөлгөөнийг хэлж байна. “Ард иргэдийн хувьсгал” нь буруу замаар замнагч бүрэн эрхт бүлгэмүүдийг, ард түмэн болон намын дуудлагаар баривчилж дарах хөдөлгөөнийг хэлж байна. Ардын соёлын хувьсгалч бас Мао Зэдуны удирдлагаар бий болсон бөгөөд, олон түмний эрч хүчинд, коммунист намын дарамтыг давж гарах хүч байхгүй байлаа. Ард түмний дунд коммунист намын дарлалд сэтгэл хангалуун бус байгаа байдал байсан. Дээрх 2 үзэлд гүн орсон байсан ч соёлын хувьсгал дууссаны дараа, “Ард иргэдийн хувьсгал”˗ыг удирдсан эсэргүүцэгчдийн бүлгэмийн бүгдийнх нь гэм нүглийг нь буцаасан. Тийм ч учраас эсэргүүцэгчдийн бүлгэмийг дүр төрх нь хурц тод байдаг. Соёлын их хувьсгалын хамаг муу хэргийг үндэслэсэн Мао Зэдун одоо ч “ариун” хэвээр байна. 

	Өвөр монголын хувьд, Улаанхүүгийн шийдвэрээр урагшилж байсан “ Засгийн газрын багаж төхөөрөмж монгол хүний өөрчлөлт” монгол бичиг, монгол хэлийг чухалчилж “өөртөө засах засгийн бодлого нь нутгийг нь эзлэн авсан хан үндэстний дургүйг хүргэж байсан. Жижиг үндэстний өөртөө засах орон бүс нутаг хэмээн “Аль ч үндэстэн бүгд хятадын ард түмэн” хэмээн Бээжингээс зарлан тунхаглаж “Засгийн газрын багаж төхөөрөмж монгол хүний өөрчлөлт” нь тохирохгүй мэтээр хан үндэстэнд дүрсэлж байсан. Ингэж өөртөө засах орны засгийн бодлогын эсрэг коммунист нам нь “жинхэнэ үндэстнийг хагалан бутаргах гэм нүглээр дүүрэн хөдөлгөөн байлаа” гэж үзэл бодлын ял тулгахад хан үндэстнүүд амархан сэргэсэн. Өөрсдийгөө сүүлд ирж суусан төдий даруухан, байр сууриа мэддэг, зөв ёс суртахуун хан үндэстэнд огтхон ч байсангүй.

	 

	4. Соёлын их хувьсгал төр улсаа төвхнүүлэх арга нь үргэлжлэх хятад улс

	Үргэлжлүүлэн хятад улсын соёлын их хувьсгалын дараа болон эхлэл төгсгөлийг холбогдуулж үзье!

	Одоогийн БНХАУ нь анх байгуулагдахаасаа өмнө соёлын хувьсгалыг эсэргүүцэж байсан гэдэг. Энэхүү хувьсгал дэгдсэний дөнгөж дараахан нь албан тушаал байр сууриа алдсан Дэн Сяопин хэмээх хүн байсан ба түүний том хүү нь Бээжингийн их сургуулийн улаан цэргийн армид тамлагдаж тахир дутуу болжээ. Хувьсгалын дараанаас дахин сэргэж ирсэн Дэн Сяопин нь тухайн үед Бээжингийн их сургуульд командлагч байсан Жёогэнши хэмээх эмэгтэйд 17 жилийн ял өгүүлж хувийн сэтгэлийн зовлонгоосоо нимгэлжээ. Гэвч хувьсгалын бодит байдлын шинжин тодруулах болон судлахад “хатуухан бичих хэрэгтэй”˗н дээр “нарийн бичих хэрэггүй” гэсэн яриаг тэр гаргав. Түүний ийнхүү заавар өгсөн нь Хятадын коммунист намын төв хорооны зарлан тунхаглах хороо бөгөөд 1986 оны 11 дүгээр сарын 18˗ны өдөр, “Соёлын их хувьсгалтай холбоотой мэргэжлийн бичлэг болон, өгүүллэгийг эрхлэн гаргахаар, намын төв хорооны зарлан тунхаглах хэлтсийн мэдээг” зарлан гаргаж байлаа. 

	1988 оны 12 дугаар сарын 10˗ны өдөр хятадын коммунист намын зарлан тунхаглах хорооноос, бүх хэвлэлийн газруудад тараасан зааварт, “соёлын их хувьсгалтай холбоотой мэдээллийг хэвлэхгүй байх” хэмээн тодорхой зарлалаа. Өнөөдөр хятадын засгийн газар Япон болон баруун Европын улсуудад хандаж “Эзлэн түрэмгийлсэн түүхийг мартах учиргүй” хэмээн давтахыг хүсэж байгаад нь хариулж, өөрсдийн тууштай явуулсан ард түмний хоморголон устгалтыг ор мөргүй мартахыг шаардаж байлаа. 

	Соёлын их хувьсгалыг үүсгэсэн гол буруутан бол Мао Зэдун болон хятадын коммунист нам нар юм хэмээн хятадын засгийн газар хэлж чадахгүй байлаа. Оролцсон хүмүүс нь тухайн үед хохирогч хэмээгдэж байсан Дэн Сяопин ч гэсэн онцгой биш юм. Ард түмэн соёлын их хувьсгалын тухай судалж сонирхож эхэлбэл, коммунист намын дарамт шахалтад орно хэмээх айдас байдаг Дэн Сяопин ч гэсэн гэр бүлээ хайрлах хайр, коммунист намаа хайрлах хайр 2˗ын хооронд эргэлзэн зовж байсан. Соёлын их хувьсгалын улс төрийн хүлээснээс хаа нэг тийшээ мултарч чадалгүй, тэгээд улс төрийн тэмцэл дотор дандаа хэн нэгний үйл ажиллагааг “Соёлын их хувьсгал шиг” хэмээн адилтган үзэж ирсэн учраас, 1989 оны 5 дугаар сард их сургуулийн оюутнууд Тянмины талбайд ардчиллыг хүсэх үед, Дэн Сяопин зүрхэн дэх өнгөрсөн хугацаанд болж үлдсэн улаан хамгаалагчдын хөдөлгөөн сэргэж, шуудхан шинэ аллагыг шийдэн явууллаа. Өөрөөр хэлбэл “Тянмины хэрэг” юм. Хятадын газар нутагт ирээдүйд ч гэсэн “Соёлын их хувьсгалын талийгаачийн сүнс” хэрэн хэсэж байгаа биз ээ. 

	ӨМӨЗО˗ны хувьд ямар байсан юм бол. 

	“Асуудлыг нэлээн томруулчихсан” хэмээн олон Монголчуудыг хоморголон алсныг газар дээр нь удирдаж байсан Тэн Хай Чин жанжныг түрүүлж, Мао Зэдун хөнгөхөөн шийтгэсэн байна. Тэн Хай Чин жанжин дараа нь тушаал дэвшин өөр тийшээ томилогдсон ч, Өвөр Монголд болсон аллагын гэм буруутныг “зохиолч Улаанбагана” гэсэн байна. Тэн Хай Чин жанжинд “Өвөр монголын ардын хувьсгалын гишүүдийн нэрс”˗ийг гаргаж өгсөн “гэмээр” 15 жил хоригдох ял авсан. Мао Зэдун болон хятадын коммунист нам засгийн газраас энэхүү их аллагыг “Монголчууд хоорондоо дайсагнасан” болгон хувиргажээ. Хятадын коммунист нам анхнаасаа тэрхүү нэрсийн жагсаалтыг гаргаж Монголчуудыг хоморголон устгах зорилготой байжээ. 

	 

	5. Хятадын одоогийн байдал “Соёлын хувьсгалын дараах түүх”

	Соёлын их хувьсгалын туршилт нь одоо ч гэсэн хатуухан дүрэм журамд оруулсан. Ялангуяа, жижиг бага үндэстнүүдийн газар нутагт болсон соёлын их хувьсгалын тухай шалгаж үзэхэд олон хүнд зовлон дагуулсан байдаг. Иймэрхүү асуудал одоо ч гэсэн байсаар байгаа хятад улсад хүмүүс нь, “Соёлын их хувьсгалтай холбоотой засгийн газрын арга барил, дарамт шахалт одоо ч үлдсэн байгаа, соёлын их хувьсгалын туршилт нь гадаад улсад байдаг” хэмээн хэлжээ. 

	Ингээд, Хятад улсын хувьд Соёлын их хувьсгал нь ямар маягийн туршилт болсон юм бол?

	Хятадын коммунист намын зөвшөөрөгдөх хүрээнд, хэд хэдэн соёлын их хувьсгалын туршилтын бичгүүд байлаа. Тэдний төлөөлөгч болохуйц нэгэн судалгаанд, Жишээлбэл Япон хэл рүү орчуулга хийж байгаа хятад залуусын “Соёлын их хувьсгалын 10 жилийн түүх” зэрэгт, соёлын их хувьсгал болон жижиг бага үндэстнүүд хоорондын холбооны тухай бараг үг байхгүй байлаа. Нийслэл хот Бээжингээс эхлээд Шанхай зэрэг том хотуудын улс төрийн тэмцэлдээний талаарх судалгааны ажил одоо ч гэсэн ихэнх хэсгийг эзэлдэг байна. Энэ нь соёлын их хувьсгал хэмээх 20 дугаар зууны сүүлийн хагаст дэлхийг доргиосон, улс төрийн хөдөлгөөн нь одоо ч гэсэн төвийн хэсгийн бодит нүүр царайнаас илүүтэйгээр танигдаагүй байдалтай байна. Үүнтэй зэрэгцээд хятадын соёлын их хувьсгал нь жижиг үндэстнүүдийн газар нутаг руу хэрхэн халдан орсон талаарх бодит байдлыг нэг ч Хан хүн бичиж ойшоогоогүй байна. 

	Хятадын коммунист нам буруу бусармаг зүйл дүүрэн хийж өнгөрүүлсэн цаг хугацааг мартаж, эдийн засгийн хувьсгал өрнүүлье хэмээн засгийн газар шийдвэр гаргасан байна. Ард түмэн засгийн газрын хувьсгалаас холхон байсан ч тэдний зоостой харьцаж байсан 1995 онд, Түмний бүтээл болох (Өвөр Монголын ардын хувьсгалын гишүүдийг цэвэрлэн устгах аймшигт гэмт хэрэг) хэмээх ном коммунист намын төв намын сургуулиас хэвлэгдэн гарлаа. Энэ зохиол нь удаан хугацааны турш хэвлэгдэн гарч байсан Монголчуудыг хоморголон алсан хэргийг системтэйгээр гаргаж ирсэн анхны судалгааны ажил байлаа. 

	Түмэн нь Өвөр Монголд маш хурдан, 20 дугаар зууны эхэн үеэс Япон маягийн орчин үечлэлтийг туршин үзэж, Өвөр Монголын зүүн хэсгийн Харчин нутгаас гаралтай “Япон сэлэм зүүсэн” Монгол хүн байдаг. Өвөр монголын ардын өөрийгөө хамгаалах цэрэгт орж, орсон цэргийн анги нь Хятадын чөлөөлөх армид хумигдсанаас хойш ч Элитийн курст явж, соёлын их хувьсгалын үед хурандаа болж дэвшсэн байна. Хуульч хүртэл байсан тэрээр соёлын их хувьсгалын бүх гэмийг үүрэлцэн шүүхэд дуудагдсан, өөрөөр хэлбэл “Ли Бяо Жиэнчингийн хувьсгалын эсрэг бүлгэм”˗ийн шүүх ажиллагааг явуулсан байна. 

	 

	6. Дахин дахин сэнхрүүлэхээс өөр арга үгүй

	Түмэн нь засгийн газрын албан бичгүүдийг ашиглан олон талын байр сууриас их аллагатай холбоотой коммунист намын 300 гаруй өндөр албан тушаалтнуудаас ярилцлага авсан байна. Монголчуудын аллагын хэргийн үзэл бодлын эх сурвалжийг 1942 оноос эхтэй коммунист намын Янь Анд болсон “Цэвэрлэгээний хөдөлгөөн”˗өөс хайж байгаа юм. “Янь Аний цэвэрлэгээний хөдөлгөөн” нь коммунист намын үйлдлийг эмхэлж цэгцлэн намын дотор шургалсан олон тооны тагнуулуудыг цэвэрлэх зорилготой засгийн шинж чанартай ажиллагаа байсан юм. Хятадын орчин үеийн түүх судлаачид “Янь Аний цэвэрлэгээний хөдөлгөөн”˗ийг соёлын хувьсгалын өмнөх түүх гэж үздэг. (Такахана 2000)

	Нам байгуулагдсанаас хойш Хятадын коммунист намын түүхэнд чухалд тооцогдох “Янь Аний цэвэрлэгээний хөдөлгөөн”˗тэй холбоотойгоор монголчуудыг хоморголон устгаж байсан нь нэг үгээр коммунист намын нэг намын дарангуйлалтай системийн доторх зайлшгүй шаардлагатайгаар гарсан гэдэгт Түмэн илэрхийлэхийг хүссэн нь гарцаагүй.

	Иймэрхүү маягаар аймаглан устгах үзэл бодлын мөн чанарыг тодорхой болгосон Түмэн 1920 оны үеэс эхлэн өвөр монголын ардын хувьсгалт намын түүхийг эргэн сөхсөн байна. Үндэстний бие даан шийдэх эрх болон тусгаар тогтнолыг эрмэлзсэн тус нам нь хятадын коммунист намын дарамт шахалтаар үзэл бодлоо хаян, хятад улсад ууссан эмгэнэлт түүхийг “зүй ёс”˗онд тооцох үзэл суртлаас хэлбийхээргүй талаас нь зохиолч машид анхаарч байгаа юм. Төр улс байгуулсны 20 жилийн дараа дахин цэвэрлэгээ явагдана гэдгийг Түмэн зоригтойгоор цохон тэмдэглэсэн юм. Эхлээд хятад хэлээр хэвлэгдэн гарсан зохиолч Түмэнгийн дуу хоолой ширүүн догшин байлаа. Удалгүй ном нь давхар монгол хэлээр гарч өвөр монголын хэвлэлийн компани болон Бээжингийн ардын төв хэвлэлийн компаниас хэвлэгдэн гарлаа. ӨМӨЗО төдийгүй Шилийн уйгар өөртөө засах муж болон Цинхай муж, Хэйлун Жиан муж, Гиссэн муж дээр нь Юньнань муж зэрэг хятадын газар сайгүй монголчууд өргөнөөр уншицгаасан байна. Тухайн номд олон уншигчдын олж харсан дутагдалтай тал ч бас бий. Одоог хүртэлх шүүмжлэл 2 том бүлэгт хуваагддаг. 

	1˗рт өвөр монголын ардын хувьсгалын намын гишүүдийг цэвэрлэгээний хэргийг өрнүүлэгч нь хятадын коммунист намын мэдээллийн албаны дарга Цянь Цинийг буруутай хэмээн тогтоосон. Гэхдээ Цянь Цин Мао Зэдуны шууд тушаалын дагуу ажиллаж байсан гэдэг нотолгоо гараагүй байгаа. 

	2˗рт шүүмжлэл бол их аллагын хэрэгт тусгалаа олсон үндэстний асуудлын үнэн чанарыг гүнзгий задлан шинжлэлгүй соёлын их хувьслыг социалист нийгмээс удирдан зохион байгуулсан “үндэстнийг устгах” онолыг хэрэгжүүлэх гэсэн хөдөлгөөн байсан гэдэг талаас нь цохон дурдсан байна. Өнөөгийн хятад улсад амьдарч байгаа монголчууд хятадын коммунист намын зарчмыг даван туулахаас өөр аргагүй: Асуудлын гол хэсгийг Түмэн зохиолчийн үүднээс хурцаар гарган тавьсан ба уншигч эрхмүүд ч үүнийг тодорхой харж байгаа гэдэгт итгэлтэй байна. 2002 оных хавар Түмэн тэргүүтэй зохиолч нар засгийн газрын хар жагсаалтад орж эргэн ирээгүй юм. 

	 

	7. “Нохой” болон эсэргүүцэгчдийн бүлгэмийнхнийг шүүсэн нь

	Мао Зэдун нас барж, бунхныг нь Тяньминий талбайд байрлуулсны дараахан 1980 онд 2 сард эхнэр Цянь Цин болон “4˗ийн бүлгэм”˗д хамааралтай хүмүүсийг соёлын их хувьсгалын үеийн гол хэрэгтнээр шүүхэд дуудагдсан юм. Хятад орон даяар зурагтаар шууд нэвтрүүлсэн шүүх хурал дээр Цянь Цин “Би бол Мао Зэдуны бууны нохой шүү дээ. Мао Зэдуны заавраар л хүмүүсийг барьдаг байснаас хэтрээгүй” хэмээн мэдүүлж байлаа. 

	2007 оны зун миний бие БНХАУ˗ын онцгой бүс Макаод зочилсон юм. Макаогийн их сургуулийн профессор багш Чен Тан Жиенээс “Өвөр монголын соёлын хувьсгалын эсэргүүцэгчдийн бүлгэмийн толгойлогчдын түүх” (2007) номыг авсан билээ. Энэ нь Гао Шухуа˗г нас барсны дараа профессор Чен Тан Жиений эмхэтгэн гаргасан ном байлаа. 

	Гао Шухуа болон профессор Чен Тан Жие хоёр хоёулаа Өвөр монголын багшийн сургуулийн эсэргүүцэгчдийн Улаан хамгаалагч (соёлын хувьсгалын үеийн хамгийн идэвхтэй оролцогчдын нэг болох оюутан сурагчид залуус голлосон бүлэг) бүлгэмийн алдартай удирдагч нар байсан. Төд удалгүй Гао Шухуа Өвөр монголын өөртөө засах орны хувьсгалт хорооны гишүүнээр дэвшсэн бөгөөд соёлын их хувьсгалын үеийн дээд удирдлагад багтаж байсны хувьд коммунист намын дотоод хэргийг сайн мэддэг байсан. 

	Мао Зэдун болон түүний эхнэр Цянь Цин нар “Намын доторх хөрөнгөтөн эрх мэдэлтнүүд”˗ийг бут цохин дарахын тулд Улаан хамгаалагч бүлгийнхэн болон бусад залуучуудыг ашигласан юм. Тэгээд төрийн дайснуудыг түлхэн зайлуулсны дараа цаашид хэрэггүй болсон оюутнуудад “Төрсөн нутагтаа буцах хэрэгтэй” хэмээн тушаал өгөн алслагдсан хөдөө орон нутаг руу явуулсан байна. Түүгээр ч зогсохгүй соёлын их хувьсгал дууссаны дараа эргэн ирсэн өмнөх эрх мэдэлтнүүд нь хувьсгалын хүчирхийллийн бүх хариуцлагыг Улаан хамгаалагч бүлгийнхэнд тохсон байна. Үүгээрээ эрх мэдэлтнүүд нь өөрсдийгөө хохирогч байхын зэрэгцээ давхар гэмт этгээд байсан гэсэн түүхийг гайхалтайгаар нууж чадсан байна.

	41˗р зураг. Соёлын их хувьсгалын бүх гэмийг “Дөрвийн бүлэг”˗т тохов. Их хэмжээний аллагын хариуцлагыг ч мөн адил “Дөрвийн бүлэг” хүлээх ёстой хэмээн хашхиралдах монголчуудын царайнд эргэлзээ тодорно. Зохиолчийн зураг.

	 

	Харин Гао Шухуа, профессор Чен Тан Жие нар зохиолоо эсэргүүцэгчдийн бүлгэмийн талыг хамгаалан тэдний гомдол, хохирлыг нөхөн төлүүлэх байр сууринаас бичсэн байна. Гао Шухуа ˗Өвөр монголын ардын хувьсгалын намын гишүүдийг хэлмэгдүүлэх хэргийг зөв эсэхэд хувьдаа эргэлзэж байсан тул хүчирхийлэх үйл ажиллагаанд тэгж их идэвхтэй оролцож байгаагүй хэмээн мэдүүлсэн байна. Гэсэн хэдий ч эсэргүүцэгч бүлгэмийн гишүүн, мөн 1979 онд “4˗ийн бүлгэм”˗ ийн хамтрагч байсан гэдэг шалтгаанаар ажлаасаа халагдсан юм. Энэ Гао Шухуагын жишээнээс харахад хятадын соёлын их хувьсгалын хэргийн дараа асуудлыг ямар арга барилаар шийдэж байсныг мэдэх боломжтой юм. 

	Чен Тан Жие “Өвөр монголын соёлын их хувьсгалыг 40 жилийн дараа эргэн харахад” хэмээх шинэ өгүүллэгтээ “Үндэстний асуудал” бол Өвөр монголын өөртөө засах оронд болсон соёлын хувьсгалын хамгийн том онцлог юм хэмээн тодорхойлсон байдаг. Хөдөлгөөн дууссаны дараа хятадын коммунист нам нь Улаанхүүгийн төрөл садныг дахин албан тушаалд томилох зэрэг ая тал засах засгийн бодлогыг явуулж байсан ч гадаадад дүрвэн гарсан Монголчууд дахин Өвөр Монголын ардын хувьсгалын намын нэрээр тусгаар тогтнолын төлөө хөдөлгөөн эхлүүлж байгаагаас үзэхэд Социалист Хятад улсын засгийн газрын лоозогнодог “Өв тэгш үндэстэн хоорондын харилцаа” гэж байж боломгүй хэмээн дүгнэсэн байна. (Чен Тан Жие 2007, 742˗759)

	 

	[image: Image]

	Зураг 42. Хөх хотод байрлах “Улаанхүүгийн дурсгалын музей”. Энд Улаанхүүг “Хятадын баатар”˗аар тахин өргөмжилсөн байгаа. Энэ музейг 1943 онд Японы цэргүүд Улаан хотод барьсан ба “Чингис хааны бунхан”˗тай адилтган хийсэн. “Тэр орчин үеийн Чингис хаан болохыг эрмэлзэж байна” гэж 1966 оны 5˗р сард Бээжинд болсон Хятадын коммунист намын намын хурлаар шүүмжилж байсан байна.

	 

	 

	8. Энэхүү соёлын их хувьсгалыг өөр бусад орны байр сууринаас харж үзье л дээ

	Япон улсад дээр үед “Соёлын их хувьсгалыг шүтэн бишрэгчид” олон байсан гэдэг. 

	Тэд тухайн үеийн японы нийгмийг шүүмжлэх зорилготойгоор социалист хятадыг магтан, хятадын жинхэнэ бодит байдлыг ухамсарладаггүй байсан хэмээн сүүлийн үеийнхэн тэднийг шүүмжилж байгаа юм. “Нэг үгээр хэлбэл Хятад улс бол шилдэг улс орон бөгөөд хятад хүмүүс бол гайхамшигтай ард түмэн хэмээн “хятадын талаарх төөрөгдөл”˗ийн араас марксизмын онолд түлхэц өгч” нүд халтирам эмгэнэлт бодит байдалд анхаарлаа хандуулаагүй гэж өнөөгийн эрдэмтэн судлаачид өнгөрсөн үеийн шүтэн бишрэгчдийг дүгнэж байгаа юм. (Цүчия, 2008, 18 ˗19. )

	Дайны дараа хятад судлаач японы эрдэмтэд удаан хугацаанд “Хятадад нааштай хандах бодол”˗тойгоор судалгааг хийж ирсэн. Энэ тухай нэгэн судлаач ийнхүү дурсаж байна. 

	Юуны өмнө, Хятад улсад төлөх дайны төлөөх хариуцлагаас үүдэн дээрх судалгаанд “Хятадад нааштай хандах бодол”˗той хандахаас өөр арга байгаагүй. Дараагийн шалтгаан бол бид тэр үед Хятад улсын коммунист намын үзлийг зөв гэдэгт хатуу итгэлтэй байсан. 

	Зөв хууль эрх зүйн орчинтой Хятад улсын коммунист нам нь ялзарч муудсан Ардын намаас ялгаатай нь мунхаг тариачин ардыг гайхамшигт коммунист намын цэрэг дайчин болгож сайжруулан өөрчилж, аз жаргалтай социалист нийгэмт төр улсыг байгуулсан. Тэрхүү сунжирсан урт замыг туулсан соёлын их хувьсгалын тухайд мөн адил “хүмүүсийн амь насанд хүрэх хэмжээний хувьсгал” гэдэг талаас нь хүлээн авч ойлгож байсан юм. Иймэрхүү маягаар Хятад улсад хүлээлгэсэн итгэл найдвар нь нөгөө талаар Япон улсын орчин үежих үйл явцад бураагаа хүлээсэн гэмшил ч гэж хэлж болохоор байсан юм. (Цүчия, 2008, 22 ˗24. )

	Миний зүгээс харахад, Япон улсын зөв ухамсартай мэдлэгтнүүдийн хүрээнд дайны өмнөх улс төрийн үйлдлүүдийг хүлээн зөвшөөрч буруугаа хүлээхээс илүү “Агуу Хятадын үзэл суртлыг тэр чигээр нь хүлээн авна” хэмээн чимээгүйхэн хоорондоо тохиролцсон юм шиг санагддаг. 

	Ялангуяа “Соёл иргэншилт Хан үндэстэн”˗ий хүчээр “Чөлөөлөгдсөн цөөнх үндэстнүүд”˗ийн бүс нутагт соёлын их хувьсгал өрнөсөн талаар эхнээсээ л тэр тухай бараг мэдээлэл өгдөггүй байсан байна. Тэгээд ч тэр үү, жишээ нь алдартай Хятад судлаач эрдэмтэн Кагами Мицүюки тэрээр Жийлин Уйгарт болсон соёлын их хувьсгалын тухай яриа хөндөгдөх үед, хувьсгалын үеэр цөөнх үндэстнүүдийг бараг оролцуулаагүй гэж нэг хэсэг боддог байсан байна. (Кагами 1986, 33)

	Гэвч бодит байдал дээр уйгур үндэстэн, казак үндэстэн, монголчууд ч гэсэн өвөр монголчуудтай ялгаагүй хэлмэгдэж байсныг тухайн үеийн хүмүүс мэдээлсэн байдаг. (Бадай, ( 巴岱/1999)

	Сонирхолтой нь 1980 оноос бүхий л шинэчлэн чөлөөлөх төрийн бодлого хэрэгжиж эхэлсний дараа хятадын хязгаар хэсгүүдэд олноороо очсон японы эрдэмтэн судлаач нар ч гэсэн яагаад ч юм соёлын их хувьсгалд тоомжиргүй хандаж байв. Судалгааны бэрхшээлтэй байдал болон баримт бичгийн судалгаа хязгаарлагдмал байсан байлаа ч хаа сайгүй санаатайгаар хятадын энэ сөрөг талыг нүдээ анин дуугүй өнгөрөөх байдалтай судлаачид олон байгаа юм биш үү. 

	Соёлын их хувьсгалыг талархан дэмжигчид ч тэр шүүмжлэгчид ч тэр өнгөрсөн үед дээд цэгтээ тултал маргалдаж байлаа. Япон улс ер нь соёлын их хувьсгалыг хэрхэн авч үзэх ёстой юм бол?

	“Энэхүү нэг хэсэг үеийн Хятад судлалыг нэгэн багцаар бус дайны дараах Японы оюун ухааны түүхэн (精神史˗Intellectual history) дунд байршуулах нь хятадын онолыг мэргэжлийн эрдэмтэн судлаачдад л хамаарах зүйл болголгүй дээрх олон нийтэд ил тод болгон үзэл суртлын асуудал болгон дахин дэлгэж, чөлөөтэй хэлэлцүүлэх” шаардлагатай болоод байна. (Баба (馬場/2009b, 219)

	 

	9. Европ Америкт тулгуурлан хийгдсэн бусад судалгаа

	Япон эрдэмтдийн халуун дотно найрсгаар авч үзэж байснаас ялгаатай нь, өвөр монголд очсон Европ Америкийн судлаачид тэр даруй их хэмжээний аллагад анхаарлаа хандуулсан байдаг. Мөн Соёлын их хувьсгалын ид дунд үе болох 1968 оны талаар эрдэмтэн судлаач Пaул, Хийтон нарын гаргасан хамтын судалгаа нь Өвөр монгол оронд гарсан хятадын соёлын их хувьсгалд голлон анхаарсан эхлэл болсон. Тэр хоёр, хоёулаа өвөр монголын соёлын их хувьсгалыг монголчуудын доторх “орон нутгийн үндэсний үзэлтэн” ба “Маог дагалдагчид” хоорондын мөргөлдөөн гэж үзэн, хэд хэдэн чухал санаа гаргасан байна. 

	1˗рт, социалист нийгэмтэй хятад улс нь төр улсаа байгуулсны дараа байнга “социалист үзэл бодол суулгах сургалтыг идэвхжүүлэн” өргөн хэмжээний колоничлол явуулж, хүчээр бүлэглэн шахан шаардах бодлогоор өвөр монголчуудыг захирч байсан нь өвөр монголчуудыг энэхүү төрийн бодлогод ихээхэн сэтгэл дундуур таагүй хүлээж авахад хүргэж байсан. 

	2˗рт, Хятад хүнийг илүүд үзэх үзэл, өөрөөр хэлбэл Их Хан үндэстэн ба монгол үндэстний “хөдөө орон нутгийн үндэстэн” хоорондын зөрчилдөөн маш хурц байсан. 

	3˗рт, Улаанхүүг өргөмжлөх монгол удирдлагыг цэвэрлэх ажлыг ойролцоогоор 1965 оны намраас бэлдэж эхэлсэн ба энэ ажилд Мао Зэдуны тойрон хүрээлэгч Кан Шэн идэвхтэй оролцож байсан байна. 

	4˗рт 1968 оны байдлаар дөнгөж байгуулагдаад байсан Өвөр Монголын Өөртөө Засах хувьсгалт хорооны гишүүдийн бүтцийг харахад монгол хүн маш цөөнх бөгөөд Хятад улсын тунхаглаад байдаг “Үндэстнүүдийн агуу гэр бүлийн нэг гишүүн” гэдэгт монголчууд одоо хүртэл дасаагүй байгаа байдал ажиглагддаг. Өвөр монгол дахь үндэстний асуудал нь одоо болтол шийдэгдээгүй хэвээр байсаар байна. Тэгээд ӨМӨЗО нь “ревизионизмийг эсэргүүцэх үзлийн тэргүүн шугамд” байрлан газар зүйн нөхцөл байдлаас харахад тухайн бүс нутагт хандах Хятадын дарангуйлал нь улам л хүчээ авах төлөвтэй харагдаж байна. (Hyer Paul and William Heaton 1968, 114˗128)

	Түүнээс хойш 20 жилийн дараа 1988 онд Америкийн эрдэмтэн Вилям Жанковайк, дахин хүчтэй доргих өвөр монголчуудад анхаарлаа хандуулсан юм. Тэрээр юуны түрүүнд номд дурдагдсан 1981 оны намар Хөх хотод дэгдсэн монгол оюутнуудын голлосон “шилжин ирж суурьшсан Хятад иргэдийн эсрэг хөдөлгөөн”˗д анхаарлаа хандуулж, тэрхүү хөдөлгөөний шалтгаан болсон Хятадын соёлын их хувьсгалын үеэр хийгдсэн өвөр монголын ардын хувьсгалт намын цэвэрлэгээний хэргийн талаарх гэрчийн мэдүүлгийг цуглуулсан байна. Өвөр монголд явагдсан Хятадын соёлын их хувьсгал нь тэрхүү хүнлэг бус харгислал болон цөөнх ард түмнийг хяхан хавчих талаараа туйлын онцлог шинжтэй юм. хэмээн дүгнэсэн байна. (Jankowaik 1988, 269˗288)

	Жанковайк монголчуудын тусгаар тогтнох хөдөлгөөн бүтэлгүйтсэний дараа Хятадын колоничлол болон албадан шахах хэлбэрээр үргэлжлүүлэн захирсны үр дүнд өөр соёл иргэншилтэй монгол үндэстэн ба хятад үндэстний хооронд зайлахын аргагүй улс төрийн мөргөлдөөн үүссэн гэж үзсэн байна. Хөдөлгөөн нь хятадын засгийн газраас өвөр монголын ардын намын түүхэнд дахин цэвэрлэгээ хийх хэлбэрээр явагдсан байна. 

	Өвөр монголын өөртөө засах орны засгийн газраас 50, 000 хүн хэлмэгдсэн хэмээн тайлбарласан хэдий ч засгийн газрын алан хядах үйл ажиллагаанд өртсөн монголчуудын золиос зуун мянгад хүрсэн гэж монгол судлаач эрдэмтэд нотолдог. Эцсийн байдлаар авч үзэхэд ойролцоогоор 500, 000 хүн баривчлагдан хоригдсоноос 100, 000 хүн алагдсан хэмээн Жанковайк хувьдаа үзсэн байна. Эцэст нь Жанковайк 1981 оны оюутны хөдөлгөөнийхөн хурцаар илэрхийлж байгаачлан соёлын их хувьсгалын дараа Хятадын засгийн газраас авсан арга хэмжээнд машид сэтгэл дундуур үлдэн, үндэстний асуудал бүрэн шийдэгдээгүй хэмээн дүгнэсэн байна. 

	1993 онд Стоколмийн их сургуулийн Ази номхон далай төвөөс гаргасан Вүүдигийн эрдэм шинжилгээний өгүүлэлд Хан үндэстний үүднээс анх удаа монголчуудын хэлмэгдүүлэлтэд анхаарлаа хандуулсан байна. Вүүдигийн хятад нэрийг Күрэ Ди гэдэг ба соёлын их хувьсгалын үеэр залуу боловсон хүчнээр өвөр монгол руу томилогдож байсан байна. Хятад улсдаа эрдэм шинжилгээний илтгэл тавих боломжгүй тэрээр “Монголчуудыг хэлмэгдүүлэх нь социалист хятад улсын зохион байгуулалттай хүчирхийллийн нэг юм” хэмээн хүлээн зөвшөөрч хайртай хятад эх орныхоо зүй бус үйлдлийг засахын тулд өвөр монголд явуулсан соёлын их хувьсгалын талаар үгээ хэлсээр ирсэн. Вүүди өвөр монголд явуулсан соёлын их хувьсгалын талаар 1966 оны 5˗р сараас 1969 оны 5˗р сар хүртэлхийг “1˗р шат”, 1969 оны 6˗р сараас 1976 оны 10˗р сар хүртэлхийг “2˗р шат” хэмээн ангилсан. Тэгээд “1˗р шат”˗нд болсон монголчуудыг их хэмжээгээр хоморголон алах үйл ажиллагааны гол шалтгааныг өөртөө засах орны дээд албан тушаалтан болох Улаанхүүг 1960 оны эхэн үед “Учир шалтгаангүйгээр Их Хан үндэстнийг эсэргүүцэх” ажиллагааг эхлүүлснээс үүдэлтэй хэмээн үзэж байна. Хятадын коммунист нам эхэндээ Улаанхүүгийн төрсөн нутаг болох Түмтийн монголчуудыг зайлуулан, үргэлжлүүлэн зүүн хэсгийн монголчуудыг цэвэрлэх бодлого гаргасан. Аль ч шатанд хан үндэстэн өндөр албан тушаалтан Кин Го (郭似青) нар намын төвийн Кан Шэн болон Тэнхай нарын залуу жанжидтай холбоотойгоор монголчуудыг хоморголон устгах ажиллагааг гүйцэлдүүлдэг байлаа. Эцэс сүүлд нь соёлын их хувьсгалын гол хэрэгтэн болсон. Вүүди өөрөө сайн мэдэх соёлын их хувьсгалын тэр үеийн 1˗р шатны материалыг ашиглан хятад хүний тушаалаар болон засгийн газрын тааваар явагдсан аллагын явцыг дүрслэн өгүүлсэн байна. (Woody, 1993, 1˗35)

	Вүүди (Күрэ Ди, (呉迪/) мөн америкт амьдардаг эрдэмтэн судлаач Сон Ёни (宋永毅)˗тай хамтран судалгаа хийн “Соёлын хувьсгалын их аллага” хэмээх бүтээлийг Хонг Конгод гаргасан ба Япон улсад “Мао Зэдуны соёлын хувьсгалын их хэмжээний аллага” нэртэйгээр хэвлэгдэн гарсан. Вүүди тэрхүү номдоо ““дотор хүний нам” их хэмжээний аллагын явц” гэсэн нэгэн өгүүлбэр бичин “монгол үндэстнийг нөмөрсөн урьд хожид байгаагүй гай гамшиг”˗ийн талаар тодорхой тэмдэглэн дүгнэсэн байдаг. Энэ номдоо Вүүди юуны өмнө оршил хэсэгтээ “ӨМӨЗО˗д болсон соёлын их хувьсгалын хамгийн том онцлог бол үндэсний асуудал байгаа” хэмээн онцолсны дараа, өвөр монголын газар сайгүй болсон эмгэнэлт жишээний талаар өөрөө цуглуулсан 1˗р баримтад тулгуурлан бичсэн байдаг. Удаан хугацааны турш засгийн газрын зааврын дагуу явагдсан алан хядах үйл ажиллагааны эхэнд байцаалтыг явуулсан хүмүүс бол эсэргүүцэгчдийн бүлгийнхэн юм хэмээн Вүүди дурсан өгүүлсэн байдаг. Өвөр монголын ардын хувьсгалт намын цэвэрлэгээний хөдөлгөөний үлдээсэн аюул бол хүнд ноцтой “үндэстэн хоорондын мөргөлдөөн” юм хэмээн Күрэ Ди (Вүүди) дүгнэлт хийсэн байна. Тэрээр сүүлд нь дараах маягаар тэмдэглэжээ. (Күрэ Ди, (呉迪) 2006, 109˗176)

	1˗рт, ӨМӨЗО˗ны дээд албан тушаалтан болох Улаанхүүд оноосон ял бол Хятадын коммунист намын төв засгийн газрын баталсан зүйл ба “Мао Зэдун бол гол гэмт этгээд бөгөөд гол хариуцлагыг хүлээх ёстой” мөн бусад удирдагч нар ч гэсэн хамтарсан гэмт этгээдүүд юм. 

	2˗рт, өнөөдөр монголчуудыг үй олноор нь алан хядсан явдал нь зөвхөн Сен Бяо болон Цянь Цин нарын “Дөрвийн бүлэг”˗ээс үүдэлтэй хэмээн тайлбарлах нь баримтад тулгуурлан бодит үнэнийг судлах зарчмыг зөрчиж байна. Сен Бяогийн тиймэрхүү гэм бурууг нотлох нотолгоо байхгүй, Кан Шэн ч мөн адил хорлонтой өдөөн хатгах үүрэг гүйцэтгэж байсан, дээр нь Чоу Эньлайд бас л хариуцлага тооцох ёстой. 

	3˗рт, Тухай үеийн ӨМӨЗО˗ны ардын хувьсгалт хорооны удирдагч Тэн Хай Чин нарыг шийтгээгүй нь “монгол үндэстнээс эхлэн хятадын цөөнх үндэстнүүдийн сэтгэлийг дэндүү шархлуулан үндэстний нэгдмэл байдлыг ихээхэн хэмжээгээр алдагдуулсан”. 

	4˗рт, Соёлын их хувьсгалын үеэр цөөнх үндэстэн ястнуудад хэрэгжүүлсэн төрийн арга хэмжээний алдааг мөн чанартаа засан залруулаагүйгээс 1980˗90˗ээд оны үед Хятадын зүүн хойд хэсэгт тусгаар тогтнохыг эрмэлзсэн хөдөлгөөнүүд идэвхэжсэн хэмээн буруушаасан байна. 

	Кембрижийн их сургуулийн хүн судлаач эрдэмтэн Дэвид Снийп нь 1994 онд Хятадын соёлын их хувьсгал нь өвөр монголын монголчуудын нийгэм, дундын мал аж ахуйн нийгэмд ноцтой хүнд цохилт болсон талаар судалгаагаа гаргасан байдаг. Тэрээр Шилийн гол аймаг болон Хөлөнбөөр аймгийн тал хээрийн бүс нутгуудаас олж авсан мэдүүлгүүдийг задлан шинжилж, засгийн газрын тушаалаар явагдсан алан хядах үйл ажиллагаанд хэлмэгдэн нас барсан хүний тоог 10, 000˗аас 100, 000˗ын хооронд байгаа хэмээн тооцоолж байгаа юм. Монголчууд Хятад улсад чин сэтгэлээсээ хандахгүй байна хэмээн дүгнэсэн хятадын засгийн газар “ревизоинизмийг эсэргүүцэх тэргүүн шугам”˗ыг бэхжүүлэн, салан тусгаарлах оролдлогыг эхнээс нь үндсээр нь таслах зорилготойгоор өвөр монголын ардын намын цэвэрлэгээ зэрэг алан хядах үйл ажиллагааг хөхүүлэн дэмжсэн байна. Гэвч түүний үр дүнд үндэстний асуудал улам л хурцадсан хэмээн дүгнэсэн байна. (Sneath 1994, 409˗430)

	Европ, Америкт монголчуудыг их хэмжээгээр алан хядсан ажиллагааны талаар “Баримттай алан хядах үйл ажиллагаа” гэсэн ойлголттой байдаг. (Atwood 2004, 250)

	Сүүлийн үед англи судлаач Кэрри Браун өөрийн биеэр өвөр монголоос цуглуулсан хятадын коммунист намын өндөр албан тушаалтнуудын гаргасан “үг хэлэх”, “яриа”, “тайлан”, “санал”, “ярилцлага”, “мэдээлэл”, “/үг хэлэх/гол агуулга”, “тайлбар”, “заавар” дээр нь “товч мэдээ” гэх мэт тухайн үеийн баримт бичгийг ашиглан өвөр монголын ардын хувьсгалт намд хийгдсэн цэвэрлэгээний тухай судалгааг хөндөж байгаа юм. Тэрээр өнөөг хүртэлх бусад судалгааны үр дүнг базан, өвөр монгол бол газар зүйн хувьд “ревизоинизмийг эсэргүүцэх тэргүүн шугам”˗д тооцогдон, өөртөө засах орон хэмээн нэртэй болсноос цаашгүй бөгөөд хан үндэстний дарамт шахалтыг тоо томшгүй хүлээдэг үндэстэн гэдэг онцлогоосоо болж монголчууд анхнаасаа л тэрхүү аллагаас зайлан зугтах боломжгүй байсан хэмээн нотолсон байна. Өвөр монголын ардын хувьсгалт намыг цэвэрлэх хөдөлгөөн нь эхнээсээ эцэс хүртлээ тухайн намын үндэстний бие даан шийдвэрлэдэг түүхийг мушгин гуйвуулж, шүүмжлэхэд тулгуурлаж байсан гэж үзсэн байна. Өвөр монголын өөртөө засах оронд явагдсан хятадын соёлын их хувьсгал нь хятадын бүх яам тамгын газар, өөртөө засах орны хэмжээнд хамгийн гашуун эмгэнэлт хэлбэрээр явагдан, сэхээтэн анги давхаргаа их хэмжээгээр алдан, үндэстэн хоорондын мөргөлдөөн хамгийн их ширүүн байсан хэмээн дүгнэсэн байна. (Brown 2006, 1˗3)

	Дээрхийн дагуу европ болон америкийн эрдэмтэн судлаачдын судалгааны үр дүнг нэгтгэн үзэхэд японы эрдэмтэн судлаачидтай илэрхий зөрж байгаа нь яалт ч үгүй анхаарал татаж байгаа юм. 

	 

	10. Мөсөн уулын нэг булан ба дахин гарч болзошгүй аллагын аюул

	Дөнгөж саяхан, монголчуудын хэлмэгдүүлэлтийг нэгдүгээр шугамаар удирдаж байсан Тэн Хай Чин (滕海清) генералын албан намтар “Хал үзсэн хашир жанжин˗Тэн Хай Чин” гэдэг ном Хятадад хэвлэгдэн гарсан юм. (Лиао Шифүн/廖西風/2000)

	Тэрхүү тэмдэглэлд тэрээр өөрийн удирдсан аллагын талаар огтхон ч дурсаагүй байна. Үүгээрээ алан хядах үйл ажиллагаа, түүний шалтгаан, мөн чанарыг нуун дарагдуулахыг оролдож байгаа энэ утгаараа соёлын хоморголон устгах аллага одоо хүртэл үргэлжилсээр байна. 

	Социалист нийгэмт Хятад улс нь зөвхөн монголчуудыг аймаглан устгаад зогсохгүй бусад цөөнх үндэстэн ястнуудыг ч мөн адил золиосолсон юм. Сүүлийн үед “Төвөдүүдийг их хэмжээгээр хоморголон устгах” байдал дараа дараалан гарах болж нэгэн дүгнэлтээр хохирогч нарын тоо 800, 000˗д хүрсэн гэж үзсэн байдаг. (Крутова, Жан –Луй, Панэ болон бусад 2006, 114˗212)

	Хятад улсын цөөнх үндэстнүүдийг хоморголон устгаж байгаа нь 1950˗аад оноос 1960˗аад оны үеийн үймээний үеийн онцлог огтхон ч биш юм. 1975 онд ардын чөлөөлөх армийн Янь Ан мужийн “Сатэн тосгоны мусульманчуудыг алан хядсан хэрэг” гарсан. (Чан Чэнзи (張承志/1993, 171. Ма Пин (馬萍/2006, 359˗366)

	Цөөнх үндэстнүүдийг хоморголон устгах түүх нь тэр чигээрээ БНХАУ˗ын төр улсаа байгуулсны дараах түүхэн алхамтай давхацсан бодит байдлуудаас эхлэн хэрэг явдал гарах бүрд тэрхүү дурсамжууд эргэн сэргэсээр Бээжингийн олимп болсон 2008 онд 3˗р сараас эхлэн дэгдэж байгаа бүхий л “Төвөдийн үймээн самуун” нь дэлхийн анхаарлын төвд орох болсон. Иймэрхүү маягаар монголчуудыг их хэмжээгээр алан хядсан аллагыг ч мөн адил хятадын коммунист намаас зохион байгуулсан хүнлэг ёсны эсрэг тоо томшгүй гэмт хэргүүдийн дотроос мөсөн уулын нэг цэгийг эргэн тойрны бусад улс орны талаас эргүүлэн харахад хятадын коммунист нам нь өнгөрсөн үеүдэд дэлхий дахинд “хувьсгалын түгээн дэлгэрүүлэх ажиллагаа”˗нд идэвхтэй ханддаг байжээ. Хятадын коммунист нам нь намын гишүүдийг шууд илгээн “Камбожийн хувьсгал”˗ ыг удирдах, эсвэл Пол Потын бүлгийнхний удирдагчдыг Бээжинд дуудан “Мао Зэдуны онол”˗ыг зааж сургадаг байсан байна. (Чан Ихун (程移红/2008, Чу Дигао/周徳高) 2007)

	Дээрх ажлын үр дүнд Камбожид Пол Потын засаглал их хэмжээний алан хядах үйл ажиллагааг явуулсан юм. Нэг үгээр хэлбэл хятадын хувьсгалын онол нь бусад улс орны хүчирхийллийн шалтгаан болдог байсан байна. Тэдний үйлдсэн гэмт хэргийн шүүх хурлыг НҮБ˗ын удирдах зөвлөлийн орон болсон Хятад улсаас байнга эсэргүүцдэг байснаас болж Пол Потын бүлгийнхний үйлдсэн хүний мөсгүй гэмт хэргийн шүүх хурал арай гэж 2009 оны 2˗р сард эхэлсэн юм. Пол Потын бүлгийнхнийг мөрдөн шалгаж эхэлбэл гарцаагүй хятад улсын “хүчирхийллийн шинж чанартай дипломат харилцааны оролцоо” ил болох байсан учраас тэгж эсэргүүцдэг байсан байна. Камбож төдийгүй Бирм (Мянмар), Өмнөд Америкийн бусад орон, Африкийн орнуудад ч гэсэн “Маогийн онол сургаал”˗ыг их хэмжээгээр түгээн Мао Зэдуны онолыг түгээн дэлгэрүүлж байжээ. Зүүн өмнөд ази болон Өмнөд Африк болон Африкийн орнууд дахь улс төрийг тогтворгүй байдлын шалтгааны нэг нь хятадын “барууныхныг дэмжих” болон “хувьсгалын түгээн дэлгэрүүлэх ажиллагаа” гэж үздэг. 

	Өнөөдөр хятад улс нь дахин АНУ˗ын санаачилсан олон улсын шинж чанартай “алан хядах үйл ажиллагаатай тэмцэх тэмцэл”˗ийг ашиглан цөөнх үндэстний талаас жинхэнэ өөрөө өөрийгөө удирдах эрхийг шаардах хүсэлтийг “терроризм” хэмээн тайлбарлаж хатуу ширүүнээр хавчих бодлогоо улам чангалсаар байна. Өөрөө өөрийгөө удирдах эрхээ өргөжүүлэн тэлэх хүсэлт ба “нэгдсэн төрт улс”˗аас салан тусгаарлах хүсэлтийг санаатайгаар терроризм хэмээн гуйвуулах улс төрийн шинжтэй арга нь аль өмнөх соёлын их хувьсгалын үед цөөнх үндэстний талаас шаардаж байсан гол санааг шууд л “үндэстэн хоорондыг салган бутаргах үйл ажиллагаа” гэж тодорхойлсон онолд тулгуурласан байжээ. Хятадын засгийн газрын удирдагч нар нь солигдоод ч хятад улс төрчид болон эрдэмтдийн цөөнх үндэстнүүдэд хандуулах анхаарал өчүүхэн төдий ч өөрчлөгдөхгүй хэвээр байдаг. Тэр дундаа цөөнх үндэстнүүдийг хамарсан их хэмжээний аллага дахин гарах бодит үнэн магадлал байсаар байна. Үндэсний төрийн нэгдмэл байдал ч үндэстний бие даан шийдэх шийдвэр ч аль аль нь орчин үеийн зүй тогтол мөн хэдий ч аль аль тал нь өөрийнхөөрөө зүтгэн бие биеэ эсэргүүцдэг. “Үндэстэн” болон “төр” гэдэг оршихуй бол алан хядлагын шууд холбогдогч байхын зэрэгцээ тэрхүү шалтгаан нь бас болдог ажээ. Хятадын тохиолдолд ӨМӨЗО˗ны орчин үеийн түүх нь товчхондоо илэрхийлж байгаачлан монголчуудыг их хэмжээгээр алан хядсан нь байнга төрийн талаас эс бөгөөс гол үндэстэн болох хан үндэстний талаас явуулсан аллага гэдэг хэлбэрээр дэлгэгдэж ирсэн байгаа. “Хятад улс эртнээс нэгдмэл байсан. Олон үндэстнээс бүрдсэн аз жаргалтай өнөр өтгөн гэр бүл байсан” хэмээн хятадын коммунист нам засаг одоо эрдэмтэд судлаачдыг зохион байгуулан өөрсдийгөө магтан дуулж байна. Энэ тайлбарыг “Хятадын ард түмний олон үндэстний нэгэн цогц бүтэц” гэж нэрлэдэг. Энэхүү хий хоосон “Хятадын ард түмэн” нь “эртнээс соёл иргэншлийн шинж чанартайгаар хан Үндэстнийг голлон нягтарч” байсан гэдгийг дур зоргоороо шийдвэрлэсэн нь энэ юм. (Фэй Шаотон ( 費孝通/2008)

	Япон хэсэг таньдаг хүмүүс маань ч гэсэн магтан дуулдаг “Хятадын ард түмний олон үндэстний нэгэн цогц бүтэц” нь цөөнх үндэстнүүдийн хувьд аюултай үзэл юм. “Бүх хүн төрөлхтнийг чөлөөлөх” ба “Дэлхийд түгээн дэлгэрүүлэх хувьсгал”˗ыг өнгөрсөн үеүдэд өрнүүлж ирсэн хятад улсын хан үндэстний нийгэмд “Соёл иргэншилт хятад хүн”˗ий эсрэг “хоцрогдсон цөөнх үндэстнүүд” байдаг гэсэн онол одоог хүртэл бат бэх байсаар байна. 2009 оны 3˗р сарын сүүлээр хятад өөрсдөө түвд рүү дайран орсноо “нэг сая хүний боолчлолыг чөлөөлсөн агуу үйл ажиллагаа” хэмээн тунхаглан, дахин дахин тайлбарладаг. “Тэрхүү боолчууд харанхуй бүдүүлэг ертөнцөд зовж зүдэрч байна.” иймээс аллага гаргахаас өөр арга байгаагүй хэмээн яруу сайхнаар тайлбарласан. Бодит байдлаас хол хөндий “Хятад улс эртнээс нэгдмэл байсан. Олон үндэстнээс бүрдсэн улс орон байсан” гэж мөрөөдөн бодож байхад өөр үндэстэн улсыг байгуулахыг эрмэлзэх цөөнх үндэстнүүд бол “эх орноо хагалан бутаргах гэсэн үзэлтнүүд”˗ эд тооцогддог учраас үхэх ялд унадаг. Иймэрхүү хятад орны онцлог болсон цөөнх үндэстнүүдийг алан хядах онол нь дотоодын үндэстний асуудлыг шийдвэрлэхэд маш үр дүнтэй үйлчилж ирсэн байна. БНХАУ байгуулагдсаны дараах түүхэн үйл явдлуудад түшиглэн бодоход цаашид ч гэсэн адил төстэй эмгэнэлт үйл явдал гарахгүй гэх баталгаа хаана ч байхгүй юм. Хэдий тийм боловч миний бие хятад удирдагчтай БНХАУ гэдэг дарангуй төрийг заавал муулж, цөөнх үндэстнүүдийг сайшаах гэсэн байр сууринаас огт бодож байгаагүй. Гагцхүү “Их хэмжээний аллага” хэмээх үзэгдэл нь цаагуураа заавал “үндэстэн хоорондын мөргөлдөөн”, “үндэстэн хоорондын дайн”˗тай холбогддог ба иймэрхүү үзэгдэл хуучин Югославын холбооны улс гэх мэт дэлхийн газар сайгүй гарч байна. Орчин үед цөөнх үндэстний аллага нь хамгийн ноцтой, хүмүүнлэг ёсонд ноцтой аюултай тул бид нэн яаралтай арга хэмжээ авах ёстой. “Үндэстний асуудал” нь аллагыг дагуулдаг баримттай холбоотойгоор хятад дахь цөөнх үндэстнүүдийг их хэмжээгээр хоморголон устгасан түүхийн судалгааг яаралтай шийдэх асуудал гэж хэлж болно. Японы нийгэмд хятадын цөөнх үндэстнүүдтэй холбоотой мэдээллүүд тоо томшгүй их хуримтлагдсан байдаг. Цаашид тэрхүү их мэдээллийг одоо хүртэл нууцлагдан, үгүйсгэгдэн байгаа цөөнх үндэстнүүдийг хоморголон устгасан хэргийн бодит байдлыг ил гаргахад ашиглах хэрэгтэй болов уу хэмээн бодож байна. 

	НҮБ˗аас “Аймаглан устгах нь хүн ёсны эсрэг гэмт хэрэг мөн” хэмээн 1948 оны 12˗р сард тунхагласан байдаг. 21˗р зуунд амьдарч буй энх тайван болон ардчилсан үзлийг нандигнан хайрлаж, олон улсад ард иргэд хоморголон устгагдсан бодит байдлыг судлан тодруулж хүний ёс болон энх тайвныг цогцлооход хувь нэмэр болох болов уу.

	 


ТӨГСГӨЛ: Олимпын жил “Соёлын их хувьсгал”

	

	Монголчуудыг хоморголон устгаж байгаа нь огтхон ч бусдын асуудал биш юм. Орчин үеийн хятад улс нь дотооддоо амьдарч буй цөөнх үндэстнүүд төдийгүй, олон улсын нийгмийн амьдралд идэвхтэйгээр оролцох болсон юм. Тэгвэл 21 зууны Хятад улс, Хятад хүмүүс ямар үйлдэл хийх бол. 

	Зураг 15: “Бүх дэлхийн ядуучуудаа босоцгооё” хэмээн хятад улс дэлхий дахинд хувьсгалыг импортлон, газар сайгүй хүчирхийлэл үйлдэж байлаа. 21˗р зууны хятадууд ингэхэд хаашаа чиглэнэ вэ? Зохиолч.

	 

	
1. Улаан хамгаалагчид болон “Фүнчин” гэгдэх Хятадууд Японд хувьсгал түгээсэн нь

	2008 оны зун Хятадын нийслэл Бээжин хотноо олимп нээлтээ хийсэн билээ. 

	Олимпын бамбар “Ариун гал”˗ыг дэлхий даяар аялуулах явцад Төвөдийн өөртөө засах оронд хүний эрхийг зөрчиж байгаад дэлхийн хэд хэдэн улсын иргэд эсэргүүцлээ илэрхийлсэн юм. 

	Япон улсад ч мөн адил Нагано мужийн Зэнкожи сүмийг олимпын бамбарын гараа болгон төлөвлөсөн байсан ч ижил шашинтай ах дүү Төвөд хүмүүс нь Хятадын эрх баригчдад хүчээр дарлагдаж байгаа байдалд анхаарал хандуулахын үүднээс сүмийн зүгээс олимпын бамбарын тавцан болохоос татгалзсан байна. 

	Тэгтэл Зэнкожи сүмийн ойр орчимд хаа сайгүй Хятадын улаан төрийн далбааг зоосон байсан нь 1960 аад оны үеийн Хятадын соёлын их хувьсгалын дүр төрхийг дахин давтах мэт тэдгээр тугууд “Улаан тэнгис” шиг намирч байсан юм. Олимпын бамбарыг залгисан Хятадын төрийн далбаа болох тэрхүү “Улаан тэнгис”˗ийг Япончууд хараахан мартаагүй байх учиртай. Энэ нь дэлхий нийтэд гүн сэтгэгдэл төрүүлсэн энх тайвны ёслолын бэлэг тэмдэг болсон юм. 

	“Төвөд бол эртнээс Хятадын газар нутаг байсаар ирсэн” гэж Агуу хятадын төрийн далбааг барьж чангаар орилолдох залуусыг “Фүнчин”гэдэг. Фүнчин гэдэг нь ууртай догшин залуу гэсэн үгний товчлол юм. 

	Зэнкожи сүмийн хэсэг газрыг тэр чигт нь ув улаанаар бүрхсэн үй олон хятад залуус, цөөхөн тооны төвөдүүдийн санаа бодлыг огтхон ч сонссонгүй. Тэдний байгаа байдал дүр төрх нь 1966 оны зун бүх хятадад сүр хүчийг үзүүлж байсан, голдуу дээд удирдагчдын үр хүүхдүүдээс бүрдэн анх эхэлсэн улаан хамгаалагчидтай яг адилхан байлаа. 

	Гадаад руу сурахаар явахдаа чемодан дүүрэн дотуур хувцсаа авч явдаг нь энгийн хэрэг хэдий ч Хятад залуусын хувьд дотуур өмднөөсөө илүүтэйгээр “Агуу эх орон”˗ныхоо төрийн далбааг авч явах хэмжээний улс орноо халуун сэтгэлээр хайрладаг бололтой. 

	Эх орон болсон Хятад улс нь ард иргэддээ санаа бодлоо чөлөөтэй илэрхийлэх эрх чөлөөг олгоогүй ч гадаадад байгаа залуус сургууль соёлдоо эрх чөлөө, ардчиллын эрхийн талаар бодохыг эрх чөлөөтэй эдлэн коммунист нийгмийн нэг намын дэглэмийг магтан дуулдаг байна. 

	Өөр улсын нам гүмхэн амьдралтай хотыг Хятадын улаан төрийн далбаагаар эзэрхийлж байгаа Хятад залуусын үйлдлийг хараад “Агуу удирдагч Мао Зэдун”˗ны коммунист намын өнгөрсөнд идэвхтэйгээр хэрэгжүүлж байсан “Дэлхийд хувьсгалаа түгээн дэлгэрүүлэх ажил ” нь биеллээ олсон юм шиг надад санагдаж байлаа. 

	“Соёлын хувьсгалын дүрэлзсэн гал” далайг гатлан Японд нэвчин орж “Анбогын тэмцэл, оюутны бослого”˗ыг улам өрдөөд зогсохгүй хүчирхийллийг шүтэн биширсэн залуучуудын хэсэг улмаар “Асама ууланд болсон хэрэг” гаргасан түүх ихэнх Япончуудын ой дурсамжид үлдсэн нь гарцаагүй. (Баба (馬場/2009 а, 195˗196. 2009b, 56˗57 )

	БНХАУ˗ын “Дэлхийд хувьсгалыг түгээсний” үр дүнд Камбожид Пол Потын бүлгийнхэн 2, 000, 000 хүнийг хоморголон устгасан байна. Пол Потын бүлгийнхнийг шүүх хурлыг хятадууд хайнга хандаж байсны улмаас хойшлогдсоор 2009 оны 2 сард арай гэж эхэлсэн нь бодит үнэн юм. Хятадын гардан явуулсан “Хувьсгалыг түгээх” ажиллагаа нь одоо ч олон улсын асуудлын үндэс болсоор байна. 

	 

	2. “Урван тэрслэгч” ба “Эх оронч үзэл” мөн үндэстний асуудлууд

	Зэнкожи сүмийн ойр орчимд гэнэт гарч ирсэн Хятад залуусын гаргасан “Хувьсгалын үйл хэрэг” талаарх яриандаа эргэн оръё.

	Хятадын коммунист намын үзэл суртлаар хүмүүжсэн Хятадын ард түмний хувьд, тодорхойлбол Хятадын бүх ард түмний 94 хувийг эзлэх хятад хүмүүс дэлхийн бусад энгийн иргэдийг бодвол өөр үзэл бодолтой байдаг. Олимпын бамбарыг дамжуулж байхад гарсан хүний эрхийг зөрчиж байгааг эсэргүүцсэн хөдөлгөөн нь коммунист намын засгийн газарт хандсан хэрэг боловч, эсэргүүцлийг засгийн газрын хэвлэл мэдээллийн алба “Барууны тэрс үзэлтнүүдийн гаргасан Хятадын эсрэг үйл ажиллагаа гэж” нэрийг нь сэмхэн сольсон байлаа. Засгийн газраас мэдээлсэн мэдээнд ард иргэд шууд итгэсэн байна. Урьд нь Хятадыг дайрч давшилж байсан удаатай тул “Хүчирхэг Хятадыг эсэргүүцэх” үзэлд хатуу ханддаг байхаар, ард түмэн нь үндсэрхэг үзэлд автсан байлаа. 

	Хятадад хандан шүүмжилсэн санал бодлоо илэрхийлснээр Америкийн СиЭнЭн телевиз нь эхлээд шүүмжлэлд өртсөн юм. 

	Нэг хэсэг “СиЭнЭн шиг хүн болж болохгүй” гэсэн үг хүмүүсийн дунд дэлгэрсэн байлаа. Ердийн үед СиЭнЭн телевизийг үзэх эрхгүй байсан хятад хүмүүс засгийн газраас хотуудад нэвтрүүлэх болсон СиЭнЭн˗ээс хэсэгчлэн авсан бичлэгийг үзэхэд хятадын коммунист намын хэлсэн ёсоор болсон байлаа. 

	Дэлхийн зүгээс гаргасан “Хятадын эсрэг” хөдөлгөөнд дургүйцсэн хятад хүмүүс эсэргүүцэн бослоо. Францын Парис хотод болсон эсэргүүцэх хөдөлгөөнийхнийг эсэргүүцэн Францын жижиглэнгийн худалдаа эрхэлдэг томоохон компани болох Карфүүр (Carrefour S. A) ийг дээрэмдэн тоносон байна. Карфүүр гэдгийг хятадаар “Чаарэфү” буюу “гэр”, “баяр хөөр”, “аз жаргал” гэсэн дүрс үсгээр бичдэг ч тэнд “баяр хөөр”, “аз жаргал”˗ын аль аль нь ч байгаагүй юм. Америк европын бусад орны эрдэмтэд Чингийн үеийн “Үзэл бодлын зөрчилдөөн” дахин давтагдахгүй вий хэмээн эмээж байлаа. 

	Францад олимпын бамбар аялж байхад гүйгчээр оролцож байсан тухайн газар амьдардаг Чинжин гэдэг нэгэн хятад эмэгтэй байсан юм. Бүсгүй машинд суун эсэргүүцэгч хөдөлгөөнийхнөөс олимпын бамбарыг хамгаалсан байна. Нууцаар бичсэн бичлэгийн хэсгийг үзсэн хятадууд эмэгтэйг “Хятадын үндэсний баатар” гэж магтан дуулж байлаа. Гэтэл Чярэфүг эвдэлж сүйтгэн тоносныг мэдсэн эмэгтэй “Францын компани хэдий ч тэнд хятадууд ажиллаж байгаа. Хэрвээ Карфүүр нурвал хятадууд ажилгүй болно шүү дээ” хэмээн бодлоо илэрхийлсэн эмэгтэйг удалгүй “Урван тэрслэгч” хэмээн харааж зүхэцгээсэн байна. Ийнхүү “Хятадын үндэсний баатар” хэмээн өргөмжилж байсан нь агшин зуур алга боллоо. Энэ мэт үйл явдлыг харж байсан дэлхий нийтийн ард иргэд гайхсан нь мэдээж юм. Яагаад хятадын ард түмэн ийм амархан засгийн газрын ухуулгад итгэдэг юм болоо. Яагаад бүх хятадын ард түмэн бүгд нэгэн зүгт харж “зэрлэг гахай улайран дайрах” мэт байдаг байна. Хэн нэгэн нь бага зэрэг өөрөөр бодож, өөр өнцгөөс нь харвал тэр дороо л тэр хүнд “Урван тэрслэгч”, “Эх орноо худалдагч” гэсэн нэр зүүн нийгэм болон сэтгэл зүйн дайралт хийдэг юм болоо. 

	Мөн Нагано аймгийн Зэнкожи сүмийг Хятадын улаан төрийн далбаагаар дүүргэн намируулах санаа хаанаас гарсан юм бол. Иймэрхүү үйлдэл гаргаж буй хятад хүмүүсийн сэтгэхүй, үзэл бодлыг ойлгоход дөхөм болох үүднээс Хятад Монголын харилцааг дүрсэлсэн энэхүү номоос япон уншигч эрхмүүд хэрэгтэй зүйлээ олж авах байх гэж миний бие итгэж байна. 

	Бүх ард түмний өөр үзэл бодлыг дарангуйлан нэгэн зүгт хандуулах иймэрхүү үзэгдэл нь дэлхийн 2 дугаар дайны үед нацист Герман болон цэргийн дэглэмт Японд ч байсан. 21˗р зууны өнөө үед ч тиймэрхүү “Үзэл санааг хадгалах” чиг хандлага зөвхөн БНХАУ˗д л үнэлэгддэг гэвэл хилсдэхгүй болов уу. 

	Бээжингийн олимпын бамбарын эсэргүүцэл нь “Төвөдийн асуудал” гэсэн “Үндэстний асуудал”˗ыг үүсгэсэн. Хятад улс Төвөдийг “Угаас хятадын газар” байсаар ирсэн гэдэг байр сууринд бат итгэлтэй зогсдогийн эсрэг, одоогийн Төвөдийн нийгмийн төлөөлөгч болох Далай лам санаа бодлоо эсрэг байр сууриа илэрхийлсээр ирсэн юм. Далай лам ба түүнийг дагалдагч төвөдүүд 50 жилийн өмнө 1959 онд ч гэсэн дээрхийн адил санаа бодлоо илэрхийлж байсан боловч Хятадын коммунист нам Төвөдөд цэргийн хүчээ оруулан хайр найргүй нугачин дарсан байна. Далай лам нутгаа орхин Энэтхэгт цагаачлан гарч, Хятад нь “нэг сая Төвөдийн ядуу малчдыг харанхуй бүдүүлгээс энх тайван замаар чөлөөлсөн” гэдгээ тунхагласан. Гэвч хагас зуун жил өнгөрсөн боловч “чөлөөлөгдсөн” гэх харанхуй бүдүүлэг малчид өчүүхэн ч аз жаргалгүй байгаа бодит байдлаа дэлхий дахинд дахин мэдэгдсээр байна. Далай лам нь “Тусгаар тогтнолыг шаардахын оронд дээд хэмжээний өөртөө засах орон эрхтэй орон болохыг хүсэх” гэж болсон ч хятадууд тэднийг “Агуу эх орноосоо салан тусгаарлахыг төлөвлөгч” гэж хүчтэй шүүмжлэх болж, Хятадын ард түмэн засгийн газраа хамгаалан хаацайлах болсон юм. 

	“Тэрслүүд үзэлтэн˗Төвөдүүд” буюу “Төвөдийг тусгаар тогтнохыг эсэргүүцэж байна” хэмээн орилох хятадуудын чихэнд дэлхийн болон Төвөд хүмүүсийн дуу хоолой хүрсэнгүй. “Төвд бол Хятадын эзэмшил газрын нэг” гэх засгийн газрын бодлогыг хятадууд өөрийн эрхгүй итгэн дагадаг. Энэ асуудал нь зөвхөн хятадын дотоодын асуудал биш юм. Америкийн нэгдсэн улсын Дуюкын их сургуульд сурдаг хятад эмэгтэй оюутан Ван Чян Юань нь төвөдүүдийн санаа бодлыг асууя гэж хамт сурдаг хятад оюутнууддаа хэлсэн даруй тэд охиныг буруушаан зэмлэн “Улсаа худалдсан этгээд”, “Урван тэрслэгч” гэх мэт үгээр булж, үүнд нь хятадад амьдарч байсан гэрийнхэн нь ч өртсөн байна. 

	Яагаад хятад хүмүүс эх орноо халуун сэтгэлээр хайрладаг юм бол. Хэргийн үнэнийг ололгүйгээр юуны түрүүнд “Улсаа худалдсан этгээд”, “Урван тэрслэгч” гэж шийддэг нь ямар учиртай юм бол. Хүний бодол санааг боогдуулах нь илэрхий хүчирхийлэл юм. Хятадын нийгмийн онцлог болсон “Хүчирхийлэл” нь хаанаас оргилон гардаг талаар тус номдоо янз бүрийн жишээ авч хариулахыг хичээлээ. Дуртай дургүйг нь харгалзан үзэхгүй, төвөдүүд өөрсөдтэй адил хятадын нэг хэсэг гэж үзэхээс илүү, төвөдүүдийг яагаад сонсохыг ч хүсэхгүй байгаа юм бол. “Эх орноосоо салан тусгаарлах” гэж коммунист нам, засгийн газар нь урьдаас шийддэг үйлдэл нь нэмэгдсээр байх уу. 

	Орчин үеийн их гүрэнд дарлагдаж зовж байсан туршлагатай хятад улс нь Барууны улсууд болон Японы эзлэн түрэмгийллээс хойш тусгаар тогтносон гэж үздэг. Үүнтэй адилаар Хятадууд газар нутгийг нь эзлэн түрэмгийлж засгийн эрхийг авч өөртөө засах орон болгосон гэж төвөдүүд үздэг. Барууны их гүрний эсрэг хятадуудын тэмцэл болон Хятадын эсрэг төвөдүүдийн тэмцэл үндсэндээ ижил зүйл бөгөөд аль аль нь ардчилал, эрх чөлөөний төлөөх тэмцэл юм. Хятадууд “Хаант засгийн эсрэг” гэсэн уриа дор зоригтойгоор их гүрний эсрэг тулалдан ойрх жижиг үндэстнүүдийг хүчээр өөртөө нэгтгэсэн билээ. Хятадуудын хувьд Их гүрнүүдтэй тулалдсан нь “Хаант засгийн эсрэг” болж, хятадуудын эсрэг тулалдсаныг нь “Үндэсний салан тусгаарлах хөдөлгөөн” гэж бат итгэсэн байлаа. Энэ мэтчилэн хятадууд өөрсдийгөө “Шударга журамт” байр сууринаас авч үзэн, бусад жижиг үндэстнүүдийг сул доройн туйл хэмээн дарлаж, хоморголон устгаж байсан байна. 

	2009 оны хавар Хятадын засгийн газар 1959 оны 3 сарын 2˗ны өдөр Төвөдийг эзлэн түрэмгийлсэн өдрийг Нэг сая ядуу малчдыг чөлөөлсөн тэмдэглэлт өдөр” болгосон. төвөдүүд нь “Феодалын нийгэмтэй бөгөөд дундад зууны үеийн Европ шиг харанхуй бүдүүлэг нийгэмд амьдарч байсан” учраас хятадын коммунист нам нь шударга ёсыг тогтоож чөлөөлсөн гэж зарлан тунхагласан. Гэвч чөлөөлөгдсөн гэх төвөдүүд ямар ч аз жаргалгүй байна. Эртнээс хятадын коммунист намыг хайрлан итгэж байсан хүмүүсээс өөр бусад дэлхий нийтийн хүмүүс тэдний гоёмсог үгэнд нь итгэх болов уу. 

	 

	3. Үндэстнүүдийн асуудал бол олон улсын асуудал

	Монголчуудыг хоморголон устгасан нь “Японы эсрэг хамтын ажиллагаа”˗тай ч бас холбоотой юм. Японтой хамтарч байсан бодит явдлаас нь авч үзвэл үндэснүүдийн төдийгүй олон улсын асуудал. Хятадын үндэстнүүдийн асуудал нь Төвөдөөр зогсохгүй, Өвөр Монголын өөртөө засах орон ч тэр Шинжаан Уйгарын өөртөө засах орон ч тэр ижил түүхэн асуудалтай юм. Гэвч өнөөгийн Хятадын үндэстнүүдийн асуудал нь ялангуяа “Төвөдийн асуудал” болон “Шинжаан Уйгарын асуудал”˗ууд босож ирсэн ч Өвөр Монголын өөртөө засах орны асуудал сэдэв болсонгүй “анхаарлаа хандуулсангүй”. Энэ нь Өвөр Монголын өөртөө засах орны ард иргэдийг ямар нэгэн асуудалгүй “санаа бодолгүй” гэж үзсэн хэрэг. Өвөр Монголын өөртөө засах орны хувьд дуу хоолой болох “санаа бодлоо илэрхийлэх” монгол хүн байсангүй. Тус номд өгүүлснээр Монголын удирдагч нар соёлын хувьсгалын үеэр засгийн газар болон, хятадуудад алагдан учраас тэр. Удирдагч нараа алдсан энгийн монголчуудын хувьд бол аймшигтай бөгөөд юу ч хэлж чадахгүй байгаа нь өнөөгийн бодит байдал юм. Хөөрхийлөлтэй Өвөр Монголчууд бодит байдлаа дэлхий дахинд мэдэгдэж чадахгүй байгаа өнөө үед би өөрийн номоороо дамжуулан дэлхий нийтийн ард иргэд хятадын үндэстнүүдийн асуудалд анхаарлыг нь хандуулахыг хүсэж байна. Монголчуудын амссан зовлон “хоморголон устгасан” түүхийн нууцыг задруулснаар, бид өнөөг хүртэл “Хятадын коммунист нам, Засгийн газар, Хятад хүмүүсийн хүчээр захирахыг тэвчихгүй бол болохгүй” гэж энэхүү зорилгоор номыг бичин би болон гэрчлэгч нар санаа нэгдэж байгаа юм. 

	Би “Тяньминий хэрэг” болдог 1989 оны хавар Японд байсан бөгөөд “соёлын их хувьсгалаар Японд байсан” болохоор үйл явцыг нь сайн мэдэхгүй. Киотод цагдаагийнхан руу баллонтой газ шидээд баригдах шахсан хүмүүс Токиогийн их сургуулийн оюутны хөдөлгөөнийхнөөр соёлын антропологи “хүн судлал” би заалгасан билээ. Ачит багш нарын амьдралыг үзэх үзэл, тэд нарын хятадын талаар гүн судалсан үзлийг үргэлжлүүлэн, соёлын хувьсгал нь хятадыг төдийгүй олон улсад нөлөө үзүүлсэн бодит байдлыг нь уудлан үзүүлэхгүй бол болохгүй. 

	Олон улсын гол сэдэв болсон “Соёлын хувьсгал Японд” гэсэн энэ хэцүү асуудлыг дайны дараах түүхийг судалж буй Иванами хэвлэлийн газрын Бабако гуайтай уулзан танилцан санаа бодлоо солилцон соёлын хувьсгалын Японд нөлөөлсөн талаар нь бага ч гэсэн ухаж ойлгосон. Баба гуай болон Иванами хэвлэлийн газар нь “Дэмчигноровын тэмдэглэл Монголыг нэгтгэх мөрөөдөл нурсан нь” хэмээх номыг хянасныг нь мэдээд Дэмчигноровын нэрийг сонсоод баярлан догдолж энэ номыг бичих санаа төрсөн билээ. Баба гуайн гүн туслалцаа болон Иванами хэвлэлийн газрын дэмжлэгт гүнээ талархаж байна. 

	Америкт амьдардаг ноён Ён Ё И, Бээжинд амьдардаг профессор Күрэ Ди, Макаогийн их сургуулийн профессор Чан Тао Жие нар надад маш их туслалцаа үзүүлсэн. 

	Японы тайван орчинд төрсөн эхнэр маань зохиолд гарах хүмүүсийн зовлонт түүхийг уншаад “дахин уншихгүй дахин уншиж чадашгүй нь” гэсээр номыг минь шивж зохиол бичихэд гүн туслалцаа үзүүлсэн. 

	Төгсгөлд нь номд гарсан бүх монгол хүмүүст талархаж байна. Тэдний туслалцаа дэмжлэг байгаагүй бол хоморголон устгасан түүхийг бичих маань ч удах байсан биз ээ. 

	“2009 оны зун Шинжаанд уйгур үндэстнүүд бослого гаргаж хан үндэстнүүд “ Үндэсний салан тусгаарлагчдыг өршөөхгүй” гэж дайрч давшлан эсэргүүцлээ хэмээн мэдээ ирсээр байгаа тэр мөчид.

Notes

		[←1]
	 Юн Вэйгийн хүү бол Юн Бү Лонг бөгөөд 1998 оноос ӨМӨЗО-ны засгийн газрын тэргүүн болсон боловч, 2000 оны 6-р сарын 12- нд зах хязгааргүй тэгш шулуун үргэлжлэх Шилийн голын талд галт тэргэнд мөргүүлэн нас барсан юм. (Хөх хотын үйлдвэрлэл аж ахуй эрхлэгч ахмадуудын нийгэмлэг 2004). Хятадын засгийн газар Албан томилолтоор явж байхад гарсан осол гэсэн боловч, Монголчууд засгийн газрын явуулгаар нууцаар хөнөөсөн гэж үздэг. Юн Бү Лонг АНУ-д айлчилж байхдаа, олон намын тогтолцоо болон парламентийн тогтолцоог магтан сайшааж байсан гэдгээс коммунист намынхан аюултай этгээд гэж үзсэн байна.




	[←2]
	 Белги улсаас эхтэй Католик шашны ариун эхийн ариун сүм (CICM) 1870-аад оноос Ордосын баруун хэсгийн Отог хошуу, Үүшин хошуунд шашин түгээх үйл ажиллагаагаа дэлгэрүүлж байсан. Тэд Монгол соёлыг судлангаа орчин үеийн анагаах ухааныг зааж байсан. Социалист нийгэм тогтсоны дараа гадаадын харьяат Христийн шашин сурталчилагч нар нь “Хаант засгийн үзэл баримтлагчдын гар хөл бологсод”, “Тагнуулын үйл ажиллагаа явуулж байгаа” гэх мэт үндэслэлээр хөөгдсөн. Өнөө цагт Ордосын бүс нутагт ойролцоогоор 3000 христийн шашинтан монголчууд байдаг боловч гадаад улстай холбогдох нь хязгаарлагдсан байдаг. Шашин шүтэх эрх чөлөөг дэмжсэн хөдөлгөөнүүд ч дарагдан хавчигдсаар байгаа. (Ян 1994, 13-22)




	[←3]
	 Монголчуудын дунд зөвхөн ганцхан хүн, Амарлинхүүгийн бас нэг охин дүүгийн нөхөр Эрхүүт-Поошян (Ван Бао Шан) нарын “Бидний анд Ки Жи Миний гэрэлт замнал” (2001, 551-574) хэмээх эмгэнэлийн өгүүллэг бичсэн байдаг. Мөн миний сурвалжлага авсан Алтанбүлт ч Лиү Юү Сианы номонд жижиг дурдатгалаа бичиж оруулсан байдаг.




	[←4]
	 “Ордосын шуурга” нь Улаанхүүгийн ач, “Бурханы гэрэл” бүтээлээс сэдэвлэн, 1962 онд бүтээгдсэн кино юм. Хан үндэстний цэргийн эсрэг босож өөрсний эрх чөлөөгөө олохын тулд тэмцэж буй Ордос болон Монголын хувьсгалын хөдөлгөөнийг Хятадын коммунист намын үзэл бодлоор нам дарж, Хятадын хувьсгалын нэг хэсэг болгож байгаа ухуулга кино юм. Тухайн хувьсгалын үеэр “Бурханы гэрэл”-ийн бодит хүн нь ч тэр кино нь ч мөн адил эсэргүү хэмээгдэн хэлмэгдэж яллагдсан байдаг.

